
It’s time for 
solar power. 

განსაცვიფრებლად ლამაზი მთები, შალეები, ცაში გამოკიდებულ 
ხიდებზე  მქროლავი  მატარებლები, სამოთხის მსგავსი ზამთრის 
კურორტები და ტბის სანაპიროები – ფოტოების სიუხვით ჟურნალის 
ეს ნომერი გამორჩეულია. თუმცა ვერც ერთი ვიზუალური ხატი 
ბოლომდე ვერ გაგრძნობინებთ შვეიცარიის ჭეშმარიტ არსს, რომლის 
ასახსნელად ალბათ ყველაზე შესაფერისი სიტყვაა „ნდობა“. სწორედ 
სხვათა პატიოსნების უპირობო რწმენა წარმოაჩენს საუკეთესოდ 
შვეიცარიელებს, მათ დამოკიდებულებას ცხოვრებისადმი და თავად 
ქვეყანას. 

შვეიცარიული ბანკების სიმყარის და სტაბილურობის საფუძველიც 
ნდობაა. ბანკებიც საზოგადოების ანარეკლია. ნდობას ეფუძნება 
პირდაპირი დემოკრატიაც, რაც ჰელვეციურ კონფედერაციას (ლათ. 
Confoederatio Helvetica) ყველასგან  გამოარჩევს.  ქვეყნის სუვერენი, 
უმაღლესი პოლიტიკური ინსტანცია ხალხია. შვეიცარიელები 
წელიწადში საშუალოდ ოთხჯერ აძლევენ ხმას რეფერენდუმზე 
წარმოდგენილ დაახლოებით 15 საკითხს და ასე საჯაროდ  წყვეტენ, რა 
წესით უნდათ ცხოვრება.

შვეიცარიაში აშკარად გეცემათ თვალში სათვალთვალო კამერების  
სიმცირე; ყველა სტუმარი პალტოს რესტორნის შესასვლელში ტოვებს; 
მაღაზიების წინ დაინახავთ უმეთვალყურეოდ დატოვებულ საქონლის 
ნიმუშებიან დახლებს და ა. შ. დიახ, ასეა, იმიტომ რომ შვეიცარიელები 
ერთმანეთს ენდობიან; არავინ ცდილობს, წესები დაარღვიოს ან 
„სისტემა მოატყუოს“. 

შეუძლებელია იპოვო ისეთი ქართველი, რომელსაც შვეიცარიაში 
უმოგზაურია და იქაურობის ხილვისას საქართველო არ გახსენებია; 
მერე კი გულისტკივილით იმაზე არ დაფიქრებულა, როგორ შეძლო 
რელიეფითა და კულტურულ-ენობრივი მრავალფეროვნებით 
ჩვენმა მსგავსმა, წიაღისეულით არც თუ მდიდარმა  პატარა ქვეყანამ 
სოციალური, ეკონომიკური და პოლიტიკური კეთილდღეობის ასეთი 
მასშტაბებისთვის მიეღწია.

შვეიცარიელები მსოფლიოს ყველაზე ჯანმრთელ და მდიდარ 
ერებს შორის ერთ-ერთ წამყვან ადგილს ინარჩუნებენ. სიცოცხლის 
საშუალო ხანგრძლივობა აქ 83.1 წელია, რაც მხოლოდ იაპონიის 
შესაბამის მაჩვენებელს ჩამორჩება. ერთ სულ მოსახლეზე მთლიანი 
შიდა პროდუქტი 80 603 აშშ დოლარის ეკვივალენტია და ამ მხრივ 
პატარა შვეიცარია მეოთხე ადგილს იკავებს მსოფლიოში. 

სწორედ ამიტომ ყველა ოცნებობს, ტკბილი სიბერე უზრუნველად 
გაატაროს საათივით აწყობილ ქვეყანაში, სადაც მატარებელი 
არასდროს იგვიანებს; სადაც ქვეყნის უდიდესი ქალაქი ციურიხი 
ეკოლოგიურად ყველაზე სუფთაა მსოფლიოში; სადაც მასწავლებელს 
ყველაზე მაღალი ანაზღაურება აქვს; სადაც რეფერენდუმის დროს 
უარს ამბობენ, ბიუჯეტიდან 2500 CHF-ის ოდენობის გარანტირებული 
შემოსავალი მიიღონ;  სადაც ყველა მამაკაცი ჯერ სამხედრო 
ვალდებულია, შემდეგ კი, მთელი ცხოვრება – სავალდებულოდ 
რეზერვისტი, მისი წარმოშობის, პროფესიის, თანამდებობისა 
და საბანკო ანგარიშზე არსებული თანხის მიუხედავად; სადაც 
ენერგიის მიღებას ახლა ჰაერიდან ცდილობენ და სადაც უკვე  
შეძლეს ფრენა საწვავის გარეშე – თვითმფრინავი Solar Impulse  
(მზის იმპულსი) ამ ქვეყნის ცხოვრებისეული ფილოსოფიის შე
სანიშნავი მაგალითია: მზის ენერგიაზე მომუშავე თვითმფრინავმა 
მხოლოდ მზის ბატარეების გამოყენებით დედამიწას შემოუფრინა –  
40 ათას კილომეტრიანი ეპიკური მოგზაურობისას მსუბუქმა თვით
მფრინავმა (2300 კგ) 16 დაშვება განახორციელა, ისე რომ წვეთი 
საწვავიც არ გამოუყენებია. 

შვეიცარია სწორედაც რომ კეთილდღეობის ქვეყანაა – აქ დიდხანს, 
მშვიდად და კარგად ცხოვრობენ; ადამიანთა სახეებზე კი იოლად 
ამოიკითხავთ ფიზიკურ სიჯანსაღესა და ფინანსური სიმყარით 
მოგვრილ თავდაჯერებულობას.

					     თეა სხიერელი
					     მთავარი რედაქტორი

რედაქციისაგან

დღის და ღამის სიმშვიდეს მხოლოდ ეკლესიის ზარების რეკვა 
და „ლამბორგინის“ გარბენის შორეული ხავერდოვანი ღმუილი 
არღვევს. ზარები რეკავენ ხმამაღლა, დაჟინებით, საათში 
ერთხელ. გახსოვდეთ დრო, დრო მიდის, დრო ფულია!

ციურიხის აეროპორტის პაწია მატარებელშიც ზარების 
ხმა გესმის, მაგრამ ეს შვეიცარიული ფუმფულა ძროხების 
ზანზალაკებია, დიდი, მძიმე ზანზალაკები, რომ ძროხა ბალახს 
არ მოსწყდეს. ჩიტების ჭიკჭიკი და ძროხის ღმუილი გამცნობს, 
რომ მთების, ველებისა და ტბების ქვეყანაში ხარ, კანტონებად 
დაყოფილი 1500 ტბის მხარეში, ნეიტრალიტეტის, ხანგრძლივი 
სიმშვიდისა და სტაბილურობის სიმბოლოში. ცოტაც და, 
მსოფლიოში უსუფთავეს ჰაერს ჩაისუნთქავ. 

და მართლაც ასეა. ჰაერი შვეიცარიაში ახლად გაყინული 
ლოლუასავით ჭახჭახებს, გეგონება, ახლა კბილზე გადა
გემტვრევა, როგორც გამჭვირვალე ლოლიპოპი. 

შვეიცარიაში ნაგვის დახარისხებისა და სისუფთავის კულტია. 
ციურიხში ასობით საზოგადოებრივი ტუალეტია, როგორც 
ჩუმი, დაჟინებული მოწოდება ტურისტებისადმი, მოიქცნენ 
ცივილიზებულად. კრიზისის გამო ევროპის სხვა ქვეყნებში უკვე 
საოცნებოდ ქცეული სისუფთავე აქ საყოველთაოა. 

ქალაქის ქუჩებში მიმოფანტული პატარა შადრევნებიდან 
ანკარა წყალი მოჩქეფს, რომელიც, რა თქმა უნდა, ისმება. 
მშვენიერია მდინარის ორ ნაპირზე გაშენებული პატარა 
ციურიხი, დასახლებული წესიერი, კეთილშობილი, შრო
მისმოყვარე ადამიანებით, რომლებსაც ქალაქის მერი სრული 

სერიოზულობით მოუწოდებდა, მეტი ეცინათ, რადგან ეს სასარ
გებლოა ჯანმრთელობისთვის. ანკარა ტბის გარშემო სიმშვიდეს 
მხოლოდ ტურისტების ბავშვები არღვევენ, მოწესრიგებული 
ჩიტები მწყობრად დაფრინავენ და მხოლოდ ეკოლოგიურად 
სუფთა საკენკს მიირთმევენ. გარშემო ჩამწკრივებული ვილების 
ღია ფანჯრებიდან სიგრილისა და რემბრანდტის ნახატების 
ჩარჩოს მტვრის სუნი გამოდის.  

ზურმუხტის მთები და ფირუზის წყალი. ამ მთებს და ამ წყალს 
ხომ ნამდვილად ძვირფასი ქვების ფასი აქვს. ყველაზე ძვირი 
ალბათ ამ პლანეტაზე. 

ჯადოსნური მთისდაგვარი სანატორიუმების სევდაა გან- 
ფენილი ამ მზიან და თოვლიან ქვეყანაში. მგონი, აქ არავინ 
ავადმყოფობს. ადამიანები მხოლოდ სიბერისა და საოცარი 
მოწყენილობისგან კვდებიან. ძველი ფულის სურნელით 
გაჟღენთილ სანატორიუმებში გამხმარი ფოთლებივით სიფ
რიფანა და მსუბუქი მოხუცები ისვენებენ. დანაოჭებულ ხელებს 
ოქროს სამაჯურები რომ არ უმძიმებდეთ, ქარს გაჰყვებოდნენ. 

და მაინც, სწორედ აქ, ციურიხში მოიქნია დადამ თავისი 
გრძელი კუდი. აქ შექმნილ შოკოლადში აქსოვენ გაწონას
წორებული შვეიცარიელები მთელ ვნებას. და სწორედ აქ  
ისე უფრთხილდებიან დროს, როგორც არსად მსოფლიოში, 
იმიტომ რომ იციან მისი ფასი. აქ ბინადრობენ დროის მანქანის 
საუკეთესო ხელოსნები და ეს ქვეყანაც, როგორც მათი შექმნილი 
საათები, უკვე საუკუნეა გამართულად წიკწიკებს. შვეიცარიის 
გული განზომილად ცემს, სიჩუმე ოქროა, ფული კი სიმშვიდეში 
უკეთ ინახება. 

ZÜRICH 

სალომე დადუნაშვილი

FRAUMÜNSTER

ფრაუმიუნსტერი (Fraumünster) ციურიხის ერთ-
ერთი უძველესი ნაგებობაა, რომელიც 853 წელს 
აშენდა. სააბატოს, რომელიც კაროლინგების 
დინასტიამ დააფუძნა, საკუთარი ფულის მოჭრის 
უფლებაც კი ჰქონდა. მან ციურიხის, როგორც 
ქალაქის, განვითარებაში უდიდესი წვლილი 
შეიტანა. დღეს აქ, ძირითადად, შაგალის მიერ 
70-იან წლებში შექმნილი ვიტრაჟების სანახავად 
მოდიან. შაგალისეული ფერადოვნებით და 
რომანტიზმით შესრულებული 5 ნამუშევარი 
მართლაც დომინირებს ტაძრის მთელ სივრცეში. 
ბოლო, ვარდისფერი ვიტრაჟი 90 წლის შაგალმა 
ფრაუმიუნსტერისთვის 1978 წელს შექმნა.

შვეიცარიელმა არტისტმა აუგუსტო ჯაკომეტიმ 
ვიტრაჟებზე მუშაობა 1920 წელს დაიწყო. „ციური 
სამოთხე“ ტაძარში 1945 წელს დაამონტაჟეს. 
ეს აქტი ომის დასრულების სიმბოლო გახდა. 
ფრაუმიუნსტერის დაარსებასთან დაკავშირებით 
ლეგენდა გვამცნობს, რომ პრინცესებს _ ჰილ
დეგარდსა და ბერტას ღმერთის გამოგზავ
ნილი მშვენიერი ირემი მოევლინათ. მას რქებში 
სინათლე უციმციმებდა. პრინცესები ირემს 
გაჰყვნენ და იქ, სადაც ცხოველი გაჩერდა, 
მონასტერი დააარსეს. 

Stadthausquai 19

GROSSMÜNSTER

კიდევ ერთი ლეგენდა ქალაქის მეორე 
ნაპირის დომინანტის, გროსმიუნსტერის 
აგების ისტორიას გვამცნობს. გროსმიუნ
სტერი ქალაქის მფარველი წმინდანების _ 
ფელიქსისა და რეგულას საფლავზე აშენ
და, რადგან კარლოს დიდის ცხენმა მათ 
საფლავზე მოიდრიკა მუხლი. წლების 
განმავლობაში ის კონკურენციას უწევდა 
ფრაუმიუნსტერს და საკუთარი ლეგენდის 
ქონა ამ შეჯიბრში მნიშვნელოვანი ფაქტორი 
იყო. ამ ეკლესიის მშენებლობა მართლაც 
კარლოს დიდმა დაუკვეთა, შენობა 1220 წელს 
დასრულდა. რომანული სტილის ეს ტაძარი 
ციურიხის ღირსშესანიშნაობაა. მიუხედა
ვად ამისა, რიხარდ ვაგნერს თურმე არ 
მოსწონდა ეკლესიის ფასადი და მის კოშკებს 
დასცინოდა. აუგუსტო ჯაკომეტის ვიტრაჟის 
ხილვა გროსმიუნსტერშიცაა შესაძლებელი. 
ნამუშევარი, რომელიც მან 1932 წელს დაას
რულა, დღეს ეკლესიის მთავარი სამშვენისია. 

Grossmünsterplatz 

რეფორმაცია ციუ­
რიხში XVI საუკუნეში 
დაიწყო მქადაგებელ 
ულრიხ ცვინგლის და 
მისი მემკვიდრის, 
ჰენრიხ ბულინგერის 
გავლენით. ციურიხი 
რეფორმაციის 
ცენტრად იქცა 
გერმანულენოვან 
შვეიცარიაში. 
ეკლესიები, 
მონუმენტები 
და ისტორიული 
ადგილები დღეს 
დამთვალიერებლებს 
საშუალებას აძლევს, 
თვალი მიადევნონ 
ციურიხში 
ქრისტიანობის 
და რეფორმაციის 
განვითარების გზას. 
2019 წელს ციურიხი 
რეფორმაციის 
500 წლისთავს 
აღნიშნავს.

KUNSTHAUS ZURICH

ამ თითქოსდა არც ისე დიდ მუზეუმში მსოფ
ლიო კულტურის ნამდვილი განძი ინახება _ 
კონცენტრირებული ესენცია, საუკეთესო მხა
ტვრებისა და სკულპტორების საუკეთესო 
ნამუშევრები. მხოლოდ ვან გოგის „ავტო
პორტრეტი“ რად ღირს! 

მუზეუმის სივრცის პირველი სართული 
შვეიცარიელ მხატვრებს ეთმობათ. არც ერთი 
ქვეყნის მხატვარს არ დაუხატავს იმდენი ძროხა, 
რამდენიც მშვენიერი შვეიცარიის მკვიდრთ. 
მათ ნამდვილად სათანადო პატივი დასდეს ამ 
კეთილშობილ ცხოველს და ამის მაგალითებს 
აქ  მრავლად ნახავთ. 

კლასიკური მოდერნიზმის განყოფილებაში 
კანდინსკი, პიკასო, ლეჟე, ბრაკი, მირო და 

ბეიკონი გელით, XIX-XX საუკუნეების მიჯნის 
საფრანგეთის განყოფილებაში კი _ სეზანი, 
ვან გოგი, მატისი, მონე, დეგა; კიდევ შაგალი, 
ჯაკომეტების ოჯახის ყველა წარმომადგენელი და 
ასობით უნიკალური შედევრი.  

Limmatstrasse 270

რეკომენდაცია

ღიაა: სამშაბათს, 
ოთხშაბათს და 
პარასკევს _ 11:00-18:00; 
ხუთშაბათს _ 11:00-20:00 
(ამ დღეებში შესვლა 
უფასოა 17:00-20:00 
საათებში);  შაბათს და 
კვირას _ 10:00-17:00. 
ბილეთის ფასია  12 CHF.

  ტაძრები / მუზეუმები / ციურიხი 



DADA ZURICH 

პირველი მსოფლიო ომის დროს 
დადაისტებმა აურზაური და უწესრი
გობა შეიტანეს ქალაქის მშვიდ, გაწონას
წორებულ ცხოვრებაში. 

ისინი მღელვარების მიზეზად იქცნენ, 
მაგრამ შემდეგ მოხდა ისეთი რამ, რა
საც ადგილობრივი მცხოვრებნი ვერც  
კი წარმოიდგენდნენ: ციურიხიდან, თა
ვისი წარმოშობის ადგილიდან, მოძრა
ობა „დადა-არტი“ მთელ მსოფლიოში 
გავრცელდა და დიდი პოპულარობა მო
იპოვა. წელს „დადა-არტის“ ასი წლის 
იუბილე აღინიშნა.

Spiegelgasse 1

FIFA WORLD  
FOOTBALL MUSEUM

გაეცანით მსოფლიოში ყველაზე პოპუ
ლარული სპორტის ამაღელვებელ 
ისტორიას, რომელიც წარმოდგენილია 
ფიფას მიერ დაარსებულ მსოფლიო 
ფეხბურთის პირველ მუზეუმში. 3000მ2 
ფართობზე უზარმაზარი რაოდენობის 
საინტერესო და ინფორმაციული ექსპო
ნატია, რომელიც ფიფას 209-ვე წევრმა 
ეროვნულმა ასოციაციამ წარმოადგინა. 

სპორტ-ბარში შეგიძლიათ ნახოთ სა
ფეხბურთო მატჩების პირდაპირი გა
დაცემები. მუზეუმში მოწყობილია ინტე
რაქტიული სათამაშო ზონა უზარმაზარი 
პინბოლის ავტომატით, რომელიც ნამ
დვილი საფეხბურთო მატჩის იმიტაციას 
ახდენს. 

Seestrasse 27

MUSEUM RIETBERG 

რიტბერგის მუზეუმი მთაზე შეფენილ 
ვილებს შორის დგას. თავად მუზეუმიც 
საუკუნის მიჯნაზე აშენებული ვილაა, 
რომლის პარკში გასეირნებას არაფერი 
სჯობს. ძალიან ბევრი ციურიხელი და 
ქალაქის სტუმარი სწორედ ბალახზე 
წამოსაწოლად ან შესანიშნავ კაფეში 
ყავის დასალევად ამოდის აქ.

ისე, როგორც ბევრი რამ შვეიცარიაში, 
ვილა ვესენდონკის მუზეუმად გადაკე
თებაც სახალხო რეფერენდუმის შედე
გად გადაწყდა 1949 წელს. ბარონმა 
ედუარდ ფონ დერ ჰაიტმა აღმოსავ
ლეთის, აფრიკისა და უძველესი ამე
რიკის ხელოვნების საკუთარი კოლექცია 

სახელმწიფოს გადასცა და მისმა 
ექსპონატებმა ამ ვილაში დაიდო ბინა.    
მუზეუმის კოლექცია სრულიად შესა
ნიშნავია: იაპონური ტრადიციული ტანი
სამოსი, ჩინური კერამიკა, აფრიკული 
ნიღბები და სკულპტურა, ინდური 
მინიატურები... 

რამდენიმე შენობაში განთავსებული 
ეს მუზეუმი ესთეტიკური სიამოვნების 
ნამდვილი აპოთეოზია. აფრიკული ნიღ
ბების კოლექცია კი ხელოვნების ყველაზე 
გათვითცნობიერებული მოყვარულის
თვისაც კი აღმოჩენა იქნება. 

Gablerstrasse 15

ბილეთის 
ფასი 
დროებითი 
გამოფენისა 
და მუდმივი 
კოლექციის 
სანახავად   
_ 18 CHF.
ღიაა:  
10:00-17:00;
ორშაბათს 
მუზეუმი 
ისვენებს. 

ციურიხში ბევრი სახელგანთქმული 
ფესტივალი იმართება: დაწყებული 
Sechseläuten-ის გილდიის ტრადიცი
ული პარადით, Street Parade-ით 
დამთავრებული. ისტორიულ კოსტი
უმებში გამოწყობილი მხედრები, 
ტრადიციების დემონსტრაცია და შე
სანიშნავი საზაფხულო განწყობა _ 

აი, ციურიხის ალბათ ყველაზე ძვე
ლი ფესტივალის, Sechseläuten-ის 
დამახასიათებელი შტრიხები. 

სულ სხვაგვარია „სთრით პარადი“, 
HOUSE AND TECHNO-ს სტილის 
მუსიკალური ფესტივალი, რომლის 
დროსაც სიცოცხლით სავსე ასობით 
ათასი გართობის მოყვარული 
ცეკვავს. ეს ფესტივალი საოპერო 
სპექტაკლების, კონცერტების, 
თეატრალური დადგმების, აგრეთვე, 
ექსპერიმენტული თეატრების წარ­
მოდგენების ერთგვარი მიქსია და 
ერთადერთი ამ ტიპის ფესტივალია.

ფესტივალი ყოველ წელს ეწყობა 
აპრილში, მისი ორგანიზატორები 
არიან ქალაქის გილდიები. თოვლის 
კაცის _ Böögg-ის ფიტულს, რომელიც 
პიროტექნიკითაა გამოტენილი, უზარ
მაზარი კოცონის წვერში აღმართავენ 
და ელოდებიან, როდის აფეთქდება 
მისი თავი. გადმოცემის თანახმად, 
რაც უფრო სწრაფად მოხდება ეს, 
მით უფრო გრძელი და ცხელი იქნება 
ზაფხული. 

ხომ არ არის თქვენი 
ყველაზე დიდი რისკები 
იქ, სადაც მათ ვერ 
ამჩნევთ?
ჩვენ დაგეხმარებით გადასახადებთან დაკავშირებული 
სირთულეების გადალახვაში  

ey.com/ge 

THE DOLDER  
GRAND

სასტუმრო „დოლდერ გრანდი“ 
ზღაპრულ სასახლეს ჰგავს. 
კოშკურებიანი თეთრი შენობა 
ციურიხის ერთ-ერთ მაღლობზე 
მოკალათებულა და იქიდან 
დასცქერის ტბის მოლივლივე 
ზედაპირს და ქალაქს.

ორადგილიანი  
სტანდარტული ნომრის 
ფასი: 1000 CHF-იდან.

ისედაც სუფთა ჰაერი „დოლდერ გრან
დის“ გარშემო სრულიად კრიალაა, გარ
შემო გადაშლილ გოლფის მოედნებს კი 
მხოლოდ ტყის რკალი ზღუდავს. „ჩვენს 
სტუმრებს აქ ყველაფერი აქვთ სრული 
კომფორტისთვის და თუ ციურიხში 
საქმეზე არ არიან წასასვლელები, თა
ვისუფლად შეუძლიათ დარჩნენ სას
ტუმროში. ქალაქში ჩასვლა სულაც 
არ არის აუცილებელი“, _ ამაყობენ  
„დოლდერ გრანდში“ და არც თუ 
უსაფუძვლოდ. 

რთულია „დოლდერ გრანდის“ სპაში 
გატარებული დრო რამე გამოცდილებას 
შეადარო. ეს ნამდვილად დაუვიწყარი 
სიამოვნებაა არა მხოლოდ სხეუ
ლისთვის, არამედ სულიერი სიმშვიდის 
მოსაპოვებლადაც. 

სასტუმროს რესტორანი ერთ-ერთი 
საუკეთესოა მთელ შვეიცარიაში. მიშ
ლენის 2 ვარსკვლავის მფლობელი შეფი 
ჰეიკო ნიდერი კი ყოველ წელს აწყობს 
საკვების ფესტივალს, სადაც მთელი 
მსოფლიოდან იყრიან თავს მიშლენის  
2-3 ვარსკვლავის მფლობელი შეფები 
და ყოველ საღამოს განსაკუთრებულ 
ვახშამს სთავაზობენ სტუმრებს. წელს 
ბილეთები ამ ფესტივალზე, სადაც თითო 
ვახშმის ღირებულება ერთ პერსონაზე 
მინიმუმ 400 CHF-ია, 2 საათში გაიყიდა. 

„დოლდერ გრანდის“ ღვინის მარანი 
შეუზღუდავ არჩევანს სთავაზობს ყვე
ლაზე პრეტენზიულ მომხმარებელსაც 
კი და, გარწმუნებთ, ამ სასტუმროს 

კლიენტების გაოცება ნამდვილად არ 
არის ადვილი. თუ სულიერი საზრ
დო შემოგაკლდათ და ბუნების მშვე
ნიერება არ გაკმაყოფილებთ, არც 
ესაა პრობლემა. „დოლდერ გრანდი“, 
ფაქტობრივად, სამხატვრო გალერეის 
ფუნქციასაც ასრულებს. სასტუმროს 
მფლობელი გატაცებით აგროვებს ხე- 
ლოვნების ნიმუშებს და ის, რომ „დოლ-
დერ გრანდის“ კედლებს კანდინ
სკისა და ბუშეს ნახატები ამშვენებს, 
აღარავის უკვირს. სასტუმრო თავისუფ
ლად გაუწევს კონკურენციას ნებისმიერ 
გალერეას. მიუხედავად ამისა, „დოლ- 
დერ გრანდი“ ზალცბურგის ერთ-ერთ 
ცნობილ გალერისტთან თანამშრომ

ლობს და მის ფოიეში მუდმივად ნახავთ 
თანამედროვე ცნობილი არტისტების 
ნამუშევრებს. 

სულ ცოტა ხნის წინ „დოლდერ გრან
დის“ ძველ, ისტორიულ კორპუსს ახა- 
ლი შეემატა. სასტუმროს ახალი ფრთა 
არქიტექტორმა ნორმან ფოსტერმა 
დააპროექტა. ახლა სტუმრები ერთა
დერთი დილემის წინაშე დგანან: 
ნორმან ფოსტერის გამჭვირვალე, მსუ
ბუქი, თანამედროვე დიზაინით შექმ- 
ნილი ოთახი აირჩიონ თუ „დოლდერ 
გრანდის“ კლასიკას მიანიჭონ უპირატე
სობა. სასტუმრო ისეა აშენებული, რომ 
თითქმის ყველა ნომრიდან ტბის შესა
ნიშნავი ხედი იშლება. 

თუმცა უნდა ვაღიაროთ, რომ ფოს
ტერის ფრთის სააბაზანოდან ხედი გან
საკუთრებული მოვლენაა და, ფაქტობ
რივად, სპაში ნებივრობის ტოლფასია. 

თუ „დოლდერ გრანდში“ არ ცხოვრობთ, 
შეგიძლიათ დღის განმავლობაში ტერა
საზე არსებულ რესტორანს ეწვიოთ, 
საღამოს კი ჰეიკო ნიდერის კერძები 
დააგემოვნოთ. ამისთვის მაგიდის და
ჯავშნა აუცილებელია, განსაკუთრებით 
შაბათ-კვირას. 

„დოლდერ გრანდის“ სპა ისეთივე 
ექსკლუზიურია, როგორც თავად 
სასტუმრო. „დოლდერ გრანდის“ 
სპას სივრცე მთლიანად 
მიმართულია იმისკენ, რომ 
კლიენტი იქიდან დასვენებული, 
გაწონასწორებული და 
გაჯანსაღებული გამოვიდეს. 
სპაში სხეულისა და სახის მოვლის 
ყველანაირი პროცედურების 
ჩატარებაა შესაძლებელი. 
სეანსების დროს AMALA-ს,  
KERSTIN FLORIAN-ის და LA PRAIRIE-ს 
პროდუქციას იყენებენ. 

იმ შემთხვევაშიც კი, თუ მასაჟის 
გაკეთებასაც კი არ გეგმავთ, სპას იმდენი 
სივრცე და შესაძლებლობა აქვს სულისა 
და სხეულის ჰარმონიაში მოსაყვანად, 
რომ შესაძლოა ერთი დღე არც კი გეყოთ 
ამ ყველაფრისთვის. 

სპას აუზი, რომელიც, თავისთავად, 
ულამაზესი ფორმისაა და წყლის 
დინების იმიტაციას ახდენს, ღია 
სივრცეს _ ტერასას გადაჰყურებს. 
აუზი აღჭურვილია სხვადასხვა 
სახის წყლის ჭავლის მასაჟორებით, 
რომელთა მეშვეობითაც შესაძლებელია 
სხეულის ყველა კუნთის დამუშავება. 
ტერასაზე განთავსებული ჯაკუზიდან 
ციურიხის, ტბისა და ტყით დაფარული 
მთების ულამაზესი ხედები მოჩანს. 
თუ მზეზე წამოწოლას გადაწყვეტთ, 
კომპანიონობას ფერნანდო ბოტეროს 
„ფუმფულა“ ქანდაკება გაგიწევთ. ასე 
რომ, სინდისის ქენჯნა არ შეგაწუხებთ, 
რომ მუზეუმში არ ხართ. 

აუზთან ახლოს განთავსებულია სახის 
დასაორთქლი პატარა ნიჟარები, სადაც 
არა მხოლოდ სახის კანის ფორებს 
გაიხსნით, არამედ ოზონით გაჯერებულ 
ჰაერსაც ისუნთქავთ. 

„დოლდერ გრანდის“ სპას ერთ-ერთი 
სიამაყეა სპეციალური ვულკანური 
წარმოშობის მცირე ზომის შავი, გლუვი 
კენჭებით სავსე აბაზანები. ეს პრიალა 
ქვები, რომელთა აბრეშუმისდარ ზედა- 
პირთან შეხება უდიდესი ნეტარე
ბაა, სპეციალურად იაპონიიდან ჩა
მოაქვთ, სადაც ამ კენჭებით მოფე
ნილი მთელი სანაპირო არსებობს. 
ქვებს ათბობენ და პროცედურის დროს 
შეგიძლიათ მთლიანად ჩაეფლოთ ამ 
გლუვ სტრუქტურაში. ქვებთან შეხების 
უდიდესი ტაქტილური სიამოვნების 
გარდა მათი მაგნიტური თვისებებიც 
უებარი საშუალებაა ბევრი დაავადების 
სამკურნალოდ; ეს პროცედურები განსა
კუთრებით სასარგებლოა სახსრებისა და 
კუნთების ტკივილის დროს. 

ბუნებრივია, სპაში რამდენიმე საუნაა, 
რომლებიც ორთქლისა თუ მშრალი 
სიცხის მეშვეობით ორგანიზმიდან ტოქ

სინების გამოდევნაში დაგხმარებათ. 
ალბათ ხშირად გინახავთ ორთქლის 
საუნის შემდეგ ცივი წყლის აუზები ან 
შხაპები, მაგრამ „დოლდერ გრანდში“ 
სპეციალური თოვლისა და ყინულის 
ოთახი აქვთ. 

წარმოიდგინეთ, რომ ცოტა ხნით ძალიან 
კომფორტულ სუფთა და თოვლით სავსე 
მაცივარში მოხვდით. ეს პროცედურა 
ძალიან სასარგებლოა არა მხოლოდ 
კანისთვის, არამედ ცხიმის ინტენსიურ 
დაწვასაც უწყობს ხელს. სიცივის დროს 
ორგანიზმი გაცილებით მეტ კალორიას 
ხარჯავს გასათბობად, ასე რომ, ეს ცივი 
აბაზანის გადასარევი ალტერნატივაა. 
ცხადია, არსებობს ამ ოთახში გაჩერების 
ზღვრული დრო, რომლის გადაჭარ
ბებასაც არ გირჩევთ. 

„დოლდერ გრანდის“ სპა სავსეა პატარ-
პატარა ექსკლუზიური დეტალებით, რომ
ლებიც, ერთი შეხედვით, შეუმჩნეველია, 

მაგრამ ატმოსფეროს განსაზღვრავს. 
მაგალითად, სპას ყველა სივრცეში 
სხვადასხვა არომატი დგას, რომელიც 
თითქოს დიდადაც არ იგრძნობა, მაგრამ 
დამატებით ზრუნავს რელაქსაციაზე.

მათ, ვისაც არ სურს საჯარო სივრცეში 
ისარგებლოს ჯაკუზითა თუ საუნით და 
ურჩევნია მასაჟის სეანსიც განცალკე
ვებულად შეუკვეთოს, „დოლდერ გრან
დი“ სპეციალურ ინდივიდუალურ სპა-
პაკეტს სთავაზობს. ამ მომსახურებით 
ხშირად სარგებლობენ წყვილები, საჯა
რო პერსონები ან ვარსკვლავები. ამ 
შემთხვევაში ასისტენტი სპეციალურ 
სივრცეში მიგიყვანთ, სადაც საუნა,  
ჯაკუზი და მასაჟის მაგიდა დაგ
ხვდებათ. შესანიშნავი ხედი აქაც გარან
ტირებულია. 

მას შემდეგ, რაც თქვენი სხეული 
სრულად მოდუნდება და დაისვენებს, 
დროა სულიერ წონასწორობასაც 
მიხედოთ. ამისთვის სპაში სპეციალური 
სივრცეა, სადაც თქვენი მოთხოვნით 
მოწვეული ინსტრუქტორი რელაქსაციის 
სეანსს ჩაგიტარებთ. იქ მოსვენება 
მარტოც შეგიძლიათ.

სპირალის სახის დერეფანი, რომლის 
გავლაც უკვე ჩაგაგდებთ მედიტაციაში, 
ულამაზეს მედიტაციის ოთახში მიგი
ყვანთ. დერეფანში კედლების მოსაპირკე- 
თებელი ფილების ზომა ნელ-ნელა 
მცირდება, ამიტომ ამ გზის გავლა, 
ვიზუალური ეფექტის დახმარებით, უკვე 
სასიამოვნო ტრანსის მდგომარეობაში 
გადაგიყვანთ.

ერთდღიანი სპა-საშვი 
დამატებითი პროცედურების 
გარეშე 300 CHF-მდე ღირს. 

ამ სასტუმროს ბინადრებს უჩვეულო 
სიმშვიდისა და დაცულობის  განცდა ეუფ
ლებათ. ნომრების დიზაინი გარდასულ 
დროებათა ხიბლითაა გაჯერებული.  რეს- 
ტორანი დელიკატესებით ანებივრებს 
სტუმრებს, მიმზიდველია ახალი ლაუნჯი 
და ბაღი, ისტორიული ღვინის სარდაფი. 
ორადგილიანი ნომრების ღირებულება 
350 CHF-იდან იწყება. 

Florhofgasse 4

BAUER AU LAC 

170 წელია BAUR AU LAC მომსახურების 
განუმეორებელი ხარისხით გამორჩე
ულია და მსოფლიოს ერთ-ერთი 
საუკეთესო სასტუმროს რეპუტაცია აქვს; 
აქედან ტბა, სასტუმროს კუთვნილი 
პარკი და შვეიცარიის ალპები მოჩანს. 
ციურიხის საქმიანი ცენტრი (Paradeplatz) 
სასტუმროდან სამი წუთის სავალზეა. 

BAUR AU LAC ინარჩუნებს  ტრადიციებს 
და, ამავე დროს, თანამედროვე კომ
ფორტსა და ელეგანტურ ნომრებს სთა
ვაზობს კლიენტებს.  

აქვეა პავილიონის ტიპის რესტორანი 
ტერასით RIVE GAUCHE, რომელსაც 
მიშლენის ვარსკვლავის მფლობელი 
შეფი ლორენ ეპერონი ხელმძღვა
ნელობს. ეს რესტორნისა და ბარის 
ურთიერთშერწყმის ჩინებული მაგა

ლითია – ადგილი, სადაც ციურიხის 
კოსმოპოლიტურ საზოგადოებას გაეც
ნობით, ზაფხულში კი ტერასაზე სადი
ლითა და პარკის ცქერით დატკბებით.  
სტანდარტული ორადგილიანი ნომრის 
ფასი 850 CHF-იდან იწყება.
 

Talstrasse 1

ZUM STORCHEN

რატომ დაერქვა სასტუმროს Zum Storch-
en („წეროსთან“), არავინ იცის, თუმცა 
ის უძველესია და ციურიხის კადასტრში 
პირველად 1357 წელს იხსენიება. 

სასტუმრო ქალაქის შუაგულში, რომან
ტიკულ მოედანზე, ვაინპლაცზე მდე
ბარეობს, მდინარე ლიმატის პირას;  
კლასიკური ავეჯი, თბილი ფერები და 
თანამედროვე ტექნოლოგიები განუმეო
რებელ სიმყუდროვეს შეგიქმნით.  მომ- 
ხიბლავია მდინარისა და ძველი 
ციურიხის ფერწერული ხედები. 

სასტუმროს რესტორან Rôtisserie-ს მდი
ნარეზე გამავალი ულამაზესი ტერასა 
ამშვენებს. აქ შეგიძლიათ მიირთვათ 
გამორჩეული საუზმეც, სადილიცა და 
ვახშამიც. 

კლასიკური სტილის ბარი კი (Storch-
en-Bar) როგორც ადგილობრივთათვის, 
ისე უცხოელი სტუმრებისთვის შეხვედ
რის საუკეთესო ადგილად მიიჩნევა. 

სტანდარტული ორადგილიანი ნომრის 
ფასი 500 CHF-იდან იწყება.

Weinplatz 2

SCHWEIZERHOF

სასტუმრო ქალაქის ცენტრში  მდებარე
ობს. აქ დაგხვდებათ ორიგინალური და  
ელეგანტური ნომრები ელექტრორეგუ
ლირებადი საწოლებითა და გამორჩე
ული კომფორტით. 
რესტორანი La Soupière უმაღლესი 
ხარისხის ფრანგულ სამზარეულოსა 
და ახალთახალი ადგილობრივი პრო
დუქტით მომზადებულ სხვადასხვა კერძს 
გთავაზობთ. 
სტანდარტული ორადგილიანი ნომრის 
ფასი 300 CHF-იდან იწყება.

Bahnhofplatz 7

 ბინები 48 მ2-დან
 ეკოლოგიურად სუფთა გარემო
 ენერგო დამზოგავი სამშენებლო მასალები
 თბოიზოლაციური კედლები
 შინდლერის შუშის ლიფტები
 გამწვანებული შიდა ეზო
 ფეხბურთის მოედანი
 სადარბაზოს დაცვა 24 საათის განმავლობაში 

HOTEL ST. GOTTHARD 

ამ სასტუმროს ისტორია 1888 წლიდან 
იწყება. მასში 138 ნომერი და სუიტია. 
სასტუმროს ვეება მინისგუმბათიანი 
ლობი-რესტორანი სტუმრებს საფორ
ტეპიანო მუსიკას სთავაზობს. კრევე- 
ტების ბარი (Hummer- und Austern-
bar) 1935 წელს გაიხსნა და მას შემდეგ 
სტუმრებს თევზისა და ზღვის პრო
დუქტებისაგან მომზადებული შესა
ნიშნავი კერძებით უმასპინძლდება. 
სტანდარტული ორადგილიანი ნომრის 
ფასი 250 CHF-იდან იწყება.

Bahnhofstrasse 87
 ბინები 48 მ2-დან
 ეკოლოგიურად სუფთა გარემო
 ენერგო დამზოგავი სამშენებლო მასალები
 თბოიზოლაციური კედლები
 შინდლერის შუშის ლიფტები
 გამწვანებული შიდა ეზო
 ფეხბურთის მოედანი
 სადარბაზოს დაცვა 24 საათის განმავლობაში 

ციურიხის რესტორნები 
ისევე მრავალფერო­
ვანია, როგორც თავად 
ეს ქალაქი. კრეატიული 
შეფ-მზარეულები 
კულინარიულ 
კლასიკას ავითარებენ 
და თანამედროვე 
რეცეპტებით მომზადე­
ბული კერძები 
ციურიხის რესტორნების 
ტრადიციულ მენიუში 
იმკვიდრებს ადგილს. 

STERNEN GRILL
ეს ლეგენდარული ბისტრო ხბოს ძეხვითა და საფირმო 
ფუნთუშებითაა ცნობილი. აქ კლასიკად სენტ-გალერის 
უგემრიელესი ბრატვურსტი და სერველატი ითვლება, რაც 
უთუოდ კეტჩუპით ან მდოგვით უნდა მიირთვათ. შეგიძლიათ, 
იქვე წაიხემსოთ, ან სასურველი  კერძი შინ წაიღოთ.  ვისაც 
არსად მიეჩქარება, მათთვის მეორე სართულზე რესტორანიც 
მუშაობს, სადაც მენიუ თითქმის იგივეა, ოღონდ სალათებისა 
და გარნირების არჩევანია მეტი. 

Theaterstrasse 22

HOLY COW
ეს ციურიხის ერთ-ერთი საუკეთესო ბურგერ-რესტორანია, 
სადაც ამოსავალ პრინციპად დასახულია, სულ ცოტა, ერთი 
სახის ნაწარმის წარმოდგენა მაინც ყოველი კანტონიდან. მენიუ 
100 პროცენტით შვეიცარიული საუკეთესო ძროხის ხორცის 
მრავალფეროვანი კერძებისაგან შედგება, ხოლო ბურგერების 
ნაირსახეობას საერთოდ არ უჩანს ბოლო. აღსანიშნავია  
თხის შებოლილი ყველით, ჩილითა და თაფლით შეზავებული 
ჩოროზოთი დამზადებული კერძები. 

Kanzleistrasse 15 

KRONENHALLE
დღეს უკვე ლეგენდარული Kronenhalle თავდაპირველად 
უფრო მუსიკოსების, მსახიობების, მწერლებისა და 
მხატვრების თავშეყრის ადგილად მიიჩნეოდა. ზოგი მათგანი 
დანახარჯს საკუთარი ნამუშევრებით იხდიდა და, სწორედ 
ამიტომ, სტუმრებს შეუძლიათ სადილობისას თან კედლებზე 
გამოფენილი შაგალის, პიკასოსა თუ მიროს ნახატების მთელი 
კოლექცია დაათვალიერონ. 

ფრანგული ყაიდის კერძებსა თუ ისეთ კლასიკურ ნახელავს, 
როგორიცაა Zürcher Geschnetzeltes (თავისსავე წვენში 
ჩაშუშული ხბოს ხორცი) ამ გარემოში კიდევ უფრო გამორჩეული 
გემო ეძლევა. 

რესტორანსა და მის სახელდაგდებულ ბარს დღეს უკვე მთელ 
მსოფლიოში აღიარებენ. 1924 წლიდან მოყოლებული, სწორედ 
აქაურობა იქცა მეგობრული, ოჯახური თავყრილობების 
საუკეთესო ადგილად მთელ ციურიხში. აქვე უნიშნავენ 
ერთმანეთს შეხვედრებს საქმიანი პარტნიორები. 

Rämistrasse 4

ZEUGHAUSKELLER
თუკი საოჯახო კერძების მოყვარული ხართ, უკეთეს ადგილს 
ვერც ინატრებთ. ამ სოფლურ და თან, შეიძლება ითქვას, 
ისტორიულ გარემოში ყველაფერს იგემებთ, რაც გურმანის 
საკადრისია _ ხორცეული კერძებით დაწყებული, შვეიცარიული 
სამზარეულოს ნებისმიერი ახალი გამოგონებით დამთავრებული. 
თუმცა, უმთავრესად, აქ მაინც ტრადიციას სცემენ პატივს 
და ზოგიერთი კერძის მომზადების საიდუმლო თაობებს 
გადაეცემოდა ხოლმე. მოკლედ, ამ უძველესი კედლების 
შიგნით გამორჩეული გასტრონომიული გამოცდილების მიღება 
შეგიძლიათ. აღსანიშნავია, აგრეთვე, რომ მენიუში ვერ ნახავთ 
ვერც რაკლეტსა და ვერც ფონდიუს,  სამაგიეროდ, ციურიხულად 
მომზადებულ ხორცს ბადალი არ მოეძებნება, ცომში შებრაწული 
ღორის ფეხები და ე. წ. რიოშტი ხომ მთლად თითების ჩასაკვნეტი 
რამაა.  გაითვალისწინეთ, რომ მაგიდა აქ წინდაწინვე უნდა 
დაჯავშნოთ,  მუდმივი ხალხმრავლობის გამო უსადილოდ რომ 
არ დარჩეთ. 

Bahnhof  strasse 28A, Beim Paradeplatz

SWISSALPECHUCHI
ეს სოფლური სარდაფი 
გარეგნულად უბრალო 
ღვინის სარდაფს კი მოგა
გონებთ, მაგრამ აქ მართლაც 
რომ შვეიცარიის მთების 
სურნელი დაგიხვდებათ 
თეფშზე!  აქ რვა სხვადასხვა 
სახის  ყველის ფონდიუ 
მზადდება, ხოლო ცხელ 
ქვაზე მორთმეული ხორცი 
საუცხოოდ იქნება შეწვარი;

თუკი სურვილი გექნებათ, 
კლასიკურად მიჩნეულ 
კერძებსაც მოგართმევენ: 
ნივრის საწებელში 
ჩაწყობილ სოსისს Bauern-
bratwurst ანდა Geschnet-
zeltes-ად მონათლულ 
შემწვარ ხბოს ხორცს 
ციურიხულად.

Zähringerstrasse 21

SWISS CHUCHI
Chuchichäschtli ყველაზე 
ძნელად წარმოსათქმელი 
სიტყვაა შვეიცარიულ-
გერმანულ კილოკავზე. რას 
ნიშნავს? აი ამის გასაგებად 
გირჩევთ, რესტორან Swiss 
Chuchi-ს მიაკითხოთ. 

Chuchiо „სამზარეულოს“ 
ნიშნავს და სწორედ რომ 
ტრადიციული შვეიცარიული 
სამზარეულოთი გაითქვა 
სახელი სასტუმრო 
„ადლერის“ რესტორანმაც.  
Swiss Chuchi-ს სიამოვნებით 
სტუმრობენ როგორც 
ადგილობრივი მცხოვრებნი, 
ისე ტურისტებიც. აქ საუცხოო 
ფონდიუ „ადლერით“ 
გაგიმასპინძლდებიან და მას 
არც რაკლეტი თუ ფონდიუ 
Waadtländer ჩამოუვარდება, 
რომ არაფერი ვთქვათ ალ
პურ მაკარონსა და  ხბოს 
ხორცზე ციურიხულად .

ფონდიუ „ადლერი“ და 
ხრაშუნა რიოშტი, უბრალოდ, 
შეუდარებელია.  მაგიდები 
აქ მუდამ დაკავებულია და 
წინასწარ უნდა დაჯავშნოთ. 
ხორცის კერძი 40 CHF-მდე 
დაგიჯდებათ, რაკლეტი _ 
25-37 CHF. 

Hotel Adler,  Rosengasse 10

FONDUE HOUSE/ 
PinteVaudoise
ეს რესტორანი ცნობილია 
მთელ ციურიხში თავისი  
საუკეთესო ფონდიუთი,  
აქ შვეიცარიული ყველისაგან 
დამზადებულ შესანიშნავ 
დელიკატესებსაც 
მოგართმევენ.

Kruggasse 4

BRASSERIE SCHILLER
ეს ადგილი კლასიკურობითაც გამოირჩევა და კლასითაც; 
საუკეთესო არჩევანია მათთვის, ვისაც თავის ბიზნეს-
პარტნიორზე შთაბეჭდილების მოხდენა სურს.  ამ ისტორიულ 
შენობაში ადრე ციურიხის ერთ-ერთი წამყვანი გაზეთის 
რედაქციას ედო ბინა, დღეს კი თანამედროვე რესტორანი 
თავისი კლასიკური სამზარეულოთი იზიდავს სტუმრებს, 
მათ შორის, კვირა საღამოს გვიანობამდე დროსტარების 
მოყვარულებსაც. 

Sechseläutenplatz 10

SALA OF TOKYO
აქ ყველაფერი იაპონური 
ჯადოთია გაჯერებული: 
წელიწადის თითოეული 
დროის შესაბამისი კერძები 
ფანტასტიკურადაა  გაწყობილი 
და გაფორმებული. 

Limmatstrasse 29

KORNER BURGER
აქაურ მენიუში გათვალისწინებულია საუკეთესო შვეიცარიული 
საქონლის ხორცისაგან შინაურული წესით დამზადებული  
10 სხვადასხვა სახის ბურგერი და, ასევე, ბოსტნეულისა 
თუ ქათმის ბურგერებიც. ჩილის მოყვარულებს MrSco-
ville-ს ვურჩევდით, თუმცა შეგიძლიათ, საგანგებო კერძებიც 
დაუკვეთოთ: გარეული ტახის, ირმისა თუ ფქვილის საფანელში 
შემწვარი საქონლის ხორცი.  რესტორანი შიშველი აგურის 
კედლებითა და ხის მასიური ავეჯით გამოირჩევა, დარბაზის ორი 
კედლის გაყოლებაზე მოწყობილი გრძელი დივანი საოცარი 
სიმყუდროვის განცდას ქმნის.  აქაური საუკეთესო ღვინოების 
ჩამონათვალში მეტი ადგილი წითელს უკავია და ეს სრულიად 
ბუნებრივია, რადგან მენიუს კერძების უმეტესობა საქონლის 
ხორცისგანაა დამზადებული. 

Gartenstrasse 10

MESA
ნაირფეროვანი კლასიკური  
თუ თანამედროვე კერძების  
შესაბამისია დიდი ხელოვნე
ბით შერჩეული სხვადასხვა 
სახის უიშვიათესი ევროპუ
ლი ღვინოებიც. 

აქაურობის მასპინძლის, 
ლინდა მიულემანის 
დამსახურებით, „მესა“ 
იმ ადგილად იქცა, სადაც 
ბუნებრივად თანაარსებობენ 
შინაურული, მშვიდი გარემო 
და მომსახურების უმაღლესი 
ხარისხი.   

მადის გასახსნელად   
გირჩევთ, გასინჯოთ 
შინნამზადი რავიოლი,  
ცხარე ისპანახი და Lobster 
green papaya romaine lettuce 
sesame, ძირითად კერძად 
კი უთუოდ უნდა მიირთვათ 
Beef short rib from Ennet-
bürgencourgetteperl onions 
gnocchi. 

Weinbergstrasse 75

სამკერძიანი სადილი 
95 CHF დაგიჯდებათ, 
ოთხკერძიანი – 110 CHF , 
ხუთკერძიანი – 125 CHF , 
ყველისა და დესერტის 
ჩათვლით. 

TAO
საქმიანი უბნის შუაგულში  
მდებარე ეს რესტორანი 
სიმშვიდის ნამდვილ 
ოაზისად მოჩანს ჩინური 
ბაღისა თუ დახვეწილი 
ინტერიერის წყალობით. 
ევრო-აზიურ მენიუში 
გათვალისწინებულია 
მსოფლის სხვადასხვა 
სამზარეულოთა 
მრავალფეროვნება და, 
მათ შორის, ტაო-ბურგერი  
თუ ნაირგვარი ჩინური 
პილმენები. 

სტუმრების განკარგუ
ლებაში ერთდროულად 
არის ბაღიც, ბარიცა 
და რესტორანიც. 
ბარში საღამოობით 
განსაკუთრებული 
ხალხმრავლობაა, რადგან 
ბევრი საგანგებოდ მოდის 
„ტაოს“ მრავალნაირი 
საფირმო კოქტეილების 
დასაგემოვნებლად.   

Augustinergasse 3
.........................................................

RISTORANTE  
ORSINI
Savoy Bauren Ville-ს 
ნაწილია ეს იტალიური 
რესტორანიც, სადაც 
ტოსკანის დაუვიწყარი 
სურნელი ტრიალებს, 
ხოლო აქ გასინჯული 
ნებისმიერი კერძის 
გემო დაუვიწყარ 
შთაბეჭდილებად 
გაგყვებათ მთელი 
ცხოვრების მანძილზე. 

Poststrasse 12
........................................................

LE POISSON
უკვე მრავალი წელია ეს 
რესტორანი ერთ-ერთი 
გამორჩეულთაგანია მთელ 
ციურიხში. სწორედ აქ 
გთავაზობენ ადგილობრივი 
სამზარეულოს ტრადიციულ 
როგორც თევზის, 
ისე ხორცის კერძებს. 
ბევრი მათგანი იქვე, 
სახელდახელოდ, თქვენ 
თვალწინვე მზადდება 
გრილზე. 

Claridenstrasse 30

SPICE
თანამედროვე, მოდური  
რესტორანი, რომელსაც 
მიშლენის ვარსკვლავი 
და GAULT MILLAU-ს 15 
ქულა აქვს  მინიჭებული 
იმ მენიუს დამსახურებით, 
რომელშიც წარმატებით 
ეხამება ერთმანეთს 
მსოფლიოს სხვადასხვა 
ქვეყნის სამზარეულოთა 
მთელი თაიგული და 
უნატიფესი გემოვნება. 

ექსპერიმენტული  
მიდგომა, ჯანსაღი 
მრავალფეროვანი  
კერძები და შემოქმე
დებითი ხელწერა უამრავ 
სტუმარს იზიდავს. 

Germaniastrasse 99
........................................................

RIVE GAUCHE
ციურიხის ცენტრში 
მდებარე Rive Gauche 
საუკეთესო ადგილია 
საიმისოდ, რომ ქალაქის 
სტუმრები აქაურ 
ახალგაზრდობასა და  
მათი ცხოვრების ნირს 
უშუალოდ გაეცნონ. 

ოლივიე რაისი და 
მზარეულთა მისი  გუნდი 
თავს არ ზოგავენ, რათა 
ჩვეული ოსტატობით 
მოამზადონ ხორცისა თუ 
თევზეულის სრულიად 
არაჩვეულებრივი კერძები 
და ვეგეტარიანელთა 
გემოვნებაც სრულად 
გაითვალისწინონ. 

Talstrasse 1
........................................................

BAUR AT  
THE SAVOY
რესტორანი SAVOY  
მარტო იმითაცაა  
განსაკუთრებულად 
მიმზიდველი, რომ 
შვეიცარიის საბანკო 
ცენტრის შუაგულში 
მდებარეობს. 

აქაური მენიუ კი 
ტრადიციისა და მუდმივი 
სიახლის მშვენიერი 
მაგალითია და, ზოგადად, 
ეს ადგილი ბიზნესისა და 
სიამოვნების გადაკვეთის 
თავისებურ წერტილად 
იქცა. 

Poststrasse 12

CHÄSALP
რესტორანი ზედ ციურიბერგის მთის წვერზე მდებარეობს 
და მეტად მყუდრო გარემოთი იწონებს თავს. მენიუში 
ყველის კერძების ფართო არჩევანია, ასევე არის 
სხვადასხვა სახის ფონდიუ და მაკარონის კერძები. 
კარგ ამინდში ბაღში ზღაპრული ხედითაც დატკბებით. 
რესტორანი მხოლოდ კვირაობით და დღესასწაულებზეა 
ღია, წასახემსებელი კერძები აქ 10-იდან 19 CHF-მდე ღირს,  
რაკლეტი  _ 36, ფონდიუ  _ 36 CHF. 

Tobelhofstrasse 236

WIDDER BAR
აქ არა მარტო ივახშმებთ და სასმლის 
წრუპვით ისიამოვნებთ, არამედ ნამდვილ 
კონცერტსაც დაესწრებით და წიგნების იშვიათ 
კოლექციასაც დაათვალიერებთ. 

Widder Bar-ი იშვიათი სასმელებისა თუ  
საუკეთესო კოქტეილების არჩევანით 
გამოირჩევა. ორ კვირაში ერთხელ, სამშა
ბათობით ბარში ჯაზის საღამოებიც იმართება. 
აქ შეგიძლიათ იმგვარი უიშვიათესი 
სასმელები შეუკვეთოთ, სხვაგან რომ ვერ 
დააგემოვნებთ, იქნება ეს უგემრიელესი 
კოქტეილი თუ მშვენიერი ღვინო _ და ეს 
ყველაფერი ჯაზური მუსიკის თანხლებით.  
ბარის პირველი მენეჯერის, დირკ ჰეინის   
მიერ მდოგვითა და კიტრით შემზადებული 
არყის კოქტეილები დღემდე საოცრებად 
მიიჩნევა. 

Rennweg 7

RAZZIA & CO
მოვლენებით მდიდარი 
ისტორია აქვს Razzia-საც. 
გასული საუკუნის 20-
იან წლებში აგებულ ამ 
ნეოკლასიკურ შენობაში 
თავიდან ციურიხში პირველი 
კინოთეატრი გაიხსნა. 2007 
წლიდან ის ივენთების  
ერთ-ერთ ყველაზე მოდურ 
დარბაზადაც გარდაიქმნა. 

Seefeldstrasse 82

შვეიცარიაში ყველაზე 
უფრო მრავალფეროვანი 
ღამის ცხოვრება 
ციურიხშია. აქ არის 
უამრავი უჩვეულო ბარი 
და შვეიცარიის ფარგლებს 
გარეთაც ცნობილი კლუბი. 

ზოგადად, ციურიხი 
შესანიშნავი ადგილია 
ღამის ცხოვრების 
მოყვარულთათვის, 
ისევე როგორც 
ცეკვაზე გადაგებული 
ქლაბერებისთვის. 
მათი გემოვნებისა 
და სურვილების 
დასაკმაყოფილებლად 
ამ ქალაქში სრულიად 
განსხვავებული სახის 
უამრავი ბარი მოიძებნება, 
სადაც ყველა იპოვის 
თავისთვის მიმზიდველ 
გასართობს: კოქტეილის 
მირთმევა იქნება, ვისკის  
თუ ჯინის წრუპვა, კარაოკე, 
კონცერტი თუ საჯარო 
კითხვაც კი. 

მოწევა ყველგან 
აკრძალულია, თუმცა 
ბევრ ბარსა თუ კლუბში 
არსებობს ე. წ. FUMOIRS 
(საგანგებო ოთახები 
მწეველთათვის).

KAUFLEUTEN
კლუბის 100-წლოვანი შენობა გასტრო
ნომიის, კულტურული თუ ღამის ცხოვ
რების მრავალფეროვან სამყაროს იტევს.  

ამ ლეგენდარული ღამის კლუბის რესტო- 
რანში მსოფლიოს მრავალი კუთხის 
სამზარეულოს საუკეთესო კერძებით 
უმასპინძლდებიან კლიენტებს. ლაუნჯში 
შესაძლებლობა გექნებათ, ოსტატურად 
შეზავებული სასმლით ისიამოვნოთ, 
ხოლო Pelikanbar-ში დილაობით _ სურ
ნელოვან ყავას, შუადღისას _ მსუბუქ 
ლანჩს, საღამოობით კი მაცოცხლებელ  
ჩაციებულ ლუდს შემოგთავაზებენ. 

Pelikanplatz

ODEON
ეს მართლაც რომ ისტორი
ული ადგილია: „ოდეონში“ 
ვის აღარ შეუდგამს ფეხი: 
აინშტაინს ალბათ აქ ბევრი 
უფიქრია ფარდობითობის 
თეორიაზე, სომერსეტ მოემს 
კი _ ახალი რომანისა თუ 
მოთხრობის მონახაზზე. 
სწორედ ამ კედლებში დაი
ბადა დადაიზმიც, აქ დაიწყეს 
პირველად შამპანურის 
ჭიქით მორთმევა...  

Limmatquai 2

GEORGE BAR & GRILL
George-ი ციურიხელი საქმიანი ადამიანებისა 
თუ ადგილობრივი ცნობილი პერსონების 
თავშეყრის საყვარელ ადგილად იქცა. შავ-
თეთრი ფილებით გაწყობილ იატაკს უფრო 
მეტ ხიბლს მატებს გასული საუკუნის 50-იანი 
წლებისათვის დამახასიათებელი ფერადოვანი 
სკამები, ყველაფერს ერთად კი ნეონის უცნა
ური შუქი დასთამაშებს. 

აქ შეგიძლიათ მთელი ღამე გაატაროთ, რესტო
რანიც მოინახულოთ და მომცრო საცეკვაო 
დარბაზიც. საზაფხულო ღია ტერასიდან, სადაც 
თავისუფალი ადგილის მოძებნა მუდამ ჭირს, 
ქალაქის გასაოცარი ხედი იშლება; მუსიკაც 
უაღრესად მრავალფეროვანი ისმის _ ჯაზიდან 
დაწყებული, იბიცას სტილით დამთავრებული. 
ეს ბარი სწორი არჩევანია დილამდე დროს
ტარების მოყვარულთათვის. 

Sihlstrasse 50

მოკლედ, ცოტა არ იყოს და, ჭრელი 
საზოგადოების მიუხედავად აქ მაინც 
ყველა შინაურულად გრძნობს თავს.



GÖTTE OPTIK
Götte სწორედ ის ადგილია, 
სადაც ჯერ კიდევ 1922 
წლიდან სთავაზობენ 
უმაღლესი ხარისხის 
სათვალეს თავიანთ 
კლიენტებს. გამოცდილი 
სპეციალისტები სიამოვნებით 
შეგირჩევენ ჩარჩოსა თუ 
შუშებს, მით უმეტეს, რომ 
არჩევანიც ძალზე დიდია 
ისეთი ბრენდების ნაწარმს  
შორის, როგორიცაა: Cartier, 
Chanel, Maybach, Paul Smith 
და Zuerihor. Götte თავადაც 
ქმნის სათვალის მოდელებს 
საკუთარ საწარმოში.  
Götte-ში ტესტის ჩატარებაც 
შეგიძლიათ,  სათვალის 
დაზიანებული ჩარჩოს 
შეკეთებაც და  ოსტატის შინ 
გამოძახებაც. 
აქ რამდენიმე ექსკლუზიური 
ბრენდია წარმოდგენილი: 

OSSWALD PARFÜMERIE
პარფიუმერიის ეს სახლი უკვე 90 წელია გულითადად და 
საქმის ცოდნით ემსახურება ნებისმიერ მომხმარებელს. 

აქ შემოგთავაზებენ უმაღლესი ხარისხის კოსმეტიკურ 
ნაწარმს, იშვიათ სუნამოებს, მოდურ აქსესუარებსა და 
ძვირფასეულობასაც კი. აქაური სილამაზის სპა-სალონიც 
ერთ-ერთი გამორჩეულია მთელ ციურიხში. სალონში 
La Mer-ს, La Prairie-სა და Sisley-საც აქვთ გახსნილი 
საკუთარი ოთახები.  

აქ შეგიძლიათ შეიძინოთ უნიკალური ბრენდების, როგო
რიცაა: Meringa, Roja, M. Micallef, Chabaud _ „ოსვალდის  
სახლისთვის“ სპეციალურად შექმნილი სუნამოები.

Bahnhofstrasse 17, Paradeplatz

JELMOLI
Jelmoli 1899 წელს გაიხსნა 
პარიზული და ლონდონური 
მოდელის მიხედვით, 
დღეს კი ის ქალაქის 
ყველაზე მოდური სახლია. 
როგორც ქალებისთვის, 
ისე მამაკაცებისა და 
ბავშვებისთვის განკუთვნილი 
უმაღლესი ხარისხის 
ბრენდული ნაწარმი 
ცხოვრების ნებისმიერ 
ყაიდას ერგება. საუკეთესო 
სუნამოების გარდა აქ 
შეგიძლიათ შეიძინოთ 
ტანსაცმელი, აქსესუარები, 
ფეხსაცმელი. პირველ 
სართულზე, ყველასათვის 
კარგად ცნობილ 
საკვები პროდუქტების 
განყოფილებაში, საუკეთესო 
შვეიცარიული ყველის გარდა 
ღვინისა და საკვების მდიდარ 
არჩევანსაც შემოგთავაზებენ, 
ხოლო იქვე გახსნილი 
რესტორნები ლანჩისათვის 
საუკეთესო ადგილია. 

Seidengasse 1

MATSUDA
„მაცუდა“ უზადოდ უხამებს 
ერთმანეთს იაპონური 
ხელოსნობის ტრადიციასა 
და მოდის გამორჩეულ 
ალღოს: ამ ბრენდის უტყუარი 
მახასიათებელია როგორც 
რეტრო სტილი, ისე ნატიფად 
გამოყვანილი ჩარჩოები 
სათვალისათვის.

THIERRY LASRY
ტიერი ლასრის უნიკალური  
მზის სათვალეები 
ნამდვილად გამოირჩევა 
ყველა სხვათაგან, 
ჰოლივუდში კი უკვე ლამის 
სავალდებულოდაც ითვლება 
მათი ტარება. 

GRIEDER 
ას წელზე მეტია, რაც Grieder 
Bongénie საყოველთაოდაა 
ცნობილი მოდური ტანსაცმ- 
ლის საკუთარი კოლექციე
ბით. ასარჩევი კი მართლაც 
უამრავი რამაა: ტანსაცმელი, 
ბეწვეული, აქსესუარები, 
ძვირფასეულობა, ფეხსა
ცმელი.  ადრე საუკეთესო 
ქსოვილებით ცნობილ 
სავაჭრო დაწესებულებაში 
დღეს მოდის სამყაროში 
უცნობილეს დიზაინერთა 
ნახელავია გამოფენილი. 
მომსვლელებს აქ ღია 
ტერასიანი ლაუნჯ-ბარიც 
დაუხვდებათ, რომლის 
ტერასიდანაც ლამის მთელი 
ციურიხი იშლება. ბარი სულ 
რამდენიმე წელიწადში იქცა 
ციურიხელთა დასვენების 
საყვარელ ადგილად _ 
მით უფრო, რომ აქაური 
უგემრიელესი და უმსუბუქესი 
კერძები ყველაზე ჭირვეულ 
გურმანებსაც კი მოხიბლავს. 

Bahnhofstrasse 30

BALLY
ბრენდი Bally შვეიცარიაში 1851 წელს დააარსეს ძმებმა _  
კარლ და ფრიც ბალებმა, რომლებმაც საკუთარი ფეხსაცმლის 
ფაბრიკა გახსნეს. Bally-ს ფეხსაცმელი თავიდანვე გამო
ირჩეოდა მაღალი ხარისხით და ორიგინალური დიზაინით, 
რამაც Bally საკულტო ბრენდად აქცია.  ХХ საუკუნის 70-იანი  
წლებიდან  ფეხსაცმელთან ერთად ფირმამ  ტანსაცმლის, 
ჩანთებისა და მრავალფეროვანი ტყავის აქსესუარების 
გამოშვება დაიწყო. Bally-ს პროდუქცია სრულად შეესა
ტყვისება გამოთქმას: „ნამდვილი შვეიცარიული ხარისხი“; 
ბრენდის საფირმო ნიშანია თეთრ-წითელი ლენტი, როგორც 
შვეიცარიის დროშის სიმბოლო. 

გირჩევთ Bally-ს გამორჩეულად ხარისხიანი სამგზავრო 
ჩანთებისა და ძალზე კომფორტული ფეხსაცმლის შეძენას.

Bahnhofstrasse 20

FATMA TURK 
ქალის ტანსაცმლის საინტე
რესო მაღაზიაა Fatma Turk-ი, 
სადაც ტრენდული სამოსის 
გარდა სასიამოვნო გარემოც 
დაგხვდებათ. შვეიცარიაში 
არც ისე ადვილია ექსტრავა
განტული ტანსაცმლის 
შეძენა, აქ კი შეგიძლიათ 
განსხვავებული სტილის 
სამოსი იყიდოთ. 

In gassen 14
......................................................

ZIGARREN DÜRR
შეძენილი სიგარები იქვე, 
Davidoff Cigar Lounge-ში 
შეგიძლიათ დააგემოვნოთ.
აქ ერთდროულად რვა 
ადამიანს შეუძლია 
მოისვენოს და საუცხოო 
თამბაქოს გემოთი თუ 
სურნელით დატკბეს. 

გარედან ეს შენობა შუშის 
ორიგინალური ფასადით 
გამოირჩევა, შიგნით კი 
მსოფლიოს სხვადასხვა 
კუთხეში დამზადებული 
უმაღლესი ხარისხის 
სიგარების ფართო არჩევანი 
გელოდებათ. აქ გამოფენილი 
ნაწარმი უკვე კარგა 
ხანია თამბაქოს საკუთარ 
სტანდარტებს ამკვიდრებს.

Bahnhofsplatz
......................................................

WOODMONKEY
Woodmonkey სწორედ ის 
ადგილია, სადაც სიახლის, 
ორიგინალობისა და გემოვ
ნების მაძიებელი ნებისმიერი 
მომხმარებელი უთუოდ 
მიაგნებს რაღაც სათავისოს. 

Geroldstrasse 23

MOHO
ქალბატონებისთვის 
საინტერესო ნივთებით 
ვაჭრობს მაღაზია Moho. 

აქ მთლიანად ხისგან 
დამზადებული კლაჩების 
დიდ არჩევანს აღმოაჩენთ, 
აგრეთვე, შარფებსა და თმის 
სამაგრებს. თმის სამაგრების 
ხარისხი (მასალა, ქვა, 
სადაფი) საკმაოდ მაღალია.

აქვე ნახავთ მაღალი 
ხარისხის ბიჟუტერიასაც.

Strehhlgasse 13

PANTA RHEI
პოპულარული Café  
Terrasse-ის გვერდით 
მდებარე მოდის ამ კოხტა 
ბუტიკში, ძირითადად, ქალის 
ტანისამოსი და აქსესუარები 
იყიდება. აქ წარმოდგენილი 
ცნობილი ბრენდების 
საუკეთესო ნაწარმს, 
როგორც წესი, საშუალოზე 
ოდნავ მაღალი ფასი ადევს. 

Limmaquai 1

...................................................

FABRIC FRONTLINE
აქ, ძირითადად, ძვირფასი 
აბრეშუმის ქსოვილებს, 
ნაქსოვ შარფებს, 
ბატისტის ცხვირსახოცებს, 
ყელსახვევებსა და სხვა 
მისთანებს წააწყდებით. 

აბრეშუმის ფასი ციურიხში 
ჯერ კიდევ შუასაუკუნეებში 
გაიაზრეს და უკვე გასული 
საუკუნის 80-იან წლებში 
ამ ქსოვილის წარმოების 
ტრადიცია აქ საბოლოოდ 
დამკვიდრდა, ხოლო  
Fabric Frontline-მა ის  
ე. წ. „მაღალი მოდის“ 
ნაწილად აქცია.
 
ისიც ითქვას, რომ მის 
მიერ შექმნილი აბრეშუმის 
აქსესუარები ფერადოვანი 
და აბსტრაქტული დიზაინით 
გამოირჩევა, ხოლო 
მომხმარებელთა შორის 
შეიძლება ისეთი ცნობილი 
ადამიანების სახელები 
ვახსენოთ, როგორებიც 
არიან: ვივიენ ვესტვუდი, 
ნინა რიჩი თუ ოლივერ 
თევსკენსი. 

Ankerstrasse 118

DOMEISEN
მაღალი კლასის, დახვე
წილ სამკაულს თუ ეძებთ, 
მაღაზია Domeisen-ში აუცი
ლებლად შეარჩევთ რამეს. 
ეს კერძო საიუველირო 
ფირმა მხოლოდ უმაღლესი 
ხარისხის ძვირფასი ქვებით  
ქმნის თავის სამკაულს. 
ყოველი ნივთი უნიკალუ- 
რია. 

In gassen 7
......................................................

KOENIG
მაღალი ხარისხის 
ბრილიანტები და 
გამორჩეული ძვირფასი 
ქვები თუ გაინტერესებთ და 
თან კერძო იუველირთან 
ურთიერთობა გსურთ, 
მაშინ მაღაზია Koenig-ი 
სწორედ თქვენთვისაა.  
აქ ყველა სახის სამკაულს 
ქმნიან. მასალის უმაღლეს 
ხარისხთან ერთად 
Koenig-ში დიზაინიც 
გამორჩეულია. 

In gassen 9

......................................................

LOCO D’ORO
მამაკაცის საავტორო 
საიუველირო ნაწარმით 
ვაჭრობს მაღაზია  
Loco d’Oro.  ვერცხლისა 
და შავი ოქროს მასიური 
და ელეგანტური 
ბეჭდები იმ მამაკაცებს 
დააინტერესებთ, 
რომლებიც ამ აქსესუარს 
ატარებენ, თუმცა ქალებსაც 
შეუძლიათ სასურველი 
სამკაულის არჩევა, 
მაგალითად, როგორიცაა 
ბეჭდები ემალით.  
ეს საიუველირო სახე-
ლოსნოა, ამიტომ ბეჭდის 
მორგება პრობლემა  
არ იქნება. 

Munstergasse 13

...................................................

PECLARD
სადა, მინიმალისტურ 
თანამედროვე საიუვე
ლირო ნაწარმს თუ ეძებთ, 
მაღაზია Peclard-ს უნდა 
მიაკითხოთ. აქ ვერცხლისა 
და ოქროსგან შექმნილ 
მრავალფეროვან სამკაულს 
აღმოაჩენთ. 

Strehjgasse 33  
Munsterhof 8

GLOBUS
შვეიცარიაში ყველა დიდ  
ქალაქში ნახავთ ახლებურად 
გააზრებულ სავაჭრო ცენტრს, 
სადაც შოპინგი დაუვიწყარ 
შთაბეჭდილებად გექცევათ.

აქ ყველაფერს აკეთებენ 
იმისათვის, რომ მომხმარე
ბელი სასიამოვნოდ გაა- 
ოცონ: ცნობილი ბრენდები 
გემოვნებითა და საქმის 
ცოდნითაა ერთმანეთთან 
მისადაგებული. 

Schweizergasse 11

შოპინგი / ციურიხი



GALERIE  
HELVETIA 
ციურიხის ცენტრში 
არაერთი სამხატვრო 
გალერეაა, რომელიც 
თანამედროვე თუ 
კლასიკური ხელოვნების 
ნიმუშებითა და 
ანტიკვარიატით ვაჭრობს. 

Galerie Helvetia-ში  
გრაფიკულ ნამუშევრებს, 
ესტამპებსა და თანამედ
როვე ფერწერის უამრავ 
ნიმუშს აღმოაჩენთ. 

Munstergasse 10
.................................................

GALERIE  
ALEXANDER  
E. RABER
გალერეა Alexander E. 
Raber მაღალი კლასის 
ხელოვნების ნიმუშებით 
ვაჭრობს. აქ არა  
მხოლოდ ფერწერას, 
არამედ სკულპტურას, 
გრაფიკას, გრავიურასა  
და ესტამპებსაც  
იპოვით.

Alexander E. Raber 
სასტუმროებსა და კერძო 
კოლექციონერებს 
ეხმარება მაღალი კლასის 
ხელოვნების ნიმუშების 
შეძენაში, თუმცა კერძო 
პირებსაც შეუძლიათ 
გალერეაში სასურველი 
ნამუშევრები იყიდონ. 

Oberdorfstrasse 21/23

FRANZ CARL  
WEBER
ეს მაღაზია ნებისმიერი ასაკის 
ბავშვისთვის ნამდვილი 
სამოთხეა. უკვე 130 წელია, 
რაც ეს შენობა ხალისის, 
მრავალფეროვნების, 
მაღალი ხარისხისა და 
საუკეთესო მომსახურების 
სინონიმად იქცა. სწორედ 
აქაა შვეიცარიაში უგრძესი 
საბურთაო ბილიკი, ურჩხუ
ლის ფორმის სასრიალო, 
ბუშტების კუთხე და სხვა 
მრავალი გასართობი. 
მასპინძლების უსაზღვრო 
ფანტაზიის წყალობით, აქ 
მიღებული შთაბეჭდილებები 
დაუვიწყარი რჩება არა 
მარტო ბავშვებისათვის.

Bahnhofstrasse 62/Rennweg 43

FIDELIO
ციურიხის  მოდის ამ 
ყველაზე ხალხმრავალ 
ცენტრში უკვე კარგა ხანია 
გვერდიგვერდ თანა
არსებობს ექსპერიმენტული 
და ულტრათანამედროვე 
ტენდენციები. ამ ბუტიკში 
ნებისმიერს შეუძლია, კიდევ 
უფრო დახვეწოს საკუთარი 
სტილი და თან უაღრესად  
შინაურულ გარემოში. 

Nüschelerstrasse 30

......................................................

WOODMONKEY
Woodmonkey მოდურად 
ჩაცმის მოყვარულ 
ახალგაზრდებს ცნობილი თუ 
ჯერაც სახელმოუხვეჭელი 
დიზაინერების შექმნილ 
ყოველდღიურ სამოსს 
სთავაზობს. მოდის 
სამყაროშიც კი უჩვეულო 
Woodmonkey სწორედ ის 
ადგილია, სადაც სიახლის, 
ორიგინალობისა და 
გემოვნების მაძიებელი 
ნებისმიერი მომხმარებელი 
უთუოდ მიაგნებს რაღაც 
სათავისოს. 

Geroldstrasse 23
......................................................

BOUTIQUE ROMA
შეუდარებელი სტილი, 
გამორჩეული კოლექციები 
და ბრენდების უჩვეულო 
ნაზავი _ ასე შეიძლება 
დახასიათდეს ბუტიკი 
„რომა“. იმ დროს, როცა 
დანარჩენმა სამყარომ გეზი 
მასობრივი წარმოებისა და 
ინდუსტრიალიზაციისაკენ 
აიღო, „რომა“ საკუთარი 
ხედვის ერთგული დარჩა. 

საერთაშორისო სახელის 
მქონე ისეთი ავანგარდული 
დიზაინერების მსგავსად, 
როგორებიც არიან: რიკ 
ოუენსი, ენ დემელმესტერი, 
დრის ვან ნოტენი და 
სხვები _ „რომაც“ თავს 
ვალდებულად მიიჩნევს, 
შექმნას ხელოვნებასთან 
ნაზიარები უნატიფესი 
სამოსი თუ ფეხსაცმელი 
როგორც ქალების, ისე 
მამაკაცებისათვის. 
აქ ჯერაც ტრადიციულ 
ოსტატობას, უმაღლესი 
ხარისხის მასალას და 
ხელით ნამუშევარს აყენებენ 
ყველაფერზე წინ. 

Pelikanstrasse 6/8

VESTIBULE
ამ სტუმართმოყვარე გარემოში მოდის ჭეშმარიტი დამ
ფასებლები თავიანთი გემოვნების მიხედვით შეარჩევენ ისეთი 
ცნობილი ბრენდების ნახელავს, როგორიცაა: Phillip Lim, Chloé, 
Isabel Marant, Nina Ricci, Alexander Wang, Marc, R13, Forte 
Forte, Phillip Lim და სხვა. 

St. Peterstrasse 20; Seefeldstrasse 56

MAX AFFOLTER 
ტრადიციული სუვენირი, 
რომელიც შვეიცარიიდან 
მიაქვთ შინ, გუგულიანი 
საათია. ეს პატარა ხის სახ- 
ლები, რომელთა ნამცეცა  
კარებიდან საათში ერთ
ხელ ჩიტი იხედება, ყველას 
ახსოვს ბავშვობიდან.

შვეიცარიაში მსგავს  
საათებს ტრადიციულად 
აკეთებდნენ და ახლაც 
აგრძელებენ მათ 
წარმოებას.  

VICTORINOX
შვეიცარიული დანა, 
რამდენიმე  ორლესული 
პირით, საკულტო 
ნივთია, რომელიც 1897 
წელს ინჟინერმა კარლ 
ელზენერმა შექმნა. ფირმა 
Victorinox-ი წელიწადში 
ათიათასობით ეგზემპლარს 
აწარმოებს. 

SWISS INSPIRATIONS
აქ უმაღლესი ხარისხის ისეთ ნაწარმს ნახავთ, როგორიცაა: 
უიშვიათესი სუვენირები, ძვირფასეულობა, მოდური ხელნა
კეთი ნივთები და ბავშვის სათამაშოებიც კი. აქვე იყიდება 
ტკბილეული და კოსმეტიკური საშუალებებიც. მოკლედ, 
Swiss Inspirations სრულიად განსხვავებული საქონლის  
უდიდეს არჩევანს გთავაზობთ და თან ეს ყველაფერი  
შვეიცარიაშივეა დამზადებული. 

Niederdorfstrasse 90

BOOKBINDERS  
DESIGN
თუ საკანცელარიო ნივ
თები განსაკუთრებით 
გიყვართ, ამ მაღაზიაში 
მოხვედრა თქვენთვის 
სასიხარულოც იქნება და 
სახიფათოც. შეუძლებელია 
ამ უმაღლესი კლასის 
მაღაზიიდან ხელცარიელი 
გამოხვიდეთ. ქაღალდის 
ალბომები, ბლოკნოტები, 
ფანქრები, კალმები,  

საბეჭდები და სახაზავებიც 
კი განუმეორებელი სილა
მაზისა და ხარისხისაა. 
აქვე შეგიძლიათ უყიდოთ 
ბავშვს ფერადი ფანქრები 
ან სხვა სასკოლო ნივთები.

Oberdorfstrasse 34

NIEDERDORFMARKET
ციურიხის უძველესი საშო- 
ბაო ბაზრობა, თავისთავად, 
მთელი სამყაროა, აქ სავაჭ- 
რო დახლების გრძელი რი- 
გები ნიდერდორფშტრასეს 
სიგრძეზეა ჩაყოლებული. 

წინასაშობაო დღეებში ბაზრობის თუნდაც მხოლოდ 
დათვალიერება აუცილებელია ნებისმიერი ტურისტისათ
ვის: ბოლო-ბოლო, შეგიძლიათ, უბრალოდ, ცხელი გლინ
ტვეინი დააჭაშნიკოთ. 

ეს საშობაო ბაზრობა ნოემბრის ბოლოდან იწყება და 24 
დეკემბრის ჩათვლით გრძელდება.

HAUPTBAHNHOFMARKET

ციურიხის მთავარი სარკინიგზო სადგურის მიმდებარე 
ამ ბაზრობაზე  დააგემოვნებთ საუცხოო კულინარიულ 
ნაწარმს, შინაურულ დელიკატესებს, იპოვით ჯანსაღ, 
ცოცხალ ბოსტნეულს და, საერთოდ, ყველაფერს, რაც 
კი გემრიელი კერძების მოსამზადებლად შეიძლება 
დაგჭირდეთ.

ღიაა ოთხშაბათობით, 10:00-იდან 20:00 საათამდე. 

ZSUZSANNA 
LANDORLF
Rennweg-ის ქუჩაზე ბევრი  
მაღალი კლასის მაღაზიაა, 
მაგრამ Zsuzsanna Landorlf-ი  
გამორჩეულია. აქ ულამაზესი  
ხელჯოხები იყიდება. მართა- 
ლია, ეს ექსტრავაგანტული 
აქსესუარი უკვე არც ისე 
პოპულარულია, მაგრამ მათ  
მრავალფეროვნებასა და 
სილამაზეს შესაძლოა დეკო- 
რატიული თვალსაზრისითაც 
შევხედოთ. აქვე შეიძენთ  
სამკაულსა და  საათებსაც. 
მაღაზია სამკაულების შესა
ნახი ყუთებითაც ვაჭრობს, 
რომლებიც ხარისხითა და 
სილამაზით ხელჯოხებს არ 
ჩამოუვარდება. 

Rennweg 201

HANGARNTER 
თუ ტანზე მორგებული 
მამაკაცის კლასიკური 
ტანსაცმლის ყიდვა გსურთ, 
Hangarnter-ში სწორედ 
თქვენთვის სასურველ ნივთს 
მიაგნებთ. ეს კლასიკური 
სამკერვალო სალონი-
მაღაზიაა, რომელიც მაღალი 
კლასის მომსახურებას 
სთავაზობს კლიენტებს. 

აქ პერანგების, პიჯაკებისა 
და შარვლების ფართო 
არჩევანია. თუ დრო გაქვთ, 
შეგიძლიათ ქსოვილი 
შეარჩიოთ და თქვენთვის 
სასურველი მოდელი 
შეუკვეთოთ. 

In Gassen 11

......................................................

დანების ფასი  
20 CHF-იდან იწყება. 

მაღაზიაში Max Affolter 
სწორედ ასეთი საათების 
შეძენაა შესაძლებელი. 

Strehlgasse 25

ROSENHOF MARKET

როზენჰოფის ბაზრობაზე არა მარტო უცხო, შორეული 
ქვეყნებიდან ჩამოტანილ ნივთებს, არამედ ადგილობრივი, 
შვეიცარიელი ხელოსნების ნახელავსაც ნახავთ. აქ დახ
ლებზე უამრავი რამაა გამოტანილი: ტანისამოსი, სამკა
ული, ნახევრად ძვირფასი ქვები, ტყავეული, თიხის ნაწარმი, 
სხვადასხვა სუნელ-სანელებელი თუ ანტიკვარიატი.

ღიაა მარტიდან ოქტომბრამდე, ხუთშაბათობით _ 10:00-
იდან 20:00 და შაბათობით _ 10:00-იდან 17:00 საათამდე. 

მფარველი 
ანგელოზის 
სკულპტურა 
ციურიხის 
სარკინიგზო 
სადგურში. 
ავტორი  - ნიკი 
დე  სენფალი

TEUSCHER
უკვე 70-წლიანი „ტოიშერის“ საკონდიტრო 
მთელი მსოფლიოდან მოძიებული საუკეთესო 
ნედლეულით ამზადებს საკუთარ ნაწარმს. 
ქიმიური მინარევების, კონსერვანტებისა თუ 
დანამატებისაგან თავისუფალი უგემრიელესი 
ტრიუფელი და შოკოლადი, გურმანებისა თუ 
ექსპერტების მიერ ერთნაირად საუკეთესოდ 
მიჩნეული, აქაური ნახელავის მხოლოდ ერთი 
ნაწილია _ საკონდიტროში ასევე აცხობენ შოკო- 
ლადის ტორტებსა თუ სხვა არაერთი სახის 
ნამცხვრებს. მუდამ ცოცხალი გემოს მქონე 
საკონდიტრო ნახელავი ყოველკვირეულად მზად- 
დება და დაუყოვნებლივ იგზავნება ევროპის, 
ამერიკის, კანადის, აზიისა თუ ახლო აღმო
სავლეთის საფირმო მაღაზიებში. 

Storchengasse 9

საკონდიტრო Sprüngli, 1836 წლიდან მოყო
ლებული, მუდამ უმნიშვნელოვანეს როლს ასრუ
ლებდა შვეიცარიული შოკოლადის წარმოე
ბაში. ყველაფერი _ იქნება ეს ნუშის ნამცხვარი  
Luxemburgerli, ტრიუფელი თუ სხვადასხვა სახის 
შოკოლადის ნუგბარი _ დღესაც ისევ მთლიანად 
ხელით მზადდება ახალ-ახალი და ნარჩევი 
ინგრედიენტებით. 

Sprüngli-ს შვეიცარიის ყველა დიდ ქალაქში 
შეხვდებით, ციურიხის ბანჰოფშტრასეზე მდება
რე კლასიკური სტილის კაფე-სალონი ნამდვი
ლად გამორჩეულია. ის საუკეთესო ადგილია 
საუზმისთვის და უგემრიელესი ნამცხვარ-ტკბილე
ულის დასაგემოვნებლად. ნაღები, კარაქი და რძეც 
კი უშუალოდ ციურიხშივე მზადდება. სულერთია, 
თეთრი შოკოლადი გიყვართ თუ მუქი, თხილიანი 
თუ უთხილო, ტრიუფელს ამჯობინებთ, გრილიაჟს 
თუ ყველაფერს მაინც ტრადიციული ფილა-
შოკოლადი გირჩევნიათ _ Confiserie Sprüngli 
ნებისმიერი გემოვნების ადამიანის მოთხოვნას 
დააკმაყოფილებს. 

Bahnhofstrasse 21

SPRÜNGLI

ამ უგემრიელესი ნუშის ნამცხვრის მოსამზა
დებლად მხოლოდ უმაღლესი ხარისხის 
ბუნებრივი ნედლეული მოიხმარება და 
სწორედ ამის წყალობით ტოვებს „შპრი
უნგლისეული“ ლუქსემბურგერლი შეუდა
რებელ, მუდამ ცინცხალ გემოს. 

რაც შეეხება სურნელებათა მრავალ
ფეროვნებას, ის ერთნაირად მოიცავს 
ვანილს, შოკოლადს, შამპანურს, მოცხარს, 
ლიმონსა თუ ფსტას და ყველაფერ ამას თან 
სულ ახალ-ახალი, ერთმანეთზე უკეთესი 
შეხამებები ემატება. 

შვეიცარიაში, ისევე როგორც საზღვარ
გარეთ, ლუქსემბურგერლი Confiserie 
Sprüngli-ს სახელითაა ცნობილი და, შესა
ბამისად, „შპრიუნგლის“ დაცულ ბრენდს 
წარმოადგენს. 

Bahnhofstrasse 21

LÄDERACH 
ნამდვილი 
შვეიცარიული 
შოკოლადის დამ
ზადებას თუ გსურთ 
შეესწროთ, შეიარეთ 
„ლედერახის“ 
შოკოლადის 
მაღაზიაში გახსნილ 
საამქროში, სადაც 
ტრადიციული 
მეთოდებით 
კეთდება საუკეთესო 
შოკოლადის 
არაერთი სახეობა და 
თან ორიგინალურ 
საჩუქრებსაც 
შემოგთავაზებენ. 
აქვე გამორჩეულად 
გემრიელი ხილის 
ნაყინიც შეგიძლიათ 
მიირთვათ.

Bahnhofstrasse 106

ლუქსემბურგერლი  
უმსუბუქესი, ჰაეროვანი ცდუნება!

„ამ საქმის მცოდნეთა 
უმრავლესობა Teus-
cher-ს  მსოფლიოში 
საუკეთესოდ მიიჩნევს“. 

ნიუ-იორკ თაიმსი

უთუოდ გასინჯეთ  
ამ საკონდიტროში 
დამზადებული 
სახელგანთქმული 
შამპანური 
ტრიუფელიც, სულ 
სხვადასხვა ზომითა 
და სურნელით 
რომ გამოირჩევა, 
მათ შორის კი 
ვარდისსურნელიანი 
განუმეორებელია. 

HONOLD 

ბანჰოფშტრასეს მიდამოებში მდებარე, ჯერ 
კიდევ 1905 წელს გახსნილი საკონდიტრო Honold 
დღემდე ამზადებს შოკოლადს, ნამცხვრებსა და 
სხვადასხვაგვარ ტკბილეულს. 

პირველ სართულზე, აივნიან კაფე-ბარში  „ჰო
ნოლდის“ ტკბილეულიც შეგიძლიათ მიირთვათ და 
თან თვალი ადევნოთ მარად საქმიანი, მაღაზიებით 
გადატვირთული ქუჩის ცხოვრებას. 

ცნობილია  
HONOLD-ის 
შოკოლადის 
ტორტი ხილით 
და იოგურთით 
შეზავებული 
შვრიის 
ფანტელები. 

SAY CHOCOLATE
ამ ბუტიკში 
შეგიძლიათ თქვენი 
გემოვნებისამებრ 
შეუკვეთოთ შოკო
ლადის ნაკრები _ 
65%-იანი მარაკაიბოს 
მუქი შოკოლადიდან 
დაწყებული, შვეიცა
რიული რძიანით 
დამთავრებული.

აქვე შეგიძლიათ 
შეარჩიოთ საუკეთესო 
კაკაოსაგან 
მომზადებული 
სხვა უგემრიელესი 
ტკბილეულიც, ხილის 
სურნელითა თუ 
ნებისმიერი სხვაგვარი 
ნაზავით. 

Lagerstrasse 28

MAX CHOCOLATIER
უმაღლესი ხარისხისა და დახვეწილი გემოს 
მქონე მისი შოკოლადი თუ სხვა ტკბილეული 
ყოველთვის ინარჩუნებს  ყველასგან გამორჩეულ 
გემოსა და სურნელს. არჩევანი კი მართლაც 
რომ მრავალფეროვანია დრაჟეს, ტრიუფელს, 
ათასნაირი ფორმის შოკოლადის ფილებს, 
ცხელ შოკოლადს, ნამცხვრებსა თუ სხვადასხვა 
სასუსნავს შორის. 

Theaterstrasse 12

რეკომენდაცია

H. SCHWARZENBACH
საჩუქრებად დელიკატესების ყიდვა გსურთ? 
მაშინ H. Schwarzenbach-ზე უკეთეს მაღაზიას 
ციურიხში ვერ იპოვით. ის 1864 წლიდან ამა
რაგებს ციურიხელებს გასაოცარი ხარისხის 
მრავალგვარი ჩაით, ყავით, შოკოლადითა 
და სუნელებით. აქვე აღმოაჩენთ მსოფ
ლიოს ყველა კუთხის საუკეთესო პრო
დუქტს, იშვიათი და უმაღლესი ხარისხის 
ორგანულ ბრინჯს, თხილეულობას, ხილის 
ცუკატებს, თაფლს. შეგიძლიათ ვიტრინაში 
წარმოდგენილი ყავა ან ჩაი მიირთვათ და 
უგემრიელესი ტკბილეულისა თუ ორცხო
ბილების ასორტიმენტი გასინჯოთ. 

Munstergasse 19

18 წამყვან შოკოლადის ფაბრიკაში  

ყოველწლიურად  200 000 ტონა 
შოკოლადი მზადდება, რომლის  

60%-იც  ექსპორტზე გადის.

ამ სეზონის 
სიახლეები:  
ტრიუფელი DU JOUR  
და შოკოლადი 
მარაკუჟა  
ლუქსემბურგერლი _ 
მსუბუქი, ნაღებიანი 
შოკოლადისა 
და ეგზოტიკური 
გრანა-დილას 
ხილის გემოთა 
მაცოცხლებელი 
ნაზავი.

საკონდიტრო და კაფე უგემრიელეს მიუსლისა 
თუ ხრაშუნა ნამცხვარს შემოგთავაზებთ, მაგ
რამ საკუთარ პოპულარობას კაფე-ბარი მაინც, 
პირველ რიგში, ღვთაებრივ ნუგას უნდა უმად
ლოდეს, რომელიც რძიანი შოკოლადის გარსშია 
გამოხვეული. 

Rennweg 53 

შვეიცარიელები შოკოლადის მოხმარების 

მხრივ მსოფლიო ლიდერები არიან, 

ისინი წელიწადში 12 კილოგრამ 
შოკოლადს მიირთმევენ.

PECLARD
კაფე Peclard-ი ციურიხის ერთ-
ერთ მთავარ ტურისტულ ქუჩაზე 
მდებარეობს, მაგრამ ამით მის 
ისტორიულ ხიბლს არაფერი აკლ
დება. აქ სრულიად შესანიშნავი 
ფუნთუშები და ხილის ტარტები 
ცხვება და საუზმისთვისაც არაჩვეუ
ლებრივი ადგილია. კაფეს ულამა
ზესი ტერასა აქვს, რომელიც ქუჩას 
გადმოჰყურებს, მაგრამ შიდა ეზო
ში დაჯდომას არაფერი სჯობს.  
ასეთი პატარა დამალული შიდა 

ეზოები საკმაოდ დამახასიათებელი 
მოვლენაა ციურიხისთვის.  

ამ მშვენიერ კაფეში თითქოს დროც 
გაჩერებულა და თან სწორედ აქ 
იგრძნობთ დროის ხიბლს. აქაურ, 
ხელით დამზადებულ შოკოლადზე, 
ნამცხვარსა თუ სხვა რჩეულ ნაწარმზე 
კი, გვერწმუნეთ, უთუოდ წაგძლევთ 
სული... მთელი ეს „სიგემრიელე“ 
ჯერ კიდევ მე-19 საუკუნეში გახსნილი 
ტკბილეულის სავაჭროს დახლთანაც 
შეგიძლიათ შეიძინოთ. 

Napfgasse 4

ალუბლის ტორტი 

ცნობილი შვეიცარიული დესერტი 
ნუშის ბეზეს, ალუბლის სიროფით 
დანამული ბისკვიტისა და ნაღების 
კრემისაგან კონდიტერმა ჰენრიხ 
ჰიონმა პირველად 1921 წელს და
ამზადა. კანტონ ცუგში მდებარე 
ისტორიულ საკონდიტროში  Confiserie 
Speck ამ ტორტს დღესაც ტრადიციული 
რეცეპტით ამზადებენ.

მისი ზედაპირი შაქრის პუდრითაა 
დათოვლილი, თითქოს ალმასის ელ
ვარება დასდევს და მთელ წრეზე 
მოხალული ნუშის ნაჭრებითაა მორ
თული. 

2015 წლის მარტიდან ტორტს „ცუგის 
ალუბალი“ (Zug cherry) ადგილ
წარმოშობის მიხედვით დაცული 
პროდუქტის სტატუსი მიენიჭა.

მაილენდერლი

შვეიცარიულ კლასიკურ საშობაო 
ნამცხვრებს შორის მაილენდერლი 
გამორჩეულია. ამ ტკბილეულმა ჯერ 
კიდევ 600 წლის წინათ გაითქვა 
სახელი, როცა კონფედერაციამ 
ლომბარდიაში ელჩობა გაგზავნა და 
მილანის ჰერცოგს ეს პაწია ნამცხვრები 
საჩუქრად მიართვა. მაილენდერლი 
ფლორენციაში გაუსინჯავს და ძალიან 
მოსწონებია ეკატერინე მედიჩისაც, 
საფრანგეთის მომავალ დედოფალს. მას 
შემდეგ შვეიცარიელები ამ უგემრიელეს 
ნამცხვრებს მილანეს ან მილანეზინის 
(პატარა მილანელებს) უწოდებენ.

ლეკერლის ბისკვიტები 

ამ ნამცხვრის ხანგრძლივი და მდიდარი 
ისტორია შვეიცარიაში ქრისტეშობის 
დღესასწაულს უკავშირდება. 

მართალია, მისი კულინარიული 
წინაპარი გერმანული ტკბილეულია, 
მაგრამ შვეიცარიის დედაქალაქ ბერნში 
ამ სურნელოვან ბისკვიტებს, უფრო 
სწორად, კოჭას თაფლაკვერებს, უკვე 
საუკუნეებია ნაზ თხილთან ერთად 
მიირთმევენ. ლეკერლის ნამცხვრები 
აუცილებლად უნდა გასინჯოთ. ძალიან 
ისიამოვნებთ, თუ თაფლაკვერს 
ჩაკბეჩამდე ჩაიში ამოაწობთ. 

ბაზელური ბრაუნი

ეს შესანიშნავი ჩაროზი თავის კული
ნარიულ ღირსებებს, ძირითადად, შვეი
ცარიული შოკოლადის ხარისხს უნდა 
უმადლოდეს. 

ერთი შეხედვით, მის რეცეპტში განსა
კუთრებული არაფერია _ ფქვილი, შა
ქარი, კარაქი და ა. შ., თუმცა ბაზელურ 
ბრაუნიში გამოყენებული შოკოლადის 
ღირსებების გამო ეს ნამცხვარი ნების
მიერ სადღესასწაულო სუფრას დაამ
შვენებს.

ზოგიერთ დღესასწაულზე, მაგ.,  
წმ. ნიკოლოზის დღეს, ხილიან 
პურს (GLARNER FRUCHTE-
BROT) აცხობენ, რომლის 
გულსართისთვის იყენებენ 
ვაშლის, მსხლის, ქლიავის 
ჩირებს, ქიშმიშს, ნიგოზსა და 
ალუბლის ნაყენის მოზრდილ 
ულუფას.

ბეზე მერენგე

მთელ შვეიცარიაში მიირთმევენ ბეზე 
მერენგეს; მიჩნეულია, რომ ის პატარა 
ქალაქ მაირინგენში გაჩნდა (სხვათა 
შორის, კონან დოილის მოთხრობაში 
შერლოკ ჰოლმსი და პროფესორი 
მორიარტი ერთმანეთს სწორედ ამ 
ქალაქის სიახლოვეს შეებრძოლნენ).

მიუსლი 

ფონდიუსა და რძიანი შოკოლადის 
გარდა შვეიცარიელებმა კიდევ ერთი 
მშვენიერი რამ მოუტანეს მსოფლიოს 
_ ჯანმრთელი საუზმე. იმდენად ჯან
მრთელი, რომ ვაითუ გულიც არ 
მიგივიდეთ მასზე _ ფორმითაც და 
შინაარსითაც ისე ჰგავს გაციებულ 
ფაფას! 

ჩვენში დარჩეს და, მიუსლი მართლაც 
შეიძლება ფაფის სახეობად მოვიხსე
ნიოთ, მით უფრო, თუკი ის სწორედ 
შვეიცარიულადაა მომზადებული. შვეი- 
ცარიელები მთელი ღამით ჯერ 
რძეში ალბობდნენ ფანტელებს, მერე 

იოგურთში ურევდნენ და ბოლოს  
ცოცხალ ხილს _ როგორც წესი, ვაშლს 
ან რამე კენკროვანს _ უმატებდნენ. 
შედეგი, ცოტა არ იყოს, უცნაურად კი 
გამოიყურება, მაგრამ გემო, გვერ
წმუნეთ, გადასარევი აქვს. 

ტკბილეულობა 



რომაელების მიერ დაარსებული ქალაქი,  შუასაუკუნეებიდან მოყო
ლებული, განათლებისა და ხელოვნების, ასევე, სამრეწველო კერა იყო. 
XV საუკუნეში ბაზელში დაარსდა პირველი შვეიცარიული უნივერსიტეტი, 
რომელშიც ჰუმანისტი ერაზმუს როტერდამელი მოღვაწეობდა. დღეს 
ბაზელში ფარმაცევტულ-ქიმიური მრეწველობა წამყვანი დარგია, ამავ
დროულად, ქალაქი ნამდვილი კულტურული ოაზისია. სამი ქვეყნის 
შეხვედრის ადგილი თავის მკვიდრ მოქალაქეებს „კარგი ცხოვრების“ 
მცოდნეებად აქცევს. შესანიშნავი სამზარეულო მათთვის ისევე 
მნიშვნელოვანია, როგორც ხელოვნება და კულტურა. 

BASEL
რაინის სანაპიროზე, 
შვეიცარიის ჩრდი­
ლოეთის საზღვართან 
მდებარე, „კულტურულ 
დედაქალაქად“ 
წოდებული ბაზელი, 
რომელიც მსოფლიო 
დონის მუზეუმებითა 
და ძველი ცენტრით 
იწონებს თავს, 
ქვეყანაში სიდიდით 
მესამე ქალაქია. 

შვეიცარიის, საფრან­
გეთისა და გერმანიის 
საზღვრებთან მდე­
ბარე ამ ქალაქში 
ისტორიული შენო­
ბები, ქანდაკებები 
და ცნობილი 
არქიტექტორების 
მიერ შექმნილი 
თანამედროვე ნაგე­
ბობები ეკლექტიკურ 
ატმოსფეროს ქმნის.

რატუშა, რომელიც გვიანგოთიკურ სტილშია 
აგებული, სხვა შენობების ფონზე თავისი წითელი 
ფერით გამოირჩევა. ის 1504-1514 წლებში 
შენდებოდა, მას შემდეგ, რაც ბაზელი შვეიცარიის 
კონფედერაციას შეუერთდა. 1608 წელს ნაგებობას  
კანცელარია მიაშენეს. რატუშაც სწორედ ამ 
დროს მოხატა ჰანს ბოკ უფროსმა. შესასვლელის  
თავზე გამოსახულია ქალაქის გერბი და სხვა 
ბარელიეფები.

ბაზელი ევროპის გულია. ის შეგიძლიათ 
შვეიცარიასა თუ ევროპაში მოგზაურობის 
საწყის წერტილად მოინიშნოთ; საათზე 
ნაკლები დროა საჭირო ბერნში, ციურიხსა 
და ლუცერნში, აგრეთვე, სტრასბურგში, 
ფრაიბურგსა თუ ბრეისჰაუში მოსახვედრად. 
ბაზელიდან ერთი ხელის გაწვდენაზეა 
„შავი ტყე“ და ელზასი, ხოლო მაღალმთიან 
სათხილამურო ზონამდე მისასვლელად ერთ 
საათზე ოდნავ მეტი დრო დაგჭირდებათ.

BASELWORLD
მსოფლიოში საათებისა და სამკაულების ყვე
ლაზე პრესტიჟული შოუ ყოველწლიურად გა
ზაფხულზე ტარდება ბაზელში. 2017 წელს ის 
23-30 მარტს გაიმარტება. მასში 45 ქვეყნის 2,100 
წარმომადგენელი კომპანია იღებს მონაწი
ლეობას, მათ შორის საათებისა და სამკაულების 
მწარმოებელი უცნობილესი ბრენდები. 

ბაზელის კარნავალი მასშტაბით ვენეციისას 
არ ჩამოუვარდება, ხელოვნების მოყვა
რულებისათვის კი საინტერესოა არტ  
ბაზელი – პრესტიჟული საერთაშორისო 
გამოფენა-ბაზრობა, რომლის დროსაც მთელ 
ქალაქში ვერნისაჟები და სემინარები იმართება.

MUSEUM JEAN TINGUELY
მუზეუმის შენობა ცნობილი ტიჩინოელი არქიტექ
ტორის, მარიო ბოტის დაპროექტებულია. ნაგე
ბობის შიგნით დაგხვდებათ ჟან ტენგლის (1925-1991) 
ყველაზე უჩვეულო „კინეტიკური ქანდაკებები“. 
მისი ერთ-ერთი „მექანიკური შედევრი“ ციურიხის 
ტბის სანაპიროს ამშვენებს, ხოლო დანარჩენები 
ბაზელის ამ მუზეუმშია დაცული. 

MÜNSTERSCHATZ 
500 წლის განმავლობაში საკათედრო ტაძარში 
ეპარქიის განძი, რელიკვიები და წმინდა ჭურჭელი 
ინახებოდა. განძეულობა 1529 წლის ხატმებრ
ძოლობას ხელუხლებლად გადაურჩა. როცა 1833 
წელს ბაზელის კანტონი ბაზელლენდს გამოეყო, 
ქალაქს განძის მხოლოდ ნაწილი გადაეცა, 
მეორე ნაწილი ეკონომიკური საჭიროების გამო 
აუქციონზე გაიყიდა და დღეს მიუნხენის, ბრიტა
ნეთისა და სხვა ქალაქების მუზეუმებში ინახება.

KUNSTMUSEUM 
ბაზელის სამხატვრო მუზეუმში ორი პერიოდის 
ხელოვნების ნაწარმოებებია დაცული: შუასაუ
კუნეები (1400-1600 წწ.) და ახალი ეპოქა (1800 
წლიდან დღემდე). პირველი ექსპოზიცია წარ
მოგიდგენთ ჰანს ჰოლბეინის ნამუშევრების ყვე
ლაზე დიდ კოლექციას, მეორე კი _ იმპრესიო
ნისტების დიდ ვერნისაჟს: პიკასოს, როდენის, 
გოგენის, რენუარის, ვან გოგისა და სხვა.

St. Alban-Graben 16

MÜNSTER 
XI საუკუნეში აგებული, მრავალგზის გადაკეთე
ბული ეკლესია, გოთიკური ფასადითა და რომა
ნული ინტერიერით, ქალაქის მთავარი ღირს
შესანიშნაობაა. აქ აღორძინების ხანის ჰუმანისტი 
ერაზმუს როტერდამელია დაკრძალული. მთავარ 
ფასადზე სკულპტურული მრავალფეროვნებაა, 
დასავლეთის ფასადი (Galluspforte – გალების 
შემოსვლა) შვეიცარიული რომანული სტილის 
ქანდაკებებითაა მორთული.

იბანავეთ რაინში
მდინარე რაინი არა მხოლოდ სანაოსნო-სავა
ჭრო გზაა, ის ბაზელელების ცხოვრების სტილს 
განსაზღვრავს. აბა სხვაგან სად ნახავთ სამსახურში 
ცურვით მიმავალ ადამინებს, სპეციალურ წყალ
გაუმტარ ზურგჩანთებში საოფისე ტანსაცმელი 
რომ უწყვიათ? შვეიცარული ფლოტის ყველა  
გემიც ბაზელის პორტშია რეგისტრირებული.

THEATERPLATZ-ზე  
აღმართული 
ეს დიდებული 
შადრევანი ნაცნობ 
ასოციაციებს 
აღუძრავს მათ, ვისაც  
პარიზში, პომპიდუს 
ცენტრთან სტრავინ­
სკისადმი მიძღვნილი 
შადრევანი უნახავს.

FONDATION BEYELER
ჰილდი და ერნსტ ბეიელერების კერძო კოლექცია ამჟამად მუზეუმი იტა-
ლიური სტილის ნათელ შენობაშია განთავსებული, რომლის არქიტექტო- 
რია რენცო პიანო. ექსპოზიციაში ხუან მიროსა და მაქს ერნსტის ქანდაკე
ბებთან ერთად წარმოდგენილია ძველი საგვარეულო სტატუები, ხოლო 
კედლებს XIX-XX საუკუნეების მხატვართა ტილოები ამშვენებს. 

Baselstrasse 101

ღიაა: სამშაბათიდან 

კვირის ჩათვლით 

(11:00-19:00 სთ);  

შესვლა _ 10 CHF,  

სტუდენტების- 

თვის – 7 CHF.

Paul Sacher Anlage 1

კარს გაგიღებენ თუ არა, პირველი 
ნაბიჯიდანვე შეიგრძნობთ რამდენიმე
სართულიანი დარბაზის სიდიადეს, 
რომლის სივრცე სავსეა გემოვნებიანი 
ფუფუნებით. Les Trois Rois _ ეს არის 
კულტი და კულტურა. გაგიმართლებთ, 
თუ ფანჯარასთან მდებარე მაგიდასთან 
მოხვდებით, საიდანაც პირდაპირ რაინის 
ხედი იშლება. სადილის შეკვეთამდე 
ჭიქა შამპანური შეგიქმნით სასიამოვნო 
განწყობას (Maison Ruinart, 19 CHF).  
შეფ-მზარეული Pablo Loehle გთავა
ზობთ სეზონურ ფრანგულ და შვეიცარი

MATISSE

ბაზელში იშვიათად თუ შეჭამთ ასე 
გემრიელად, მიიღებთ ასე სასიამოვნო 
და კომპეტენტურ მომსახურებას, 
როგორც Marisse-ში. ვახშმის მენიუ 4, 
5, 6, 7 ან სულაც 8 კერძისგან შედგება 
და დაახლოებით 105-195 შვეიცარიული 
ფრანკი ჯდება. „საჭმლის მომზადება 
ჩვენი გატაცებაა, ჩვენ გვსურს 
თქვენი აღფრთოვანება და ჩვენი 
რესტორნისადმი თქვენი ლტოლვის 
გაღვიძება“, _ წერს Michelin Guide-ში 
რესტორნის შეფი Erik Schröter-ი. ყოველ 
სეზონზე განსხვავებული მენიუს კერძები 
თქვენს აღტაცებას გამოიწვევს. 

დასაწყისისთვის ცქრიალა ღვინო 
(Grand cru Brut, 19 CHF) მიირთვით, 
ხოლო სადილთან ერთად უგემრიელესი 
ღვინოებიდან შეგიძლიათ შეარჩიოთ 
თქვენთვის საინტერესო სასმელი.   25 
დასახელების ყველის სახეობებს 
შეგიძლიათ სათითაოდ გაეცნოთ და 
თქვენთვის სასურველი დააგემოვნოთ. 

ულ კერძებს, გამდიდრებულს ადგი- 
ლობრივი პროდუქტით. ბიზნეს-ლანჩი 
47 CHF ღირს, ჩვეულებრივი ლანჩი _  
79 CHF. აპერიტივი შეგიძლიათ ექსკლუ
ზიურ ბარში მიირთვათ, ჩესტერფილდის 
სავარძელში მოკალათებულმა. 
ამავე სასტუმროშია რესტორანი Che-
val Blanc (შეფი Peter Knogl) რომელსაც 
მიშლენის 3 ვარსკვლავი და Gault Mil-
lau-ს 19 ქულა აქვს მინიჭებული. 

Blumentrain 8
www.lestroisrois.com

რძე ჩაგეღვრებათ პირში. უმჯობესი 
იქნება, თუ წინასწარ იზრუნებთ ადგილის 
დაჯავშნაზე; გაითვალისწინეთ, რომ 
კარგ ამინდში ტერასაზე ჯდომა ერთი 
სიამოვნებაა.

Burgfelderstrasse 188 
www.matisse-rastaurant.ch

BRASSERIE GRAND HOTEL LES TROIS ROIS

ST ALBAN-STUEBLI

Alban-Vorsradt-ი ქალაქის გარეუბან
ში მდებარეობს, მაგრამ გირჩევთ  
ესტუმროთ.  შვეიცარიულ Poulet-სთან 
ერთად მოაქვთ ტკბილად მობრა
წული ხრაშუნა კარტოფილი ტომატის 
სალსასთან ერთად. აზიური სანელებ
ლებით შეზავებულ ზღვის მგლის ფილეს 
ფორთოხლის სოუსთან და ტკბილი 
კარტოფილისა და ნიახურის პიურესთან 
ერთად მოგართმევენ.  რაც შეეხება 
საღამოს A la carte მენიუს, ამის გარეშე 
ტერიტორიის დატოვება, უბრალოდ, 
დანაშაულის ტოლფასია _ გამოდის, 
რომ უარს იტყვით შებრაწულ კრემზე 
ლავანდით, მოხარშულ ატამზე ანისის 
სანელებლიანი ბისკვიტით ან კარა-
მელის Chöpfli-ზე, რომელსაც Char-
lotte ჰქვია. როგორც ამბობენ, აქაური 
დესერტები ქვეყნის რესტორნების 
დესერტების 99.9%-ზე უფრო გემ-რი
ელია. 
 

St. Alban-Vorstadt 74
www.st-alban-stuebli.ch

AROMA A CASA

„ყველა გზა Aroma-სკენ მიდის“. 
იტალიური ტრატორია ცენტრალური 
მოედნიდან (Marktplatz) რამდენიმე 
ნაბიჯითაა დიზაინი მარტივია: ხის 
პარკეტი, თეთრი სუფრები, თეთრ 
კედლებზე აბსტრაქტული ჩანახატები. 
აქ ყოველთვის ბევრი ხალხია და თუ 
ვიზიტს გეგმავთ, აუცილებლად წინასწარ 
დაჯავშნას გირჩევთ. ოთხი ნაწილისგან 
შემდგარი მენიუ ძალიან მარტივია 
(Antipasti, Primi, Secondi და Dolci), 
მათგან თითოეული ხუთი დასახელების 
კერძისგან შედგება. 
Aromas-ს ჯადოქრობის საიდუმლო 
გარდა შეფ-მზარეულების ოსტატობისა, 
ნამდვილი რომაული სანელებლების 
არომატებშია. მაგალითად, გასაოცრად 
მსუბუქი სპაგეტი alla carbonara (რომლის 
ფასიც 26 ფრანკია) გაჯერებულია 
რომაული Gianciale-თი, Pecorino-თი და 
Parmezan-ით. 

Sattelgasse 3
www.a-roma.ch

ACQUA

ბინინგშტრასედან ზოოპარკის მიმარ
თულებით სეირნობისას აუცილებლად 
ესტუმრეთ ქუჩის მარჯვენა მხარეს 
მდებარე Acqua-ს. ძველი ქარხნის 
ტერიტორიაზე გახსნილი არაორდინა
რული ოსტერია და ლაუნჯი კარგად 
ინარჩუნებენ ქარხნის შარმს ინტერი
ერის ლითონის დეტალებით. თუ 
გარეთ თბილა, ისიამოვნეთ გარშემო 
გაშენებული ზეთისხილის პატარა 
ბაღითა და შადრევნით.  სადილად 
ყველა გემოვნების ადამიანს შეუძლია 
აირჩიოს მისთვის სასურველი 
კერძი კლასიკური, თევზის თუ 
ვეგეტარიანული A la carte მენიუდან, 
რომლის ღირებულებაც 49-იდან 89 
CHF-მდე მერყეობს. 

ლანჩის მენიუ კი გთავაზობთ პასტას, 
რიზოტოს და სეკონდოს.  ყვავილოვანი 
კომბოსტოს რავიოლი, გოგრის 
ღვეზელი როზმარინით და ჩილით, 
გოგრის Amuse Bouche, პარმეზანის 

ჩიფსი, ბეკონის რიზოტო მხოლოდ 
მცირე ჩამონათვალია უგემრიელესი 
კერძებსა, რომლებსაც შეკვეთიდან 
მალევე მოგართმევენ. 

ოსტერიის წესისამებრ, ფასში ღვინო 
(Gagliassi Zero Langhe Rosso) და 
წყალი შედის, თუმცა შეგიძლიათ 
სასმელი მრავალფეროვანი ღვინის 
მენიუდან თავად აირჩიოთ.

Binningerstrasse 14
www.acquabaselia.ch

Storchen

ეს პატარა სასტუმრო და რესტორანი 
Schmidhofen-ში, ბადენთან ახლოს 
მდებარეობს. ის ამაყად ატარებს Miche-
lin-ის ვარსკვლავს და კლასიკურ Haute 
Cuisine-თან ერთად რეგიონულ საფირმო 
კერძებსაც სთავაზობს სტუმრებს. 

გატარებული ხარის კუდი, ხბოს თავისგან 
მომზადებული სალათა ან ბადენის 
Hechtklösschen-ი აქაური მენიუს განსა
კუთრებით დასამახსოვრებელი კერ
ძებია.

რესტორნის მასპინძლები დიდი გულ
მოდგინებით შერჩეულ უახლეს პრო
დუქტს, უმაღლეს ხარისხს და განუ
მეორებელ გემოს გთავაზობენ. თეთრი 
ღვინის არჩევანი Markgraeflerland-ს, 
ან Breisgrau-ის მიწებიდან, ზაფხულის 
წითელი ღვინო ახალი გემოების აღმო
ჩენას გპირდებათ. 

Felix und Nabor Straße 2
Bad Krozingen-Schmidhofen

არ დაგავიწყდეთ, რომ ამ რესტორანში 
განსაკუთრებული დესერტები აქვთ: 
მაგალითად, მჟავე Sanddorn-Beere 
(მასში  ნებისმიერ ციტრუსზე 10-ჯერ  
მეტი C ვიტამინია) კარამელითა და 
თხილით, რომელიც ვარსკვლავივით 
ბრწყინავს, ჩაკბეჩის შემდეგ კი ქოქოსის 

BEL ETAGE

Teufelhof _ ეშმაკის ეზო ბაზელის  
შეუცვლელი ცენტრია, რომელიც ერთ 
სივრცეში იტევს სასტუმროს, ორ რეს
ტორანს, ბარს, ღვინის მაღაზიასა 
და თეატრს. ეს არის  ხელოვნების, 
კულტურის და გასტრონომიის კომბი
ნაცია. 

„ჭამა ვალდებულებაა, სიამოვნების 
მიღება _ ხელოვნება“. სალონური  
ტიპის რესტორანი Bel Etage გან
თავსებულია ხელოვნების სასტუმროს 
პირველ სართულზე, ნათელ, ღია 
სივრცეში; აქ ატმოსფერო სასიამოვნოდ 
მშვიდია, განწყობა _ ამაღლებული, 
ხოლო ახალგაზრდა მომსახურე პერ
სონალი _ ძალიან თავაზიანი. 

რესტორნის გახსნის დღიდან მოყო
ლებული, სტუმრების კულინარიულ 
სიამოვნებაზე მიშაელ ბაადერი ზრუნავს. 

მიშლენის ვარსკვლავის მფლობელი 
რესტორანი გთავაზობთ A la carte 
მენიუს მრავალფეროვანი არჩევანით. 

ღვინის მენიუ 450 სახეობის და დასახე
ლების ღვინოს მოიცავს. 

არ დაგავიწყდეთ დესერტად ლეგენ
დარული Praline-ს გასინჯვა.

Leonhardsgraben 49 
www.teufelhof.com

მაღაზიათა უმრავლე- 
სობას კვირა დასვენე­
ბის დღედ აქვს გამოცხა­
დებული და მხოლოდ  
სადგურების, აეროპორტე­
ბისა და ბენზინგასამართი 
სადგურების მიმდებარე 
სავაჭრო დაწესებულებები 
არ წყვეტენ ამ დღეს 
მუშაობას. 

ფასდაკლება, როგორც 
წესი, წელიწადში 
ორჯერაა _ იანვარსა და 
ივლისში. 

შვეიცარიული ფრანკის 
გარდა ბევრგან ევროთი 
ანგარიშსწორებაც 
შესაძლებელია, 
თუმცა ხურდას ამ შემ­
თხვევაშიც ფრანკებით 
დაგიბრუნებენ. 

komentari

CENTRAL MARKET 
ON MARKETPLATZ

ბაზელში ეს ყველაზე 
ცნობილი სავაჭრო 
ადგილია, რომელიც 
ისტორიული რატუშის წინ 
მოედანზე მდებარეობს. 
აქ მხოლოდ ახალთახალი 
და ბუნებრივი ნაწარმი 
იყიდება, ხოლო 
არაერთ დახლზე 
გამოფენილი ულამაზესი 
ყვავილების, უამრავი 
ტკბილეულის, სუნელ-
სანელებლის, თაფლისა 
თუ ახალგამომცხვარი 
პურის სურნელი თქვენს 
აქ სტუმრობას დაუვიწყარ 
შთაბეჭდილებად აქცევს.
ორშაბათობით, 
ოთხშაბათობითა და 
პარასკეობით ღიაა 
დილის 6-იდან საღამოს 
7-მდე; სამშაბათობით, 
ხუთშაბათობით და 
შაბათობით _ დილის  
6-იდან დღის ორის 
ნახევრამდე;  
ყოველი თვის მეორე 
და ბოლო შაბათს კი _ 
საღამოს 6 საათამდე. 

ბაზელი საფრანგეთსა და 
გერმანიას ესაზღვრება 
და სამეროვანი 
მოსახლეობითაა 
გამორჩეული. სავაჭრო 
ადგილებით სავსეა 
როგორც ქალაქის ცენტრი, 
ისე მდინარე რაინის 
ორივე სანაპირო და, 
ასევე, გერმანიისა თუ 
საფრანგეთის საზღვრების 
მიმდებარე გარეუბნები. 
მდინარე რაინის მარცხენა 
ნაპირზე გაშენებულ 
„ძველ ქალაქში“ უფრო 
მეტია დიდი სავაჭრო 
ცენტრები, როგორიცაა, 
მაგალითად, Globus-ი, 
მარჯვენა ნაპირზე 
კი მომცრო კერძო 
სავაჭროები ჭარბობს. 

შოპინგის დროს 
უმჯობესია აქედან 
დაიწყოთ და 
კლარაპლაციდან გაუყვეთ 
გზას. ხიდზე გადასვლის 
შემდეგ უკვე მარკპლაცზე 
აღმოჩნდებით, მერე 
ფრაიეშტრასეს დაუყევით 
და სულ ბოლოს 
ბანკვერაინსაც ეწვიეთ. 

დიზაინერული 
ბრენდებით ყველაზე 
სახელგანთქმული 
მაინც შპალენბერგია. აქ 
საყოველთაოდ ცნობილი 
ბრენდების გარდა უამრავ 
სხვა, უფრო მომცრო 
ბუტიკსაც მიაგნებთ.

BALLY
FreieStrasse 88

EMPORIO ARMANI
Aeschenvorstadt 55

HERMÈS
FreieStrasse 107

JIL SANDER
TROIS POMMES
Bäumleingasse 10

JITROIS
TROIS POMMES
FreieStrasse 74

LOUIS VUITTON
FreieStrasse 88

3.1 PHILLIP LIM
TROIS POMMES
FreieStrasse 74

SCHWARZ MODES
ბაზელში განთავსებულმა 
დიდი ტრადიციის მქონე 
კომპანია Schwarz Modes-
მა სულ ახლახან აღნიშნა 
დაარსებიდან 100 წლისთავი. 
ეს ბრენდი ისევ ინარჩუნებს 
საუკეთესო ხარისხისა 
და ხალისიანი მოდის 
შემქმნელის რეპუტაციას. 

Spalenberg 23
.............................................................

DOODAH
ეს არის სპეციალიზებული 
მაღაზია ციგურებისა და 
სქეითბორდის მოყვარულ
თათვის, რას აღარ ნახავთ აქ:  
სნოუბორდებს, სქეითბორ
დებს, თხილამურებს, ამ 
ყველაფრისთვის აუცილებელ 
აქსესუარებსა და, ასევე, 
შესაბამისი ტანისამოსის 
ფართო არჩევანს.Doodah-ს  
ეკუთვნის, აგრეთვე, სნოუ
ბორდების მომსახურების 
სადგურები, სადაც თქვენი 
აღჭურვილობის მდგომა
რეობას შეგიმოწმებენ.

Falknerstrasse 33
.............................................................

PFAUEN
მოდური ფეხსაცმელი გაინ
ტერესებთ, აქსესუარები, 
ინტერიერის დიზაინი, კოს- 
მეტიკა, საკანცელარიო 
ნივთები თუ სათამაშოები _ 
ამ დიდ სავაჭრო ცენტრში 
ყველაფერს იპოვით. აქ 
მრავალფეროვანი პრო
დუქციის თვალიერებითაც  
კი კარგად ისიამოვნებთ. 

FreieStrasse 75

SET & SEKT
კორინ გრუტერის 
კონცეპტუალური ჩანაფიქრის 
მიხედვით ბაზელში 
2007 წელს გახსნილი ეს 
უნიკალური ბუტიკი მოდის, 
არქიტექტურის, მუსიკისა 
და სახვითი ხელოვნების 
შერწყმას ისახავს 
მიზნად. უახლესი სტილის 
ინტერიერი შვეიცარიელმა 
არქიტექტორებმა _ 
ბუხნერმა და ბრუნდლერმა 
გააწყვეს; გემოვნებიანი 
მომხმარებელი აქ უთუოდ 
მოიხიბლება მამაკაცისა 
თუ ქალის განუმეორებელი 
მრავალფეროვანი სამოსითა 
და აქსესუარებით, რომლებიც 
საგანგებოდაა გამიზნული 
იმისთვის, რომ მეტი პეწი 
შემატოს თანამედროვე 
ყოველდღიურ ყოფას. Set & 
Sekt-ის სტუმარს სასურველი 
შენაძენის შერჩევაში 
გამოცდილი ასისტენტები 
გაუწევენ დახმარებას. 

Rümelinspl 5
.............................................................

BUCKLES & BELTS
აქსესუარების ეს ბრენდი, 
ძირითადად, ქამრებზეა გათ- 
ვლილი. არჩევანი ქამრის 
ოთხმოც და ბალთის 
ორჯერ მეტ ნაირსახეობას 
მოითვლის. 5000-ზე მეტი 
შესაძლო შეხამების წყალო
ბით, მაღაზია იმგვარ მოდურ 
ნაწარმს შემოგთავაზებთ, 
რომელიც უმაღლესი 
ხარისხითა და გამორჩეული 
დიზაინით მიგიზიდავთ. 

Hochbergerstrasse 70

TROIS POMMES
მრავალბრენდული, მაღალი 
მოდის ბუტიკების ქსელი 
შვეიცარიაში, რომლის 
მაღაზიებიც ციურიხში 
და ბაზელშია გახსნილი. 
თითოეულ მათგანში 
საუკეთესო, მაღალი მოდის 
ბრენდებს შემოგთავაზებენ 
_ როგორც ქალების, 
ისე მამაკაცებისთვისაც. 
ბრენდის კონცეფციაა 
წარმოდგენილი ყოველი 
ცალკეული კოლექციის 
სიღრმისეული გააზრება და 
სრული თვითმყოფადობის 
წარმოჩენა;  ყველაფერში 
იგრძნობა სურვილი, 
მაღალი მოდა ისევ 
თავის პირველსაწყისებს 
დაუბრუნდეს და ფუფუნების 
ელფერიც შეიძინოს. 

FreieStrasse 74
.............................................................

TOI ET MOI
აი ნამდვილი სამოთხე 
ბავშვებისათვის! მაღაზიის 
მეპატრონე ნინა მოში 
სწორედ საბავშვო 
მოდის პროფესიონალი 
დიზაინერია. აქ არა მარტო 
მისივე შექმნილ მაისურებს 
შეიძენთ, არამედ ისეთი 
სკანდინავიური ბრენდების 
ნაწარმსაც, როგორიცაა: 
Drappa Dot, Katvig და Duns. 

Spalenvorstadt 3

KLEINBASEL
აქ კლიენტებს ბაზელში 
მცხოვრები დიზაინერის, 
ტანია კლაინის ნახელავ 
მუდამ მოდურ ტყავის 
ჩანთებსა და აქსესუარებს 
სთავაზობენ. ეს ყველაფერი 
უაღრესად ნატიფი, ქალური 
და კომფორტულია, თუმცა 
ისიც უნდა ითქვას, რომ 
ტყავის ჩანთებსა და 
აქსესუარებს Kleinbasel-ი 
მამაკაცებისთვისაც ქმნის. 

Schneidergasse 24
.............................................................

HOT LEMON
გერბერგასლაინის ქუჩაზე 
მდებარე მარკ შატლის 
ბუტიკი მეტად მიმზიდველი 
ადგილია მოდით 
გატაცებული  
საზოგადოებისათვის. 
აქაურობა ისეთი 
დიზაინერების შედევ-
რებითაა სავსე,  
როგორებიც არიან:  
Kenzo, Ferre, Paul Smith. 
შედარებით მოკრძალე-
-ბულია გამოფენილი 
ფეხსაცმლის კოლექცია, 
თუმცა მათ შორისაა 
ისეთი საფირმო ნიშნებით 
აღბეჭდილი ნაწარმი, 
როგორიცაა La Martina  
Shoes თუ Daniele  
Alessandrini.

Gerbergässlein 22

BLUE LEMON
ეს საფირმო ნიშანი მთელ 
შვეიცარიაშია ცნობილი 
თავისი უმაღლესი 
ხარისხის, დღისა თუ 
ღამის თეთრეულით.  
საჭირო მასალას ისინი 
მხოლოდ უაღრესად სანდო 
შვეიცარიელი თუ იტალიელი 
მწარმოებლებისაგან იძენენ.  
ცხადია, საუბარია მხოლოდ 
საუკეთესო ქსოვილებზე, 
ხოლო ამ ქსოვილებით 
დამზადებული სამოსის 
თარგით, დიზაინით, 
კომფორტულობით თუ 
გამძლეობით ეს მარკა 
არავის უდებს ტოლს. 
Blue Lemon-ის ნაწარმი 
შეუდარებელი სიმსუბუქითა 
და სილბოთი გამოირჩევა. 

FreieStrasse 44
.............................................................

FELDPAUSCH
თავის დროზე მოდის 
ეს სახლი ბაზელში 
დაფუძნდა და ახლა უკვე 
მთელ შვეიცარიაში აქვს 
ფილიალები გახსნილი. 
ფალკნერშტრასეზე 
განთავსებულ ამ 
ოთხსართულიან შენობაში 
უცნობილესი ბრენდებისა 
და ბევრი საერთაშორისო 
სახელის მქონე დიზაინერის 
კოლექციები იფინება.

Falknerstrasse 19

HOME SHOPPING   
DANIELA SPILLMANN
„Couture-à-porter“ _ ასე 
ახასიათებს საკუთარ 
სტილს დანიელა შპილმანი: 
„მოსახერხებელი მაღა
ლი მოდა“. მისი კოლექცია 
უნატიფესი ქსოვილებითა 
და საოცრად დახვეწილი 
დეტალებითაა გამორჩეული.
აქ ასევე შეგიძლიათ 
შეიძინოთ ისეთი ბრენდების 
ნახელავიც, როგორიცაა: 
Nanni, Fabiana Filippi თუ 
Seventy.

Rheinsprung 1
.............................................................

TONJAONJAONJA   
BOUTIQUE
ეს მართლაც რომ ზღაპრული 
ბუტიკი მხოლოდ უმაღლესი 
ხარისხის ქსოვილებით, 
მაისურებითა და პერანგებით 
ვაჭრობს. მოდის სამყაროში 
რამდენიმე უცნობილეს 
სახლთან თანამშრომლობის 
შედეგად, აქ არჩევანი 
წელიწადის დროების 
მიხედვით იცვლება, თუმცა კი 
დაუწერელ კანონად რჩება 
თუნდაც ყველაზე მომთხოვნი 
და ჭირვეული მომხმარებლის 
საუკეთესოდ მომსახურება. 
წლევანდელი მაისურები, 
ძირითადად, ტილოს, 
აბრეშუმისა და ბამბისგანაა 
დამზადებული და თან ისეთი 
ფრანგული, შვეიცარიული და 
დანიური ბრენდების მიერ, 
როგორიცაა: Repeat, DTLM, 
Style Butler, Berenice და 
კიდევ რამდენიმე სხვა. 

Bäumleingasse 4

სემ კელერს ადამიანებთან ურთიერთობის 
განსაკუთრებული ნიჭი ჰქონდა, ბევრი 
მსმენია მის გასაოცარ მეხსიერებაზე. 
ნიუ-იორკში 1999 წელს გალერეა SPENCER 
BROWNSTONE-ის დირექტორი ვიყავი, 
მაშინ პირველად გავიცანი გამოფენის 
სანახავად მოსული კელერი. მისი 
ლეგენდარული მეხსიერების ამბავი 
პირადად გამოვცადე, როცა ერთი წლის 
შემდეგ, ბაზელის ბაზრობაზე ჩვენი 
გამოფენის არტისტი და მასზე საუბარი 
ზუსტად გაიხსენა. 

სემ კელერის დამსახურებაა არტ ბაზელ მაიამის იდეის 
განვითარება და მისი, როგორც წამყვანი ჩრდილოამერიკული 
არტ ბაზრობის, სახელის დამკვიდრებაც. არტ ბაზელ მაიამი, 
ძირითადად, ლათინოამერიკულ სახელოვნებო ბაზარზეა 
მიმართული და მან კონკურენცია გაუწია და თითქმის 
მთლიანად განდევნა ბაზრიდან არტ მაიამის ადგილობრივი 
ბაზრობა. არტ ბაზელ მაიამი გახდა ლათინური და ჩრდილო 
ამერიკის ხელოვნებისა და კოლექციონერების შეხვედრის 
ადგილი. არტ ბაზელ მაიამის წარმატებას ხელი შეუწყო 
დეკემბერში მაიამის  შესანიშნავმა ამინდმა და ამ ქალაქის 
მდიდარი კოლექციონერების სახლებსა თუ დიზაინერულ ბუტიკ-
სასტუმროებში გამართულმა ლეგენდარულმა გლამურულმა 
წვეულებებმაც. როგორც წესი, სახელოვნებო პრესა არტ ბაზელ 
მაიამის წვეულებებზე ცალკე რეპორტაჟებსაც აკეთებს ხოლმე. 

თანამედროვე სახელოვნებო  
სამყაროს „ოლიმპიური თამაშები“

მოკლე ისტორია იმის შესახებ, თუ როგორ მიაღწია  
არტ ბაზელმა ასეთ პოზიციას: 
არტ ბაზელამდე, 1967 წელს დაარსდა კიოლნის ბაზრობა, 
რომელშიც შვეიცარიელი გალერისტებიც მონაწილეობდნენ, 
1970 წელს კი სამმა მათგანმა ბაზელის ბაზრობა დააფუძნა. 
მოგვიანებით ერთ-ერთი გალერისტი, ერნსტ ბეილერი მსოფ
ლიოში ცნობილი ხელოვნების დილერი და კოლექციონერი 
გახდა. დღეს ბაზელში მდებარე რენცო პიანოს ბეილერის 
ფონდის მუზეუმი თავისი შენობით და კოლექციით მსოფლიოს 
საუკეთესო თანამედროვე მუზეუმებს შორისაა. 

თავიდან არტ ბაზელის ბაზრობაში 90 საერთაშორისო გალერეა 
და პრინტების გამომცემლობა მონაწილეობდა. არტ ბაზელის 
ბაზრობამ კიოლნისა და სხვა არტ ბაზრობებისთვის _ პარიზის 

ირინა პოპიაშვილი

არტ ბაზელი დღევანდელი ხელოვნების სამყაროს ყველაზე მნიშვნელოვანი თანამედროვე და  

მოდერნისტული ხელოვნების ბაზრობაა, რომელიც შვეიცარიის ქალაქ ბაზელში უკვე 46 წელია 

ყოველწლიურად, ივნისში ტარდება. 2013 წელს არტ ბაზელს სახელი შეუცვალეს და Art Basel in Basel დაარქვეს, 

რადგან ბაზელის ბაზრობას 2002 წელს დაემატა არტ ბაზელ მაიამი, 2013-ში კი _ არტ ბაზელ ჰონკონგი.
©

Fiac, მადრიდის Arco, Art Chicago _ პირველობის ჩამორთმევა 
მხოლოდ 90-იანი წლების დასაწყისიდან შეძლო, როდესაც 
მას სათავეში ლორენცო რუდოლფი ჩაუდგა. რუდოლფმა 
არტ ბაზელის შესარჩევი კომისია 30 ქვეყნის წარმომადგენ
ლობითი კომისიიდან 3 გავლენიან გალერისტამდე შეზღუდა, 
გაამკაცრა მონაწილეთა მიღება, არტ ბაზელისთვის UBS ბანკის 
სპონსორობა მოიპოვა და ბაზრობა სექტორებად დაყო. მისი 
დირექტორობის დროს არტ ბაზელის პიარის ხელმძღვანელმა 
სემ კელერმა საერთაშორისო სპექტრი გაზარდა და 1995 
წელს ბაზრობის პირველი ოფიციალური ვებსაიტი შექმნა. 
მან განსაკუთრებული ყურადღება მიაქცია ჩინური და აზიური 
გალერეების მოზიდვას. 2000-2007  წლებში, ერნსტ ბეილერის 
რეკომენდაციით, სემ კელერი ბაზრობის დირექტორად 
დაინიშნა.

არტ ბაზელი 2017 წელს 
15–18 ივნისს გაიმართება

Thea Djordjadze / Untitled 2009  
Wood, glass, lacquer, paper, clay, plaster, plastic, fabric
© Thea Djordjadze, Courtesy Sprüth Magers

Thea Djordjadze / Untitled, 2009 
Wood,  paper mache, lacquer, paint 
© Thea Djordjadze, Courtesy Sprüth Magers

Ketuta Alexi-Mekshishvili / Installation view at Statements, Art Basel, 2016
Micky Schubert, Berlin / Photo © Eric Tschernow, 2016

2011 წელს, ახალი დირექტორების (მარკ შპიგლერი და ანეტ 
შონჰოლცერი) გადაწყვეტილებით, არტ ბაზელმა აზიის 
ხელოვნების ბაზრობის ნიშის დასაკავებლად აზიური არტ 
ბაზრობის _ არტ ჰონკონგის 60% იყიდა და 2013 წელს ეს 
ბაზრობა უკვე არტ ბაზელ ჰონკონგად მოინათლა. 

როგორი სტრუქტურა აქვს თავად არტ ბაზელს: ბაზრობა 
ბაზელის კონვენციების ცენტრში ტარდება, რომლის წინაც 
ცნობილი შვეიცარიული არქიტექტურული ბიუროს, Herzog & de 
Meuron-ის მიერ დაგეგმარებული ნაწილობრივ გადახურული 
მოედანია.

არტ ბაზელი რამდენიმე სექტორისგან შედგება: Art Unlimited, 
Art Statements, Feature, მოდერნისტული და თანამედროვე 
ხელოვნების გალერეების განყოფილება, Parcours (ქალაქის 
სხვადასხვა უბანში განთავსებული ნამუშევრები და ინსტა
ლაციები), Film (ერთკვირიანი ფილმების პროგრამა) და 
პრინტების გამომცემლობები. სანამ თითოეულ მათგანს 
განვიხილავთ, კარგი იქნება გავერკვეთ, როგორ ხდება 
მონაწილეების შერჩევა. 

არტ ბაზელში მხოლოდ საუკეთესო გალერეები ხვდებიან, ისინი 
ყოველწლიურად ავსებენ აპლიკაციის ფორმებს, რომელთაც 
კომისია საკმაოდ მკაცრად განიხილავს. კომისიაში სხვადასხვა 
ქვეყნის ცნობილი გალერისტები არიან, როგორც წესი, 7-9 
წევრი. აპლიკანტმა აპლიკაციის გაგზავნის დედლაინები უნდა 
დაიცვას და გადასახადებიც ზუსტ ვადებში გადაიხადოს. 

ლეგენდები დადის კომისიის წევრებთან დაკავშირებით 
_ ისინი ამოწმებენ მონაწილე გალერეების საგამოფე
ნო სიას, უყურებენ, რომელი პროფესიული ჟურნალები 
განიხილავენ აპლიკანტის გამოფენებს, ათვალიერებენ მათ 
კატალოგებს. ზოგიერთი გალერეა 8-9 წლის განმავლობაში 
ცდილობს ბაზელის ბაზრობაზე მოხვედრას, დაუღალავად 
გზავნიან და გზავნიან აპლიკაციებს. ხშირია შემთხვევა, 
როდესაც გალერეების ნაწილს ე. წ. waiting list-ზე ათავსებენ; 
იმდენად პრესტიჟული და საამაყოა გალერეისთვის ბაზელში 
მოხვედრა, რომ ამ სარეზერვო სიაში ჩასმა და პირველობაც კი 
სასიხარულოა მათთვის. ერთგვარად ეს აღიარებაა ცნობილი 
კოლეგებისგან: „შენ დაიმსახურე ჩვენ შორის ყოფნა“. 

კომისია ითხოვს გალერეის სტენდის სამგანზომილებიან 
რენდერს და შემდეგ რეალურ სტენდს ამ რენდერის მიხედვით 
ამოწმებენ. ასევე დაუშვებელია ბაზრობის გახსნამდე გალერეის 
მიერ კოლექციონერის შემოყვანა დასათვალიერებლად. 
ცნობილი ფაქტია, რომ პარიზელმა გალერისტმა ემანუელ 
პეროტანმა დამხმარე ინსტალატორის ტანსაცმელში 
გადაცმული კოლექციონერი ბაზრობის გახსნამდე შეაპარა. 
ბაზელის თანამშრომლებმა ის იცნეს და პეროტანი ბაზრობიდან 
გამოისტუმრეს. მას წლები დასჭირდა, რომ არტ ბაზელში 
მონაწილეობის უფლება კვლავ მოეპოვებინა. 

კოლექციონერების VIP პროგრამები: VIP პროგრამა და VIP 
კოლექციონერებისთვის განკუთვნილი სივრცის გამოყოფა 
ლორენცო რუდოლფის იდეა იყო.  მონაწილე გალერეები თავად 
ეპატიჟებიან თავიანთ კოლექციონერებს VIP პროგრამით. 
არსებობს VIP ბარათის რამდენიმე რეგისტრი  _ ბარათები 
სხვადასხვა ფერისაა და ამის მიხედვით განასხვავებენ 
პრივილეგიებს, რომლითაც ამა თუ იმ ბარათის მფლობელს 
შეუძლია ისარგებლოს. 

VIP-ის გახსნა, როგორც წესი, სამშაბათს 11-იდან 15 საათამდეა 
და ამ დროს შესასვლელთან უკვე დიდი რიგი დგას. 
კოლექციონერები ჩქარობენ, რომ სასურველ ნამუშევრებთან 
სხვამ არ დაასწროს მისვლა. ჩვეულებრივ, გალერეები წლის 
განმავლობაში ინახავენ საუკეთესო ნამუშევრებს ბაზელში 
გამოსაფენად. გალერეების მიერ კოლექციონერებთან 
საგამოფენო ნამუშევრების ფოტოების დაგზავნა რამდენიმე 
თვით ადრე იწყება და ზოგიერთ მათგანს უკვე ყველაფერი 
გაყიდულიც აქვს ხოლმე წინასწარი შეთანხმებით. 

ხშირად არის, რომ ცნობილ კოლექციონერს რამდენიმე არტ 
კონსულტანტი ჰყავს, რომლებიც სხვადასხვა განყოფილებაში 
დადიან, სასურველი ნამუშევრის აღმოჩენისას მას ფოტოს 
უღებენ და სასწრაფოდ უგზავნიან კოლექციონერს. ამ 
უკანასკნელმა შეიძლება ტელეფონით გადაღებული ფოტოს 
საფუძველზე მიიღოს გადაწყვეტილება. მაგალითად, ცნობილია, 
რომ ჩარლზ სააჩი თვითმფრინავით არ მოგზაურობს და 
რამდენიმე კონსულტანტის მიერ გადაგზავნილი ფოტოების 
საფუძველზე იძენს ნამუშევრებს.

დამწყებ კოლექციონერს, რომელსაც არტ სამყაროში არ 
იცნობენ, რომელიმე ცნობილი კოლექციონერის რეკომენდაციის 
ან ნაცნობი არტ კონსულტანტის გარეშე ცნობილი გალერეები 
ნამუშევარს არ მიჰყიდიან. ეს, ნაწილობრივ, ხელოვნების 

ნიმუშების დაცვაა, რადგან როდესაც გალერისტი უცნობ 
კოლექციონერს მიჰყიდის ნამუშევარს, გარანტია არ აქვს, 
რომ იგი მის დაუკითხავად არ გაიტანს აუქციონზე ექსპონატს; 
ნაწილობრივ კი, გალერეების სნობიზმის შედეგია.

ერთ-ერთი ყველაზე საინტერესო ნაწილია Art Unlimited. არტ 
ბაზელის ამ ნაწილს ჰყავს კურატორი _ ჯანი იეტცერი, რომელიც 
მას ხელმძღვანელობს. ეს არის უზარმაზარი ანგარის სივრცე, 
სადაც წარმოდგენილია გალერეების მიერ შემოთავაზებული 
რომელიმე არტისტის სპეციალური მასშტაბური სოლო 
პროექტები. ხშირად ასეთი პროექტის განხორციელება დიდ 
თანხასთანაა დაკავშირებული, შესაბამისად, როდესაც ესა თუ 
ის არტისტი სხვადასხვა ქვეყანაში რამდენიმე გალერეასთან 
თანამშრომლობს, ისინი ერთიანდებიან და ხელოვანის 
პროექტისთვის საჭირო თანხებს ინაწილებენ. 

არის შემთხვევები, როდესაც ცნობილი არტისტის ისტორიულ 
გამოფენას იმეორებენ, ან რომელიმე განუხორციელებელ 
პროექტს აკეთებენ. სანახაობრივად ეს ნაწილი მუზეუმის 
დონის გამოფენაა, რომელიც, ძირითადად, ინსტიტუციურ და 

კორპორაციულ კოლექციებზეა გათვლილი. ქართველებიდან 
Art Unlimited-ზე რამდენიმე წლის წინათ ბერლინურმა 
გალერეამ თეა ჯორჯაძე წარადგინა სოლო პროექტით.

Art Statement (ახალგაზრდა არტისტების პერსონალური 
გამოფენა) ახალგაზრდა გალერეების სექციაა, სადაც 
სხვადასხვა ქვეყნის გალერეები მცირე ზომის სოლო 
სტენდზე ამა თუ იმ ახალგაზრდა პერსპექტიული ხელოვანის 
პერსონალურ გამოფენას აწყობენ. წელს Art Statement-ში 
ბერლინის მიკი შუბერტის გალერეა ქეთუთა ალექსი-
მესხიშვილის ფოტოგამოფენით იყო წარმოდგენილი. 

Feature სექციაში გალერეები ან ისტორიულ, ან თემატურ 
გამოფენებს წარმოადგენენ.

მეოცე საუკუნის ხელოვნების ნიმუშები, როგორც წესი, 
პირველ სართულზეა გამოფენილი და აქ დამთვალიერებელს 
საუკუნის დასაწყისში შექმნილი შედევრების ყიდვა შეუძლია. 
ბევრი მოდერნისტული ხელოვნების გალერეა თითქმის 
დაარსების წლიდან მონაწილეობს არტ ბაზელში და მას თავისი 
„კუთვნილი“ უცვლელი მდებარეობა აქვს ბაზრობაზე. არტ 
ბაზელის შესასვლელში არის საინფორმაციო სტენდი ბაზრობის 
გეგმით და რუკით, აქვე იყიდება ბაზრობის კატალოგი, 
რომელშიც ყველა მონაწილე გალერეაა წარმოდგენილი 
არტისტების სიით და რამდენიმე ნამუშევრის რეპროდუქციით.

კონვენციის შენობის ცენტრში შიდა ეზოა, სადაც ბაზრობის 
განმავლობაში კაფეები და რესტორნებია განთავსებული. 
ბაზრობის დახურვის და გალერეების სადილების შემდეგ 
პოპულარული თავშეყრის მისამართია ბარი „კუნსტჰალე“ 
ბაზელის კუნსტჰალეს, თანამედროვე ხელოვნების საგამოფენო 
სივრცის, ეზოში. ბარი ასევე ცნობილია, როგორც სამუშაო 
საათების შემდეგ მიღწეული შეთანხმებების ადგილი.

ბაზელის სახელგანთქმული მუზეუმები არტ ბაზელის დროს 
სპეციალურ გამოფენებს ხსნიან. ბაზელში არის ხელოვნების 
მუზეუმი ცნობილი ჰოლბაინებით; აქ არის „შაულაგერი“ 
_ კერძო კოლექციონერის მიერ აშენებული კოლექციის 
საწყობი და საგამოფენო სივრცე; არის ბაილერის ფონდის 
მუზეუმი რენცო პიანოს შენობით, ბაზელის „კუნსტვერაინი“ და 
გამოყენებითი ხელოვნების მუზეუმი.

ბაზელის არტ ბაზრობის დროს ტარდება რამდენიმე 
პარალელური ბაზრობა. „ლისტე“ თავად ბაზელში შექმნილი 
„ახალბედა“ ბაზრობაა, რომელიც არტ ბაზელთან შეთანხმებით 
დაარსდა. მასში მოხვედრაც ასევე პრესტიჟულია და მხოლოდ 
ახალგაზრდა გალერეებისთვის არის განკუთვნილი. ორი 
წლის წინათ „ლისტეზე“ პირველად მონაწილეობდა ქართული 
გალერეა _ „ნექტარმა“ შესანიშნავი პრეზენტაცია წარმოადგინა 
ჯგუფური გამოფენით.  „ლისტეს“ გარდა არის სხვა მცირე 
ბაზრობებიც, როგორიცაა: „ვოლტა“, Scope და Miami Design 
ბაზრობა. 

ვისაც მე-20 და 21-ე საუკუნეების 

ხელოვნება და კოლექციონერობა 

აინტერესებს, ვურჩევდი, ესტუმროს  

არტ ბაზელს და ადგილზე ნახოს 

თანამედროვე სახელოვნებო სამყაროს 

„ოლიმპიური თამაშები“.

Galleries 2016

4. Galerie Thomas

5. The Approach

6. Galleri Nicolai 
Wallner

7. Bortolami

1. Gladstone 
Gallery, Lisson 
Gallery / Anish 
Kapoor 

2. Galerie Dan-
iel Templon / 
Chiharu Shiota
 
3. Galerie Xavi-
er Hufkens

კომენტარი

ზამთარი

1864 წლის გაზაფხულის ერთ საღამოს  სანკტ მორიცში სასტუმრო 
Baer-ის მეპატრონემ იოჰანეს ბადრუტმა თავის ინგლისელ 
სტუმრებს ენთუზიაზმით უამბო ადგილობრივი ზამთრის 
მშვენიერებაზე, დაპატიჟა ისინი ზამთარში და შეჰპირდა, 
რომ თოვლთან ერთად მზეს და სასიამოვნო ტემპერატურას 
„დაახვედრებდა“; რომ კარგ ამინდში ქუჩაში პერანგის ამარა 
ივლიდნენ, თუ არადა, ბადრუტი მათ მგზავრობის ხარჯებს 
აუნაზღაურებდა.

იმ წელიწადს დიდი თოვლიც მოვიდა და ინგლისიდან პირველი 
სტუმრებიც ჩამოვიდნენ დასასვენებლად, ციგებითა თუ 
ციგურებით სასრიალოდ, კარლინგის სათამაშოდ... სწორედ 
მათ გაატარეს პირველად ზამთრის არდადეგები ალპებში.

1904 წელს, როდესაც ბობსლეისტები სანკტ მორიციდან 
სელერინაში მსოფლიოში პირველ ბობსლეის ტრასას ითვი
სებდნენ, ბრიტანული გზამკვლევი „ორი სეზონი შვეიცარიაში“ 
უკვე გულმოდგინედ აქებდა აქაურ ზამთარს და ამტკიცებდა, 
რომ შვეიცარიაში დასვენება მალე ყველაზე პრესტიჟული 
იქნებოდა. 

ზამთრის დასვენების პოპულარული ადგილი თავიდანვე 
გრაუბიუნდენის კანტონი იყო: სანამ მთის თხილამურები 
პოპულარული გახდებოდა, ინგლისელები, იმის მაგივრად, 
რომ ზამთარში რივიერაზე ან ეგვიპტეში წასულიყვნენ, 
გრაუბიუნდენში ჩამოსვლას არჩევდნენ. 

1870 წელს დავოსში მათვე დააარსეს შვეიცარიაში პირველი 
მოციგურავეთა კლუბი, 1877 წელს კი ევროპაში ყველაზე 
დიდი სასრიალო მოედანი გახსნეს. ამის შედეგად ეს 
კურორტი ევროპის საციგურაო სპორტის დედაქალაქად იქცა. 
ინგლისელებმა ათასობით ადამიანი „დააავადეს“ ქათქათა 
თოვლის ქვეყნით, თანაც უთვალავი გიჟური იდეის ხორცშესხმა 
დაიწყეს: ბობსლეი და სკელეტონი, სწრაფდაშვება, ციგურებით 
სრიალი… იმხანად პოპულარული გასართობი ციგაობა მოდურ 
სპორტად დავოსში იქცა, 1883 წელს კი, პირველი შეჯიბრებების 
შემდეგ, დავოსიდან კლოსტერამდე გავრცელდა _ სწორედ 
ეს კურორტი და ტრასა გახდა საციგაო სპორტის საკულტო 
ადგილი.

XX საუკუნის 20-იან წლებამდე ზამთრის 

სპორტი მხოლოდ ელიტის თავშესაქცევად 

მიიჩნეოდა. მთის თხილამურებმა 

ეს გართობა საყოველთაოდ აქცია. 

ამაში დიდი წვლილი მიუძღვის სანკტ 

მორიცში 1928 წელს გამართულ ოლიმპიურ 

თამაშებსაც.

გშტაადი, სანკტ მორიცი, ცერმატი, დავოსი თანდათანობით 
ცნობილ „ბრენდებად“ გადაიქცა. იგებოდა რკინიგზა, რომ 
სტუმრებისთვის მოგზაურობა კომფორტული ყოფილიყო: 
სარკინიგზო ხაზი კურადან დავოსამდე 1890 წელს აშენდა; 
რეტიის რკინიგზა, რომელიც სანკტ მორიცამდე მიდიოდა და 
დღეს უკვე იუნესკოს მსოფლიო მემკვიდრეობის ნუსხაშია, 
1904 წელს ააგეს. მალევე გასაგები გახდა, რომ ზამთრის 
სტუმრებს არაჩვეულებრივი ხედებით ტკბობასთან ერთად 
დროის აქტიურად გატარებაც სჭირდებოდათ. კურორტებმა 
დაიწყეს ზამთრის სპორტის სახეობების განვითარება. 
პირველი ფუნიკულიორი სწორედ ამ მიზნით გაიხსნა 1912 
წელს მიურენიდან ალმენდჰუბელში და სანკტ მორიციდან 
შანტარელაში. ბოლგენის მთაზე დავოსში აიგო პირველი 
ბიგელის ტიპის საბაგირო. ის ორმა შვეიცარიელმა გამოიგონა 
_ ინჟინერმა ერნსტ კონსტამ და სამთო ინსტრუქტორმა ჯეკ 
ეტინგერმა.

როგორ „დაავადდა“ მსოფლიო 
შვეიცარიული ზამთრით

დღეისათვის საუკეთესო კურორტები მილიონებს ხარჯავენ 
საბაგიროების ასაგებად და ინფრასტრუქტურის გასაუმჯო
ბესებლად, თუმცა  შვეიცარიის „ოქროს საბადოდ“ მაინც მისი 
ბუნებრივი განძი რჩება: მთის დიდებული დამრეცი კალთები, 
ტყეები და მდინარეები, მყინვარები და ტბები. ისევე, როგორც 
150 წლის წინათ, იოჰან ბადრუტის დროს, შვეიცარია დღესაც 
დამატყვევებლად მშვენიერია.

ნინო დარასელი

შვეიცარიის სამთო-
სათხილამურო რეგიონი 
Zermatt-Aostatal  ალპებში 
ზამთრის დასვენების 
ყველაზე ძვირადღირებულ 
ადგილადაა მიჩნეული. 
აქ თხილამურებით რომ 
ისრიალოთ, ექვსდღიანი 
აბონემენტი 463 CHF 
დაგიჯდებათ. მეორე 
ადგილს იკავებს Zer-
matt-Cervinia (434 CHF), 
ხოლო მესამეს – თვით 
სოფელი ცერმატი (380 
CHF); მეოთხე ადგილზე 
აღმოჩნდა ენგადინის 
ხეობა – სანკტ მორიცი, 
მეხუთეზე კი – რეგიონი 
Quatre Vallées-Verbier: აქ 
თხილამურებით სრიალი 
ერთი კვირის განმავლობაში 
370 CHF ღირს.

დასვენებისა და 
მომსახურების ხარისხით 
– არა, მაგრამ ფასებით 
მათ ცოტათი „ჩამორჩება“ 
გშტაადი და ვოს კანტონის 
შვეიცარიული ალპები. 
სათხილამურო აბონემენტი 
(Superpass) შეგიძლიათ 
333 CHF-ად შეიძინოთ. 
საშუალოდ, სეზონზე 
შვეიცარიის ალპებში 
თხილამურებზე სრიალი 
ერთი კვირის განმავლობაში 
ერთ ადამიანს 330 CHF-ზე 
ოდნავ მეტი უჯდება.
ბუნებრივი პირობების 
წყალობით, შვეიცარიის 
კონფედერაციაში უთოვლო 
ზამთარი, ფაქტობრივად, არ 
არსებობს და დასვენების 
„გაფუჭების“ რისკიც, 
შესაბამისად, მინიმალურია.

ZERMATT

ცერმატი სამთო-სათხილამურო 
კურორტის ეტალონია. აქ ყველაფერია 
_ შოკოლადის კანფეტების ყუთის 
მსგავსი ტიპური ალპური სოფლები, 
ათობით საბაგირო, რომელსაც 3000 
მეტრზე მაღლა აჰყავხარ, ქალები 
ქურქებში ძვირფას მაღაზიებთან და 
სათხილამურო ფორმებში დილამდე 
მოხეტიალე  მოთხილამურეები, 
ცხენებშებმული ეტლები მანქანების 
მაგივრად, გასართობი საფარი მეზობელ 
იტალიაში, შვეიცარიული საათებივით 
პუნქტუალური თოვლის ავტობუსები, 
ევროპაში ერთ-ერთი საუკეთესო 
თოვლის პარკი და კარგი თოვლის 
გარანტია. და ზაფხულში ყინულზე 
სრიალი. და აქვე, რაღა თქმა უნდა, 
საოცარი პანორამა. 

IGLU DORF

2700 მეტრის სიმაღლეზე ყოველ 
წელს თავიდან აშენებენ 
მთლიან სოფელს და ყინულის 
სახლებს, სადაც თავს ესკიმოსად 
იგრძნობთ. 

პრინციპში, თუკი გავითვალის
წინებთ საუნას და ჯაკუზის, ფონ
დიუს, ბარს, სადაც მაღამთიანი 
ზვრების შვეიცარიული თეთრი 
ღვინისგან დამზადებულ გლინ
ტვეინს მოგართმევენ, იქვე _ 
ქურქებგადაფარებულ ყინულის 
საწოლებს, ესკიმოსად ყოფნა, 
წესით, უნდა მოგეწონოთ. რა 
თქმა უნდა, ეს უბრალოდ ერთი 
ღამის თავგადასავალია. 

GRAND HOTEL ZERMATTERHOF 

1879 წელს გახსნილი სასტუმრო იმ ყვე
ლაფრის განსახიერებას წარმოადგენს, რა
საც კი შეიძლება მოიცავდეს განსაზღვრება 
„5-ვარსკვლავიანი“.  ასამდე ოთახი, ძვირფასი 
რესტორნები, სპა-ცენტრი პრივატული მინი 
სპებით, კაზინო... გარეთ მომლოდინე ცხენებ
შებმული ეტლები კი სასტუმროს ბინადრებს 
ტაქსის ალტერნატივას სთავაზობს. 

KULMHOTEL GORNERGRAT

PRATO BORNI

სასტუმრო Zermat-
tenhof-ის რესტო
რანი Prato Borni 
კურორტზე ერთ-
ერთი საუკეთესოა. 
ინტერნაციონალური 
მენიუ ფრანგული 
და იტალიური 
სამზარეულოს ნაზავს 
წარმოადგენს. 

LE GOURMET

საუკეთესო 
რესტორნის 
წოდების კიდევ 
ერთი პრეტენდენტი 
ცერმატში სასტუმრო 
Alpenhof-ში 
მდებარეობს. Gault 
Millau-ს 15 ქულა და 
მიშლენის ვარსკვლავი 
აქაურობას საუკეთესო 
რეკომენდაციას უწევს.

LE CORBEAU D’OR

მესამე კონკურენტი საუკეთესოს 
წოდებისთვის სასტუმრო Mira-
beau-სთან არსებული რესტორანი 
Le Corbeau d’Or-ია.  ვახშმის ფასი 
ერთ ადამიანზე აქ 50-70 CHF-ია. 

არ დაიზაროთ ადგილობრივი 
სომელიესგან რჩევების მიღება,
შვეიცარიული ვენახების თითქმის 
ნახევარი  ხომ მატერჰორნზეა 
განლაგებული. 

FINDLERHOF-FRANZ & HEIDI

თუკი ფინდელნის მიმართულებით გაე- 
მართებით, აღმოაჩენთ ზღაპრულ 
პატარა სოფელს ყველაზე ძვირფასი  
მთის რესტორნებით. ყველა მათგა
ნიდან მატერჰორნის თვალწარმტაცი 
ხედი მოჩანს. 
ყველაზე შთამბეჭდავი და ტიტულოვანი 
მათ შორის Findelhof-ია (იგივე „ფრან
ცი“ და „ჰაიდი“) _ აქაური კულინარია 
Gault Millau-ს 14 პუნქტითაა აღნიშ
ნული. 

მთვარის შუქზე 
ნაცნობი ფერდობიც კი 
სიურპრიზებითაა სავსე, 
სიჩუმე და ზღაპრული 
შუქით განათებული 
ყინულის გორაკები 
მძაფრ შეგრძნებებს 
ბადებს. თუ მსგავსი 
თავგადასავლებისთვის 
მზად ხართ, მაშინ მთელი 
დღის სრიალის შემდეგ 
კარგად უნდა დაისვენოთ, 
სათხილამურო  ფეხსაცმელი 
და სასრიალო ფორმა 
გააშროთ, რომ 18:45-ისთვის 
უკვე მომზადებული იდგეთ 
Rothorn-ის საბაგირო 
სადგურთან. უფროსებისთვის 
ამ თავგადასავლის  
ფასი 70.50 CHF-ია. 

ჰელი-სკისთვის მთის სტუმრები 
ცერმატიდან სასრიალოდ მეზობელ 
მონტე როზეს მასივში (იტალია) 
მიჰყავთ. ყველაზე მომხიბვლელ 
დაშვებას ეწოდება TOUR MONTE ROSA და 
გულისხმობს დაშვებას 4200 მეტრიდან 
2600 მეტრზე. ეს სიამოვნება 380 CHF 
ღირს (ჯგუფში 3 რაიდერი და ერთი გიდია). 

ჩვეულებრივ სასტუმროდ ჩაითვლებოდა, 
რომ არა მისი ადგილმდებარეობა _ ეს 
ციხესიმაგრეა გუმბათი-ობსერვატორი
ით, სადაც მოხვედრა მატარებლითაა 
შესაძლებელი. სასტუმროს ნომრებს 
მთების მწვერვალების სახელები 
ჰქვია. აქ ერთი ღამით დარჩენა და 
ვარსკვლავების სიახლოვით დატკბობა 
აუცილებლად ღირს. 

ზამთარი
ცერმატი

„მატერჰორნის სათხილამურო სამოთხე“ _ 
ეს 380-კილომეტრიანი მომზადებული ტრასაა 
მთელ ევროპაში ყველაზე მაღალმთიანი 
სასრიალო ფერდობით (საერთოდ, ცერ
მატში ბევრი რამაა, რაზეც შეიძლება 
ითქვას „ყველაზე“). მატერჰორნის საოცარი 
ხედი ყველა საბაგიროდან და ტრასიდან 
მოჩანს; იტალიაში „გადასრიალება“ კი აქ 
კლაინ მატერჰორნის მწვერვალიდანაა 
შესაძლებელი. 

თოვლის პარკ Gravity-ს ყოველწლიურად 
აწყობენ ტეოდულის ყინულზე, კლაინ 
მატერჰორნზე. აქაა 200-მეტრიანი ჰაფპაიპი, 
სუპერპაიპი და, მოკლედ, ყველაფერი, რაც 
კი ევროპაში ყველაზე დიდ თოვლის პარკს 
ეკადრება.

საზღვარი 
თხილამურებისთვის

შეიძლება კამათი თემაზე, თუ რომელია 
მთავარი წერტილი, რომელიც შვეიცარიას 
იტალიისგან ყოფს _ მატერჰორნი თუ ჩერ- 
ვინო. ერთი რამ უდავოა: საბაგიროებით 
გაერთიანებული ეს წყვილი, საერთო 
ჯამში, 400 კილომეტრი სიგრძის ბრწყინ- 
ვალე ტრასებს სთავაზობს სტუმრებს. უზარ
მაზარი უნივერსალური რეგიონი მოთხი- 
ლამურეებისთვისაც საუკეთესოა და სნოუ
ბორდისტებისთვისაც. მთავარია, „უცხო“ მხა- 
რეში საბაგიროს დახურვამდე არ მოხვდე.

ფრირაიდი 

მიუხედავად იმისა, რომ ფრირაიდე
რებისათვის მარშრუტები საგულდაგუ
ლოდაა მონიშნული და მაშველები აქ 
მუდმივად პატრულირებენ, მაინც უმჯობესია, 
„ყვითელ“ ტრასებზე დამოუკიდებლად 
არ გახვიდეთ _ დაიქირავეთ გიდი და 
საუკეთესო ადგილები პირველად მასთან 
ერთად გაიარეთ. 3-7 ადამიანის (ერთი გიდის 
მომსახურებით) სრიალი 158 CHF ჯდება, 
თავისუფალი სრიალი გიდთან ერთი-ერთზე 
კი _ 560 CHF (ერთი ადამიანი).

აქაური კლიმატი წელიწადში რეკორდული 
რაოდენობის მზიანი დღით გამოირჩევა; 
ბევრი მას „შამპანურის კლიმატს“ უწოდებს 
არა მხოლოდ იმიტომ, რომ აქ ჩამოსულთა 
უმეტესობა სხვა სასმელებს შორის შამპანურს 
ანიჭებს უპირატესობას, არამედ უფრო იმიტომ, 
რომ სანკტ მორიცისა და მთლიანად ზემო 
ენგადინისთვის დამახასიათებელი ზამთრის 
„ნათება“ ჰაერს შამპანურის ბრჭყვიალა 
შხეფების სახეს აძლევს. 

ზამთარი

ST. MORITZ

CARLTON 
„კარლტონმა“ პირველად სტუმრების მიღება 1913 
წელს დაიწყო. მისი ყველა ოთახიდან მოჩანს 
სანკტ მორიცის ტბა, რომლის ყინულზეც იმართება 
მსოფლიო თასი პოლოში. 1200 მეტრის სიმაღლის 
სამ სართულზე განლაგებულია  სპა. საცურაო  
აუზი ღია ცისქვეშაა და ალპების საოცარი  
ხედებით შეგიძლიათ დატკბეთ.

www.carlton-stmoritz.ru

CHESA VEGLIA
ვისაც განსაკუთრებულ ატმოსფეროში სურს მოხვედრა და გემრიელი 
საჭმლის დაგემოვნება, ვურჩევთ, ერთხელ მაინც შეიხედონ ყველაზე 
ძველ, 1658 წელს აშენებულ შალეში Chesa Veglia, რომელიც  Sankt Mori-
tz-ის ცენტრშია.  შალე Badrutt’s Palace-ს ეკუთვნის. სასტუმროს სამი 
შესანიშნავი რესტორანი აქვს _ შვეიცარიული, გრილი და პიცერია. აქვეა 
ორი ბარი ღვინოების არაჩვეულებრივი არჩევანით.

BADRUTT PALACE 

სანკტ მორიცის ცხოვრება  
1896 წლიდან სწორედ ამ 
სასტუმროში დუღს,  ის 
უპირველესი არჩევანია 
შვეიცარიაში სასრიალოდ 
ჩამოსული  სამეფო 
ოჯახებისა და ვარსკვლა
ვებისათვის.  სასტუმროს 
განსაკუთრებული 
სიამაყეა Spa Palace 
Welness.  
შეფი ნობუ მატსუხისი 
რაღაც ჯადოსნურ 
მინარევებს ამატებს 
თავის კერძებში. 
Badrutt’s Palace-ის 
საავტორო სამზარეულო 
იაპონიისა და პერუს 
გასტრონომიული 
ტრადიციების მიხედვითაა 
გადაწყვეტილი.

Après-ski

სრიალის შემდეგ მოთხილამურეები ხშირად 
აკითხავენ King’s Club-ს Palace Hotel-ში, 
აგრეთვე, რენესანსის ბარს Badrutt’s Palace-ში, 
რომელიც „მარიოს ბარის“ სახელითაცაა 
ცნობილი. ეს სახელი მას პოპულარული 
ბარმენის გამო შეერქვა, რომელიც მთელ 
კურორტზე Bellini-ს საუკეთესო კოქტეილებს 
ამზადებს. 

სანკტ მორიცი 
ყველაზე 
გლამურული 
სამთო-
სათხილამურო 
კურორტია მთელ 
მსოფლიოში. 
სწორედ აქ 
დაიბადა 150 წლის 
წინათ ზამთრის 
ტურიზმის იდეა 
და თავისი 
განუმეორებელი 
შარმით დღეს 
თხილამურებით 
სრიალის 
მოყვარულთა 
შორის ყველაზე 
პოპულარულ 
მიმართულებად 
ითვლება. თავად 
დასახელება 
„სანკტ მორიცი“ 
სტილის, 
ელეგანტურობის 
და მაღალი 
კლასის 
სინონიმად  იქცა.

KULM HOTEL 

სასტუმრო „კულმის“ ისტორია 1856 წელს იწყება. 
სამი საუკუნის მანძილზე შენახული ოთახების 
და ლუქსების სამუზეუმო ინტერიერები, საუცხოო 
სამზარეულო, დიდი სპა თალასოთერაპიით, 
საცურაო აუზი ხეობის პანორამით და ყინულის 
მოედანზე ხედით  დაუვიწყარ შთაბეჭდილებებად 
დაგრჩებათ. 

www.kulm.com

იტალიური და ხმელთაშუა ზღვის სამზარეუ
ლოებია წარმოდგენილი რესტორან Dolcе  
Vita-ში,  რომელიც სანკტ მორიცის ცენტრში 
მდებარეობს. რესტორან Grissini-ში (სასტუმრო 
Crystal) გემრიელ ოჯახურ პასტას ამზადებენ.
 
რესტორანი Roberto (სანკტ მორიც ბადში) და 
ტრატორია Caruso (სასტუმრო Laudinella-ში) იტა
ლიური სამზარეულოს მარტივ, მაგრამ ძალიან 
გემრიელ ნიმუშებს შემოგთავაზებენ.

TALVO BY DALSASS

ამ ლეგენდარული რესტორნის რეპუტაციაზე 
ყველაზე კარგად ციფრები მეტყველებს: მიშლენის  
ერთი ვარსკვლავი და Gault Millau-ს 18 პუნქტი. 

აქ გრაუბიუნდენის და უახლესი გასტრონომიული 
ტენდენციების სასიამოვნო შერწყმის შედეგად 
მომზადებული კერძები შეგიძლიათ დააგემოვ
ნოთ: ლობსტერები, ადგილობრივი ხბოს და 
ცხვრის ხორცი. 

HOTEL & SKI PASS _ ყველა სტუმარი, რომელიც მინიმუმ 2 დღით ჩერდება 
სანკტ მორიცში, სპეციალურ შეთავაზებას იღებს:  
350 კმ სიგრძის სათხილამურო ტრასები, 57 საბაგირო, 34 მთის რესტორანი 
და ენგადინის განსაცვიფრებელი პანორამა _ ეს ყველაფერი ერთად, 
პლუს საზოგადოებრივი ტრანსპორტით სარგებლობა, დღეში სულ რაღაც  
35 CHF-ად არის შესაძლებელი. 

ის ფაქტი, რომ ST MORITZ-ის რესტორნებს ზამთრის პერიოდში GAULTMILLAU-ს  489 ქულა და მიშლენის  
შვიდი ვარსკვლავი მიენიჭა, ხოლო ზაფხულში GAULTMILLAU-ს 378 ქულა და მიშლენის ხუთი ვარსკვლავი,  
მას გურმანების სამოთხედ აქცევს. სანკტ მორიცი რაფინირებული და დახვეწილი სამზარეულოს 
სინონიმად იქცა. კულინარია ქალაქის ცხოვრებაში ინოვაციებით აღინიშნება, რაც მას სპეციალურ 
კოსმოპოლიტურ ხიბლს სძენს. 

სანკტ მორიცი

@
 s

w
is

s-
im

ag
e.

ch



56   VOYAGER   5/2016

საას-ფეს მოქალაქის 
პასპორტი
რამდენიმე წლის წინათ საასტალის 
ტურისტულმა ველმა ხმა მისცა 
საას-ფეს დასვენების თავისუფალი 
რესპუბლიკის შექმნას (Free Repub-
lic of Holidays Saas-Fee), რომლის 
მოწმობის გაცემაც ყველა სტუმარზე 
დაიწყო. ეს ელექტრონული ბარა
თები მფლობელებს საშუალებას 
აძლევს, ისარგებლონ მრავალი  
სახის სპეციალური შეთავაზებებით 
მათი შვეიცარიაში ყოფნის პერი
ოდში. მაგალითად, დროებით მოქა
ლაქეს ავტობუსითა და საბაგიროთი 
უფასოდ სარგებლობის უფლება აქვს 
(გამონაკლისი მხოლოდ მეტროა).

SAAS-FEE

საას-ფეს ალპების მარგალიტს 
უწოდებენ. ეს კურორტი, რომელიც 
საასტალის ველის შუაგულში 
მდებარეობს, თითქოს მართლაც  
მარგალიტივითაა მოთავსებულია 13 
ოთხიათასიანი მწვერვალის ოვალურ 
„ჩარჩოში“. 

მბრუნავი რესტორანი
სადგურ Mittelallalin-ზე ყველაზე 
მაღლა მდებარე მბრუნავი 
რესტორანი გიმასპინძლებთ, 
თუმცა აქ საჭმელ-სასმელი ლამის 
გავიწყდება, რადგან ძალა არ 
გყოფნის, თვალი მოსწყვიტო Misha-
bel-ის მთის ჯაჭვს, ვალიის ველს, 
ბერნის ალპებს და გრაუბიუნდენის 
მწვერვალის  სრულიად 
ფანტასტიკურ პანორამას. ერთ 
სრულ ბრუნს რესტორანი ერთ საათს 
უნდება _ ეს ნამდვილად არ იქნება 
თქვენი ცხოვრების დაკარგული 
ერთი საათი.

ყველაზე მაღლა მდებარე 
მეტრო

20 წლის წინათ საას-ფეს მოსახლეობამ 
გადაწყვიტა, რომ მეტროს გარეშე 
მათი ცხოვრება წარმოუდგენელია და 
ააგეს კიდეც ზღვის დონიდან 3000-
3500 მეტრის სიმაღლეზე სწრაფმავალი 
მეტრო. მატარებლის ბოლო გაჩერება 
4027 მეტრზე მდებარე Allalin-ის მთის 
მწვერვალია, რომელიც ყინულითაა 
დაფარული. Metro Alpin-ი ყველაზე 
მაღლა მდებარე მეტროა მსოფლიოში, 
მისი სიგრძე თითქმის 1,5 კილომეტრია, 
მგზავრობის დრო კი _ 3,2 წუთი.

არა _ ავტომობილებს!

სულ საას-ფეში 270 ელექტრომობილია 
და მათი რაოდენობა, პრაქტიკულად, 
არ იცვლება. და მარტო იმიტომ კი არა, 
რომ ასეთი მანქანის ყოლისათვის 
სპეციალური ნებართვაა საჭირო, არა
მედ მთავარია, რომ თავისი არარეს
პექტაბელური იერსახის მიუხედავად 
ეს „სათამაშოები“ სულაც არ ღირს 
იაფი. მაგალითად, ყველაზე პატარა მათ 
შორის 60 ათასი შვეიცარიული ფრანკი 
ჯდება, უფრო ძვირფასი კი _ 120 ათასი. 
საას-ფეში საავტომობილო მოძრაობა 
აკრძალულია, ერთადერთი ტრანსპორტი 
აქ პაწაწუნა ელექტრომობილებია.

ზამთარი

სრიალი მთელი წლის 
განმავლობაში

საას-ფეში დაუსრულებლად გრძელდება 
სამთო-სათხილამურო სეზონი. ტრასები 
მხოლოდ მაისის მეორე კვირიდან 
იხურება ივნისის ბოლომდე, ივლისში კი 
ისინი ისევ იწყებს მუშაობას. მათთვის, 
ვისაც თოვლის გარეშე ცხოვრება ვერ 
წარმოუდგენია, არის 20-კილომეტრიანი 
ტრასა 3600 მეტრის სიმაღლეზე. 

აქ ზაფხულობით ვარჯიშობენ ნაკრებები 
სხვადასხვა ქვეყნიდან. 

გრძელი სეზონი, ფაფუკი თოვლი, 
გამართული ინფრასტრუქტურა, სასტუმ- 
როების დიდი არჩევანი; შალე და 
აპარტამენტები, ხელმისაწვდომი ფა
სები და მშვიდი ალპური ატმოსფერო 
აქაურობას ოჯახური დასვენებისათვის 
პოპულარულ ადგილად აქცევს.

საას-ფე

ვერბიე 4 ველის მიზიდულობის ცენტრია 412 კილომეტრზე 
გადაჭიმული სამთო-სათხილამურო ტრასებითა და 
ასეულობით საბაგიროთი, გაუკვალავი ტრასებით გამოცდილი 
მოთხილამურეებისათვის და ერთი ველიდან მეორეზე 
მოგზაურობის შესაძლებლობით. უშუალოდ ვერბიეს თავზე 
150 მომზადებული ტრასაა. ამას ემატება 220 კმ ენდას, 
სივიეს, ვეიზონის და ტიონის სასრიალო სექტორებში. 

IGLOO BAR _ მონფორის მთაზე 3300 მეტრის სიმაღლეზეა 
და ევროპაში ყველაზე მაღლა მდებარე ბარია. აქედან ოთხი 
ველის მთელი რეგიონის არაჩვეულებრივი ხედი იშლება; მეტიც, 
ჩანს მატერჰორნი და მონბლანიც. ბარი პაწაწინაა, ამიტომ 
გლინტვეინს, ყავას, ცხელ შოკოლადს და ჩაის სენდვიჩებთან და 
ჰოთდოგებთან ერთად, ძირითადად, წასაღებად სთავაზობენ 
სტუმრებს. 

ის, რითაც ცნობი­
ლია შვეიცარიული 
კულინარია _ 
თხის ყველის 
სალათა, ყველის 
თუ ხორცის ფონდიუ 
_ პირდაპირ 
ვერბიეს ტრასებზე 
შეგიძლიათ 
მიირთვათ. 

LE MILLENIUM _ ამ რესტორნის 
მენიუს საკვანძო პუნქტს ხბოსა და 
ირმის ხორცის „დუეტი“ წარმოადგენს, 
რომელსაც ფუა გრასთან ერთად 
მოგართმევენ. ასევე არ გაუშვათ 
ხელიდან შანსი, გასინჯოთ 
უგემრიელესი კრევეტები მწვანე 
ქარის სოუსში და სირაქლემის ხორცი 
სოკოს კრემით. 

W VERBIER _ გრანდიოზული კომპლექსი Les Trois Rocs, 
რომელიც მედრანის საბაგიროდან ორ ნაბიჯშია, უკვე დიდი 
ხანია, რაც ვერბიეს ლანდშაფტის ნაწილად იქცა. 

მასშტაბური პროექტი მოიცავს სასტურო „ვერბიეს“ 123 ნომრით, 
აპარტამენტების ორ კომპლექსს, სპას და გამაჯანსაღებელ 
ცენტრს. აქვეა ცნობილი შეფის, სერჟი აროლას გასტრონომიული 
რესტორანი „აროლა“, კლუბი და სავაჭრო ცენტრი. 

CHESERY _ რესტორანი ოფიციალურად ატარებს 
გშტაადში საუკეთესოს სტატუსს, რომელიც  Gault Millau-ს 
ქულებითა და მიშლენის ვარსკვლავითაა გამყარებული. მისი 
შეფ-მზარეული რობერტ შპეტი აზიურ სამზარეულოს ანიჭებს 
უპირატესობას და სტუმრებს აღმაფრთოვანებელი ზღვის 
პროდუქტებით უმასპინძლდება.

გშტაადი ერთ-ერთი ყველაზე რესპექტაბელური კუ­
რორტია, რომელიც სანკტ მორიცს მუდმივად უწევს 
კონკურენციას. სხვაობა ის არის, რომ აქ მეტი სიმშვიდე 
და სიჩუმეა, ამიტომაც სწორედ აქ არჩევენ დასვენებას 
ყურადღებისაგან გადაღლილი ცნობილი ადამიანები, თუკი 
მართლა გადაწყვეტენ სრულ რელაქსაციას. გშტაადში 
მილიონერთა ვილების და სუპერვარსკვლავების ყველაზე 
დიდი კონცენტრაციაა ალპებში. 

GSTAAD
გშტაადის მშვიდ ატმოსფეროს ყველაზე კარგად 
ახასიათებს ამ კურორტის ოფიციალური სლოგანი:  
„COME UP _ SLOW DOWN“. 

Hermes-ის, Prada-ს, Louis Vuitton-ის და Dior-ის ბუტიკების 
რიგში ჩვეული ამბავია ელიტარული ქრონიკის მთავარ 
გმირებთან შეხვედრა.

GOLFHOTEL LES HAUTS DE GSTAAD & SPA 
_ შეგიძლიათ დატკბეთ უზარმაზარ სპაში, დააგემოვნოთ 
საუკეთესო კერძები გასტრონომიულ რესტორანში, 
გაიაროთ კულინარიული კურსები მიშლენის ვარსკვლავების 
მფლობელი მზარეულებისგან, დაისვენოთ თანამედროვედ 
აღჭურვილი 55 სასტუმროს ნომრიდან ერთ-ერთში, გაჩერდეთ 
შალე Gulfino-ში ან აპარტამენტი აირჩიოთ.

სრიალის ზონა რვა რეგიონს აერთიანებს, მათ შორის, ოლქში 
ერთადერთ მყინვარს _ Glacier 3000-ს. საერთო ჯამში, ეს 220 
კილომეტრის სიგრძის მომზადებულ დაქანებებს ქმნის.

ტრასები მეზობელ ვასენგრატეში, ვისპილესა  
და ეგლიში უმეტესად ლურჯია _ მარტივი, 
სასიამოვნო და შთამბეჭდავი. 

1. ელიზაბეთ ტეილორი და რიჩარდ ბარტონი; 2. ჟაკლინ კენედი; 
3. ბრიჯიტ ბარდო; 4. გრეის კელი

ზამთარი

GSTAAD PALACE _  1913 წელს აშენებულს, ხიბლი 
დღემდე არ დაუკარგავს და მისი საპატიო სტუმრების წიგნი 
ყოველწლიურად ივსება ცნობილი ადამიანების ახალი 
ავტოგრაფებით.  სასტუმროს განსაკუთრებულ სიამაყეს Gault 
Millau-ს პუნქტებით აღნიშნული რამდენიმე გასტრონომიული 
რესტორანი წარმოადგენს.  

PUB MONT FORT _ ეს პაბი ვერბიეს ყველაზე  
ლეგენდარული ადგილია. სხვადასხვა დროს აქ ერთობოდნენ 
დევიდ ბოუვი, ჯერემი აირონსი, სარა ფერგიუსონი, ნაიჯელ 
კენედი და სხვები. თხილამურებით სრიალის შემდგომი 
გართობის ცნობილი წერტილი საღამოსთვის შესაძლოა 
თავაწყვეტილი გართობის მთავარ სცენად იქცეს და დილასაც 
ხშირად უნახავთ აქედან გამოსული ადამიანები, ქვემო 
სადგურისკენ რომ მირბიან პაბში შამპანურის ამოსატანად.

ვერბიე გშტაადი

დავოს კლოსტერსი ყველაზე მაღალმთიანი 
ქალაქია ევროპაში _ 1560 მეტრზე ზღვის 
დონიდან. მუდმივ მცხოვრებთა რაოდენობა აქ 
13 ათასს აღწევს. 

დავოსი ჯერ კიდევ მანამდე იყო პოპულარული, 
სანამ თხილამურები დასვენების ერთ-ერთ 
გამორჩეულ სახეობად იქცეოდა. მთის ჰაერითა 
და მზით სამკურნალოდ აქ ჯერ კიდევ მე-19 
საუკუნიდან ჩამოდიან. მიიჩნეოდა, რომ აქაური 
სამკურნალო კლიმატი სასწაულებს ახდენს.  

DAVOS KLOSTERS

აქ რამდენიმე დღე 
შეგიძლიათ დაისვენოთ 
თხილამურების 
გარეშეც კი. დავოსში 
ევროპის ყველაზე 
დიდი ყინულის 
სასრიალო მოედანია 
და ციგურებით 
სრიალი ისეთივე 
პოპულარულია, როგორც 
თხილამურები.

დავოსში შესანიშნავი 
სასტუმროებია, 
საუკეთესო მაღაზიები 
და უამრავი  გასართობი,  
დაწყებული 
კაზინოებით, ასობით 
რესტორნით, ბარით თუ 
კლუბით დამთავრებული.

დავოსის ზამთრის 
სპორტის სახეობათა 
მუზეუმი ზამთრის სპორტის 
თანამედროვე სანახაობათა 
„სამშობლოა“. ქალაქის 
ფოსტის ყოფილი შენობა, 
ახლა კი დავოსის მთავარი 
ადმინისტრაციული ცენტრი, 
სპორტული ეკიპირების 
მდიდარი კოლექციის 
გამოსაფენად იდეალური 
გამოდგა. 
www.wintersportmuseum.ch

დავოსი რომ საუკეთესო ადგილია დასვე
ნებისა და მსოფლიოს მომავალზე გან
სჯისათვის, ამაზე ისიც მეტყველებს, რომ აქ  
1974 წლიდან  ყოველწლიურად იმართება 
მსოფლიო ეკონომიკური ფორუმი, რომელ
საც მსოფლიოს პოლიტიკური და ბიზნეს 
ელიტა ესწრება.

INTERCONTINENTAL DAVOS _ სას
ტუმრო თანამედროვე დიზაინის ერთგვარ 
მანიფესტს წარმოადგენს. ფასადის ოვა
ლური კაფსულების ეფექტი ამინდის და 
დაკვირვების კუთხის შესაბამისად იცვ
ლება. ზედა სართულის Skylounge-ი უნი
კალური გასტრონომიული კონცეფციის გან
სახიერებად იქცა. აქედან შესაძლებელია 
დავოსის ულამაზესი პეიზაჟების ხილვა. ექს- 
ტრაორდინარულ სტრუქტურას ქვედა სართუ- 
ლებიც ინარჩუნებს, სადაც ლობი, ბარი, კლუ
ბი, რესტორანი და უზარმაზარი გამაჯანსა
ღებელი კომპლექსია განთავსებული. 

TURMHOTEL VICTORIA
ძალიან მყუდრო სასტუმრო რკინიგზის სადგურის 
გვერდითაა. უნიკალური არქიტექტურისა და ინტერი
ერის დიზაინის წყალობით დავოსში ის ფოტოგადაღების 
მთავარი ობიექტია. სასტუმროს შთაბეჭდილებათა 
წიგნში ბილ კლინტონის სამადლობელი ჩანაწერიც 
მოიძებნება. 

www.victoria-davos.ch

EX BAR
ეს არის პოპულარული 
ადგილი აპრესკისთვის.  
პარასკევს და შაბათს ბარი 
დილამდე მუშაობს.

www.ex-bar-davos.ch

APRÈS-SKI

WALDHOTEL  _ გასტრონომიული რესტორ

ნის შეფის, მარტინ ლიფაიტის შემოქმედება 

Gault Millau-ს 15 პუნქტითაა შეფასებული და 

სავსეა მკვეთრი კონტრასტებით. 

რესტორნის სტუმრებს შეუძლიათ ვახშამი 

მენიუს მიხედვით შეუკვეთონ, ან აირჩიონ 

8 კერძისგან შემდგარი კომპლექსი, ხბოს 

კუდისგან დამზადებული აზიური სუპი, 

მწყრის გულმკერდი ტრიუფელის სოუსით 

და ირლანდიურად მომზადებული შემწვარი 

ცხვრის ხორცი.

PÖSTLI CLUB
სასტუმრო „მოროსანის“ Pöstli Club-ი ყველაზე 
ცნობილი ღამის კლუბია კურორტზე. საუკეთესო  
სასმელი, საცეკვაო მუსიკა და არაჩვეულებრივი 
ატმოსფერო აუცილებლად მოგეწონებათ.

www.posthotel.morosani.ch

WALDHOTEL DAVOS _ ამ სას
ტუმროს დასახელებას თომას მანთან 
მივყავართ (სწორედ Waldhotel Da-
vos-ი იქცა სანატორიუმ „ბერგჰოფის“ 
პროტოტიპად მანის რომანში „ჯადოს
ნური მთა“). 

თომას მანის საპატივცემულოდ Wald-
hotel-მა 3 წლის წინათ სპეციალურად 
„ჯადოსნური“  შალეც კი ააშენა, რომ
ლის ნომრის ღირებულება 700 CHF-იდან 
იწყება.

დავოსი და მისი მეზო­
ბელი კლოსტერსი დამ­
სვენებელს 6 სასრი- 
ალო ზონას სთავაზობენ, 
საერთო ჯამში, 
320-კილომეტრიანი 
ტრასებით. რაიონები 
ერთმანეთს საბაგირო­
ებით უერთდება და მათ 
შორის გადაადგილება 
მთის ავტობუსებითაა 
შესაძლებელი. დავოსში 
არაჩვეულებრივი 
პირობებია შექმნილი 
ფრისტაილის და ფრი­
რაიდის მოყვარულ­
თათვის _ აქაური თოვლის 
პარკები სამართლიანად 
სახელდება საუკეთესოთა 
შორის მთელი ქვეყნის 
მასშტაბით.

ზამთარი
დავოს კლოსტერსი

GUARDA GOLF 

პატარა (სულ 25 ნომერი და სუიტი) თანამედროვე სასტუმრო, 
ალპური ინტერიერისათვის დამახასიათებელი სტილით, 
კრანის ცენტრიდან 5 წუთის სავალზე, პირდაპირ გოლფის 
კლუბის წინ მდებარეობს. Guarda Golf-ში ორი გასტრონომიული 
რესტორანია, თუმცა გამორჩეული სიამაყის საგანი აქ 
სპაა, რომელმაც მსოფლიოში პირველად ექსკლუზიურად 
შესთავაზა თავის კლიენტებს ბრაზილიური ბრენდი Ivo Pitan-
guy.  ერთი წლის წინათ სასტუმრომ წარმატებით გაიარა Swiss 
Deluxe ქსელის სერტიფიკაცია, რომელიც შვეიცარიის ყველაზე 
პრესტიჟულ სასტუმროებს აერთიანებს.

www.hotelguardagolf.com

HOTEL DE L’ETRIER 

ტრადიციულ ალპურ სტილში 
გადაწყვეტილ ამ სასტუმროში 
ბევრი ხე და ლაკონური 
სიმყუდროვეა. სასტუმროში 
ორი რესტორანია, ერთ-ერთ 
მათგანში _ Le fer à Cheval-ში  
ადგილობრივი სპეციალური 
კერძები მზადდება. 

აქ ყველაფერია დასვენე
ბისათვის _ ღია და დახურული 
აუზი, საუნა, ჰამამი, სპა გამაჯანსაღებელი და დამამშვიდებელი 
პროცედურებით და პროგრამებით. იმათ საყურადღებოდ, ვინც 
ახალ გასტრონომიულ თავგადასავალს ეძებს: სასტუმროს 
გვერდით მიშლენის ვარსკვლავის მფლობელი რესტორანი 
L’Ours-ია. 

L’OURS ცნობილი შეფ-მზარეულის, ფრანკ რაიონის შვილო
ბილია. აქ Haute Cuisine-ის ყველა ნიშანი თვალსაჩინოა, 
მენიუში წარმოდგენილი კერძები მხოლოდ ახალი სეზონური 
პროდუქტებისაგანაა დამზადებული: თუ ტრიუფელების დრო 
დადგა, იქნება ტრიუფელები, მოვიდა ლობსტერების ჭამის 
დრო? _ საუკეთესო ლობსტერებიც მოიძებნება. რესტორანი 
დახურულია კვირა საღამოდან სამშაბათის შუადღემდე. 

www.hoteletrier.ch;  www.pasdelours.ch 

CRANS-MONTANA

GRAND HÔTEL DU GOLF & PALACE  
„გრანდ ოტელმა“ თავიდან არსებობა დაიწყო, როგორც  
ახლად მოდაში შემოსული გოლფის მოთამაშეების გასახ
დელმა და პატარა რესტორანმა. ახლა კი ეს ძვირფასი 
სასტუმროა, რომლის ყველა ნომერში ხის ბუნებრივი ჯიშებია 
წარმოდგენილი, სადა მოოქროვება, მძიმე ხავერდი. ამ სამეფო 
სტილს აქვს სრული უფლება არსებობისთვის: „გრანდ ოტელში“ 
არაერთხელ გაჩერებულან ესპანეთის, ნიდერლანდების, 
ბელგიის სამეფო ოჯახების წევრები.  სასტუმროს მთავარი 
ხიბლია უზარმაზარი ტერიტორია მის გარშემო _ Severiano 
Ballesteros-ის ველი. 

ზაფხულში აქ სამ ჰექტარზე თამაშობენ გოლფს. „გრანდ 
ოტელი“ კოსმოპოლიტების თავშესაფარია, რასაც ადასტურებს 
აქაური რესტორნების მრავალფეროვნებაც: Le Chalet 
ტრადიციულ ადგილობრივ სამზარეულოზე სპეციალიზდება, Le 
Baalbeck-ი სტუმრებს ლიბანურ კერძებს სთავაზობს, Shangri-La 
კი ნამდვილ ჩინურ სამზარეულოს წარმოგიდგენთ.

www.ghgp.ch

PIERRE ARNAUD ART FOUNDATION

ბოლო 15 წელია კრან-მონტანა ცნობილია არა მარტო, 
როგორც სპორტული მიზიდულობის ცენტრი, არამედ როგორც 
კულტურული დედაქალაქი-მეტროპოლია. ალპების  კულტურის 
და ხელოვნების დედაქალაქის სიმბოლოდ სამუზეუმო 
Pierre Arnaud Art Foundation-ი იქცა. ის არა მარტო მე-19 

LE СRANS HOTEL & SPA

განახლებულმა Le Crans-მა 
ტრადიციული შალეს იერსახე 
შეინარჩუნა, თუმცა ახალი 
დეტალები მაინც თვალშისა
ცემია. თითოეულ ნომერს 
უნიკალური გაფორმება აქვს, 
რომელიც პლანეტის რომე
ლიმე სამთო კუთხეს ეძღვნება: 
მაგალითად, „კილიმანჯარო“, 
სუიტი „ევერესტი“...

ამას დამატებული სპა აიურ- 
ვედული მასაჟით და დამამ
შვიდებელი ბალის პროცე
დურებით, ღია აუზი გაცხელებული წყლით, რესტორანი Le 
MontBlanc საკუთარი ენოთეკით _ და იდეალური დასვენების 
ფორმულა გამოვა.

www.lecrans.com

ორი გვერდიგვერდ განლაგებული სოფელი უკვე ისე შეერწყა 
ერთმანეთს, რომ გაერთიანებულებმა ერთ-ერთი ყველაზე 
ორიგინალური ალპური კორორტი შექმნეს.

APRÈS-SKI

OMEGA EUROPEAN MASTERS:  
გოლფის ევროპული ტურნირი კრან-მონტანაში, 
ტრადიციულად, სექტემბერში ტარდება.

ZERODIX
ესაა კლასიკური Après-
ski ბარი კრანის ცენტრში, 
საბაგირო Cry d’Er-თან. 
ის ღიაა დილის 8-იდან 
საღამოს 8 საათამდე.
დილაობით აქ შეგიძლიათ 
მშვიდ ატმოსფეროში 
ისაუზმოთ, საღამოს 8-ის 
შემდეგ კი ხმაურიანი 
საღამო გაატაროთ 
ფორმატში _ „მხოლოდ 
ჩვენიანებისთვის“.

AMADEUS BAR
კიდევ ერთი „ამადეუსი“, 
ოღონდ უკვე არა მთაში, 
არამედ მონტანაში. ამ 
ბარში ნამდვილი ღამის 
ცხოვრების პულსი 
ცემს. ცეკვები, მუსიკა, 
კოქტეილი „იაგერ ბომბი“ 
_ ყველაფერი ერთად 
იდეალურ გარემოს 
ქმნის ენერგიული 
დამსვენებლებისათვის. 

MONK’IS BAR
აქ სპირტიანი სასმელების 
დიდი არჩევანი და 
ცოტა სასუსნავია. თუმცა 
ამ ბარში მოდიან არა 
იმდენად დასალევად, 
რამდენადაც გასართობად. 
ზამთრის სეზონზე  
Monk’is Bar-ში თითქმის 
ყოველდღე იმართება 
თემატური საღამოები და 
დისკოთეკები დიჯეებთან 
ერთად.

www.monkis.ch

აქაური საკმაოდ 
მშვიდი ტრასების 
მრავალფეროვნება როგორც 
დამწყებ, ისე გამოცდილ 
მოთხილამურეებს იზიდავს, 
თუმცა არის კიდევ უფრო 
მომხიბვლელი ვარიანტები 
_ დაქანება Pas du Loup 
და ტრასა Piste Nationale, 
სადაც თასის გათამაშება 
იმართება. აქედან 
გამომდინარე, გასაკვირი 
არაა, რომ სწორედ კრან-
მონტანაში მოიგონეს 
1907 წელს შეჯიბრი 
სწრაფდაშვებაში. 
ორი ყინულის მოედანი, 
ღია და დახურული აუზები, 
გამაჯანსაღებელი 
ცენტრები, მაღაზიათა რიგი 
rue du Prado-ზე... _ კრან-
მონტანაში ყველაფერი 
მოიძებნება.

ზამთარი
კრან-მონტანა

საუკუნის ფერწერული ტილოების კოლექციითაა ცნობილი, 
არამედ არაჩვეულებრივი რესტორნითაც. რესტორან L’In-
digо-ში მეგობრული, თითქმის შინაურული ტრაპეზის 
მსგავსი შემოქმედებითი გარემოს ჯადოსნური ატმოსფერო 
მოგხიბლავთ.

www.fondationpierrearnaud.ch

ვახშმის დროს ცნობილი 
შეფი ფილიპ როშა თავისი 
ახალგაზრდა კოლეგების, 
ამ რესტორნის მენიუს 
შემოქმედი  მეტიუ 
მოროს და მისი გუნდის 
რეკომენდაციებს 
გადმოგცემთ.

@

ცერმატი: დაკბილული 
რკინიზგით ადიხართ 

გორნერგრატის 

მწვერვალზე (3089 
მ) და მთლად მატერ
ჰორნის სიახლოვეს 
აღმოჩნდებით; 
მეზობლად კი კიდევ 

28 მწვერვალია 
აღმართული, რომელთა 

სიმაღლე 4000 მეტრს 
აღემატება!

ევროპის ყველაზე 
მაღალმთიან საბაგირო 
გზას პატარა 
მატერჰორნზე 

აჰყავხართ. 3883 
მეტრის სიმაღლის 
ამ მყინვარის 
გადმოსახედი ბაქნიდან 
თოვლის სამყაროს 
ჯადოსნური სილამაზე 
მოგნუსხავთ.

rekomndacia

ენგადინიდან მატერჰორნამდე (ან პირიქით) ამ 
ექსპრესით მგზავრობას 7,5 საათი სჭირდება. 
არის უფრო სწრაფი ალტერნატივებიც, მაგრამ 
ყველაზე სასიამოვნო შთაბეჭდილებების 
მიღება თუ გსურთ, მაშინ სწორედ „მყინვარის 
ექსპრესი“ უნდა აირჩიოთ.  

მსოფლიოში ყველაზე ნელი ეს ექსპრესი 
ყველაზე ცნობილიც არის. ის ერთმანეთთან 
აკავშირებს საუკეთესო შვეიცარიულ კურორ
ტებს _ სანკტ მორიცს და ცერმატს და მგზავ

„ბერნინა ექსპრესი“ _ ქვეყნის ცივ ჩრდილოეთს 
თბილ სამხრეთთან აკავშირებს და  ადვილად 
უმკლავდება ციცაბო აღმართებს. ეს სარკინიგზო 
მარშრუტი ერთ-ერთი ყველაზე თვალწარმტაცია 
მსოფლიოში. 

„ბერნინა ექსპრესი“ ალპებზე გადის _ გზაზე, 
სადაც ჯერ კიდევ ჰანიბალის ლაშქრობისას 
მისმა სპილოებიანმა არმიამ გაიარა. კურიდან  
მატარებელი ენგადინისკენ ადის, გაივლის ბერ
ნინის უღელტეხილს (2253 მ) და პოსკიავოს, ხოლო 
შემდეგ უკვე იტალიის ტერიტორიაზე აგრძელებს 

BERNINA EXPRESS
კური _ ტირანო- 4 სთ და 5 წთ;

დავოსი _ ტირანო - 3 სთ და 50 წთ;

სანკტ მორიცი _ ტირანო- 2 სთ და 30 წთ.

უბრალოდ, 
წარმოიდგინეთ 
ქვეყანა, სადაც 
საზოგადოებრივი 
ტრანსპორტით 
გადაადგილება 
სიამოვნებას 
განიჭებთ და 
განტვირთვის 
ტოლფასია.  
თუ მოგზაურობა 
გიყვართ, 
თქვენ მხოლოდ 
მოხერხებულად 
უნდა მოკალათ­
დეთ ტრანსპორ­
ტში, ეს არის და ეს. 
უკომფორტულესი 
მატარებელი 
ერთ დღეში 
მთელ ქვეყანას 
შემოგატარებთ. 

GLACIER EXPRESS
ცერმატი _ სანკტ მორიცი  
მგზავრობის დრო 7 სთ და 45 წთ

გირჩევთ, შეიძინოთ Swiss Travel Pass Flex 
_ 3-დღიანი ერთიანი ბილეთი (მოქმედია 
ერთი თვის განმავლობაში) და 239 CHF-ად 
შეუზღუდავად იმოგზაუროთ ნებისმიერი 
ტრანსპორტით: მატარებლით, ავტობუსითა 
თუ გემით რეგიონიდან რეგიონში, 
შვეიცარიის 75 ქალაქის საზოგადოებრივი 
ტრანსპორტით; უფასოდ შეხვიდეთ 

marSrutebi

რებს ლანდშაფტის მშვენიერებითა და 
საინჟინრო გადაწყვეტებით აოცებს. თეთრ-
წითელი მატარებელი 91 გვირაბს და 291 ხიდს 
გაივლის.
არ ინერვიულოთ, არაფერი გამოგეპარებათ, 
რადგან უზარმაზარმინებიანი პანორამული 
ვაგონებიდან კარგად მოჩანს დიდებული 
ხედები, მათ შორის, 400 მეტრის სიღრმის 
დიდი შვეიცარიული კანიონი, ობერალპის 
უღელტეხილი (2033 მ) და, რა თქმა უნდა, 
მედიდური მატერჰორნი. 

470-ზე მეტ მუზეუმში; მიიღოთ  50%-
იანი ფასდაკლება  სამთო-სარკინიგზო 
მარშრუტების უმეტესობაზე.  

თუ  ერთიანი ბილეთი გექნებათ,  მხოლოდ 
15 CHF-ის დამატება მოგიწევთ საქვეყნოდ 
ცნობილი „მყინვარის ექსპრესითა“ და 
„ბერნინა ექსპრესით“ მოგზაურობისას. 

გზას _ ვალტელინის ხეობიდან ტირანომდე. 
სულ მატარებელი 55 გვირაბს და 196 ხიდს 
გაივლის, დროდადრო კი წარმოუდგენლად 
დამრეც ფერდობებზე ადის. 

ალბულისა და ბერნინის სარკინიგზო ხაზები, 
რომლებიც შვეიცარია-იტალიის საზღვარს 
კვეთენ, 2008 წელს იუნესკოს მსოფლიო 
მემკვიდრეობის ობიექტების ნუსხაში შევიდა 
ისეთი ღირსშესანიშნაობების გამო, როგორიცაა 
მყინვარი მონტერაჩი და სპირალური ვიადუკი 
ბრუსიო. 

ლუგანო: მზეზე მბრწყინავი მყინვარებიდან 
ტბების პალმებიან სანაპიროებზე სულ რაღაც  
4 საათში აღმოჩნდებით! 

პოპულარული  PALM EXPRESS („პალმ ექსპრესი“) 
თოვლიან სანკტ მორიცს ლუგანოსთან აკავ
შირებს, გზად კი იტალიის საზღვარს კვეთს. 
ყვითელი საფოსტო ავტობუსი გაგატარებთ ენგა

დინის ტიპურ სოფლებს, ბერგელის რომან
ტიკულ ველს და კომოს ტბის შემოგარენს.

კრუიზი ლუგანოს ტბაზე კარგად ეთავსება 
ექსკურსიას განდრიაში _ მეთევზეთა ეს 
პატარა სოფელი მონტე ბრეს მთის ძირში 
თვალს იტაცებს კოხტა ქუჩებით და ტბისპირა 
რესტორნებით. 

შვეიცარიის მშპ-ს მოცულობა შარშან 

$664.74 მილიარდი იყო.

მოსახლეობის ერთ სულზე PER CAPITA 

ეს მაჩვენებელი $80 603-ia.

statistika

შვეიცარიის სახელმწიფო 
დროშა კვადრატული 
ფორმისაა. თუ ვატიკანის 
დროშას არ ჩავთვლით, 
შვეიცარიული ალამი 
ასეთი ფორმის მქონე  
ერთადერთი სახელმწიფო 
დროშაა მსოფლიოში.

ნეიტრალიტეტი, რომელიც 
შვეიცარიას უფლებას არ 
აძლევს, ჩაერთოს საომარ 
კონფლიქტებში, ან 
გაერთიანდეს სამხედრო 
კავშირებში, მისი საგარეო 
პოლიტიკის ერთ-ერთი 
უმთავრესი პრინციპია.

jarima quCaSi sigaretis  
namwvis gadagdebisTvis 

შვეიცარია

მოსახლეობის რაოდენობა:  

8 139 600
შვეიცარიაში ევროპის ქვეყნებს 
შორის ყველაზე მეტი უცხოელი 
ცხოვრობს. 

>1/5უცხოელი
23.8%

შვეიცარიელი
76.2%

მე-2 ადგილზეა მსოფლიოში 

სიცოცხლის ხანგრძლივობის 

მიხედვით და მხოლოდ 

იაპონიას ჩამორჩება.

სიცოცხლის საშუალო 

ხანგრძლივობა:

ქალები ............. 86,1წელი 

მამაკაცები .... 80,5 წელი

ქვეყნის ტერიტორიის 
დაახლoebiT 23% ზღვის 
დონიდან 2000 მეტრზე მაღლა 
მდებარეობს, 2% კი _ 4000 
მეტრზე მაღლა.

შვეიცარიის ტერიტორიის 

60% ალპებს უკავია, თუმცა 
მთელი მოსახლეობის მხოლოდ  
11%-მდე ცხოვრობს ალპების 
რეგიონებში.

11%

გამომუშავებული 

ენერგიის 56% წყლის 
ენერგიაზე მოდის.
სასმელი წყლის 
დაახლoebiT 40%-ს, 
სანამ მომხმარებელს 
მიეწოდება, წინასწარ 
არანაირი დამუშავება 
სჭირდება.

ევროპის სასმელი წყლის 

მარაგის 6%  
შვეიცარიაზე  
მოდის.

სასმელი და ტექნიკური 
წყლის 80%-ს მიწისქვეშა 
წყაროებიდან იღებენ.

შადრევნების უმეტესობა 
სასმელი წყლით 
მარაგდება, რომლის 
ხარისხი მუდმივად 
კონტროლდება.

ევროკავშირის ქვეყნების  

287 ათასზე მეტი  
მცხოვრები შედის ყოველწლიურად 

შვეიცარიაში სამუშაოდ.

SWISS MADE

ერთ სულ მოსახლეზე 
ყოველწლიურად  
160 კგ მაკულატურა 
გროვდება.

ყავის ექსპორტის მოცულობამ 
2016 წელს 65 500 ტონა 
შეადგინა (2,2 მლრდ 
შვეიცარიული ფრანკი), რაც 4-ჯერ 
აღემატებოდა ყველის ექსპორტის 
და 3-ჯერ _ შოკოლადის 
ექსპორტის მოცულობას.

საყოფაცხოვრებო ნარჩენების  

0% რჩება ნაგავსაყრელებზე:

50% გადამუშავდება, 
50% იწვება 
და ენერგიად 
გარდაიქმნება. 

საათების წარმოება  
28,1 მლნ ნაკეთობა 

2015 წელს

700 000-ზე მეტი  
ძროხაა. პოპულარული ჯიშებია 
სიმენტალური, შვიცური წაბლა და 
გოლშტინური. ძროხების ბრძოლებში  
ერინგული ჯიშის ძროხები  
მონაწილეობენ.

შვეიცარიის 
ტერიტორიის 
დაახლოებით 30%  
ტყითაა დაფარული.
50 000 სახეობის 
სოკოს და 
ცხოველური 
სამყაროს 
წარმომადგენ- 
ლებიდან  
3700 წითელ 
წიგნშია  
შეტანილი.

შვეიცარიაში 16 000-ზე მეტი 
მთის თხა და

სატრანსპორტო ქსელი   
მოიცავს 1774 კმ  
დაკიდულ  
საბაგირო გზას.

არც ერთ სხვა ქვეყანაში არ 
მგზავრობენ მატარებლით ისე 
ხშირად, როგორც შვეიცარიაში 
(ერთ მცხოვრებზე საშუალოდ 
2274 კმ წელიწადში).

შვეიცარიას, რომელსაც 
ზღვაზე გასასვლელი  
არ გააჩნია, აქვს  
მსოფლიოში ერთ-ერთი 
ყველაზე თანამედროვე 
ფლოტი, რომლის  
განკარგულებაშია  
41 სატვირთო 
ხომალდი.

შვეიცარიას აქვს ტურისტული  
და მთის ბილიკების ქსელი,  
რომელთა საერთო სიგრძე  
62 000 კმ-ზე მეტიa.

ყველაზე მაღალი 
ფუნიკულიორის 

სადგური მდებარეობს 
ზღვის დონიდან  

3820 მეტრზე,  
კლაინ მატერჰორნზე.

ალეჩი ყველაზე დიდი 
მყინვარია, რომელიც 

23 კმ-ზეა გადაჭიმული 
და იუნესკოს მსოფლიო 

მემკვიდრეობის 
ნუსხაშია შეტანილი. 

გოტარდის საბაზისო 
გვირაბის სიგრძე 57 კმ-ია.
25 მლნ ტონა გრუნტი 
ამოიღეს გვირაბის 
მშენებლობისას, რაც 
ხეოფსის პირამიდის 
5-მაგი მოცულობის ტოლია.

ინფორმატიკის სპეციალისტმა  

ცერნიდან 1990 წელს მსოფლიო ქსელი  

www. გამოიგონა. 

მსოფლიოში ყველაზე ცნობილმა 
შვეიცარიელმა სპორტსმენმა  
როჯერ ფედერერმა 17-ჯერ  
მოიგო დიდი სლემის ტურნირი. 

მონიშნული სათხილამურო ტრასების  
საერთო სიგრძე შეადგენს 7000კმ-ზე  
მეტს (დაახლოებით იგივე მანძილია 
ბერნიდან ნიუ დელიმდე).

ფეხბურთი შვეიცარიაში ყველაზე 
პოპულარული სპორტის სახეობაა.  
აქ ყოველ გამოსასვლელ დღეებში  
10 000-მდე საფეხბურთო მატჩი  
იმართება.

შვეიცარიაში ერთი 
ადამიანი საშუალოდ 
12 კგ შოკოლადს ჭამს 
წელიწადში.

აწარმოებენ 450-ზე 
მეტი სახეობის ყველს.

მოჰყავთ 250-ზე 
მეტი ჯიშის ყურძენი, 
საიდანაც 40-ზე მეტი 
ავტოქტონურია.

აცხობენ 200-ზე მეტი 
სახეობის პურს.

შემოდგომაზე შვეიცარიელები 
შინაური პირუტყვის ალპების 
მდელოებიდან დაბრუნებას 
ზეიმობენ: მწყემსები საუკეთესო 
სამოსს იცვამენ და თავიანთ 
ფარას ყვავილებითა და 
ზანზალაკებით რთავენ.  
საქონლის ეს სადღესასწაულო 
გადარეკვა  _  ÄLPLERCHILBI 
საყოველთაო ზეიმია.

შესასვლელი შვეიცარიელი მცველების ხელში იყო, მოქალაქე 
ლუი კაპეტსაც ბოლომდე სწორედ შვეიცარიელები იცავდნენ. 
ჩვენთვის ნაცნობი სიტყვა „შვეიცარიც“, ყოველთვის სასტუმროს 
თუ დაწესებულების კარში მდგომ, ნახევრად სამხედროდ 
გამოწყობილ გრძელწვერა კაცს რომ გულისხმობს, სწორედ 
აქედან მოდის.

ეს მეომარი ხალხი იყო და თან სხვადასხვა ენისა, სხვადასხვა 
სოფლისა, თავისუფალი ქალაქებისა, მეცნიერებისა, სასამარ
თლოებისა, რაღაცნაირი, შუასაუკუნეების გემოვნებითი მარა
დიულობის დიდი კვალისა და მოუღლელი, უკიდურესად 

საფუძვლიანი შრომისა. თუ იქაურმა ქვას ქვა დაადო, ეს 
ორი ქვა სამუდამოდ იდება. არა იმიტომ, რომ ამაში რაღაც 
განსაკუთრებული განგებულებაა, არამედ იმიტომ, რომ ასე 
სამუდამოობაზე გათვლით ძნელად რომ ვინმე სხვამ დაადოს 
ქვა ქვას. ძნელად რომ ვინმემ უაროს ყველს მიწისქვეშა 
საწყობში ისე, როგორც ამას იქაური აკეთებს.

ეს იყო ქვეყანა, რომელიც თანდათან, შეთანხმებებით, სხვათა 
ჩარევითაც იქმნებოდა და ერთიანდებოდა პატარა მიწებისგან. 
ქვეყნა, რომლიც კარგა ხანია არავის ეომება და სადაც ყველა 
მამაკაცი ან ყოფილა, ან არის, ან იქნება ჯარისკაცი.

ყველა შვეიცარიელს, ვისაც უმსახურია და ვინც მთელი 
სიცოცხლე რეზერვში გადის, შინა აქვს მის სახელზე გაცემული 
სახელმწიფო ავტომატი. შვიდმილიონნახევრიან შვეიცარიას 
სულ ცოტა ხნის წინათ 400 ათასი ჯარისკაცი ჰყავდა. ახლა 280 
ათასი ჰყავს. ეს არა მხოლოდ ძველი სულის გამოვლინებაა, 
არამედ შეხედულება, რომ რაც არ უნდა მშვიდობიანი 
სამეზობლო გყავდეს, და ასეთ სამეზობლოს ხომ ყველა 
ინატრებდა, ის, რაც გაქვს, ძალიან მაგრად უნდა იყოს დაცული. 
შვეიცარიას კი იმდენი აქვს და იმდენს კიდევ სხვისას ინახავს, 
რომ ასეთი შეხედულება სულაც არაა მოულოდნელი.

ერთხელ იქაურმა გრძელულვაშა მოხუცმა მითხრა, რომ 
შვეიცარიელთა საბრძოლო ძალმოსილების, მზადყოფნისა 
და სიმტკიცის გამო თვით ჰიტლერმაც კი ვერ შემობედა ამ 
ქვეყანაში და ამას რომ ამბობდა, მოხუცი ისეთი გულწრფელი 
იყო, შეკამათებას აზრი არ ჰქონდა.

ეს არის ლამაზი ქვეყანა. ესაა ულამაზესი და მრავალფეროვანი, 
ისე სათუთად, თითქოს ისეთი სიმკაცრით მოვლილი ქვეყანა, 
რომ ხშირად ძველი პეიზაჟისტის ნახატს ჰგავს.

რკინიგზით და ხვეული სამანქანო 

გზებით დაქსელილი, ალპებში 

გაჭრილი გვირაბებით, თოვლით, 

თხილამურებით, აწითლებული ლო

ყებით, ძროხებით, სიმშვიდით, 

მარადიულობით გაჯერებულ ამ 

ადგილებს ეტყობა, რომ ადამიანს 

გარემოსგან ზედმეტი არაფერი 

წაუღია: მხოლოდ შემატა და 

თავისთვისაც გააკეთა რაღაც 

აუცილებელი, მოხერხებული და 

ჭკვიანურად მოფიქრებული. 

შვეიცარიულ რამეებთან პირველი შეხება განსაკუთრებულია 
ხოლმე. საბჭოთა ბავშვობის პირველი შვეიცარიული მოგონება, 
რა თქმა უნდა, მაჯის საათია. „ომაქს“ თუ რაღაც ასეთი. 
შვეიცარიული საათი, შვეიცარიული მექანიზმი _ უტყუარი, 
საიმედო.

მგონი, შვეიცარიული საათი უამრავი რამის გამოხატულებაა, 
იქაური ბანკებისაც კი. როგორც ის საათი არ გაჩერდება 
არასდროს, არ აირევა, ისევე ის ბანკებიც, ის ფულის ციურიხი 
არ დაიბზარება. რაღაც ასეთია. ურყევი და უშეცდომო. 

აკა მორჩილაძე

SWISS MADE

შვეიცარია ნეიტრალური ქვეყანაა, ამ ნეიტრალიტეტსაც გრძელი 
ისტორია აქვს და შვეიცარია ის ქვეყანაა, რომელიც მეოცე 
საუკუნეში არ დანგრეულა და მანამდეც როგორღაც უფრო 
საერთაშორისო მშვიდობისკენ იყო, მაშინ როცა, ათადან 
და ბაბადან, შვეიცარიელთა ერთ-ერთი ცნობილი სამუშაო 
დაქირავებული ჯარისკაცობა იყო.

ყოფილა ხოლმე, ძველ დიდ ევროპულ ომებს აქეთაც და იქითაც 
შვეიცარიელები იდგნენ. დღეს ეს დარჩენილია რომის პაპის 
და ვატიკანის დაცვაში, თორემ ადრე ასეთი იყო ტრადიციაც 
და სინამდვილეც: ყველა კარი, ყველა ალაყაფი, ყველა დიდი 

Sveicaria

რა არის შვეიცარია? შვეიცარია არის ევროპის შუაგულში, უმეტესად, მთებში მდებარე პატარა 

ქვეყანა, რომელიც იქმნებოდა დიდხანს და რომელიც ალბათ გამოირჩევა იმით, რომ თუკი რამე 

აქვს, აქვს საუკეთესო და ეს ასეა ყველაფერში, ძველისძველი დახურული კერძო სკოლები და 

პანსიონები იქნება, ხილის ჯემები თუ რაიმე სხვა.

შვეიცარიაში ყველაფერს, სულ მცირე რამესაც კი, 
დაწვრილებითი კანონი ახლავს, ყველა კანტონს თავისი 
კონსტიტუცია აქვს; აქ ოთხ ენაზე ლაპარაკობენ და წერენ, ეს 
რეფერენდუმების, ხალხის გადაწყვეტილებების, პირდაპირი 
დემოკრატიის ქვეყანაა. 

აქ ხასიათიანი ადამიანები ცხოვრობენ, თავისას რაღაც, 
თუნდაც დიადი იდეის გამოც არ დათმობენ, რადგან იციან, რომ 
ყველაფერი დღეს არ დაწყებულა, ძალიან დიდი ხნის წინათ 
დაიწყო და რომ ყველაფერი ზუსტად და სასარგებლოდ უნდა 
მოხდეს.

ის ძველისძველი წარწერა Swiss made და რა აღარ: ეს შეხებები 
შვეიცარიულ ნივთებთან, ვიქტორინოქსი _ იქაური სამხედრო 
დანა, საუკუნეზე მეტი ხანია რომ არსებობს და სულ რომ არ 
მოიხმარო, მაინც რომ გინდა გქონდეს. ერთ-ერთი იშვიათი და 
უცნაური დანაა მსოფლიოში: როგორც იარაღს, იერში არა აქვს 
არანაირი აგრესია და შეტევა, მაგრამ არის ყველაზე სანდო და 
ურყევი, ყველაზე საჭირო და უკეთ და იოლად მოსახმარი დანა 
მსოფლიოში. შეიძლება უცნაურია, მაგრამ ასეთი გამოვიდა. 
მარტო ამ დანის განვითარების ისტორიას რომ მიადევნო 
თვალი, იმითაც საკმაოდ ილაპარაკებ შვეიცარიის არსზე.

და ისევ ქალაქები, ტბები, ენები. ასეთი სიმშვიდე, ასეთი გან
წყობა, რომ თითქოს არაფერი ხდება რაღაც ყოველდღიურის 
გარდა, ყველაფრის უკან კი ამხელა ისტორია დგას. დაჯექი 
და მოუკიდე შვეიცარიულ სიგარეტს, თუნდაც მთებში, თუნდაც 
გახურებული ზამთრის სეზონის დროს.

შვეიცარიულ სიგარეტებს იშვიათად დაინახავ საზღვარგარეთ. 
ერთი, გერმანიაში თუ გამოკრთება ხოლმე. ეგენიც სხვანაირია, 
არ უბრალოვდება. ჰო, აქ იციან პირის გემო, მთელი თავისი 
ამბით და სურნელით. 

შვეიცარია დიდხანს გვერდიგვერდ მცხოვრებ ბევრთა ერთა 
ქვეყანაა და სამზარეულოც შესაბამისი აქვს: ფრანგულ 
კანტონებში _ დახვეწილი, გერმანულ კანტონებში _ მადლიანი, 
იტალიურ კანტონებში _ მხიარული და ყველგან კი _ გემრიელი. 

იქ არიან სხვებიც, პატარა, სამყაროსთვის ნაკლებ ცნობილი 
ხალხები, მთების ძველი მკვიდრნი. ნამდვილი მთიელები, 
თავიანთ ენებსა და დიალექტებზე მოლაპარაკე სოფლები და 
ქალაქები, ისტორიის საწვალებელს მთებში გადარჩენილი და 
შვეიცარიის სახელმწიფოს მიერ შენარჩუნებული და სათუთად 
მოვლილი კულტურები. 

შვეიცარიული გვარდია _ 
რომის პაპის დამცველთა 
წმინდა კოჰორტა (Cohors 
pedestris Helvetiorum a sacra 
custodia Pontificis) ვატიკანის 
ერთადერთი შეიარაღებული 
შენაერთია.

მსოფლიოს უძველესი 
არმია 1506 წელს პაპმა 
იულიუს II-მ დააარსა. 
იმხანად შვეიცარიელი 
ჯარისკაცები საუკეთესო 
მეომრებად მიიჩნეოდნენ. 

დღეისათვის შენაერთი 
110 გვარდიელისგან 
შედგება. მათ შვეიცარიის 
შეიარაღებული ძალები 
ამზადებს. გვარდია პაპის 
პერსონასა და  რეზიდენციას 
იცავს. ჯარისკაცი  კათოლიკე 
უნდა იყოს, გავლილი 
ჰქონდეს ოთხთვიანი 
სავალდებულო სამხედრო 
სამსახური, გააჩნდეს 
საშუალო განათლება, 
მაღალი წრის სასულიერო 
პირების რეკომენდაცია, 

იყოს 174 სმ-ზე მაღალი, 
უცოლშვილო, მოკლეთმიანი 
და წვერულვაშგაპარსული. 
გვარდიის ოფიციალური ენა 
გერმანულია. 
ახალწვეულთა ასაკი 19-იდან 
30 წლამდეა, სამსახური 
2-იდან 25 წლამდე შეიძლება 
გაგრძელდეს. ჯარისკაცებს 
დაქორწინების ნება 3 წლის 
შემდეგ (კაპრალის წოდებით) 
ეძლევათ; მათი რჩეული 
აუცილებლად კათოლიკე 
უნდა იყოს.

ნამდვილი ამინდი, მისი სიმშვიდის ერთ-ერთი სიმბოლო და, 
ამავდროულად, მისი ხმაურიანი ზამთრების მასპინძელი.

როგორც ოდესღაც იტყოდნენ თბილისში, ესეც მონბლანი, 
ვიშაია ტოჩკა ევროპი. რა თქმა უნდა, ჩვენი მთების 
გაუთვალისწინებლად. მონბლანი, თეთრი მთა და კიდევ 
რომელი აღარ, მონტე როსა და სხვანიც და იმათში კი 
გნომის წოწოლა ქუდივით წამომართული მატერჰორნი. ესაა 
შვეიცარიის ლაშქარი, ისეთი, როგორიც ჩვენთვის კავკასიონი. 

ეჰ, იყო დრო, ჩვენ საბჭოთა შვეიცარიას გვეძახდნენ. 
სინამდვილეში, აბა სადა და როგორა, მაგრამ ჩვენს მთათა 
და ბუნებათა სიმშვენიერის მსგავსების ამბავი თუ იყო, სამთო 
კურორტებისა და იმისა, რომ საბჭოთა დროს ჩვენკენ უფრო 
იშოვებოდა საკვები, ვიდრე ნიჟნი ტაგილსა და ჩაპაევსკში. 
თანაც იმაზე, რომ შვეიცარია შვეიცარია ყოფილიყო, მთელი 
იმდროინდელი ევროპა შეთანხმდა ჯერ კიდევ 1815 წელს და 
იმის მერე იქ არც ნაპოლეონის აჩრდილს შეუწუხებია ვინმე, არც 
იმას მოდევნებულ რიგს მსოფლიო გადამკეთებლებისა. 

შვეიცარია დიდხანს იყო ოფშორი, 

მაგრამ როგორღაც, ის სულის 

ოფშორიც იყო, ხმაურიან სამყაროს 

მორიდების ამბავი. აბა, რამდენ 

განთქმულ ადამიანს გაელია იქ 

ცხოვრების მიმწუხრი. ჩვენ ჩარლი 

ჩაპლინი ვიცით. ასეთი კი უამრავი 

იყო. მხოლოდ გარიდებისაც 

არ გამოდიოდა, ერთგვარად 

თავშეფარებისაც იყო ხოლმე.  

გრიგოლ რობაქიძეც იქ იყო ბოლოს. 

ძვირი ქვეყანააო. როგორც ერთ ძველ ფილმში იტყოდნენ, კარგი 
_ ყველაფერი ძვირია. შვეიცარია კი განსაკუთრებული ქვეყანაა, 
სრულიად განსხვავებული ყველასგან და ყველაფრისგან, 
თავისუფალიც და რაღაცნაირად მტკიცეც. იქაურმა დიდმა 
მწერალმა ფრიდრიხ დიურენმატმა ერთხელ დაწერა, როცა 
სახელმწიფო საკუთარი თავის სამშობლოდ მოხსენიებას 
დაიწყებს, ესე იგი, ხოცვა-ჟლეტისთვის მზადააო. სხვაგან როგორ, 
ვინ მოთვლის, მაგრამ შვეიცარიაში ნამდვილად იგრძნობ, რომ 
ყოველგვარი ხოცვა-ჟლეტის გარეშე სახელმწიფო სამშობლოა.

აქ ხასიათიანი 

ადამიანები 

ცხოვრობენ, 

თავისას რაღაც, 

თუნდაც დიადი 

იდეის გამოც 

არ დათმობენ, 

რადგან იციან, 

რომ ყველაფერი 

დღეს არ 

დაწყებულა, 

ძალიან დიდი 

ხნის წინათ 

დაიწყო და რომ 

ყველაფერი 

ზუსტად და 

სასარგებლოდ 

უნდა მოხდეს.

შვეიცარიას არა აქვს ზღვისპირი. ეტყობა, ღმერთმა არ 
ჩათვალა საჭიროდ, რადგან ამ ალპების და იურას მთებში 
და ამათ შუა გაფენილ პლატოზე უამრავი ტბა ჩააფინა. რახან 
შვეიცარია ისეთი ქვეყანაა, სადაც კულტურები ამ ფორმით 
თანაარსებობენ, ტბის ერთი ნაპირიდან რომ შეცურავ, მეორე 
ნაპირზე შესაძლოა სხვა ენა, სხვა კულტურა დაგიხვდეს. მეტიც, 
შესაძლოა სხვა ქვეყანაშიც ამოყო თავი. აქ მრავალფეროვნება 
ხელის გაწვდენაზეა და უფრო მეტად ხელის გაწვდენაზეც 
იქნებოდა, რომ არა მთები, ნამდვილი არსი ამ ქვეყნისა, მისი 

ერთხელ, მატარებლით მგზავრობისას ფრანგულ ჟურნალში 
საინტერესო სტატიას გადავაწყდი. „შვეიცარია _ ამოუცნობი 
ქვეყანა ჩვენს მეზობლად“, _ წერდა იმით გაოცებული 
ავტორი, რომ შვეიცარია, რომელიც ფრანგებისათვის მხოლოდ 
შოკოლადთან, საათებთან და ყველთან იყო ასოცირებული, 
თურმე მსოფლიოში მესამე ადგილზეა ტექნოლოგიური თუ სხვა 
ინოვაციების შექმნისა და დანერგვის კუთხით. ის მთლიანად, 
როგორც ქვეყანა, არის ერთი დიდი მექანიზმი, რომელიც 
ჰარმონიულად, დაბალანსებულად ვითარდება მთელ თავის 
ტერიტორიაზე.

რამდენიმე კონსტანტა, რომელთაგანაც მთავარი ალპები 
და მისი პეიზაჟია, უცვლელი რჩება ამ, ერთი მხრივ, 
მრავალკულტურული და, იმავდროულად, ერთიანი ევროპული 
ქვეყნისათვის.

მყარი ვიზუალური იმიჯი _ ალპების პეიზაჟი, კოპლებიანი ძრო
ხები, ტბების ფერდობებზე მიმოფანტული ხის სახლები ქვის 
საძირკველზე, მატარებლები, გვირაბები... ამ ყველაფრის უკან 
კი _ მაღალტექნოლოგიური მექანიზმი, რომელიც ადამიანის 
ინტელექტის მოწინავე იდეებს იყენებს ზედმეტი გაპრანჭვისა 

თუ კუდაბზიკობის გარეშე. ამას ყველაფერს საფუძვლად 
უდევს ევროპული ფილოსოფია და ცხოვრების წესი ყველაზე 
ევროპულ ქვეყანაში, სამი დიდი _ გერმანული, ფრანგული და 
იტალიური _ კულტურის გადაკვეთაზე; რაღა თქმა უნდა, დიდი 
ფინანსური შესაძლებლობებიც, მაგრამ, აგრეთვე, ნაყოფიერი 
დაუღალავი შრომა, წესრიგი და განათლება.

აუცილებლად უნდა აღვნიშნოთ კიდევ ერთი ფაქტორი, რამაც 
ამ ქვეყნის პროგრესი უზრუნველყო. ეს არის გამართული 
მრავალფეროვანი ინფრასტრუქტურა. მიუხედავად რთული 
რელიეფისა და კლიმატური პირობებისა, შვეიცარიელებმა 
შვეიცარიული საათივით აღჭურვეს საკუთარი ტერიტორია 
გვირაბებით, ტრასებით, ჰესებით, კაბელებით, მილებით 
_ მოკლედ, ყველაფრით იმისათვის, რომ ამ გიგანტურ 
„ტურბიიონს“ უზადოდ ეფუნქციონირა, ხოლო ეკრანზე კი 
ლამაზი პეიზაჟები, მწვანე ველები, თეთრი მთები დატოვეს 
და ეს ყველაფერი დიდი ბრილიანტით _ მონბლანით დაა
გვირგვინეს. შვეიცარიის ტერიტორიაზე ევროპის ისტო
რიის ყველა არქიტექტურული სტილის კვალს შეხვდებით, 
ნეოლითიდან დაწყებული, რომაული კოლონიების ნან
გრევებით და შუასაუკუნეების ადრექრისტიანული ნაგებო

ბებით, რომელთაგანაც პირველი ჩვ. წ. აღ-ით 350 წლით არის 
დათარიღებული. შუასაუკუნეებში უამრავი მონასტერი აშენდა, 
ხოლო დინასტიური ოჯახები ციხესიმაგრეებიდან მართავდნენ 
თავიანთ სამფლობელოებს. 

X-XII საუკუნეებში ჩნდება პირველი ქალაქები, სადაც, 
ძირითადად, გოთიკური სტილის სახლები შენდებოდა. 
სოფლებში კი, რა თქმა უნდა, ტრადიციული შვეიცარიული 
სახლებია, რომელთა საშენი მასალა და არქიტექტურა ალპების 
სიმაღლიდან გამომდინარე იცვლება.

XIX საუკუნეში ინდუსტრიულმა რევოლუციამ ინჟინრების როლი 
პირველხარისხოვანი გახადა. 1855 წელს დაფუძნდა ციურიხის 
პოლიტექნიკური ინსტიტუტი. ამ პერიოდში იგება მრავალი 
ნეოკლასიკური სტილის შენობა.

მრავალი შვეიცარიელი არქიტექტორი მოღვაწეობს 
ევროპის სხვადასხვა ქვეყანაში რენესანსის ეპოქიდან 
ვიდრე ბაროკომდე. შვეიცარიელია XX საუკუნის ყველაზე 
გავლენიანი არქიტექტორი ლე კორბუზიეც. და აი აქ ძალზე 
საინტერესო ფაქტამდე მივდივართ: ლე კორბუზიეს, რომლის 

არქიტექტურული მოდერნიზმის იდეებმა ქარიშხალივით 
გადაუარა მთელ მსოფლიოს _ პარიზის გარეუბნებიდან დაწყე
ბული, გლდანის გავლით, ვიდრე ინდოეთის ჩანდიგარხამდე _ 
ძალზე მცირე გასაქანი ჰქონდა სამშობლოში. ცნობილია, რომ 
მან შვეიცარიაში ინოვაციებით აღსავსე შენობა ააგო და ის, არც 
მეტი, არც ნაკლები, ერთსართულიანი ვილა იყო ციურიხის ტბის 
პირას.

არ ვიცი, იმან, რომ შვეიცარიელები ასე სათუთად ეკიდებიან 
თავიანთი ქვეყნის იერსახეს თუ სწორედ ლე კორბუზიეს მიერ 
შექმნილი ქაოსისგან გამოწვეული სირცხვილის გრძნობის 
გამო, თანამედროვე შვეიცარიულმა არქიტექტურამ სრულიად 
სხვა და, ჩემი აზრით, ძალზე სწორი გზა აირჩია. ეს მაგალითი 
განსაკუთრებით ჩვენთვის არის საინტერესო, თუმცა ამბობენ, 
არქიტექტურა ერის შინაგანი მდგომარეობის ამსახველიაო.

თანამედროვე შვეიცარიელი არქიტექტორები დიდწილად 
ევროპულ ფილოსოფიას ეყრდნობიან: ძირითადად, ჰუსერლის 
და ჰაიდეგერის ფენომენოლოგიური მეთოდით „ნამდვილი“ 
არქიტექტურის შექმნას ცდილობენ, თანამედროვის და 
ყოველგვარი „მატრაკვეცობისგან“ თავისუფალის. ისეთი 

„სილამაზე მაყურებლის თვალებში იმალება“.  პლატონი

aრქიტექტურა

გამოქანდაკებული  
სივრცე

„არსებობს 

გარკვეული 

ინტერაქცია 

ადამიანებსა და 

საგნებს შორის. 

aმის მიღწევას 

ვცდილობ, 

როგორც 

არქიტექტორი“.

პეტერ 
ცუმთორი



არქიტექტორები, როგორებიც არიან: ჟაკ ჰერცოგი, პიერ დე 
მერონი, ანეტ ჟიგონი, მაიკ გუიერი, პეტერ ცუმთორი _ თავიანთ 
ნამუშევრებს „ფენომენოლოგიური გამოცდილების“ მეთოდით 
ქმნიან. მათთვის არქიტექტურა „ლებენსველთში“ შექმნილ 
ობიექტად რჩება და ამიტომ უამრავი „გამოცდილების“ კუთხით 
უნდა იყოს განხილული. ამიტომ მნიშვნელოვანია მისი ყველა 
ასპექტი _ როგორ ჩაეწერება გარემოში შენობა, ფერი, მასალა, 
განთება, სურნელიც კი. 

ამ მიდგომის კორიფეს _ პეტერ ცუმთორის შემოქმედება 
განსაკუთრებით საინტერესოა და საგულისხმოა ჩვენთვისაც. 
მისი არქიტექტურა არის „უკომპრომისო“, „გულახდილი“, 
„მორიდებული“. ის ქმნის სივრცეს, სადაც ცხოვრობენ _ 
სადაც „ლებენსველთი“ არის გადაშლილი. მათი, როგორც 
არქიტექტორების, მიზანია არქიტექტურის მნიშვნელობის 
საკითხის უფრო მწვავედ დაყენება ურბანიზაციის, გლობა
ლიზაციისა და ადგილის იდენტურობის კრიზისის ვითარებაში.

ამიტომ 2009 წელს ცუმთორისთვის „მარგინალი“ არქიტექ
ტორის, პრიცკერის პრემიის გადაცემა, თავისთავად, 
ძალზე სიმბოლური იყო. ის ხომ ნამდვილი „ლოკალური“ 
არქიტექტორია. იქ, ალპების კალთებზე, პატარა გუნდთან 
ერთად, იგი ცდილობს, შექმნას „ნამდვილი“ არქიტექტურა, 
„წარმავალი სტილებისაგან“ და „ეფემერული მოდისაგან“ 
ხელუხლებელი. მის ნამუშევრებში ვერაფერს ნახავთ ისეთს, 
რასაც ე. წ. „სტარქიტექტები“ აკეთებენ.

მისი პატარა სახელოსნო ძალზე სკრუპულოზურად არჩევს 
პროექტებს, უდიდეს მნიშვნელობას ანიჭებს დეტალების 
დამუშავებას და თვითონ ასრულებს ყველა სამუშაო ნახაზს. ის 
არ ეძებს წარმატებას, არც ტიტულებს თუ ჯილდოებს. ის ქმნის 
ნამდვილ ან სუფთა არქიტექტურას, იმიტომ რომ არქიტექტურა 
უყვარს.

ამავდროულად, მისი არქიტექტურა უაღრესად თანამედროვეა, 
მოდერნიზმის სკოლაზე დამყარებული ფორმებით და 
გადაწყვეტებით. ცუმთორი თავის თავს „ფენომენოლოგიის“ 
დიდ მოყვარულსა და მიმდევარს უწოდებს. ის ასე აღწერს 
თავის დამოკიდებულებას: „ერთხელ ტბისპირა ქალაქის 

ერთ ლამაზ მოედანზე ვიჯექი კაფეში. მოედანი არკადებით 
იყო შემოფარგლული და შუადღის მზით გამთბარი. უეცრად 
განსაკუთრებული სიამოვნება დამეუფლა. ჩემს თავს ვკითხე: 
„რამ მაგრძნობინა ასე თავი?“ _ ყველაფერმა! საგნებმა, 
ადამიანებმა, ჰაერმა, ხმაურმა, ხმებმა, ფერებმა, ფორმებმა, 
ტექსტურებმა და მასალამ. და კიდევ რამ? ჩემი სულის 
მდგომარეობამ, გრძნობებმა. მივხვდი, რომ ეს ყველაფერი 
ჩემშია. ამის შემდეგ თვალები დავხუჭე და ეს მოედანი ჩემს 
აზროვნებაში გავაქრე. ყველაფერი, რასაც ვგრძნობდი, 
მყისიერად გაქრა. ამან მიმახვედრა, რომ მთავარი, რამაც ეს 
გრძნობები გამიჩინა, ატმოსფერო იყო. არსებობს გარკვეული 
ინტერაქცია ადამიანებსა და საგნებს შორის. ამის მიღწევას 
ვცდილობ, როგორც არქიტექტორი“.

პეტერ ცუმთორის აზრით, არქიტექტურული ხარისხის 
მაჩვენებელია ის ატმოსფერო, რომელსაც ესა თუ ის შენობა 
ქმნის _ მყისიერი კავშირი შენობასა და მის გარემოს შორის, 
ემოციური და არა ინტელექტუალური; სივრცის, მატერიის, 
სითბოს, განათების, ხმების და სურნელის. კავშირი, რომელიც 
ჰარმონიულად აკავშირებს მთელ ჩვენს არსებას და უნისონში 
მოჰყავს ჩვენი შინაგანი მდგომარეობა და გარე სამყარო. აი 
აქ იკითხება ნათლად მისი კავშირი ჰუსერლის  lebenswelt-ის 
იდეასთან _ „სივრცით-დროითი“ სამყარო საგნებისა, რო
გორსაც ჩვენ აღვიქვამთ ცხოვრების განმავლობაში; ან მარტინ 
ჰაიდეგერის „დაზაინის“ (გერმ. Dasein) _ სამყაროში არსებობის 
_ იდეასთან.

ის არ ქმნის „ლენდმარკებსა“ და ლამაზ „რენდერებს“. ის 
მიიჩნევს, რომ ცნობიერება და სხეული ერთი მთლიანობაა. 
პეტერ ცუმთორი ქმნის ადგილებს, სადაც „ცხოვრება“ 
მიედინება.

ადამიანისთვის ბავშვობის მოგონებები და სუბიექტური 
შთაბეჭდილებები ძალზე მნიშვნელოვანია. უაღრესად დიდია 
მათი მნიშვნელობა არქიტექტურული ენის ჩამოყალიბებაშიც. 
პეტერ ცუმთორის აზრით, შესაძლებელია ამ მოგონებათა და 
სუბიექტურ შთაბეჭდილებათა გარკვეულ არქიტექტურულ ენაში 
ჩამოყალიბება და გადაცემა სწავლების საშუალებით, ისევე 
როგორც ისწავლება რაიმე ენა.

მისი „არქიტექტურული ენა“ ცხრა ძირითად პუნქტად შეიძლება 
ჩამოყალიბდეს.

•	 არქიტექტურული ენა არის ანატომიური _ ანუ ის სხეულს 
ჰგავს, რომლის ნაწილებსაც შეიძლება შევეხოთ;

•	 ის ფიზიკურია _ მასების ურთიერთობის ჰარმონიული 
შეთანხმებაა;

•	 ის აკუსტიკურია _ სივრცე მუსიკალურ ინსტრუმენტს ჰგავს. 
ის აგროვებს ყველა ბგერას, აძლიერებს და ვიბრაციას 
უკეთებს თავისებურად;

•	 ის თერმულია _ ყოველი სივრცის, მასალის ზედაპირის 
ურთიერთკავშირი თავისებურ თერმულ ეფექტს ქმნის;

•	 სენსორული „ამბიანსების“ შემკრები არქიტექტურული 
სივრცე უნდა აწესრიგებდეს სხვადასხვა „ზღვარს“. 
მაგალითად, გარე პეიზაჟს სვამდეს ჩარჩოში და 
ინტერიერსა და ექსტერიერს შორის „განსხვავება“ 
მინიმუმამდე დაჰყავდეს;

•	 არქიტექტურული სივრცე უნდა ქმნიდეს „ინტიმურ მო
დელებს“ მასშტაბის ცვლილებების, ღიისა და დახურულის, 
შორის და ახლოს, საერთოსა და დაცულის ურთიერთობის 
საშუალებით;

•	 ამრიგად მოწესრიგებული და „გამოქანდაკებული“ არქი- 
ტექტურული სივრცე უნდა აძლევდეს სხეულებს საშუ
ალებას, თავისუფლად „ისეირნონ“;

•	 არქიტექტურული სივრცე უნდა იყოს მზად „საგნების“ 
განთავსებისთვის. ეს საგნები ხაზს უნდა უსვამდნენ და 
ამძაფრებდნენ თავიდანვე ჩადებულ არქიტექტურულ 
იდეას. ამრიგად, ლურსმნების რიგი თუ ტახტი ხაზს უსვამს 
კედლის ფერსა თუ ფანჯრების ფორმას.

•	 ბოლო და უაღრესად მნიშვნელოვანი _ არქიტექტურული 
სივრცე უნდა იღებდეს და აწესრიგებდეს ყოველგვარ შუქს, 
განათებას თუ სინათლეს.

პეტერ ცუმთორის ძირითადი პროექტები: ვალსის თერმული 
წყლების აბანოები, წმინდა ბენედიქტის სამლოცველო თუ სხვა 
მნიშვნელოვანი ნამუშევრები _ თითქოს ქანდაკებებივით 
გამოთლილია აზროვნების მონოლითიდან. მათი სამშენებლო 

პროცესიც ასევე ქანდაკების შექმნის პროცესს წააგავს. 
მაგალითად, კლაუსფელდის სამლოცველოს ინტერიერის 
ეფექტის მისაღწევად სპეციალური ნახშირი ორი კვირის 
განმავლობაში იწვოდა შენობის შუაგულში დანთებულ 
კოცონზე.

მე-20 საუკუნის 60-იანი წლებიდან დაწყებული, ურბანიზაცია 
უწყვეტად ქმნის „ნაგავ სივრცეებს“. ჩვენ მიერ წარმოდგენილი 
„პოეტური“ მიდგომა აბსოლუტურად საპირისპიროა იმისათვის, 
რომ არ დავკარგოთ კავშირი გარემოსთან, პირადულობასა 
და იდენტურობასთან. გლობალიზაციის ინტენსიფიკაციის 
პირობებში განსაკუთრებით საჭიროა, ხელახლა გავიაზროთ 
ჩვენი მიდგომა არქიტექტურისადმი, სივრცისადმი, იმ 
გარემოსადმი, რომელშიც ვცხოვრობთ.

რა ტიპის „ნაშენ“ გარემოში გვინდა ცხოვრება? არის ის 
საცხოვრებელი სივრცე ჩვენთვის მოდელი, რომელსაც ვქმნით 
და ვქმნით შეუჩერებლად?

შვეიცარიის მაგალითი ჩვენთვის ძალზე 
საინტერესოა. ამ ქვეყნის ბუნება ხომ 
ასე ჰგავს ჩვენსას. თუკი მათ შეძლეს 
თავიანთი მთების მაღალი კალთებიდან 
განჭვრიტონ მსოფლიოს არქიტექტურული 
„სიგიჟე“ და საპირისპირო, სწორი 
მიმართულებით განავითარონ 
თავიანთი გარემო, ჩვენ რატომ არ 
შეგვიძლია?! ჰარმონიის და სწორი 
განვითარების მიღწევა შესაძლებელია 
შრომისმოყვარეობითა და მიზნისადმი 
სწრაფვით. შვეიცარია და მისი 
არქიტექტურა ამის ნათელი მაგალითია! 

არქიტექტურული სივრცე უნდა იღებდეს და 

აწესრიგებდეს ყოველგვარ შუქს, განათებას  

თუ სინათლეს.

წმინდა ბენედიქტის 
სამლოცველო (1988 წ.)

კლაუსფელდის სამლოცველო  (2007 წ.)

ფენომენოლოგია 
არის სამყაროს 
ახსნის 
ფილოსოფიური 
მეთოდი 
ქვეცნობიერის, 
გამოცდილებისა 
და ანალიზის 
საშუალებით. 
ეს მეთოდი, 
უმეტესად, 
გერმანელმა 
ფილოსოფოსებმა 
_ ჰუსერლიმ და 
ჰაიდეგერმა 
განავითარეს.

aრქიტექტურა

ბოლოს ის ამერიკული სავარძელიც ჩამოსულა და, მასთან 

ერთად, პენსიაზე გასულ გენიოს ემიგრანტთა მთელი 

არმიაც _ მწერლები, დირიჟორები, ფილოსოფოსები, 

მსახიობები, პოლიტიკოსები და სხვები, რომლებიც მალე, 

ჩვეულებისამებრ, გარშემო შემოუსხდებოდნენ ხოლმე 

თავის მისტიკურ სავარძელში ჩამჯდარ რომანისტს და 

ინტერესით (გავამხელთ _ ზოგჯერ თვლემა-თვლემით) 

მოისმენდნენ ფრაგმენტებს მისი ახალი წიგნიდან...    

ლირიკული პედოფილიის შემთხვევის აღმწერმა 

ნაბოკოვმაც ამ ქვეყანას მოაშურა მოხუცებულობის ჟამს 

და იქ, სადაც ოდესღაც თავად იჯდა თავისი ცხოვრების 

ბოლო სასტუმროს ბაღში, მოგვიანებით მისივე მჯდომარე 

ქანდაკება დაიდგა...

ცოტა კი მერიდება ამათგან ჩემს გამოცდილებაზე 

გადართვა, მაგრამ რადგან დავიწყე, აუცილებლად უნდა 

მოვყვე, როგორ გამიცრუა იმედი შვეიცარიამ პირველ 

დღეს...  

გაიხსენეთ, რა ხდებოდა საქართველოში 1995 წელს: სიცივე, 

უშუქობა, დეპრესია... და, ამ დროს, არა თუ სხვა ქვეყანაში, 

არამედ სხვა საუკუნეში, საერთოდ სხვა პლანეტაზე 

აღმოვჩნდი. 

ჰოდა, არ გაინტერესებთ, რა მოხდა ამ სხვა პლანეტაზე? 

შუქი ჩაქრა... პირველივე დღეს! და მაინცდამაინც მაშინ, 

როცა 1990 წლის შემდეგ პირველად შევდექი ძლიერი 

ნაკადით წამოსული ცხელი შხაპის ქვეშ... 

მანამდე საქართველოში მხოლოდ იმის შესაძლებლობა 

გვქონდა, რომ ქართველ ფიზიკოსთა მიერ შექმნილი 

„ატმორის“ წყალობით გვებანავა, საიდანაც წანწკარით 

მოდიოდა წყალი და დროდადრო დენსაც გვირტყამდა 

მსუბუქად, ანდა, როგორც ბებიაჩემი ამბობდა, ბალზაკის 

რომანების კურტიზანებივით შუა ოთახში ჩამოდებულ 

ტაშტში გვეჭყუმპალა; და აი, როცა მეგონა, რომ 

ოთხმოცდაათიანების წყენას საბოლოოდ ჩამომრეცხავდა 

შვეიცარიული საშხაპე, წყალმა ნელ-ნელა იწყო გაგრილება 

და ბოლოს საერთოდ გაცივდა კიდეც... 

ვიფიქრე, რომ ქართული ჯადო ჩამოვუტანე შვეიცარიელებს 

და, სავარაუდოდ, აქაც აფეთქებულიყო ამათი მეცხრე 

ბლოკი... 

კიდევ უფრო ცუდად შევიქენი, როცა ადამიანების 

ჩრდილები აიჭიმა კედლებზე _ ჩვენთან მამაჩემის 

შვეიცარიელი მეგობრები მოსულიყვნენ და ჩემთვის 

გაუგებარი (და უკვე მიუღებელი) დღესასწაულის დადგომას 

გვილოცავდნენ. გაუგებარი (და უკვე მიუღებელი) იყო მათი 

საკარნავალო ჩაცმულობაც, სანთლებიც, ხელში  

რომ ეჭირათ და ის დიდი ნიღბებიც, სახეებზე რომ 

ჩამოეცვათ. ერთს დოლიც კი ჩამოეკიდებინა მხარზე  

შვეიცარიაში,  
პირველად… 

ლაშა ბუღაძე

(აი ისეთი, ოსკარ მაცერატს რომ აქვს გიუნტერ გრასის 

რომანში) და ზედ ჯოხებს ურტყამდა. 

ყველა ძალიან ბედნიერი იყო, დენი რომ აღარ გვქონდა 

და ახლა უშუქოდ რომ უნდა გვეცხოვრა რამდენიმე დღის 

განმავლობაში. ჩემთვის გაუგებარ დღესასწაულს Basler 

Fasnacht ერქვა, საუკუნეების წინათ დამკვიდრებულიყო 

ტრადიციად და აწი ისე უნდა გაგვეტარებინა ეს ოთხი თუ ხუთი 

დღე, თითქოს შუასაუკუნეებში ვცხოვრობდით… 

მეგონა, მომავლის ქვეყანაში მივდიოდი საქართველოდან და 

თურმე ვილჰელმ ტელის ეპოქაში დავბრუნებულვარ! 

მთელი ხუთი დღე ჩემი ქართველი ფიზიკოსების „ატმორზე“ 

ოცნებაში გავლიე…

თუმცა დასრულდა Fasnacht-ი და დაიწყო ის, რაც ჩემს 

პირველად შთაბეჭდილებად და გამოცდილებებად იქცა. 

მაგალითად, ჩემი შრომის გამო შვეიცარიაში პირველად 
გადამიხადეს ხელფასი: მე და მხატვარმა ანდრო ვეკუამ 

გოეთეანუმის ეზო დავწმინდეთ სოფელ დორნახში და კარგა 

გვარიანი ჰონორარიც მივიღეთ ამის შედეგად. 

შვეიცარიაში პირველად ვესტუმრე „მაკდონალდსის“ 

რესტორანს, რამაც წარუშლელი შთაბეჭდილება მოახდინა 

ჩემზე და საშინლად გაანაწყენა ჩემი შვეიცარიელი 

ნაცნობები, რომლებიც ვერ ხვდებოდნენ, რამხელა შოკი იყო 

პოსტსაბჭოთა თინეიჯერისთვის სრულიად უცხო და ახლებური 

საკვების _ გემოების _ აღმოჩენა. მამაჩემი ამბობს, რომ 

არასდროს დაავიწყდება, როგორი თვალები მქონდა, როცა 

პირველად გავსინჯე ბიგ-მაკი... 

სხვათა შორის, თვალები პრეზიდენტ შევარდნაძესაც 

გაუფართოვდა ორიოდე წლის მერე, როცა თბილისის 

„მაკდონალდსის“ გახსნის დღეს ჩააკბეჩინეს ბიგ-მაკი...

ბაზელში მოვაწყვე გრაფიკული ნამუშევრების პირველი 

გამოფენა, თუმცა ვერც ერთი ნახატის გაყიდვა ვერ 

მოვახერხე; დარბაზი ჩვენი სახელოსნოს გვერდით იყო 

და ვინც მოვიდა და მყიდველად მივიჩნიეთ, ყველამ  

სახელოსნოში შეიხედა, ჰოდა, შედეგად, თუკი ვინმემ რამე 

იყიდა იმ დღეებში _ მხოლოდ მამაჩემის ნამუშევრები.

შვეიცარიაში შევიძინე ჩემი პირველი კომპაქტ-დისკები 

(მანამდე ფირფიტებს ვაგროვებდი) და იქვე ჩავუყარე 

საფუძველი ჭოჭმანის მტანჯველ ტრადიციას: „რომელი 

შესრულება ჯობია _ ეს თუ ის?“

დაბოლოს, ყველაზე მთავარი: შვეიცარიაში შემიყვარდა 

პირველად და სერიოზულად... 

ამიტომ სულ ტყუილად ჰგონიათ, რომ შვეიცარიაში რაღაც 

სრულდება, ეს  საწყისების ქვეყანაა.      

შვეიცარიაში პირველად 17 წლის ასაკში მოვხვდი, 

1995 წელს.  მამაჩემი, რომელიც იმხელა იყო, 

რამხელაც  მე ვარ ახლა, ანუ 38 წლის, ბაზელში 

ცხოვრობდა ერთი წლის განმავლობაში და თავის 

წარმოუდგენლად ნათელ და დიდ სახელოსნოში 

ხატავდა წარმოუდგენლად დიდ ტილოებზე. 

ის ალბათ კიდევ დიდხანს დარჩებოდა ამ ქალაქში, 

პრაგმატულად აუხსნელ, თუმცა ემოციურად გასაგებ 

ნოსტალგიას რომ არ შეეპყრო და თავის აპათიურ 

სამშობლოში დაბრუნებაზე ფიქრი არ აკვიატებოდა... 

თუმცა ეს სხვა ამბავია და, სავარაუდოდ, ამაზე 

თვითონვე დაწერს თავის წიგნში. 

ჩემთვის კი შვეიცარია ერთხელ და სამუდამოდ 

დაუკავშირდა პირველად შთაბეჭდილებებს.

ამ დროს, შვეიცარია ჩემთვის ყოველთვის ისეთ 

ქვეყნად აღიქმებოდა, რომელიც არა პირველ, 

არამედ ბოლო შთაბეჭდილებებთან უნდა 

ყოფილიყო დაკავშირებული, რადგან, სხვა თუ 

არაფერი, ასე ვიცოდი ლიტერატურის (და, ზოგადად, 

კულტურის) ისტორიიდან…

მაგალითად, ჩემთვის ძვირფასმა (განსაკუთრებით კი  

მაშინ, 17 წლის ასაკში) ჰერმან ჰესემ თავისი 

ცხოვრების ბოლო წლები შვეიცარიულ სოფელ 

მონტანიოლაში გაატარა, სადაც მისი სახლის ეზოში 

შესასვლელ ჭიშკართან წლების განმავლობაში 

ზრდილობიან-მკაცრი გაფრთხილება ჰქონდა 

გამოკრული: „Bitte keine besuche“ („გთხოთ, თავი 

შეიკავოთ სტუმრობისგან“), რაზეც, დაუდასტურებელი 

ლეგენდის მიხედვით, მასთან მისულ თომას მანს 

დაუტოვებია წარწერა: „კარგი, შემდეგში იყოს“...

 

თომას მანიც შვეიცარიაში გადასახლებულა 

უკანასკნელ წლებში, სადაც მანამდე არ მოისვენა, 

ვიდრე ცოლმა ისეთივე სავარძელი არ მოუპოვა, 

როგორიც ამერიკაში ჰქონდა: კატია მანის თქმით, მის 

ქმარს სავარძელში მჯდომს დაუწერია  „დოქტორი 

ფაუსტუსი“ და შვეიცარიას მხოლოდ მას შემდეგ 

შეიგუებდა, როცა შესაბამისი სავარძელი ექნებოდა.   

“... Ich denke viel an Sie, Ihre sanfte Frau, Ihr 
schönes Haus, seine Landschaft und die mit Ihnen 
verbrachten wohltuenden Stunden. Ich war recht 
leidend damals, aber ich kann sagen, dass ich 
ruhiger und wohlgemuter geworden bin und meiner
Arbeit nachgehe wie vorher. Ich habe meinen Kampf 
durchgekämpft”.

Hermann Hesse - Thomas Mann:  
Briefwechsel

ambavi

76   VOYAGER   5/2016 77   VOYAGER   5/2016



შვეიცარიის 
ხელისუფლება 
განათლებაში 
ყოველწლიურად  
31 მილიარდი CHF-ის 
ინვესტიციას დებს.

რეიტინგი მსოფლიოს უნივერსიტეტებს შორის

ETH ZURICH – SWISS FEDERAL INSTITUTE OF TECHNOLOGY ZURICH  

„შვეიცარიის ფედერალური ტექნოლოგიური ინსტიტუტი ციურიხში“, N9

ÉCOLE POLYTECHNIQUE FÉDÉRALE DE LAUSANNE  

„ლოზანის ფედერალური პოლიტექნიკური სკოლა“, N30

UNIVERSITY OF BASEL – „ბაზელის უნივერსიტეტი“, N98 

UNIVERSITY OF ZURICH – „ციურიხის უნივერსიტეტი“, N106

UNIVERSITY OF BERN – „ბერნის უნივერსიტეტი“, N110

შვეიცარიული განათლების 
ამბიციური ხიბლი

შვეიცარიაში მთავარ სახელმწიფო სასწავლო 
დაწესებულებებად კონფედერაციის დაქვემ
დებარებაში შემავალი ორი უნივერსიტეტი 
– ციურიხსა და ლოზანაში განთავსებული 
ორი უმაღლესი ტექნიკური სკოლა მიიჩნევა: 
„შვეიცარიის ფედერალური ტექნოლოგიური 
ინსტიტუტი ციურიხში“ – Eidgenössische Tech-
nische Hochschule Zürich  (ETHZ, 10 000 სტუ
დენტით) და „ლოზანის ფედერალური პოლი- 
ტექნიკური სკოლა“ – École Polytechnique 
Fédérale de Lausanne (EPFL). 

შვეიცარიაში ბაკალავრიატი 3 წელს გრძელდება 
და სწავლა რეგიონების მიხედვით ფრანგულ, 
გერმანულ ან იტალიურ ენებზე მიმდინარეობს. 
მაგისტრატურაში სტუდენტები წელიწად-
ნახევარს ან ორი წელს სწავლობენ – აქ სულ 
უფრო მეტად პოპულარული ხდება ინგლისურ 
ენაზე სწავლა. ამის შემდეგ, დოქტორის ხარისხის 
მოსაპოვებლად, სტუდენტი იწყებს სამეცნიერო 
კვლევაზე მუშაობას, რასაც საშუალოდ სამი ან 
ოთხი წელიწადი სჭირდება.

შვეიცარიელი 
მასწავლებელი 
ყველაზე მაღალ­
ანაზღაურებადია 
ევროპაში (მხოლოდ 
ლუქსემბურგშია უფრო  
მაღალი მაჩვენებელი). 
საშუალო სკოლის 
პედაგოგის შემოსა­
ვალი 90 000 CHF-ია 
წელიწადში.  
მაშინ როცა  
მეზობელ ქვეყნებში  
46 500 CHF-იდან  
48 300 CHF-მდეა.

„ლე როზეის“ 400-კაციან კონტინგენტს 63 ქვე
ყნიდან ჩასული მოსწავლეები შეადგენენ, მათი 
5 პროცენტი ბრიტანელია (აქ სწავლობდნენ 
ელიზაბეთ ტეილორის, ჯონ ლენონისა და 
სერ როჯერ მურის შვილები; კენტის გრაფი 
და უინსტონ ჩერჩილის შვილიშვილი); ამ 
სკოლაში როტშილდებსა და ბორგეზეებსაც 
გადაეყრებით.

მშვენიერია ჟენევის ტბის მახლობლად, 
როლში, 114 000 კვ. მ ფართობზე განფენილი 
XIV საუკუნის შატო, ჩოგბურთის 10 კორტით, 
საუნებითა და ორთქლის აბანოებით. „ლე 
როზეი“ რამდენიმე კამპუსისგან შედგება. 

აქ 1000-კაციანი საკონცერტო დარბაზი, საჯი
ნიბო, იახტა და გამაჯანსაღებელი ცენტრია. 
იანვრიდან მარტის ჩათვლით სკოლა ზამ- 
თრის კამპუსში გადადის გშტაადში, სადაც 
სწავლის პროცესის დამთავრების შემდეგ 
მოსწავლეები ზამთრის სპორტის სახეობებს 
ეუფლებიან. გაკვეთილები ინგლისურად და 
ფრანგულად ტარდება. სამი აპლიკანტიდან 
უნივერსიტეტში მხოლოდ ერთი ხვდება. ბრი
ტანული „ბორდინგ“ სკოლებისგან განსხვა
ვებით, „ლე როზეი“ ისე იმართება, როგორც 
კერძო ბიზნესი.

მარიკა შალიკაშვილი

ევროპის 15 ყველაზე ძვირადღირებული 
სკოლა შვეიცარიასა და ბრიტანეთში მდება­
რეობს, თუმცა ამ სიაში შვეიცარია აშკარა 
ლიდერია. 
Le Rosey – იმ დიდგვაროვანი მოსწავლეების 
გამო, რომლებიც სხვადასხვა დროს აქ 
იღებდნენ განათლებას, „ლე როზეის“ 
მეფეთა სასწავლებელსაც უწოდებენ. აქ 
სწავლობდნენ ირანის შაჰი, მონაკოს პრინცი 
რენიე და ეგვიპტის მეფე ფარუქი. ამჟამად 
სწავლა წელიწადში 117 000 CHF ღირს და ის 
მსოფლიოში ყველაზე ძვირადღირებულ სკო
ლად მიიჩნევა.  135-წლიანი ისტორიის მქონე 
პრესტიჟული სასწავლებელი, ბრიტანული 
იტონის მსგავსად, უკონკურენტო ლიდერია. 

  პროფესიული სკოლები 

შვეიცარიის პროფილურ სკოლებში 
დაახლოებით 250 სპეციალობას ეუფლებიან. 
ამ დაწესებულებებში არსებულ პროფესიათა 
გრძელი სია ემყარება კვლევას, თუ რომელ 
სფეროში მუშაობაა განსაკუთრებულად 
მოთხოვნადი. ახალგაზრდების ორი მესამედი 
პროფესიულ განათლებას ირჩევს. კვირაში 
სამი-ოთხი დღე მოსწავლეები პრაქტიკას 
სპეციალიზებულ დაწესებულებებში გადიან. 

განსაკუთრებით პოპულარულ პროფესიებს 
შორისაა: ვაჭრობის მენეჯერი, მედდა, 
ასისტენტი საზოგადოების აღმზრდელობითი 
მუშაობის დარგში, მზარეული, პროგრამისტი, 
ელექტრიკოსი. 

სწავლის ხანგრძლივობა სამი ან ოთხი წელია. 
დარგობრივი განათლების სისტემის ბოლო 
საფეხურია უმაღლესი პროფესიული განათ- 
ლება, რომელიც ახალგაზრდებს ადმინისტ
რირებისა და წარმოების სფეროსთვის ამზადებს 
და მათ მაღალანაზღაურებად სამსახურში და
საქმების შანსებს უზრდის.

 სწავლების საფეხურები

საბავშვო ბაღში სწავლა შვეიცარიის სხვადასხვა 
ქალაქში აქამდე ნებაყოფლობითი იყო, თუმცა 
გაჩნდა ტენდენცია, რომ საბავშვო ბაღებში 
მოზარდები აუცილებელ უნარ-ჩვევებს იძენენ 
და სკოლაში ბევრად უკეთ მომზადებულნი 
მიდიან. საბავშვო ბაღის ასაკად 5-6 წელი 
მიიჩნევა. დაწყებით სკოლაში ბავშვები 7 
წლიდან აგრძელებენ სწავლას. მეთოდოლოგია 
კანტონების მიხედვით რეგულირდება და 
ერთმანეთისგან ზოგჯერ რადიკალურადაც 
განსხვავდება. საშუალოდ, დაწყებით სკოლებში 
სწავლის ხანგრძლივობა 8 ან 9 წელიწადია.

გიმნაზიაში (კანტონის მიხედვით) მშობლიურ 
ენას, უცხო ენებს, ალგებრას, გეომეტრიას, 
ისტორიას, გეოგრაფიასა და სხვა დისციპლინებს 
შეისწავლიან. შვეიცარიელი ახალგაზრდების 
90 პროცენტი ანუ 220 000 მოზარდი სკოლის 
დამთავრების შემდეგ სწავლას უმაღლეს 
სკოლაში აგრძელებს. 

შვეიცარიაში ბავშვების უმეტესი ნაწილი 
საჯარო სკოლაში სწავლობს, სადაც 
განათლებას ნაწილობრივ სახელმწიფო 
აფინანსებს.

კამპუსი  გშტაადში

შვეიცარიის 
მოქალაქეობის 
მქონე 20 მეცნიერი 
საბუნებისმეტყველო 
მეცნიერებებში 
ნობელის პრემიის 
ლაურეატი გახდა.

განათლება

საათივით მომუშავე 
შვეიცარიულ ბანკებს, 
უზუსტეს საათებს, 
უგემრიელეს 
შოკოლადსა და 
ზამთრის ფეშენებელურ 
კურორტებს არაფრით 
ჩამოუვარდება ქვეყნის 
კიდევ ერთი სავიზიტო 
ბარათი – შვეიცარიული 
განათლება. 

100 000 შვეიცარიელი 
და, ასევე, მსოფლიოს 
100-მდე ქვეყნიდან 
ჩამოსული სტუდენტი 
თუ მოსწავლე „კერძო 
სკოლების შვეიცარიული 
ფედერაციის“ (Swiss 
Federation of Private 
Schools _ SFPS) 240 
დაწესებულებაში 
სწავლობს. 

მათ უზადო რეპუტაციას 
მრავალწლოვანი 
გამოცდილება, 
მულტიკულტურული 
ქვეყნის იმიჯი, 
ცხოვრების მაღალი 
დონე, პოლიტიკური 
სტაბილურობა 
და განათლების 
„შვეიცარიული წესები“ 
განაპირობებს. 

აქ მნიშვნელოვანია 
სხვა კულტურების 
პატივისცემა, სწავ­
ლების მომთხოვნი 
მეთოდები და ცოდნის 
გადაცემის მაღალი 
ხარისხი. 





სპორტი

2001 წელი, უიმბლდონი. ყველაზე პრესტიჟული საჩოგბურთო 
ტურნირის მე-4 წრე. მოქმედი ჩემპიონი და ტიტულებით ATP-ს 
რეკორდსმენი (14 გამარჯვება Grand Slam-ის ჩემპიონატებში) 
პიტ სამპრასი ამომავალ ვარსკვლავს _ როჯერ ფედერერს 
ხვდება, რომელსაც უიმბლდონში 1998 წლის იუნიორთა 
პირველობა აქვს მოგებული.

როჯერი თუ როჟე? ის ხომ შვეიცარიელია?! _ კითხულობენ 
ჟურნალისტები. მათ ჯერ არ იციან, რომ რამდენიმე საათში ეს 
მომქანცველი 5-სეტიანი საჩოგბურთო თრილერი ფავორიტის 
მარცხით დასრულდება (6-7, 7-5, 4-6, 7-6, 5-7) და, მასთან 
ერთად, დასრულდება სამპრასის ეპოქაც! 

ხოლო ამ ბიჭს როჯერი ჰქვია _ თვითონ 

ასე ამბობს. 2012 წელს გერმანულ ჰალეში 

ერთ-ერთ ქუჩას როჯერ ფედერერის 

ხეივანი (ROGER FEDERER ALLEY) დაერქმევა. 

წელს ის აქ ვერ გაიმარჯვებს, მაგრამ 

მომდევნო 15 წლის მანძილზე GRAND SLAM-

ის ჩემპიონის 17 ტიტულს მოიხვეჭს, 

სამპრასის რეკორდს დაამხობს და, 

მითოლოგიური რაინდის მსგავსად, 

თვითონ გახდება `გველეშაპი~! ოღონდ, 

კეთილშობილი...

მაისში ევროპის ლიგის ფინალზე დასასწრებად ბაზელში 
ჩასულს, პირველი გაკვირვება ჯერ კიდევ `სენტ იაკობს პარკის~ 
ულტრათანამედროვე სტადიონის, საკათედრო ტაძრისა და 
აქაურობის სავიზიტო ბარათად ქცეული, ქალაქში გაბნეული 
ათეულობით შადრევნის ნახვამდე მელოდა. აღმოჩნდა, რომ 
ბაზელის აეროპორტი სულაც არ მდებარეობს ბაზელში ან 
თუნდაც შვეიცარიაში _ ის ფრანგული მულუზის ტერიტორიაზეა 
გაშენებული და მსოფლიოში ერთადერთია, რომელსაც ორი 
სახელმწიფო საზიაროდ აფინანსებს! 

ორგანიზატორები გულთბილად დაგვხვდნენ და მეორე 
დღისთვის ქალაქის გასაცნობი სპეციალური ექსკურსია 
დაგვიგეგმეს, რომლის დროსაც ქუჩებში ადგილობრივი სასულე 
ორკესტრი დაგვყვებოდა ესკორტად! მერე გასული საუკუნის 
დასაწყისში გამოშვებული ტრამვაით გაგვასეირნეს _ როჯერ 
ფედერერის სახლი გვაჩვენეს და მასზე ბევრი საინტერესო 
ამბავიც გვიამბეს.

ადგილობრივი საჩოგბურთო კომპლექსის ცენტრალური კორტი 
ფედერერის სახელს რომ ატარებს, არავის გაჰკვირვებია. 
ბოლოს და ბოლოს, როჯერი პირველი შვეიცარიელია, 
რომელმაც Grand Slam-ის ტურნირი მოიგო, ქვეყნის ნაკრებს 
დევისის თასზეც გაამარჯვებინა (2014 წ.) და მთავრობამაც 
2007 წელს, ისტორიაში პირველად, ცოცხალი თანამემამულის 
სახელობის საფოსტო მარკა გამოუშვა, რომელზეც ფედერერი 
უიმბლდონში მიღებული თასით ხელშია გამოსახული. 
ნამდვილად ეკუთვნოდა!

აი ტრამვაისა და მატარებლისთვის მისი სახელის დარქმევა კი, 
რაღა დაგიმალოთ და, მეუცნაურა!

2011 წელს `რეპუტაციის ინსტიტუტმა~ 

(REPUTATION INSTITUTE), 25 ქვეყანაში 

ჩატარებული გამოკითხვის შედეგად, 

ფედერერი, ნელსონ მანდელას შემდეგ, 

ყველაზე `სანდო, საყვარელ და პატივსაცემ 

ადამიანად~ დაასახელა. მის უბრალოებასა 

და კეთილშობილებას ხომ თითქმის ყველა 

ერთხმად აღნიშნავს. 

2002 წელს სამხრეთ აფრიკაში მომხდარ ავტოკატასტროფაში 
მეუღლესთან ერთად დაიღუპა როჯერის პირველი მწვრთნელი, 
37 წლის ავსტრალიელი პიტერ კარტერი, რომელიც მას 9 
წლის ასაკიდან ავარჯიშებდა. 21 წლის ფედერერმა ეს ამბავი 
ტორონტოში გაიგო და ძალიან განიცადა. 2005 წელს მან 
პიტერის მშობლები _ ბობი და დაიანა Australian Open-
ზე მიიპატიჟა პირადი სტუმრების სტატუსით და მას მერე 
ყოველწლიურად იხდის მათი მგზავრობისა (ადელაიდა _ 
მელბურნი, პირველი კლასით) და პანსიონის სრულ საფასურს. 
ისინი ყოველთვის ცენტრალურ კორტზე სხედან, ფედერერის 
პირადი მწვრთნელის უკან.

კიბოთი დაავადებულთა დახმარების პროგრამის (Make-A-Wish) 
ფარგლებში ფედერერს სთხოვეს გადარჩენილი პაციენტისთვის, 
ბეატრის ტიკოსთვის ხელის ჩამორთმევა და მასთან სამახსოვრო 
ფოტოს გადაღება. ნაცვლად ამისა, როჯერმა უიმბლდონზე 
ჩაიყვანა მთელი ოჯახი, გაიცნო მისი მშობლები და გააცნო მათ 
თავისი უახლოესი მეგობრები _ ხუან მარტინ დელ პოტრო და 
რაფაელ ნადალი, ბოლოს კი პირადად ავარჯიშა ბეატრისი...

თანამედროვე შვეიცარიული სპორტის ერთ-ერთი მთავარი 
სტრატეგია ეროვნული ინტერესებისთვის ემიგრანტებისა და 
მათი შთამომავლების გამოყენებას ეფუძნება. საფეხბურთო 
ნაკრების წევრთა ნახევარზე მეტს ფესვები აფრიკის, 
ცენტრალური და სამხრეთ ამერიკის, ყოფილი იუგოსლავიის 
ქვეყნებსა და ალბანეთთან აკავშირებს.

იგივე ტენდენციაა ჩოგბურთშიც. ჯერ კიდევ 1992 წელს, როდესაც 
შვეიცარიამ პირველად მოიგო ჰოპმანის თასი, მის ღირსებას 
პრაღაში დაბადებული იაკობ ჰლასეკი და შვეიცარიაში 
გათხოვილი ბულგარელი მანუელა მალეევა იცავდნენ. 

ფედერერსაც აქვს შერეული სისხლი და ორმაგი მოქალაქეობა 
_ როჯერი ნახევრად სამხრეთაფრიკელია, დედამისი, ლინეტ 
დუ რანდი იქ დაიბადა და მიუხედავად იმისა, რომ ოთხ 
ენაზე (ინგლისური, ფრანგული, გერმანული, შვეიცარიული 
გერმანული) მოლაპარაკე ვაჟი თავიდანვე მხოლოდ 
შვეიცარიის სახელით ასპარეზობდა, მისი წარმატებებით 
დედულეთშიც ამაყობენ. 

როჯერ ფედერერი 1981 წლის 8 აგვისტოს დაიბადა ბაზელში. 
აქედან გამომდინარე, ლოგიკურია, რომ მისი საყვარელი 
ციფრია 8, ხოლო საყვარელი ცხოველი _ მისივე ზოდიაქოს 
ნიშანი _ ლომი! 

კეთილშობილი  
გველეშაპი

ბიძინა ბარათაშვილი

4 droსპორტი

მოგეხსენებათ, ლომი ცხოველთა მეფეა და როჯერის 40-ზე მეტ 
მეტსახელს შორის (Betterer, Maestro, Fedex, Federer Express, 
Masterer, Teacherer, Professorer, Goderer, Rogerer, Winnerer, 
Greaterer, Swisserer  და სხვა), რითაც ის კიდევ ერთი რეკორდის 
მფლობელად გვევლინება, აუცილებლად მოიძებნებოდა 
სამეფო წოდება. ასეც არის: ინგლისში მას King Roger შეარქვეს, 
თუმცა როჯერი მთლად კლასიკური ლომიც ვერაა _ 13 წლამდე 
ის ვეგანი იყო და ხორცეულს საერთოდ არ ეკარებოდა. მისივე 
აღიარებით, ბავშვობიდან ეძალებოდა ფონდიუს, რომლის ჭამა 
ახლაც მთელ დღეს შეუძლია; უყვარდა მარწყვის ნაყინი და   
Lindor-ის შოკოლადის ტრიუფელები, რომელთა მავნე შედეგებს 
გაზიანი წყლითა და აქამდე შემორჩენილი უცნაური მეთოდით 
_ დღეში სამჯერ კბილების გამოხეხვით ანეიტრალებდა. 

ამ კონტექსტში გაუგებრად ეწერება ყოველწლიური საჩოგ
ბურთო ტურნირის, Swiss Open-ის ორგანიზატორთა მიერ 
თანამემამულის ჯიშიანი მეწველი ძროხებით მომარაგების 
პერმანენტული სურვილი. პირველად ეს მოხდა 2003 წელს: 

უიმბლდონიდან ტრიუმფალურად 

დაბრუნებულ როჯერს საშინაო ტურნირში 

გამარჯვების შემდეგ გშტაადიდან 

შინ მეწველი ძროხა, `ჯულიეტა~ 

გაატანეს. შექსპირისეული სეხნიისაგან 

განსხვავებით როჯერის `ჯულიეტამ~ 

ცხოვრება მშვიდობიანად განაგრძო და 

მომდევნო წელს ხბოც მოიგო, რომელსაც 

როჯერმა `ედელვაისი~ დაარქვა! 

ხორცმოძულე როჯერს 12 წლამდე ვერ გადაეწყვიტა, ჩოგბურთს 
გაჰყოლოდა თუ ფეხბურთს. ის დღემდე რჩება ადგილობრივი 
`ბაზელის~ თავგადაკლულ ფანად და `სენტ იაკობს პარკზე~ 
გამართულ შეხვედრებს მხოლოდ საზღვარგარეთულ 
ტურნირებში მონაწილეობისა და დასვენების პერიოდში 
აცდენს. დასვენებაც, ძირითადად, სამშობლოში ურჩევნია 
_ ალპურ სოფელ ვალბელასა და ციურიხის სამხრეთით, 
ვოლერაუში შეძენილ ვილებზე. თუ უფრო შორს მოუნდა 
წასვლა, დუბაიში ან მალდივებზე მიდის, სადაც საყვარელ 

გართობაში არავინ უშლის ხელს: დღე ბავშვებს ასწავლის 
ცურვას, მერე ვიდეოთამაშებში ეჯიბრება, გვიან ღამით კი და
სამშვიდებლად პიანინოს მიუჯდება ხოლმე ან `მერსედესს~ 
დააქროლებს ცარიელ გზებზე _ სიჩქარე მიყვარსო, ამბობს, 
თუმცა როლიკოსტერებისადმი პანიკურ შიშსაც აღიარებს!

ფედერერს ბავშვობიდან მოსდგამს საოცარი მიზანსწრა
ფულობა. რენე შტაუფერის წიგნში _ `The Roger Federer Story: 
Quest for Perfection~ მისი სიყრმის მეგობარი და პარტნიორი 
წყვილთა თანრიგში ივ ალეგრო იხსენებს: `16 წლისებს 
მასწავლებლებმა ჩვენი ოცნებების შესახებ გვკითხეს. ყველამ 
პირველ ასეულში მოხვედრა ვინატრეთ, მან კი დარწმუნებით 
განაცხადა, რომ ჯერ ათეულში მოხვედრას აპირებდა, შემდეგ 
კი _ უკვე ATP-ს პირველ ნომრობას! იმ დღიდან მას სხვა 
თვალით დავუწყეთ ყურება~.

დიდებისკენ მიმავალი გზის დასაწყისი სულაც არ იყო 
უღრუბლო. 90-იანი წლების დასაწყისში პატარა როჯერი 
პირველად ჩაერთო იუნიორთა ტურნირში და იქვე საშინელი 
იმედგაცრუებაც განიცადა _ ბაზელის ბავშვთა შეჯიბრზე 
მასზე 3 წლით უფროსმა რეტო შმიდლმა ახალბედას მშრალი 
ანგარიშით  _ 6-0, 6-0  მოუგო.

`მართალი გითხრათ, ის თამაში საერთოდ არ მახსოვს. მგონი, 
მაშინ 13 წლის ვიყავი, როჯერი _ დაახლოებით ათის, _ იხსენებს 
შმიდლი, რომელსაც სპორტული კუთხით იმ გამარჯვებამ ბევრი 
ვერაფერი შესძინა და დღეს ბაზელის პოლიციაში მუშაობს. 
_ ახლაც ბაზელის გარეუბანში ვცხოვრობ. პროფესიონალ 
ჩოგბურთელობაზე სერიოზულად არასოდეს მიოცნებია. 

საბოლოოდ პოლიციელობა გადავწყვიტე, რისკი და სწრაფი 
აზროვნება ხომ აქაც აუცილებელია. ბაზელის ქუჩებში ხალხი 
ხშირად მცნობს, ღიმილით მეკითხებიან ხოლმე, შენ ის არ ხარ, 
ფედერერს 6-0, 6-0 რომ მოუგეო?! ალბათ ზოგიერთი გულში 
იმასაც ფიქრობს, რომ როჯერი დღეს მილიონერია, მე კი _ 
უბრალო პოლიციელი, მაგრამ ეს არ მაღელვებს. პიროვნულად 
მას დიდ პატივს ვცემ. სხვა სპორტსმენებისგან განსხვავებით 
ფულმა იგი სულ არ შეცვალა, ისეთივე თავმდაბალი და 
უბრალოა, როგორც ადრე. ორჯერ შემხვდა შემთხვევით და 
ორივეჯერ ძველი ნაცნობივით მომიკითხა“.

აღსანიშნავია, რომ ფედერერი 1998 წელს უიმბლდონის 
იუნიორულ ფინალში ქართველ ჩოგბურთელს, ირაკლი 
ლაბაძეს შეხვდა და ანგარიშით 6-4, 6-4 მოუგო. 

Grand Slam-ის პირველ 16 ტურნირზე როჯერი მეოთხედფინალს 
ვერ გასცდა, მერე კი ერთიანად მოუმატა თამაშს და რეკორდს 
რეკორდი მიაყოლა! 

17 გამარჯვება უიმბლდონის, ავსტრალიის, საფრანგეთის და 
აშშ-ის ღია ჩემპიონატების ერთეულთა თანრიგში; ზედიზედ 10 
ფინალი ამ უპრესტიჟულეს შეჯიბრებებზე; 6 წლის შემაჯამებელი 
ტურნირი; დევისისა და ჰოპმანის თასები და ოლიმპიადის 
ოქრო-ვერცხლი!

ფედერერს ტრავმის გამო არასოდეს 

შეუწყვეტია მოედანზე თამაში. 

კოლეგები ამბობენ, ამას მეტოქისადმი 

პატივისცემის გამო აკეთებს, არ სურს 

მათი წარმატების დაკნინებაო! 

ცოტაც მის პირად ცხოვრებაზე ვთქვათ: 

როჯერის მეუღლე მირკა ვავრინეციც ჩოგბურთელი იყო 
(იგი სლოვაკეთში დაიბადა, მაგრამ 2 წლიდან შვეიცარიაში 
ცხოვრობდა ოჯახთან ერთად). მირკა შვეიცარიის 
ჩოგბურთელთა ნაკრებშიც თამაშობდა და სწორედ იქ გაიცნო 
როჯერი 2000 წლის სიდნეის ოლიმპიადისთვის მზადებისას. 
ერთად მხოლოდ ერთხელ მოუწიათ ასპარეზობა _ 2002 წელს 
ჰოპმანის თასზე, რომელიც როჯერს წინა წელს მოგებული 

ჰქონდა მარტინა ჰინგისთან წყვილში. ამ წარმატების გამეორება 
ვერ მოხერხდა, წლის ბოლოს კი მირკამ ტრავმის გამო სულაც 
დაასრულა თავისი კარიერა. 

წყვილმა 2009 წლის 11 აპრილს იქორწინა ბაზელის მახლობლად 
მდებარე პატარა ქალაქ რიენში, ვენკენჰოფ ვილაზე, მეგო
ბართა ვიწრო წრეში. 23 ივლისს მათ ტყუპი ქალიშვილი 
შეეძინათ, მილა როუზი და შარლენ რივა, 2014 წლის 6 მაისს 
კი _ ტყუპი ვაჟი, ლეო და ლენარტი!!! საინტერესოა, რომ 2010 
წელს როჯერის უფროსი და დაიანაც ტყუპის დედა გახდა.

ოჯახში ზედიზედ ტყუპების 2 წყვილის გაჩენის მათემატიკური 
ალბათობა 1:700  000-ზე ყოფილა! ჯონ მაკენროიმ ენამოს
წრებულად იხუმრა ამაზე: ფედერერი ყველაზე რთულ ამო
ცანასაც საოცარი სიმსუბუქით უმკლავდებაო!

მოკლედ, თუ საჭირო გახდა, ფედერერების ახალ თაობას 
ჩოგბურთის ყველა სახეობაში (ინდივიდუალური, წყვილები, 
მიქსტი) შეუძლია გამოსვლა და ვინ იცის, იქნებ მამის 
რეკორდების მოხსნაც! 

ოჯახში ზედიზედ 
ტყუპების ორი 

წყვილის გაჩენის 
მათემატიკური 

ალბათობა 
1:700 000-ზე 

ყოფილა! 
ჯონ მაკენროიმ 

ენამოსწრებულად 
იხუმრა ამაზე: 

ფედერერი 
ყველაზე რთულ 

ამოცანასაც 
საოცარი 

სიმსუბუქით 
უმკლავდებაო!

ამერიკული VOGUE-ის მთავარი რედაქტორი, 
თანამედროვე მოდის სამყაროს 
ყველაზე გავლენიანი ქალი  ანა ვინტური 
ფედერერის არც ერთ მატჩს არ აცდენს 
2002 წლიდან, მიროსლავა ფედერერთან 
ერთად კუმირს მუდამ ტრიბუნიდან 
ამხნევებს და  მოდის საკითხებში როჯე
რის მთავარი მრჩეველია. ანა ვინტუ
რის დამსახურებით, ფედერერი მაღალი 
მოდის კვირეულების ხშირი სტუმარი 
და გლამურული ჟურნალების საყვარელი 
რესპონდენტია.

შესაძლოა 35 წლის 
როჯერ ფედერერმა 
ვეღარასდროს მოიგოს 
GRAND SLAM-ის მე-
18 ტიტული, მაგრამ 
ეჭვგარეშეა, რომ მან 
თავისი კარიერა  
და პირადი ცხოვრება 
შესაშურად ააწყო.  
ამ თვალსაზრისით, ის 
ისტორიაში უდიადესია 
მათ შორის, ვისაც კი 
ოდესმე დაუდგაამს 
ფეხი ჩოგბურთის 
კორტზე!

84   VOYAGER   5/2016 85   VOYAGER   5/2016



ჯანმრთელობა და კეთილდღეობა _ ისტორიულად, სწორედ ეს 
გახლდათ ორი უმთავრესი მიზეზი, რის გამოც შვეიცარიას არა 
მხოლოდ თხილამურებით სასრიალოდ, არამედ უფრო დიდი 
ხნითაც სტუმრობდნენ ხოლმე. ყველაფერი კი საკუთარი კეთი
ლდღეობის დაცვას უკავშირდებოდა _ როგორც ფიზიკური, ისე 
ფინანსური თვალსაზრისით.
 
მეცხრამეტე საუკუნეში შვეიცარიულ სანატორიუმებზე უკეთეს 
დასასვენებელ ადგილს ვერსად იპოვიდი. დიდი ხნით ადრე, 
ვიდრე დავოსი ეკონომიკური ფორუმების მასპინძლად იქცეოდა, 
იქაურობა ერთ დიდ გამაჯანსაღებელ ცენტრს წარმოადგენდა. 

სწორედ დავოსში დაწერა რობერტ ლუის სტივენსონმა „განძის 
კუნძულის“ ბოლო თავები, ხოლო თომას მანის „ჯადოსნური 
მთისათვის“ სწორედ აქაურობა იქცა  მოქმედების უმთავრეს 

ადგილად. დღეს სანატორიუმი უფრო გამაჯანსაღებელ 
სასტუმროსა თუ სპა-კურორტს დაემსგავსა, თუმცა არსი 
იგივე დარჩა _ ეწვიეთ შვეიცარიას, დაისვენეთ და გაიკაჟეთ 
ჯანმრთელობა! ასობით სპეციალიზებულ სასტუმროსა და 
9 სერტიფიცირებულ ველნეს-კურორტზე გამაჯანსაღებელი 
პროგრამა ემყარება ფიტნესს, წყლის, თერმულ და კოსმეტიკურ 
პროცედურებს, კვებასა და რელაქსაციას. 

აქ ყველა პირობაა შექმნილი აქტიური თუ პასიური დასვენე
ბისათვის – უმაღლესი დონის სამედიცინო-გამაჯანსაღებელი 
პროცედურების ფართო სპექტრი, გამოკვლევები, „ჭკვიანური 
დაბერების“ პროგრამა, ველნესი, ექსკურსიები ულამაზეს 
ადგილებში, ჯანსაღი, გემრიელი კვება და ა. შ. მათი მიზანია  არა 
მხოლოდ გამოაჯანმრთელონ სტუმრები, არამედ ასწავლონ 
მათ საკუთარ თავზე ზრუნვა.

თეა სხიერელი

TSCHUGGEN 
GRAND HOTEL 
AROSA

ამ ტოპ-სასტუმროს ბინად
რები განსაცვიფრებელი 
ხედებით დატკბებიან; 
სამთო-სათხილამურო კუ- 
რორტ აროსამდე კი სასტუმ
როს კუთვნილი მატარებლით 
(Tschuggen-Express) მივლენ.  
130 ულამაზესი ნომერი  
დიზაინერმა კარლო 
ლამპაციმ დააპროექტა, 
ხოლო 5000 კვ. მ ველნეს-
კომპლექსი _ ცნობილმა 
მარიო ბოტამ.   
ოთხ სართულზე წყლისა 
და ველნესის ჯადოსნური 
სამყარო (Tschuggen  
Bergoase) თუხთუხებს და 
მიედინება. აქ ესთეტიკური 
პროცედურები, ქვის მღვიმე, 
პრივატული სპა, სამედიცინო 
ველნესი, ფიტნესი, 
მედიტაციის ოთახები და 
ბუხარი გელოდებათ.
ფასი: 327 CHF-იდან.

 
Sonnenbergstrasse, Arosa 

www. tschuggen.ch

AROSA დავოსის 
სამხრეთით 
მდებარეობს, მთაში 
(1740-1920 მ) სუფთა 
მშრალი ჰაერია; 
განსაკუთრებით 
სასარგებლოა 
ფილტვებისა და 
ანემიისათვის.  
აქ მზიანი, უქარო, 
უნისლო კლიმატია.

სასტუმროს საკუთარი 
რკინიგზით უსწრაფესად 
მოხვდებით სათხილამურო 
ტრასასთან.

რელაქსაციის  ოაზისი

spa

MINERALBAD & SPA
Rigi Kaltbad

ამ პატარა დასახლებაში 
600 წელია ადამიანები 
სამკურნალო აბაზანებს 
იღებენ. სახელგანთქმული 
არქიტექტორის, მარიო 
ბოტას მიერ აშენებული სპა-
კომპლექსი განტვირთვისა 
და ძალების აღდგენისთვის 
საუკეთესო ადგილია 
– აუზები, სპა, ბალახის 
ორთქლის აბანო, დასვენების 
ზონა, ლაუნჯი, სადაც 
მინერალური წყალი ამოდის, 
მიწისქვეშა „კრისტალური 
აუზი“, რომელშიც შუქი 
კრისტალის მსგავსი 
სარკმლებიდან აღწევს.
Mineralbad & Spa-ში 
ვეგისიდან საბაგირო გზით 
მოხვდებით, ან ვიცნაუდან – 
სამთო რკინიგზით.

 
 Rigi Kaltbad 

www.mineralbad-rigikaltbad.ch

ENGADINE BAD
Scuol 

სკოულსა და მის 
შემოგარენში ოცზე მეტი 
მინერალური (დასალევი 
და სამკურნალო) წყაროა. 
თერმული ცენტრი Engadine 
Bad Scuol ძველი რომაული 
და ირლანდიური აბანოებით 
ისტორიულ იერსახეს 
ინარჩუნებს. აქ  შვეიცარიის 
ეროვნული პარკი, 
ტერასპის ციხესიმაგრე, 
უძველესი ნაგებობები და 
ქვემო ენგადინის ხეობის 
მდიდარი ეთნოკულტურა 
დაგხვდებათ. ყველაფერი 
მოგხიბლავთ – დიდი 
აუზები, ჯაკუზი, ორთქლი, 
ბანაობის ისტორიული 
რიტუალები (საპნის მასაჟი 
ჯაგრისით, დამატენიანებელი 
საცხის მასაჟი), 
ნახევრად ჩაბნელებული 
მოსასვენებელი ოთახები, 
საიდანაც საბნებში გახვეული 
სტუმრები მთების პეიზაჟით 
ტკბებიან.

Via dals Bogns 323
www.engadinbad.ch

OBERWAID 
KURHOTEL & 
PRIVATKLINIK
St. Gallen 

ეს სასტუმრო თავისი 
სამედიცინო ცენტრით, 
რომლის ექიმებიც უახლეს 
ტექნოლოგიებსა და 
მკურნალობის მეთოდებს 
იყენებენ, ნამდვილი 
სამოთხეა. აქედან მთებისა 
და ბოდენის ტბის ულამაზესი 
პანორამა იშლება. 

ირგვლივ მოვლილი 
ბაღები და პარკებია. სამი 
რესტორანი – Seeblick 
(ხედით ტბაზე), Parkblick 
(ხედით პარკზე) და  
Stübli – „ჭკვიანურ საკვებსა“ 
და ადვილად მოსანელებელ 
კერძებს გთავაზობთ. 

აქვეა დიდი და სუპერთა
ნამედროვე ველნეს-ზონა. 

 
Rorschacher Strasse 311 

www.oberwaid.ch

LIMMATHOF  
NOVUM SPA
Baden

აქაური თერმული წყლებით 
2000 წლის წინათ რომაელები 
სარგებლობდნენ. 19 სპა 
მდინარე ლიმატის ნაპირასაა 
გაშენებული. Limmathof 
Novum Spa ველნესის 
ნამდვილი ოაზისია. 

სტუმრებს სთავაზობენ 
ჰიდრომასაჟის აუზს, თურ
ქულ აბანოს, ექიმ კნაიპის 
თერაპიულ აბაზანებს, 
პრივატულ სპა-კაბინეტებს; 
აქაური ატმოსფერო და 
დახვეწილი დიზაინი თქვენს 
დასვენებას დაუვიწყარ 
მოგონებად აქცევს. 

მინერალებით მდიდარი 
წყლების ტემპერატურა  
47 გრადუსია. მისი 
სამკურნალო თვისებები 
ფიზიკურ და სულიერ 
ჰარმონიას გაგრძნობინებთ.

Bahnhofplatz 1
www.baden.ch

შვეიცარია იდეალური 
ადგილია იმისათვის, 
რომ  ზამთარში 
თხილამურები და სპა 
ერთმანეთს შეუთავსოთ. 

7132 THERME
Vals 

არქიტექტურის მოყვარულები მთელი 
მსოფლიოდან მოემგზავრებიან ამ პა
ტარა სოფელში, გრაუბიუნდენის კან
ტონში, სადაც დგას სპა-კურორტის 
უნიკალური შედევრი, კვარცული მომ
წვანო ქვის 60  000 ნაჭრისგან ნაგები 
შენობა. ეს არა მხოლოდ დიზაინერული 
საოცრება, არამედ ჯანმრთელობის ტაძა
რიცაა. 

30-გრადუსიანი წყალი სამკურნალო 
მინერალებით, არომატული ორთქლის 
აბანოები, მღვიმეები, ცივი და ცხელი 
აბაზანები, ქვებიდან ამომავალი 
წყაროები – ყველაფერი თავმოყრილია 
არქიტექტორ პეტერ ცუმთორის ნაგებო
ბაში, რომელსაც სახელმწიფო იცავს.

 
7132 Vals

www.7132.com

„ლე გრან სპას“ გუნდი ევროპის  
ყველაზე ცნობილ იოგებთან ერთად 
ყოველწლიურ საგანგებო პროგრამას 
სთავაზობს თავის მომხმარებლებს. 
ვარჯიშები სასტუმროს ნათელ იოგა-
სტუდიაში ანდა მიმდებარე ბაღში მიმდი
ნარეობს ხოლმე, საიდანაც ალპების 
თვალწარმტაცი ხედი იშლება. 

ამასთანავე, სპა-სამზარეულოს შეფის, 
ურს გშვენდის ზედმიწევნით გათვლილი 
დიეტა ორგანიზმის სრული გაწმენ- 
დისა და გაჯანსაღების პრინციპითაა 
შედგენილი. 

ყველაფერი ეს კი სწორედ ისეთ შედეგს 
იძლევა, რომელზეც არც ერთ სხვა ამგვარ 
დაწესებულებას არ მიუწვდება ხელი. 

Untergstaadstrasse 17

LE GRAND BELLEVUE
Gstaad

შვეიცარიის ალპების მთელი ხიბლი 
აქ ლამის ხელისგულზეა გადაშლი
ლი. სრულიად შეცვლილი და გამო
ცოცხლებული გამოხვალთ მსოფლიო 
კლასის სპადან, რომელიც მარილით 
გაჯერებული ორთქლის კაბინებში პრო
ცედურების დიდ მრავალფეროვნებას 
გთავაზობთ. 

ეს გამაჯანსაღებელი სივრცე ნამდვილი 
სამოთხეა: 3000 კვ. მეტრზე განთავსე- 
ბული მსოფლიო დონის ცენტრი ნების
მიერი, თვით უმაღლესი სტანდარ- 
ტებითაც კი გასაოცარი შესაძლებ
ლობებით გამოირჩევა. მისი 11 საპრო
ცედურო ოთახი და დახელოვნებულ 
თერაპევტთა პროფესიონალური გუნდი  
იმგვარ მომსახურებას გაგიწევთ, ძილშიც 
რომ არ დაგსიზმრებიათ! თუმცა, ვიდრე 
დაძაბულობის მოსახსნელ მასაჟს გაი
კეთებთ, გირჩევთ, ჯერ დახურულ 
აუზსა თუ ჯაკუზის მიაკითხოთ, მერე 
კი პირადად თქვენთვის შერჩეულ 
თერაპიასაც ჩაგიტარებენ: სრულად 
გაწყობილ საპროცედურო ოთახებში 
გინდათ სხეულის გამაჯანსაღებელ ვარ
ჯიშებს შეუდგებით, გინდათ სხეულს 
გაირუჯავთ ან, სულაც, იოგას საფუძვლებს 
შეგასწავლიან. მოკლედ, აქედან 
გალამაზებული და ფრთაშესხმული  

გამოხვალთ.

BAD ZURZACH – უძველესი ქალაქი 
რაინზე, 1000 მეტრის სიღრმიდან 
ამოსული სამკურნალო, ოზონით 
გასუფთავებული მარილიანი 
წყაროებით. 

YVERDON – ტბის თერმული კურორტი 
ქვიშის პლაჟით; მინერალებისა და 
ეთერზეთების შემცველი წყლებით.

LEUKERBAD – სამხრეთ-დასავლეთ 
შვეიცარიის ყველაზე პრესტიჟული 
სპა;  ღია და დახურული 
აბაზანების, ჯაკუზის და საუნების 
მრავალფეროვანი არჩევანით.

SCUOL – მზიანი, ცხელი წყლების 
კურორტი (1250 მ) ყველა სეზონზე 
ჯადოსნურ დასვენებას გთავაზობთ.

LAUSANNE PALACE (ლოზანა) – ტაილან­
დური, ჩინური, კორეული მასაჟები და 
მაროკოული რელაქსაცია რასული.

LA RÉSERVE
Genève 

ჟენევის ტბის სანაპიროზე მდიდრულ სასტუმროში ჟაკ  
გარსიას ბრწყინვალე დიზაინით გაფორმებული ნომრები და 
ორი რესტორანი (ფრანგული და იაპონური)  გელოდებათ.  
ექსკლუზიური შეთავაზებაა 2000 კვ. მ-ზე მოწყობილი ველნეს- 
კომპლექსი და საბავშვო ცენტრი, 17 სილამაზის კაბინეტი 
La Prairie-სა და Thalgo-ს პროდუქციით, ღია და დახურული 
აუზები, ჰამამი, საუნა, სოლარიუმი, არომათერაპია, ჩოგ
ბურთის კორტები.  ეს სასტუმრო ჯანსაღი ცხოვრების წესის 
მოყვარულებისთვისაა.

 
Route de Lausanne  301

www.lareserve.ch

რეკომენდაცია

LA PRAIRIE 
 
1932 წლიდან Clinique La Prairie ერთა
დერთია ევროპაში, რომელიც ესთე- 
ტიკური მედიცინის სრულ კომპლექსს 
გვთავაზობს: დიაგნოსტიკა, ექსკლუ- 
ზიური კოსმეტიკა, პლასტიკური ქირურ
გია (სახისა და სხეულის კორექცია და 
გაახალგაზრდავება, მკერდის აღდ- 
გენა), პროგრამა Beautymed მამაკა
ცებისა და ქალებისათვის (სისხლის 
მიმოქცევის გაუმჯობესება, სხეულის  
გამაგრება, მანუალური მასაჟები, ელექ- 
ტროსტიმულაცია), ყოველდღიური ფიტ
ნესი და წყლის ტანვარჯიში; დაბოლოს 
ყველაზე მნიშვნელოვანია კლინიკის  
ნოუ ჰაუ – გაახალგაზრდავების პროგ- 
რამა – რევიტალიზაცია ცხვრის ემბ
რიონის ექსტრაქტის (CLP) ინიექციებით, 
რომლებიც იმუნურ სისტემას არნახულად 
აძლიერებს, აღადგენს ჯანმრთელ უჯ
რედებს, აუმჯობესებს ჰორმონალურ და 
ნივთიერებათა ცვლას, აჩერებს კიბოს 
უჯრედების ზრდას.

Clinique La Prairie ფლობს მუდმივად 
განახლებად აპარატურას, რომელიც 
უახლესი კომპიუტერული სისტემითაა 
აღჭურვილი. ის მსოფლიო კლასის 
ლაზერულ საოპერაციო ცენტრადაა 
აღიარებული.

 
Rue du Lac 142, Clarens-Montreux

www.lapraiirie.ch

LEMANIC 
 
დაბერების საწინააღმდეგო პროგრამა 
კლიენტებს სთავაზობს სამედიცინო, 
ქირურგიული და ესთეტიკური მომსა
ხურების უნიკალურ კომპლექსს. გაახალ
გაზრდავებისა და ზოგადი გაჯანსაღები
სათვის ვიტამინოთერაპია და გაწმენ- 
დილი უჯრედების ექსტრაქტზე დამზა
დებული პრეპარატები გამოიყენება. 

ესთეტიკური დერმატოლოგიის განყო
ფილება კანის საფარის გაახალგაზრდა
ვებაზე მუშაობს: BEST (ენდოგენური 
გაჯანსაღების გლობალური მეთოდი), 
რადიოტალღოვანი თუ სველი ლიფტინგი, 
ბოტოქსი, ცელულიტის კორექცია, კრიო
ლიპოლიზი, თმის გაჯანსაღება და ა. შ. 
ლაზერული ქირურგიის განყოფილება 
უჯრედების განახლების პროცედურას, 
სისხლძარღვების, ნაწიბურების, აკნეს 
მკურნალობას, პერმანენტულ ეპილა
ციას, ნაოჭების გასწორებასა და სხეულის 
აღდგენას გთავაზობთ. შეგიძლიათ 

ჩაერთოთ აღმოსავლური მედიცინისა 
და ევროპული ტექნოლოგიების გამოყე
ნებით შექმნილ პროგრამაში  Derma-SPA, 
რომელიც დაუჯერებლად გარდაქმნის 
თქვენს კუნთებსა და კანს.

LE MIRADOR

ლავოს რეგიონის შუაგულში, ჟენევის 
ტბასთან მდებარე ეს სიმშვიდის მზიანი 
ოაზისი ენერგიის ბიომოლეკულური 
აღდგენის მეთოდით, წონის დაკლე
ბის პროტეინული პროგრამითა და 
შვეიცარიაში იმ ერთადერთი Givenchy-ს 
სპათია სახელგანთქმული, სადაც 
განუმეორებელი აბაზანები, საუნე- 

ბი და გამაჯანსაღებელი პროცედურები 
გელოდებათ. მდიდრული დასვენება 
ჯანმრთელობაზე ზრუნვას ერწყმის. 
სასტუმრო „მირადორის“ კონცეფცია 
მოიცავს მკურნალობას ბუნების წიაღში, 
სადაც უმაღლესი დონის სამედიცინო 
მომსახურება კლიენტს მიეწოდება, 
როგორც დასვენების ნაწილი. აქ მუშაობს 
დერმატოლოგიის, ალერგოლოგიისა 
და ლაზერული თერაპიის კლინიკა, 
რომელიც გთავაზობთ დაბერების 
საწინააღმდეგო პროცედურებს ბიოლო
გიური პრეპარატების გამოყენებით: 
რბილ ლიფტინგს, სახის პლასტიკას, 
ბოტოქსს, ნაოჭების აღდგენას, ლაქებისა 
და მკვდარი უჯრედების მოშორებას.

Mirador 5, Chardonne
www.mirador.ch

შვეიცარიის  სამედიცინო კლინიკები 
და სამკურნალო-გამაჯანსაღებელი 
სასტუმროები მომსახურების 
იდეალურ სტანდარტებს 
აკმაყოფილებენ. აქ არა მხოლოდ 
უმაღლესი დონის, სუპერთანამედ- 
როვე სამედიცინო მომსახურება და 
დასვენება, არამედ კულინარიული 
აღმოჩენები გელით – ჯანსაღი 
საკვების შერწყმა გურმანულ  
მიდრეკილებებთან.  

LA PRAIRIE

შვეიცარიის კონფედერაცია 

(ლათ. CONFOEDERATIO HELVETICA) 

ფედერაციული რესპუბლიკაა.

ფართობი 41293 კმ2. მანძილი 

ჩრდილოეთიდან სამხრეთით  220 კმ, 

აღმოსავლეთიდან დასავლეთით 348 კმ. 

საზღვრის სიგრძე 1881კმ.

შვეიცარიას დასავლეთით ესაზღვრება 

საფრანგეთი, ჩრდილოეთით _ გერმანია, 

აღმოსავლეთით _ ავსტრია და ლიხტენშტეინი, 

სამხრეთით _ იტალია; ყველაზე მაღლა 

მდებარე სოფელია იუფი (გრაუბიუნდენი)  

2126 მ; ყველაზე დაბლა მდებარე 

სოფელია ასკონა (ტიჩინო)  96 მ.  

ყველაზე დიდი ქალაქები: 

ციურიხი 336800 მცხოვრები, 

ჟენევa  173500, ბაზელი 168700, 

ბერნი 122700, ვინტერტური 

102123, ლუცერნი 57000. შვეიცარიის 

მოსახლეობის რაოდენობა 2-ჯერ გაიზარდა  

XX საუკუნის დასაწყისიდან დღემდე. 

მოსახლეობის თითქმის სამი მეოთხედი 

(74%) ქალაქის მკვიდრია. მსოფლიოს 

ყოველი მეათე მილიარდერი 

შვეიცარიაში ცხოვრობს.  

ციურიხი და ჟენევა 
მსოფლიოს უძვირესი ქალაქების 

სამეულშია. ზამთარში ცენტრალური 

ევროპული დროა CET,  მარტის ბოლოდან 

ოქტომბრის ბოლომდე კი ქვეყანა ზაფხულის 

დროზე გადადის CET+1. შვეიცარიაში 

1500-ზე მეტი ტბაა. ისინი  

იმდენად სუფთაა, რომ ბევრგან წყლის 

დალევა პირდაპირ ტბიდან შეიძლება.  

ყველაზე დიდი ტბებია: LAC LÉMAN, 

CONSTANCE LAGO MAGGIORE, LAKE 

ZURICH. მდინარეები _ რაინი, რონა, ტიჩინო 

(პო) და ინი (დუნაი) სათავეს შვეიცარიაში 

იღებს. ქვეყნის ტერიტორიის 14%  
ნაციონალურ პარკებს 

და სახელმწიფო ნაკრძალებს 

უკავია. შვეიცარიის რომელ წერტილშიც 

არ უნდა იყოთ, 20 km-ის რადიუსში 

აუცილებლად იქნება tba ან mdinare.

კლინიკები



როცა 1989 წელს პრინცმა მიხაილ მასალსკიმ საკუთარი 
კოსმეტიკური კომპანიის დაარსება გადაწყვიტა, მისთვის 
სრულიად ცხადი იყო, რა გამოწვევების წინაშე იდგა ქალი 
მეოცე საუკუნის ბოლოს. 

„მინდოდა, სახის კანის 

დაბერების საწინააღმდეგო 

საშუალებებზე გამეკეთებინა 

აქცენტი. სწორედ ასე დაიბადა 

SWISS LINE-ის შექმნის იდეა“.

მიხაილ მასალსკის საკუთარი კომპანიის დაარსებამდე 
დიდი გამოცდილება ჰქონდა მიღებული. ის ათწლეულების 
განმავლობაში მუშაობდა კომპანიებში _ Revlon და La Prairie.

„საკმაო დრო მქონდა იმისთვის, რომ კარგად დამენახა, თუ 
რა სურდა მომხმარებელს. მშვენივრად ვხედავდი იმასაც, რა 
მიმართულებით განვითარდებოდა ეს ინდუსტრია. აშკარა 
ფაქტი იყო, რომ მსოფლიოს მოსახლეობა ბერდებოდა და 
ნაოჭების საწინააღმდეგო, სახის მოვლის საშუალებების 
ინდუსტრია აუცილებლად გახდებოდა წამყვანი ტრენდი“.

მასალსკიმ თავისი იდეის განსახორციელებლად შვეიცარია 
აირჩია _ მსოფლიოში ეკოლოგიურად ყველაზე სუფთა 
ქვეყანა, რომელსაც სამეცნიერო ბაზაც და ბუნებრივი რესურსიც 
იდეალურად უწყობდა ხელს მსგავს ინდუსტრიაში ლიდერის 
პოზიციის დასაკავებლად.  

„სხვა ქვეყნებში სახის მოვლის პროდუქტები მოდისა და 
სუნამოების ბაზაზე აღმოცენდა, შვეიცარიაში კი ღრმა ცოდნა 
მოლეკულურ მეტაბოლიზმსა და მის კავშირზე სახის კანის 

კანის მოვლისა და სხეულის გაახალგაზრდავების საკითხში შვეიცარია უკვე დიდი ხანია გახდა 

წამყვანი ქვეყანა. არა მხოლოდ მისი სუფთა ჰაერი, კამკამა წყალი და მშვენიერი მთები კურნავს 

სულსა და სხეულს, არამედ წამყვანი კლინიკებიც, რომლებმაც ერთ-ერთმა პირველებმა დაიწყეს 

ადამიანის დაბერების პროცესთან ბრძოლა და ამ საქმეში უდიდეს წარმატებას მიაღწიეს. 

მსოფლიოს ერთ-ერთი ცნობილი კომპანია _ Swiss line-ი, რომელიც კანის ნაოჭსაწინააღმდეგო 

პროდუქტებს ქმნის, სწორედ შვეიცარიაში მდებარეობს.  

სალომე დადუნაშვილი

კოსმეტიკისა და მედიცინის 
ზღვარზე

„ის, რაც SWISS LINE-ს 

გამოარჩევს მისი 

კონკურენტებისგან, 

არის ბუნებასთან 

დაბრუნებისა 

და დახვეწილი 

ფარმაცევტული 

მეთოდების შერწყმის 

ფილოსოფია“.

შედეგადაც ღეროვანი უჯრედების ექსტრაქცია მცენარეული 
მასალიდან გახდა შესაძლებელი. ეს აღმოჩენა რამდენიმე 
ნაბიჯით უსწრებდა დროს და Swiss line-ი ლიდერის პოზიციაში 
აღმოჩნდა. 

„ეს აღმოჩენა მართლაც ძალიან დროული იყო. კანის 
მოვლის ინდუსტრია ბიოტექნოლოგიებზე აკეთებდა აქცენტს 
და სრულიად ნათელი იყო, რომ მცენარეული ექსტრაქტები 
კანის მოვლის საშუალებების მომავალი იყო. გარდა 
ამისა, მომხმარებლის მოთხოვნაც იცვლებოდა. ეთიკური 
მოსაზრებებით, ცხოველური წარმოშობის ღეროვანი უჯრედები 
წარსულს ბარდებოდა“.

„ის, რაც Swiss line-ს გამოარჩევს მისი კონკურენტებისგან, 
არის ბუნებასთან დაბრუნებისა და დახვეწილი ფარმაცევტული 
მეთოდების შერწყმის ფილოსოფია“, _ ამბობს მასალსკი 
და სრულიად მართალია. ამას მოწმობს მისი შემართება, 
საქმისადმი ფანატიკური ერთგულება, პედანტურობა და, 
რაც არანაკლებ მნიშვნელოვანია, მისივე სახის კანი.  დღეს 
არა მხოლოდ ქალები, არამედ მამაკაცებიც აქტიურად 
ერთვებიან სახის კანის მოვლის პროცესში. „სვის ლაინის“ 
პროდუქცია მათთვის ბუნებრივი არჩევანია, ვინაიდან მისი 
გამოყენება ერთნაირი წარმატებით შეუძლიათ ორივე სქესის 
წარმომადგენლებს და მას არ აქვს ბევრი კოსმეტიკური 
პროდუქტისთვის დამახასიათებელი მკვეთრი სუნი.  

დღეისათვის ორიგინალური Cell Shock-ის ნაოჭსაწინააღმდეგო 
პრეპარატების გვერდით კომპანია წარმოგვიდგენს Cell Shock 
White-ს _ სახის პროდუქტებს მათეთრებელი ეფექტით, რომ
ლებიც, მზის აქტიურობის სიმძლავრის გათვალიწინებით, იმ 
ქვეყნებისთვისაა განკუთვნილი, სადაც მზე წლის განმავლობაში 
უფრო ხანგრძლივად ანათებს. Force Vitale-ი ალპური ეკო
სისტემითაა შთაგონებული და სახის დატენიანებისკენაა 

ნაადრევ დაბერებასთან სამედიცინო და ფარმაცევტული 
კვლევის შედეგად ჩამოყალიბდა, ამიტომ შვეიცარიაში 
შექმნილი პროდუქტები შედეგზეა ორიენტირებული“. 

„როცა Swiss line-ი შევქმენი, პარტნიორად მონტრეში მდებარე 
კლინიკა Lemana-ს პროფესორი ალფრედ პფისტერი შევარჩიე. 
ეს ძალიან ცნობილი კლინიკა იყო უჯრედოვან დონეზე 
ორგანიზმის გაახალგაზრდავების კვლევის საკითხში“. 

სწორედ ამ თანამშრომლობის შედეგად შეიქმნა კომპანია  
Swiss line-ის პირველი პროდუქტი, რომელიც უდიდესი 
პოპულარობით სარგებლობდა, ვინაიდან ამგვარი ეფექტი 
მანამდე მხოლოდ კლინიკაში ინიექციების მეშვეობით 
მიიღწეოდა. პროდუქტის ბაზას ცხოველური წარმოშობის 
ღეროვანი უჯრედები წარმოადგენდა, თუმცა 2002 წელს 
კომპანიის მეცნიერებმა მიაკვლიეს მეთოდს, რომლის 

„ჩვენი მიზანია არა მხოლოდ 

უმაღლესი ხარისხის, არამედ 

ინოვაციებში ლიდერობის 

შენარჩუნება. გვსურს, 

მინიმუმამდე შევამციროთ 

მანძილი კოსმეტიკასა და 

მედიცინას შორის“.

მიმართული. ხაზი Water Shock კი სპეციალურად კანის 
გაწმენდაზეა ორიენტირებული და მისი მთავარი ინგრედიენტი 
ეგრეთ წოდებული ენტლებუხის ველური წყალია _ Wild Water, 
რომელიც იუნესკომ ბიორეზერვების ნუსხაში შეიტანა. 

„ჩვენი მიზანია არა მხოლოდ უმაღლესი ხარისხის, არამედ 
ინოვაციებში ლიდერობის შენარჩუნება. გვსურს, მინიმუმამდე 
შევამციროთ მანძილი კოსმეტიკასა და მედიცინას შორის“. 

„ვუპასუხოთ კანის მუდმივად ცვალებად საჭიროებებს 21-ე 
საუკუნეში“  _ სწორედ ამ მიზნით გააკეთა კომპანიამ აქცენტი 
ურბან-დეტოქსზე. თანამედროვე ქალაქების გამოწვევა მძიმე 
ეკოლოგიური მდგომარეობაა. Swiss Line-ის პროდუქტების 
შემადგენლობაში შემავალი ეს კომპლექსი სახის კანს სწორედ 
ტოქსინებისგან გათავისუფლებაში ეხმარება. 

„ჩემს საყვარელ პროდუქტად Cell Shock Face Lifting Complex-ი 
რჩება. სახის დამჭიმავი ეფექტის მქონე ეს საშუალება ჩვენი 
ყველა დროის ბესთსელერია. იმისთვის, რომ კიდევ უფრო 
გავაუმჯობესოთ, მას Urban-Detox Complex-იც დავუმატეთ. ეს 
შრატი შეგიძლიათ დღისითაც გამოიყენოთ და ღამითაც სახის 
დამატენიანებელი საცხის ქვეშ და თავად ნახავთ, როგორ შედეგს 
მიიღებთ“.

ეს პროდუქტები ისეთივეა, 

როგორიც თავად შვეიცარია 

_ ქვეყანა, სადაც ბუნების 

ბრწყინვალება და უმაღლესი 

ტექნოლოგიები ერთმანეთს 

ერწყმის.

ღრმა ცოდნა მოლეკულურ 

მეტაბოლიზმსა და მის 

კავშირზე სახის კანის ნაადრევ 

დაბერებასთან სამედიცინო 

და ფარმაცევტული კვლევის 

შედეგად ჩამოყალიბდა. 

„სვის ლაინის“ სიამაყეა ორი სრულიად ახალი და უნიკალური 
პროდუქტი, ურბან-დეტოქს კომპლექსის შემცველი _ ესენცია. 
ესენცია დაიტანება სახის გაწმენდის შემდგომ და სახის 
მოვლის სხვა პროდუქტების გამოყენებამდე. ის ამზადებს კანს, 
აძლიერებს შრატის ეფექტს და კანს უფრო მეტად ატენიანებს. 

კლიენტების მომსახურება უფრო მეტად პერსონიფიცირებული 
რომ გახდეს, „სვის ლაინის“ ვებგვერდზე შესაძლებელია 
მარტივი კითხვარის შევსების მეშვეობით განსაზღვროთ 
ამ მარკის პროდუქტი, რომელიც თქვენს კანს იდეალურად 
შეესაბამება.  

„სვის ლაინი“ ამაყობს იმ ფაქტითაც, რომ მათ პროდუქტებში 
იმავე რაოდენობის აქტიური ნივთიერებებია გამოყენებული, 
რამდენიც სატესტო ვერსიებში, რომლებსაც კლინიკური 
ცდების დროს იყენებენ ეფექტიანობის განსასაზღვრად. ეს არა 
მხოლოდ პროდუქტის მაღალ ფასს განაპირობებს, არამედ მის 
მაღალეფექტიანობასაც. 

„სვის ლაინის“ სახის მოვლის საშუალებების ოქროსფერი 
კაფსულები დიდი ხანია გახდა ფუფუნების საგანი. ეს ჯადოს
ნური საცხები მართლაც ასხივოსნებენ სახეს და დასვე- 
ნებული, ახალგაზრდა კანის ეფექტს ქმნიან.

Beauty Salon Frank Provost
22'  Abashidze Str. 

 +995 577 47 14 15;  +995 597 99  55 22
E.mail: swissline@swissline.ge

Find us on Facebook: Swiss Line Georgia

როცა მზარეულად მუშაობა დაიწყეთ, შეფები ასეთი 
პოპულარობით არ სარგებლობდნენ. მაშინ რა იყო თქვენი 
მოტივაცია? 

იმიტომ დავიწყე, რომ მიყვარს პროდუქტები, მზადება. 
ვგრძნობდი, რომ ეს შემეძლო. მიყვარდა გემო, სუნი, 
შეგრძნება, მინდოდა ამ სივრცეში ყოფნა. 14 წლის ვიქნებოდი, 
როცა სახლში ვამზადებდი საჭმელს. ბებიაჩემი  მზარეული 
იყო კანტინში, რომელიც ყასბებს ემსახურებოდა. მას მივყავდი 
სამზარეულოში. ახლა ეს აღარ შეიძლება, მაგრამ საბავშვო 
ბაღში ყოფნას ამ ქვაბებს შორის სირბილი მერჩივნა. ერთხელ 
მეგობარმა, რომელიც მზარეული იყო, მთხოვა, დიდი ვახშმის 
მომზადებაში დავხმარებოდი და სწორედ მაშინ მივხვდი, 
რას ნიშნავს კარგ პროდუქტებთან მუშაობა. გარდა ამისა, 

მიყვარს ჭამა და ეს იყო ნამდვილი მიზეზი, რის გამოც შეფი 
(იცინის) გავხდი. ბოლო 10 წლის განმავლობაში შეფები და 
სახლში საჭმლის მზადება ახალ ტრენდად იქცა. ტელევიზიამ 
და ინტერნეტმა უფრო პოპულარული და ხელმისაწვდომი 
გახადა უცხო რეცეპტები. ახლა ეს კარგი ტონია. ადრე ხომ 
მხოლოდ დიასახლისები ამზადებდნენ საჭმელს სახლში. 
ახლა ახალგაზრდებიც სახლში რჩებიან და სამზარეულოში 
ტრიალებენ. 

მგონი, უფრო და უფრო მეტი ადამიანი იქნება სახლში მზადების 
მომხრე. რესტორანში ივლიან მაშინ, როცა განსაკუთრებული 
საკვები მოუნდებათ, ამიტომ ალბათ შეფები კიდევ დარჩებიან 
პოპულარობის პიკზე, თუმცა როცა ახალგაზრდა შეფები 
ნამდვილ ცხოვრებას ეჯახებიან, ეს ურთულესია. 

და რა არის შეფის ნამდვილი ცხოვრება?

რაღაც მძიმე და ფანტასტიკური (იცინის).
დილის 6-ზე ვიღვიძებ, მაგრამ ღამის პირველსა და ორს 
შორის ვწვები. როცა დასვენების დღე მაქვს, შემიძლია ერთი 
საათით მეტი ვიძინო, მაგრამ 2 პატარა ბავშვი მყავს და ისინი 
რას დაგაძინებენ?! მთელი დღე ფეხზე ხარ და დარბიხარ, ამას 
კიდევ დაუმატეთ უდიდესი პასუხისმგებლობა და დაახლოებით 
მიხვდებით, რა არის შეფის ცხოვრება.

ამ ტენდენციის პოპულარობა ალბათ იმანაც განაპირობა, რომ 
ახლა ყველა პროდუქტის ყიდვაა შესაძლებელი. ადამიანები 
ახალ გემოებში ეძებენ ინსპირაციას. თქვენთვის რა არის 
ინსპირაციის წყარო?

მეც სწორედ ეს პროდუქტების მრავალფეროვნება შთა
მაგონებს. მიყვარს კარგი პროდუქტები, საოცარ სიამოვნებას 
განვიცდი, როცა შესანიშნავ ლიმონს ან თევზს ვხედავ, 
მსიამოვნებს მათთან შეხება. ჩემი სამსახურის გამო ბევრს 
ვერ ვმოგზაურობ ახალი პროდუქტების აღმოსაჩენად, 
ძირითადად, მოაქვთ ჩემთან პროდუქტები. ხანდახან ვურეკავ 
მომწოდებლებს და ვეუბნები: „აბა, რა გაქვთ ახალი? რამე 
მომეცით განსაკუთრებული“, _ და ისინიც მაწვდიან. 

სეზონურობა კიდევ ერთი ტენდენციაა, თქვენ რამდენად 
ეყრდნობით მას?

ჩემთვის, რა თქმა უნდა, სეზონურობა მთავარია და ჩვენი მენიუ 
წელიწადში რამდენჯერმე იცვლება. ადგილობრივი პროდუქტი 
თუ საუკეთესო არ არის, არ ვიყენებთ. გარდა ამისა, მხოლოდ 

ადგილობრივ პროდუქტს ვერ დავეყრდნობით, რადგან ჩვენი 
კლიენტები საუკეთესოს მოითხოვენ და თუ მსოფლიოს ყველა 
რესურსი არ გამოვიყენეთ, ჩვენი საკვები მათთვის მოსაწყენი 
გახდება. ჩვენ უნდა გვქონდეს საუკეთესო ხიზილალა, 
სკალოპები, ხამანწკები. შვეიცარიაში სახელმწიფო ერევა 
ეკონომიკის საკითხებში, ამიტომ, მაგალითად, თუ გადაწყდა, 
რომ წელს ადგილობრივი წარმოების მარწყვი უნდა გაიყიდოს, 
ყველა ქვეყნისთვის საზღვარი, ფაქტობრივად, იკეტება _ 
იმდენად დიდი გადასახადებია, რომ შემოტანილი პროდუქტი 
10-ჯერ უფრო ძვირი ღირს. ეს კარაქსაც ეხება, ჩვენ კი ბევრ 
კარაქს ვიყენებთ. ამ თვალსაზრისით, სულ მანიპულირება 
გვიწევს. სამაგიეროდ, ხორცი აქ შესანიშნავია. ასე რომ, თან 
სულ ფიქრია საჭირო, რას ამზადებ.

რა კერძის გასინჯვას ურჩევთ მათ, ვინც შვეიცარიაში 
პირველად მოგზაურობს? 

ჩვენთვის აქ საუკეთესო, რა თქმა უნდა, ყველია. იცით, რომ 
ყველი სხვადასხვა ხარისხის არებობს. როცა შვეიცარიაში 
ჩამოვედი, მივხვდი, რომ ნამდვილი შვეიცარიული ყველი 
არც გამესინჯა. ის არც გადის ექსპორტზე _ ჯერზი ბლუ, გრია, 
ვილთჰოიერი, ქუ ფლედლე. იმისთვის, რომ ეს ყველი გასინჯოთ 
საუკეთესო ხარისხის, შვეიცარიაში უნდა ჩამოხვიდეთ.

რა თქმა უნდა, ფონდიუ კერძებს შორის ყველაზე ტრადიციულია, 
მაგრამ მე ასევე ძალიან მიყვარს კრაუპენ სუპე ანუ ოსპის სუპი; 
ძალიან ტრადიციული წვნიანია და ძალიან გემრიელიცაა. 
ასევე, რაკლეტი, რა თქმა უნდა. მაგრამ აუცილებლად კარგ 
რესტორანში უნდა მოხვდეთ, რომ საუკეთესო გასინჯოთ.

სასმელზე რას გვეტყვით, შვეიცარიულ ღვინოს თუ აწყვილებთ 
თქვენს კერძებთან? 

კი, საკმაო რაოდენობით ვყიდით შვეიცარიულ ღვინოს და 
კლიენტებს ვთავაზობთ კერძებთან ერთად. სან პიეტრო ამ  

სალომე დადუნაშვილი

სასტუმრო „დოლდერ გრანდის“ სტუმრები ყოველთვის საუკეთესოს მოითხოვენ და იღებენ კიდეც. 

გერმანული წარმოშობის შეფი ჰეიკო ნიდერი მიშლენის 2 ვარსკვლავის მფლობელი და ნამდვილი 

არტისტია. მისი შექმნილი კერძები არა მარტო გემრიელი, არამედ ისეთი ლამაზიცაა, რომ უნებლიეთ 

დაფიქრდები, ღირს თუ არა ამ სილამაზის დაშლა. დილის 9 საათი, როცა ჩვენი შეხვედრა დაინიშნა, 

ჰეიკოსთვის თითქმის შუადღეა, მისი დილა დიდი ხანია დაიწყო. სამზარეულოში ყველა ძირითადი 
განკარგულება გაცემულია, მაგრამ ტელეფონი მაინც განუწყვეტლივ რეკავს, ის კი ყოველ ჯერზე 

მოკრძალებულად გვიხდის ბოდიშს და თვალს ეკრანისკენ აპარებს.

შეჯიბრი საკუთარ თავთან 

გამარჯვებული მიშლენს იღებს
მიყვარს კარგი 
პროდუქტები, 
საოცარ 
სიამოვნებას 
განვიცდი, როცა 
შესანიშნავ 
ლიმონს ან 
თევზს ვხედავ, 
მსიამოვნებს 
მათთან შეხება.

შეფი

წუთისთვის ჩემი საყვარელი ღვინოა. ხშირად ეს პროდუქტი, 
ისევე როგორც ყველი, არ გადის ექსპორტზე და თუ შვეიცარიაში 
არ ჩამოხვალთ, ვერც გასინჯავთ. გარდა ამისა, ეს პატარა 
მეღვინეობები არ ყიდიან ღვინოს საცალოდ.  თუ არ გიცნობენ, 
როგორც კლიენტს, არ გაძლევენ ღვინის შეძენის საშუალებას. 
ეს არა მხოლოდ ღვინოს ეხება. 

მე მქონდა ასეთი შემთხვევა, როცა ახალი 
ჩამოსული, მოვხვდი მომწოდებლებთან, 
რომლებიც ხორცით ვაჭრობენ. საუკეთესო 
საქონლის, ღორის, ირმის ხორცი ჰქონდათ. 
აქეთ-იქით დავრბოდი, ვარჩევდი, ისინი 
კი ცოტა უცნაურად მიყურებდნენ. მხოლოდ 
მერეღა მივხვდი, რომ მე კი არ ვიყავი 
კლიენტი, ისინი მაფასებდნენ, უნდოდათ 
თუ არა საერთოდ ჩემთან საქმის დაჭერა. 
ეს ხშირი შემთხვევაა შვეიცარიაში.

თქვენი კერძები ძალიან ლამაზია და ეს ნამდვილად 
დამატებითი ტალანტია. 

თავის დროზე არც ვცდილობდი კერძის მორთვას, მაშინ არც 
თუ ისე ბევრი დამხმარე მყავდა. მიმაჩნდა, რომ საჭმელს 
უნდა ელაპარაკა თავის თავზე, მაგრამ აქ რომ მოვხვდი და 
მივიხედ-მოვიხედე, მივხვდი, რომ ამ რესტორნის კლიენტებს 
რაღაც უფრო ექსკლუზიური უნდა შევთავაზო. ამიტომაც ამ 
მიმართულებით განვვითარდით და ახლა ძალიან მომწონს 
ამის კეთება.

დღეს მაღალი კლასის რესტორანი კულინარიული შოუცაა. 
ეს არ არის, უბრალოდ, საჭლის მიღება. ადამიანებს უნდათ 
გართობა, სიამოვნება, სიურპრიზი; რას ფიქრობთ ამ 
მიმართულებაზე?

მიმაჩნია, რომ თუ კერძი სუპერგემრიელი არ არის, არ აქვს 
მნიშვნელობა, როგორ გამოიყურება. რა თქმა უნდა, ვცდილობთ, 
კლიენტი გავაკვირვოთ, გავართოთ, ვასიამოვნოთ, მაგრამ ეს 
არ უნდა იყოს დისნეილენდი. ეს არის მშვენიერი რესტორანი, 
რომელიც უმაღლესი კლასის პროდუქტით ამზადებს საკვებს. 
სანამ მენიუს მოგართმევთ, ჯერ აპერიტივებს შემოგთავაზებთ. 
როცა მენიუში ჩაიხედავთ, უკვე ხვდებით, თუ რა შეიძლება 
გელოდეთ ამ აპერიტივების გასინჯვის შემდეგ. ეს არის საღამო, 
რომელზეც უნდა ისაუბრონ, განიხილონ კერძი, მისი გემო, 
სრულიად უნდა მოსწყდნენ ყოველდღიურობას. 3 საათის 
შემდეგ კი, როცა აქედან გავლენ, უნდა ახსოვდეთ არა ყველა 
კერძის გემო, არამედ ის, რომ საოცარი საღამო გაატარეს.

რომელი კერძით ამაყობთ?

ასეთი ბევრია და სეზონურად იცვლება. ახლა ეს არის სოკო, 
რომელიც არც ისე ძალიან მიყვარს, მაგრამ უგემრიელესად 
ვამზადებ (საოცარი სილამაზის კერძის სურათს გვაჩვენებს 
ტელეფონში). ამ კერძის მოსამზადებლად 100 ნაბიჯია 
საჭირო. ყველა ყვავილი პინცეტით თავსდება თეფშზე.  ჩვენი 
ლობსტერიც საოცარია და ყველას ვურჩევ, გასინჯონ.

სექტემბრის ბოლოდან მოყოლებული და მთელი ზამთარი 
თეთრი ტრიუფელის სეზონია. მას მთის კარტოფილთან ერთად 
ვამზადებთ; ასევე ძალიან პოპულარულია შავი ტრიუფელი და 
ღვინოში მომზადებული კვერცხი. 

ეს პროფესია უდიდესი წნეხია. 550 თეფშის აწყობა ერთ 
საღამოს უკვე სერიოზული გამოცდაა, მაგრამ ვერავითარი 
წნეხი ვერ გაიძულებს, განვითარდე, თუ არ გაქვს შინაგანი 
ძრავა, რომელიც მუდამ ჩართულია; მუდმივად უნდა 
ეჯიბრებოდე საკუთარ თავს. ასე იმსახურებ ვარსკვლავებს და 
ასე ინარჩუნებ მათ. მე ყველა კერძს თავად ვამოწმებ, თავად 
ვსინჯავ და ყველა სუ-შეფს ამას ვუმეორებ _ უნდა მოგწონდეთ 
და ტკბებოდეთ საკუთარი კერძებით, მხოლოდ ასე მიაღწევთ 
სრულყოფილებას. 

მიმაჩნდა, რომ საჭმელს 
უნდა ელაპარაკა 
თავის თავზე, 
მაგრამ აქ მივხვდი, 
რომ ამ რესტორნის 
კლიენტებს რაღაც უფრო 
ექსკლუზიური უნდა 
შევთავაზო. 

ალბათ არც ერთ სამზარეულოს მსოფლიოში არ აქვს ასეთი კომფორტის მომგვრელი და სახალისო 
კერძები, როგორიც შვეიცარიულს. ქვეყანაში, სადაც ოფიციალურად 4 ენაზე საუბრობენ, კერძებიც 
იტალიური, ფრანგული და გერმანული სამზარეულოს გავლენებს განიცდის. გარდა ამისა, ფონდიუ 

ის კერძია, რომელიც ალბათ სწორედ თავისი ინტერაქტიულობის გამო ყველამ იცის. რა ჯობია 
გამდნარი ყველით სავსე ცხელი ქვაბის გარშემო მეგობრებთან ერთად ჯდომას და პატარა 

შამფურებზე წამოგებული პურის ნაჭრებით ყველის ყვითელ ლავაში „თევზაობას“. არც ისაა 
გასაკვირი, რომ კერძების უმრავლესობაში ძირითადი ინგრედიენტი ყველია.

ნინო ლურსმანაშვილი

შეფი

ფონდიუს  წარმოშობას, რომელიც შვეიცარიული სამზა
რეულოს სავიზიტო ბარათად იქცა, ცივ ზამთარსა და გლეხების 
მოსაზრებულობას უნდა ვუმადლოდეთ. გარე სამყაროს 
მოწყვეტილ სოფლებში, ბეღელში ზამთრის მიწურულს 
რჩებოდა დიდი რაოდენობით სხვადასხვანაირი გამომხმარი 
ყველი, რომელსაც ისე ვერ შეჭამდნენ, თუ არ დაადნობდნენ; 
მას ემატებოდა წინა დღის სადილის ნარჩენებიც: მოხარშული 
კარტოფილი, პური, თეთრი ღვინო და საკმაზები. 

დღეს ყველა რეგიონს ფონდიუს საკუთარი რეცეპტი აქვს. 
ყველის ფონდიუს გარდა არსებობს ბურგუნდიულიც (Fondue 
Bourguinonne), რომელშიც ადუღებული კარაქი და საქონლის 

ხორცის ნაჭრებია; ამ კერძს ახლავს სოუსების ნაკრები, კიტრის 
მწნილი და ხახვი.

 

საქმე ისაა, რომ ყველის მოზრდილ თავს (უმეტესად, 
არომატულ, ადვილად დნობად რაკლეტს) ცეცხლის ალზე 
აჩერებენ, შემდეგ დამდნარ ნაწილებს ააფხეკენ და თეფშზე 
აწყობენ. მოგართმევენ ფონდიუს მსგავსად _ მოხარშულ 
კარტოფილთან, ნეკა კიტრის მწნილსა და ხახვთან ერთად, 
რომლებიც ყველს მცირე ლუკმებად უნდა შეატანოთ.  

ყველი, პური და კეთილი გული

ფონდიუს ჩვენამდე მოღწეული პირველი 
რეცეპტი 1699 წელსაა დაწერილი 
გერმანულად. მისი სათაურია: „როგორ 
მოვხარშოთ ყველი ღვინოში“. მანამდე დიდი 
ხნით ადრე შვეიცარიელებმა იცოდნენ 
რაკლეტის (Raclette) მომზადება. ფიქრობენ, 
რომ მისი სახელი წარმოიშვა ფრანგული 
სიტყვისაგან racler _ აფხეკა.

გასტრონომია

RÖSTI

შვეიცარიის გერმანულენოვან ნაწილ
ში რიოშტი ფერმერი გლეხების 
ტრადიციული საუზმე იყო, დღეს კი 
მთელ ქვეყანაში ეროვნულ კერძად 
მიიჩნევა და მას ყოველ რეგიონში 
სხვადასხვაგვარად ამზადებენ. 
რიოშტის ძირითადი ინგრედიენტი 
მუნდირში მოხარშული კარტოფილია; 
მას ფცქვნიან, მსხვილ სახეხზე ხეხავენ 
და მოზრდილ კვერებად წვავენ, სანამ 
ორივე მხარეს კანი ოქროსფერი არ 
გახდება _ ასეთია ძირითადი რეცეპტი, 
თუმცა მერე საქმეში ფანტაზია ერთვება. 
მაგ., ბაზელში რიოშტის ბევრი ხახვით 
ამზადებენ, ტიჩინოში _ ბეკონითა 
და როზმარინით, აპენცელში _ პასტა 
„კაზერეჩესთან“ (რქები), ბეკონსა და 
ყველ აპენცელერთან ერთად.

ZURCHER  
GESCHNETZELTES

ხბოს ხორცი ციურიხულად _ ეს არის 
გემრიელი და მსუბუქად მოსამზადებელი 
კერძი, ხბოს ხორცი სოკოთი და 
ნაღების სოუსით. ამ კერძის რეცეპტი 
პირველად კულინარიულ წიგნში 1947 
წელს გამოჩნდა, ამჟამად კი ხბოს ხორცი 
ციურიხულად (Züri-Gschnätzlets) ამ 
რეგიონის კლასიკური სამზარეულოს 
ნაწილად მიიჩნევა. 

ხორცს თეთრ ღვინოში ნაღებსა და 
საქონლის ბულიონთან ერთად თუშავენ 
და, უმთავრესად, სოკოს უმატებენ.

MUND SAFFRON  
RISOTTO

ეს ტიჩინოს რეგიონის ტრადიციული 
კერძია, რომელსაც ვალედან შემო- 
სული ნიუანსები ამშვენებს: ზაფრა
ნიანი რიზოტო შვეიცარიული სამზარე
ულოს კლასიკაა. მასში ორი კანტონის 
_ ტიჩინოსა და ვალეს კულინარიული 
გამოცდილება ერწყმის ერთმანეთს. 

უგემრიელეს ბრინჯს განუმეორებელ 
არომატს აძლევს ვალეში, მთის 
სოფელ მუნდში მოყვანილი ზაფრანა. 
ზაფრანიანი რიზოტო დახვეწილი 
გურმანების საჭმელია.

TARTIFLETTE

ტარტიფლეტი ფრანგულ-შვეიცარიული 
საზღვრის პირას, ზემო სავოიის დე
პარტამენტში წარმოიშვა, ყველი რებ
ლოშონის სამშობლოსთან ახლოს. მარ- 
თალია, აქ ტარტიფლეტს მე-16 საუ—
კუნიდან ამზადებენ, მაგრამ ის მხოლოდ 
1980-იან წლებში გახდა პოპულარული, 
როცა პროფკავშირები ცდილობდნენ, 
ადგილობრივებს პროდუქციის გასა
ღებაში დახმარებოდნენ.  

დღეს ეს შესანიშნავი კერძი სამთო 
კურორტების რესტორანთა მენიუს 
განუყოფელი ნაწილია, განსაკუთრებით  
ნორმანდიაში. მობრაწულა სოფლურ 
სტილში დაშაშხული ბეკონის, კარტო
ფილის, ტკბილი ხახვისა და ნაღების 
მდნარი ყველის, რებლოშონისაგან 
მზადდება.

CAPUNS

კაპუნსები  _ ეს უბრალოდ საჭმელი კი 
არა, მთელი ფილოსოფიააო, ამტკიცებენ 
სურსელვის მცხოვრებნი, სადაც ასეთი 
შესანიშნავი კერძი შეიქმნა.  ყოველ 
ოჯახში კაპუნსების (რულეტების) 
მომზადების ორიგინალური, მემკვიდ
რეობითი წესები არსებობს: ძეხვით 
ან გამომშრალი ხორცით, პურით ან 
უპუროდ, მინდვრის ან მწარე პიტნით, 
ყველით ან ნაღებით. 

ყოველი მათგანი დაუვიწყარ კული
ნარიულ შთაბეჭდილებას ახდენს.  გრა
უბიუნდენელი მზარეულები მანგოლ
დის (ჭარხლის სახეობა) ფოთლებში 
შიგთავსის გახვევის ოსტატები არიან. 
ერთ დროს ჩვეულებრივი გლეხური 
კერძი დღეისათვის დელიკატესად 
მიიჩნევა.

შვეიცარიული ზაფრანის საკმაზი 
ძალზე პოპულარულია თავისი 
იშვიათობისა და განუმეორებელი 
სურნელის გამო, რომელიც 
არაფერში აგერევათ. ეს უმაღლესი 
ხარისხის პროდუქტი ერთა
დერთ ადგილას _ ვალეს კან
ტონში, პატარა დასახლება მუნდში 
მოჰყავთ. 

მცენარის მუქწითელ ძაფისებრ 
ღერებს აქ ხელით კრეფენ. ერთი 
კილოგრამი ზაფრანის დასამ
ზადებლად 360  000 გვირგვინია 
საჭირო, ამიტომ ეს „წითელ 
ოქროდ“ წოდებული პროდუქტი 
ძალიან ძვირი ღირს. 

გასტრონომია

BÄRNER ZÜPFE

შვეიცარიული კვირადღის საუზმე ბერ
ნული ცოპფის გარეშე წარმოუდგენელია.  
სახლში ტრადიციულად, ჰაერღუმელში 
გამომცხვარი პური თბილ-თბილი უნდა 
მიირთვათ. ეს ხვეულა, დაწნული პური 
ბერნში წარმოიშვა და მას ადრე შობას 
ან ახალ წელს საჩუქრად მიართმევდნენ 
ხოლმე მასპინძელს. 

ამჟამად კი ცოპფს მთელ შვეიცარიაში 
მიირთმევენ კვირადღეს, მსუყე საუზ
მესთან ერთად. წნულის იდეალური 
ფორმის მისაღწევად მცხობელს გამოც
დილება სჭირდება. 

VIANDE DES GRISONS

უმაღლესი ხარისხის საქონლის ხორცს 
10-15 კვირის განმავლობაში ალპურ 
ჰაერზე აშრობენ. 

ბრიუნდნერფლაიშის გემოს მთავარი 
საიდუმლო მისი მომზადების პროცესში 
იმალება _ ხორცი სპეციალური ბალა
ხებისა და მწვანილის ნარევითაა შესუ
ნელებული. 

ის თხელ ნაჭრებად უნდა დაჭრათ 
და ხრაშუნა პურთან ერთად მიირ
თვათ; აუცილებლად დააყოლეთ გრაუ
ბიუნდენური ღვინო _ ეს ალპების 
მცხოვრებთა უგემრიელესი საუზმეა.

PLAIN IN PIGNA

ეს კერძი ენგადინის ისეთივე 
სიმბოლოა, როგორიც მზე და თოვლი.  
კარტოფილისა და ხორცის მობრაწულას 
ხის ღუმელში, პირდაპირ გაღვივებულ 
ნაკვერჩხალზე წვავენ, სანამ ის ხრაშუნა 
კანით არ დაიფარება.  

ამ წესით მომზადებული Plain in Pig-
na ტრადიციული სოფლური სამზარე- 
ულოს დავიწყებულ გემოს შეგაგრ
ძნობინებთ.

WALLISER SPEZIALITÄTEN

ვალეზიანური ყველისა და ხორცის 
ლანგარი  კიდევ ერთი ტრადიციული 
კერძია, რომელიც ოდესღაც მწყემსების 
საჭმლად მიიჩნეოდა.  

მასზე თავმოყრილია რამდენიმე სახე
ობის უგემრიელესი გამომშრალი ხორცი, 
დამარილებული ქონის გამჭვირვალე, 
თხელი ნაჭრები, ადგილობრივი ყვე
ლები, უმად შებოლილი ძეხვი, კიტ
რისა და ხახვის მწნილი _ ერთი სიტ

წვნიანები

წვნიანი შვეიცარიაში სადილის აუცი
ლებელი ნაწილია. ძველ დროში 
გლეხებისა და მწყემსებისთვის ის 
შესაძლოა ერთადერთი ცხელი კერ
ძი ყოფილიყო მთელი დღის განმავ
ლობაში. 

შვეიცარიული წვნიანები მარტივია. 
ისტორიულად, სხვადასხვა კუთხეში ამ 
კერძებს ამზადებდნენ სურსათისაგან, 
რომელიც ხელთ მოხვდებოდათ. 
მაგალითად, ტიჩინოს კანტონში 
წვნიან „მინესტრონეში“ იყო პომი
დორი, ბრინჯი, პარკოსნები და გახე
ხილი მაგარი ყველი (რა თქმა უნდა, 
სბრინცი); „ბუსეკუში“ _ შიგნეული, 
კარტოფილი, ბარდა და ისევ ყვე
ლი; გრაუბიუნდენში წვნიანებს 
ამზადებდნენ დაფქული ქერით, 
ვალეში კი უბრალო, ღვინის წვნიანს 
მიირთმევდნენ, რომლის მოსამ
ზადებლად მხოლოდ თეთრი ღვინო 
ფენდანი (Fendant), წყალი, ნაღები და 
ცოტაოდენი სუნელებია საჭირო. 

საინტერესო კერძია გზოტუსი (Gsottus), 
რომელიც ვალეს კანტონში გაჩნდა. 
ზამთრის თვეებში ადგილობრივი 
გლეხები თიხის ქოთნებში თუშავდნენ 
შებოლილ ლორს, ქონს, ძროხისა თუ 
ცხვრის ხორცს, რომელიც წინა დღის 
სადილისგან შემორჩენოდათ, მერე 
კი ძირითად ინგრედიენტებს უხვად 
აზავებდნენ ხახვითა და მსხლით.

GERSTENSUPPE

გრაუბიუნდენური ქერის ბურღულის 
წვნიანი „გერშტენი“  რეგიონის 
ფარგლებს გარეთაც სახელგან
თქმულია. ქერის წვნიანს რამდენიმე 
საუკუნის ისტორია აქვს და მას 
ამ მხარეში არსებულ 150 ხეობაში 
სხვადასხვაგვარად ამზადებენ, 
თუმცა ბურღული ყველგან უცვლელი 
ინგრედიენტია. რომელი ვარიანტიც 
არ უნდა ამოირჩიოთ, ეს კერძი 
აუცილებლად გემრიელი და მსუყე 
იქნება. წვნიანში სხვადასხვა 
ბოსტნეული (მათ შორის, ლობიო) და 
დაშაშხული ან მზეზე გამოყვანილი 
ხორცია. 

ყვით, ყველაფერი, რასაც ოდესღაც 
დიასახლისები ამზადებდნენ. 

ამიტომაც ლანგრის გაწყობის პრინციპი 
ერთი და იგივეა, მაგრამ ვარიანტები 
და გემოები _ იმდენნაირი, რამდენი 
ოჯახიცაა ვალეს კანტონში.



102   VOYAGER   5/2016 103   VOYAGER   5/2016

LA MAISON DU GRUYÈRE A PRINGY

„გრიუიერის სახლში“ ვიზიტი არა მხოლოდ ყველის 
დახვეწილი გემოთი დაგამახსოვრდებათ. ალპური 
მდელოების მსუბუქი არომატი და თივის ზვინები მუდამ 
თან სდევს მოგზაურობას ყველის სამყაროში.

აქ სტუმრობისას გეძლევათ უნიკალური შანსი, თქვენი 
თვალით ნახოთ ყველის ამომყვანების მუშაობის 
პროცესი, გასინჯოთ აუთენტიკური გრიუიერი რესტორნის 
ტერასაზე და შეიძინოთ მაღაზიაში როგორც ყველი, ისე ამ 
რეგიონისთვის დამახასიათებელი სხვა დელიკატესები და 
სუვენირები.

სოფელ გრიუიერის მახლობლად, ციხესიმაგრიანი გორაკის 
ძირში 1969 წლიდან მოქმედებს სადემონსტრაციო რძის 
ფერმა. აქ გაეცნობით ყველის დამზადების ტრადიციებს, 
რომლებიც საუკუნეების განმავლობაში თაობიდან თაობას 
გადაეცემა. 

La Maison du Gruyère, Place de la Gare 3,  
CH-1663 Pringy-Gruyères

GRUYÈRE

შვეიცარიის დასავლეთში შექმნილი ყველი გრიუიერი მთელი 
მსოფლიოს გურმანებს შორის ცნობილია მისი უნიკალური 
გემოს გამო. ამ პოპულარულ ყველს უკვე საუკუნეებია, რაც 
სოფელ გრიუიერის არეალში ხარშავენ აქაური ტრადიციული 
მეთოდებით. 

ყველის 35-კილოგრამიანი მრგვალი თავის დასამზადებლად 
400 ლიტრი ახალი, ნედლი რძეა საჭირო. თავად რძის ხარისხს 
დიდი მნიშვნელობა აქვს, ამიტომ ძროხებს, რომლებიც ამ 
განსაკუთრებული ყველისთვის იძლევიან რძეს, მთელი 
ზაფხულის განმავლობაში ალპების აბიბინებულ მდელოებზე 
ქორფა ბალახს აძოვებენ, ზამთარში კი ხმელ მსუბუქ თივას 
აჭმევენ. ამ „დიეტაში“ დაუშვებელია ნებისმიერი სახის 
ხელოვნური ჩარევა. 

ყველის მომწიფების ხანგრძლივი პროცესის მიმდინარეობისას 
თავს პერიოდულად გადააბრუნებენ ხოლმე და მარილწყალს 
უსვამენ, რაც მის მომწიფებას აჩქარებს და პროდუქტს 
უნიკალურ, მხოლოდ Gruyère-ისთვის დამახასიათებელ გემოს 
სძენს. ამ ყველს აქვს ხარისხის კონტროლის მარკირება AOC, 
რაც იმის გარანტიაა, რომ პროდუქტის შემადგენელი ყველა 
კომპონენტი უმაღლესი ხარისხისა და ნატურალურია. 

SBRINZ

სბრინცი პიკანტური მკვრივი ყველია, რომელსაც უმეტესად 
გახეხილს მიირთმევენ. უკვე ერთი საუკუნეა, რაც შვეიცარიაში 
სბრინცი მზადდება. ამ პროდუქტს 32 ყველის საწარმო ამზადებს 
საუკეთესო ნედლი რძისგან. სბრინცი მთლიანად ნატურალური 
პროდუქტია, ყოველგვარი დანამატების გარეშე. 

სბრინცმა თავისი გემო რომ მიიღოს, საკმაოდ დიდი დრო 
სჭირდება. მისი მომწიფება შეიძლება 18 თვესაც კი გაგრძელდეს; 
ყველი რაც უფრო ხანდაზმული ხდება, მისი არომატული გემო 
მით უფრო იხვეწება და უნიკალურ თვისებებს იძენს.
2002  წლიდან ყველის ეს სახეობაც AOC-ით არის მარკირებული.

ETIVAZ 

საუკეთესო Etivaz-ის მომზადებისას უმაღლესი ხარისხის 
ახლად მოწველილ რძეს იყენებენ. ვაუდის კანტონის ეს ყველი 
პირდაპირ მთაში ამოყავთ. 

აქაურმა მწყემსებმა კარგად იციან, როგორ კეთდება ნამდვილი 
ალპური ყველი _ მძაფრი, ოდნავ ხილის არომატიანი სურნელით 
და ტყის თხილის მსუბუქი ნოტებით. 

ყველი ტრადიციული მეთოდით მზადდება ღია ცეცხლზე, 30-ზე 
მეტ ალპურ მწვერვალზე, რომლებიც მყინვარ Les Diablerets-სა 
და ჟენევის ტბის სანაპიროს ზვრებს შორისაა მოქცეული. 

საუკეთესო 
შვეიცარიული ყველის 
წოდება 2016 წელსაც 
შეინარჩუნა GRUYÈRE-
მა, ქვეყნის ყველაზე 
მკაცრი კონკურსის 
გამარჯვებული ყველის 
800 მწარმოებელს 
შორის კი გახდა  
ჟან-კლოდ პიტე 
კოტენიდან.

გრიუიერში 
მონტრედან ან 
ლოზანიდან 
მატარებლით 
შეგიძლიათ 
გაემგზავროთ, 
გზას დაახლო­
ებით  45 წუთი 
დასჭირდება.

გასტრონომია

APPENZELLER 

ეს ყველაზე პიკანტური ადგილობრივი ყველი უკვე 700 
წელზე მეტია ხელით მზადდება, ერთი და იმავე მეთოდით.  
ყველი უნიკალურია, ვინაიდან მისი დამზადება მხოლოდ 
კონკრეტულ ადგილას შეიძლება: კანტონებში _ აპენცელ 
ინეროდენ და აპენცელ აუსეროდენ, აგრეთვე, ნაწილობრივ, 
კანტონებში _ სენტ გალენ და ტურგაუ. 

ამას გარდა, აუცილებელია ტრადიციული რეცეპტის 
დაცვა, რომელიც ყველის ექსკლუზიურ პიკანტურ გემოს 
განაპირობებს.  ამოყვანის პროცესში, რომელიც, სულ ცოტა, 
სამ თვეს გრძელდება, ყველს რეგულარულად აზელენ 
არომატული ბალახებით შეზავებულ მარილწყალს, რომლის 
შემადგენლობა და ბალახების სახელწოდებები მკაცრად 
გასაიდუმლოებულია. ხარისხის ბეჭედი დატანილია ყველის 
თავის ქვედა მხარეს და მისი აუთენტიკურობის გარანტიაა.

Giura-ს კანტონის ყველი ტეტ დე მუან, რომლის სახელიც 
„მონაზვნის თავს“ ნიშნავს, ცილინდრისებური ნახევრად მაგარი 
ყველია აბრეშუმის მსგავსი ტექსტურით, რომელიც პირში დნება.
 
მისი მთავარი მახასიათებელია, რომ მას კი არ ჭრიან, არამედ 
ყველის 800-გრამიან თავებს სპეციალური დანებით _ Girolle-ითა 
და Pirouette-ით ფურცლებს ათლიან ისე, რომ ვარდის ყვავილის 
ფორმებს იღებენ. სერვირების ამგვარი მეთოდი ჟანგბადის და 
ყველის ზედაპირის კონტაქტს ზრდის, რის შედეგადაც სტრუქტურა 
იცვლება და გემოს სრული გამა იკვეთება. 

სწორად დაჭრისას დანის პირი მოთავსებულია ისეთი კუთხით, 
რომ მომხმარებელი ყველის თხელ ფირფიტებს იღებს. ეს მეთოდი 
ჯერ კიდევ მე-12 საუკუნეში გამოიგონეს ბელეს სააბატოში, სადაც 
ყველი ერთგვარ ანგარიშსწორების საშუალებად გამოიყენებოდა.  

Tête de Moine-ი საკუთარ გემოს მთის 
ნატურალურ რძეს უნდა უმადლოდეს. 
ყველს სამი თვის განმავლობაში 
აჩერებენ ფიჭვის ხის დაფებზე.

VACHERIN FRIBOURGEOIS 

ესაა მსუბუქი ნაღების გემოს მქონე ყველი, რომელიც 
ალპების მთისწინეთის და ფრიბურგის მაღლობის ალპური 
ფლორის არომატების მთელი პალიტრით არის გაჟღენთილი.
ვაშერინ ფრიბურჟუას განსაკუთრებული მახასიათებლები 
აქვს. ის გამორჩეულ, წამყვან ადგილს იკავებს ყველის 
ნაირსახეობებში თავისი მსუბუქი, პირში მდნარი ტექსტურის 
და უაღრესად დახვეწილი გემოს გამო. 

ფრიბურგის კანტონში ყველის ქარხნებში ჯერ ყოველ
დღიურად მუშავდება ახალშემოსული, უმაღლესი ხარისხის  
სურნელოვანი ძროხის რძე, რასაც ყველის ამოყვანის 
ტრადიციული და, რა თქმა უნდა, უნიკალური პროცესი 
მოსდევს. პროდუქტს გულმოდგინედ ამუშავებენ და 
ამწიფებენ.  ამ ყველს გამოიყენებენ ორმაგი ფონდიუს 
მომზადებისას, როგორც ერთ-ერთ ძირითად ინგრედიენტს 
(ნახევარი Gruyère და ნახევარი Vacherin Fribourgeois).

შვეიცარიაში ყველის 450 სახეობა მზადდება. 
შვეიცარიელი წელიწადში საშუალოდ 21.49 
კილოგრამ შვეიცარიულ ყველს მიირთმევს. 

EMMENTAL

ემენტალს შვეიცარიული ყველების მეფეს უწოდებენ. მას სახელი 
ბერნის კანტონში (რეგიონი) მდებარე, მდინარე ემეს (Emme) 
ხეობის პატივსაცემად ჰქვია. ემენტალს გადაუმუშავებელი ახალი 
რძისგან ამზადებენ. ძროხები მხოლოდ ნატურალური ბალახით 
და თივით იკვებებიან, მათ რძეში ვერანაირ დანამატს აღმოაჩენთ. 
ერთი კგ ყველის დასამზადებლად 12 ლიტრი რძეა საჭირო. მზა 
ყველის დიამეტრი 80-იდან 100 სანტიმეტრამდეა, წონა კი _ 75-
იდან 100 კილოგრამამდე.  ამ ყველისთვის დამახასიათებელია 
დიდი ნახვრეტები, რომლებიც ფერმენტაციის პროცესში ჩნდება 
და სხვადასხვა ზომის იზრდება _ ალუბლისხელა ნახვრეტიდან 
კაკლისხელამდე.

TÊTE DE MOINE 

მცდარი მოსაზრებაა, რომ  შვეიცარიულ ყველს აუცილებლად 
ნახვრეტები აქვს. ის, რასაც უცხოეთში „შვეიცარიულ ყველს“ 
უწოდებენ, სხვა არაფერია, თუ არა ყველი „ემენტალი“ . 
მისთვის დამახასიათებელი ნახვრეტები ყველის დამწიფების 
პროცესში წარმოიქმნება. დუღილისა და აფუების ბუნებრივი 
პროცესის დროს ნახშირორჟანგის აირი გამოიყოფა, რომელიც 
ყველის მყარი მასიდან „გასასვლელს ვერ პოულობს“. სწორედ 
ამ ადგილებში ჩნდება  ცნობილი „ყველის თვალები“.

აპენცელერი  ერთ-ერთი 
საუკეთესო შვეიცარიული 
დელიკატესია. 

komentari

საიდუმლო რეცეპტი ანრი დიუბემ  შეისყიდა და 1798 წელს 
ანრი-ლუი პერნოსთან ერთად აბსენტის მასობრივი წარმოება 
წარმატებით დაიწყო. იმხანად სასმელი ყველა დაავადების 
წამლად მიიჩნეოდა. 

აბსენტის პოპულარობა 1830-1847 წლებში, საფრანგეთის 
ჩრდილოაფრიკული ომების დროს გაიზარდა. ჯარისკაცებს 
აბსენტს დაავადებებისაგან თავდასაცავად ასმევდნენ. ნაყენი 
ეფექტიანი აღმოჩნდა, მადაგასკარიდან ინდოჩინეთამდე მას 
ყველა ფრანგი ჯარისკაცი მიირთმევდა. 

აბსენტი მოდურ სასმელად იქცა კოლონისტებსა და ემიგრანტებს 
შორის, ის საფრანგეთშიც სწრაფად გავრცელდა. „ნიუ-
იორკ ტაიმსი“ წერდა, რომ 18-20 წლის ფრანგი გოგონები 
ღვიძლის ციროზით ავადდებიან, რადგან გაუზავებელ აბსენტს 
ეძალებიანო. ამ სასმელმა პარიზის კაფეები „წალეკა“, ევროპა 
დაიპყრო და ამერიკამდეც მიაღწია. აბსენტი ძვირადღირებული 
სიამოვნება იყო, მაგრამ მალე იაფფასიანი, არადისტილი
რებული სახეობებიც გამოჩნდა.

იმდროინდელ ხელოვანებს ახალი საუკუნის „მწვანე ფერია“ 
(la fée verte) აღაფრთოვანებს. ჯადოსნური მდგომარეობა, 
როცა მუზები მათ ემორჩილებიან, პოეტებსა და მხატვრებს 
შემოქმედებითი გმირობებისკენ უბიძგებს. 

„მწვანე ფერია“

აბსენტი 1792 წელს შვეიცარია-საფრანგეთის 
საზღვართან გაჩნდა, ქალაქ კუვეში, სადაც დები ენრიოები 

(HENRIOD) სამკურნალო წამლებს ამზადებდნენ. 

სახდელ მოწყობილობაში აბზინდისა და ანისულის 

დისტილაციით ნაყენი Bon Extrait d’Absinthe 
მიიღებოდა. სპირტიანი სასმლის შემადგენლობაში 

შედიოდა გვირილა, ცერეცო, ისპანახი, ქინძი, ოხრახუშის 

ძირები, ბარამბო... ელექსირი ექიმ ორდინერის 
რეცეპტით გაიცემოდა, რომელიც საფრანგეთის 

რევოლუციას შვეიცარიაში გამოჰქცეოდა. ეს ხველის 
საწინააღმდეგო, გამაჯანსაღებელი საშუალება იყო.

მარინა ყიფშიძე

ა ბ ს ე ნ ტ ი ს   ს ა ხ ე ო ბ ე ბ ი

1859 წელს ედუარდ მანემ 
დახატა ცნობილი ტილო 
„აბსენტის მოყვარული“, 
რომელმაც მას მუდმივი 
ადგილი დაუმკვიდრა 
„სალონში“ _ ცნობილი 
მხატვრების საგამოფენო 
სივრცეში. სხვა 
„აბსენტისტებიც“ (დეგა, 
ბოდლერი, ვერლენი, ზოლა, 
ვან გოგი, ტულუზ-ლოტრეკი, 
მოდილიანი, ჰიუგო) დილას 
მონპარნასზე „ფერიით“ 
იწყებდნენ.

ფერის მიხედვით:

მწვანე _ კლასიკური, ნატურალური;  

ყვითელი _ ნატურალური;

წითელი _ ბროწეულის ან ბზინდარის ექსტრაქტით; 

ყავისფერი _ აბზინდის ფესვებზე  (და არა ფოთლებზე  ან 
ყვავილებზე) დაყენებული. 

ტუიონის შემცველობის მიხედვით:

ABSENTE (საფრანგეთი) _ აბსენტის იმიტაცია ტუიონის 
მცირე (1, 5-10 მგ/ლ) შემცველობით (ევროპაში წარმოებული 
აბსენტები ნაკლებ ტუიონს შეიცავს); 

SINOPALE, TOULOUSE LAUTREC _ შვეიცარიული აბსენტები 
ტუიონის საშუალო შემცველობით  (10 მგ/ლ).

POIRE WILLIAMS 
Poire Williams-ი ხილის შვეიცარიული 
ბრენდია (eau de vie), რომელიც 
უილიამსის ჯიშის მსხლისაგან 
მზადდება. როგორც წესი, სასმელს 
გაგრილებულს მიირთმევენ, ნასადი
ლევს. ზოგიერთი მწარმოებელი 
ამჯობინებს, ბოთლში მთელი 
მსხალიც მოათავსოს, რისთვისაც 
ასეთ ხერხს მიმართავენ: ბოთლს 
ახლად ნაყოფმოსხმულ ხის ტოტზე 
ამაგრებენ, რათა ნაყოფმა უკვე 
შიგნით გააგრძელოს ზრდა.  

კომპანია Louis Morand-ი Willi-
amine-ის სავაჭრო ნიშნით უშვებს  
Poire Williams-ის საუკეთესო ბრენდს.
 

უილიამსის ჯიშის მსხალი მხოლოდ 
ვალეს მხარეში მოჰყავთ, სასმლის 
იარლიყზეც მკაფიოდაა  მითითებული 
მისი წარმომავლობა. დამწიფებულ 
მსხალს ხელით კრეფენ, ჭყლეტენ 
და გამოხდის პროცესის დაწყებამდე 
მის ფერმენტაციას მიმართავენ. 
Williamine Morand-ის ერთი ლიტრი 
43%-იანი სასმლის გამოხდას 12 კგ ამ 
ჯიშის მსხალი სჭირდება. 

ალპების  შუაგულში, მყინვარებისა 
და კლდეების მხარეში, მდინარე 
რონა საუკუნეთა მანძილზე 
გარდაქმნიდა აქაურობას ნაყოფიერ 
მიწად. ალპური ჩამონარეცხის, 
კამკამა ჰაერის, მზის სითბოსა და 
საღამოს სიგრილის ერთობლიობა 
ამ ხილის მოსაყვანად სრულიად 
განსაკუთრებულ პირობებს ქმნის. 
აქაური ნიადაგი საუკეთესოა 
როგორც უილიამსის ჯიშის მსხლის, 
ისე ლუიზერის ჯიშის გარგარის 
მოსაყვანად; ასევე მოდის ვაშლიც, 
კომშიც, ჟოლოც, მწვანე ქლიავიცა და 
შავქლიავაც. 

არტიზანალური შვეიცარიული  
აბსენტი

ამ მწვანე ფერის  სასმელში  ალკოჰოლის  
შემცველობა 68%-ია.  დამზადებულია  
12 მცენარისაგან დისტილაციის ტრადიციული 
მეთოდით  ARTEMISIA-BUGNON-ის სახარშში   
(კუვე, ვალ დე ტრავერი). 

კლოდ-ალენ ბუნიონი პირველი მეწარმეა, 
რომელმაც შვეიცარიის მთავრობისაგან 
ლეგალიზაციის შემდეგ აბსენტის გამოშვების 
უფლება მიიღო 2005 წელს.

1905 წლის ივლისში შვეიცარიელმა ფერმერმა 
ალკოჰოლურ სასმელებს ჭიქა აბსენტი დააყოლა და 
მთელი თავისი ოჯახის წევრები დახოცა. მანამდე მან 
ლიქიორი, კონიაკი და სამი ლიტრი ღვინო დალია, მაგრამ 
პრესის აღშფოთება მხოლოდ აბსენტმა გამოიწვია. 

ამბავი ევროპული გაზეთების პირველ გვერდებზე იბეჭ
დებოდა. 82  450-მა ადამიანმა მოაწერა ხელი პეტიციას, 
რათა მთავრობას შვეიცარიაში აბსენტის გაყიდვა 
აეკრძალა. 1906 წელს ასეც მოხდა, ხოლო 1915 წელს 
საფრანგეთში არა მხოლოდ გაყიდვა, არამედ აბსენტის 
წარმოებაც აკრძალეს.

საბოლოოდ ეს სასმელი მსოფლიოს მრავალი 
ქვეყნიდან (აშშ, ბელგია, იტალია, ბულგარეთი, გერმანია) 
„განდევნეს“. მას ნარკოტიკად მიიჩნევდნენ. 1930-
იდან 1980 წლამდე აბსენტი ნახევრად ლეგალურად 
არსებობდა, მიირთმევდნენ ომამდელ მარაგებსა და 
ინგლისურ კონტრაბანდულ ნაწარმს, ანისულის არაყს, 
აბზინდის ფოთლებზე დაყენებულ არაყს და სხვ.

2004 წელს შვეიცარიის პარლამენტმა ხმა მისცა საუკუნის 
წინათ აკრძალული აბსენტის ლეგალიზაციას, მას 
ჰოლანდიის სასამართლომაც მიჰბაძა. მწარმოებლები 
იცავენ ევროკავშირის მიერ დაწესებულ შეზღუდვებს 
– აბსენტში ტუიონის შემცველობა 10 მგ/ლ-ს არ უნდა 
აღემატებოდეს.

  როგორ მივირთვათ

ბოკალის კიდეზე დამაგრებულ კოვზზე 
მოთავსებული შაქრის ნატეხის გავლით, აბსენტი 
ჭიქაში წვეთ-წვეთობით ჩავუშვათ. გაჟღენთილი 
შაქარი დავწვათ, კარამელი სასმელს შევურიოთ 
და სამჯერ მეტი წყლით გავაზავოთ. არსებობს 
საშიშროება, რომ ჭიქაში სასმელი გაცხელდეს. ეს 
წყლით გაზავების აუცილებლობაზე მიანიშნებს.

მეორე მეთოდის მიხედვით, გაცხელებულ კოვზზე, 
რომელიც ბოკალის თავზე უჭირავთ, შაქრის ნატეხს 
ათავსებენ. კოვზზე სასმელს ასხამენ, რომელიც 
ჭიქაში ჩაედინება – მიიღება გამდნარ შაქარში 
არეული შემთბარი აბსენტი.

სასმელები

ფასი
95$-
იდან.

საუკეთესო 
შვეიცარიული 
აბსენტის ხუთეული 

1.  Tuller Absinthe 
(Dornier) 

2. Clandestine Recette 
Marianne (Franco Suisse) 

3.  Blanche Traditionelle  
(Brut D’Alambic) 

4. Biker Medicine 
(Matter-Luginbühl)

5. Duplais Blanche 
(Matter-Luginbühl)

რეკომენდაცია



შვეიცარია ღვინის დიდი კულტურით გამორჩეული ქვეყანაა. 
ყურძნის დაწურვა და ღვინის დაყენება აქ ჯერ კიდევ ანტიკურ 
ხანაში დაუწყიათ, დღეს კი შვეიცარიელები მსოფლიოში 
ღვინის მოყვარულ ხალხებს შორის თითქმის არავის 
უდებენ ტოლს, წელიწადში 44 მლნ ბოთლზე მეტს სვამენ.   
იქნებ ამიტომაცაა, რომ მსოფლიოში ნაკლებადაა ცნობილი 
აქაური ღვინოები _ საექსპორტოდ გასატანი აღარაფერი 
რჩება... 

რაც შეეხება ჩემს პირველ შთაბეჭდილებას:  საათებისა არ იყოს, 
შვეიცარიაში წარმოებულ ღვინოსაც შთამბეჭდავი ფასი ადევს. 

მეორე: აქ ასობით სხვადასხვა ჯიშის ყურძენი ხარობს, ამ 
სიტყვის პირდაპირი მნიშვნელობით. მარტო ქვეყნის სამხრეთ-
დასავლეთში, სადაც მდინარე რონა ფართობით შვეიცარიის 

ყველაზე დიდ მეღვინეობის რეგიონს, ვალეს კვეთს, 30-ზე 
მეტი სხვადასხვა სახეობის ყურძენი მოყავთ, რომელთაგან 
უმეტესობის თაობაზე ადრე არც არაფერი მსმენოდა. 

მესამე: ციცაბო ფერდობებზე გაშენებული ვენახებიდან ყურძენი 
ზოგჯერ მონორელსიანი ვაგონებითა თუ, ასე განსაჯეთ, სულაც 
შვეულმფრენებით გადააქვთ ქარხნებში. რაც შეეხება ვენახების 
ფართობს, ბევრი მათგანი სულ მთლად ხელისგულისოდენაა _ 
0,4 ჰექტარს არ აღემატება. 

საკვირველია, რომ ამ პატარა ქვეყანაში ასეთი დიდი რაოდე
ნობისა და განსხვავებული სახეობის ღვინო მზადდება – მდიდარი 
გემოებით დატვირთული მსუბუქი თეთრით დაწყებული, 
ხილის არომატიანი ვარდისფრითა და ხავერდოვანი წითლით 
დამთავრებული.

უცნობი 
შვეიცარიული 

ღვინო 

თეა სხიერელი

შვეიცარიელებმა მსოფლიოში 

საუკეთესო ღვინის მსმელთა 

შორის დაიმკვიდრეს ადგილი. 

საშუალოდ, თითოეული მცხოვრები 

წელიწადში 46 ლიტრ ღვინოს 

მიირთმევს. 

ღვინო

შვეიცარიული 
ღვინო ძვირადღი­
რებულია, რასაც ორი 
მთავარი მიზეზი 
აქვს (ერთი ბოთლი 
თეთრი ღვინის ფასი 
14 CHF-იდან იწყება) 
– მაღალმთიანი 
რეგიონის პირობებში 
ყურძნის მოყვანის 
სირთულე და ნაწარმის 
მცირე მოცულობა  
(200 მლნ ბოთლი 
წელიწადში, მაშინ 
როცა საფრანგეთი 
რამდენიმე მილიარდ 
ბოთლს აწარმოებს). 
საშუალოდ, 
შვეიცარიელ 
მეღვინეებს წარმოება 
ოთხჯერ ძვირი 
უჯდებათ, ვიდრე 
ფრანგებს.

ყოველწლიურად შვეიცარიაში 

საშუალოდ 1,1 მლნ 

ჰექტოლიტრი ღვინო 

იწარმოება. თუ ადრე 

უმეტესწილად ეს თეთრი 

ღვინის სახეობები იყო, 

ამჟამად წითლისა და თეთრის 

წილი დაახლოებით თანაბარია.

შვეიცარიაში ვენახების 

ტერიტორია თითქმის  

15 000 ჰექტარს მოიცავს, 

რაც მთელი ელზასის ფართობს 

უტოლდება.

ვენახების 3/4 ქვეყნის 

ფრანგულენოვან რეგიონში 

მდებარეობს. ღვინის 

წარმოებაში უმნიშვნელო

ვანესი წვლილი  ვალეს 

(5 136 ჰა), ვოს (3 851 ჰა), 

ჟენევის (1 288 ჰა), ციურიხისა 

(620 ჰა) და ნევშატელის  

(600 ჰა) კანტონებს მიუძღვის. 

შვეიცარიის ნაყოფიერ მიწებზე მოწეულ 
მრავალრიცხოვანი ჯიშის ყურძენს შორის 
ყველაზე უნიკალურად მიიჩნევა Chasselas 
(შასლა). აქაური ღვინოების თავისებურება 
ის არის, რომ მათ დაძველების გარეშე, 
ახალდაყენებულს მიირთმევენ და, საერთოდ, 
სამ წელიწადზე მეტხანს არ ინახავენ. თუმცა, 
გამონაკლისებიც არსებობს; მაგ., ღვინოები 
Merlot (მერლო) და Dézaley (დეზალე) 
დაძველების შემდეგ საუკეთესო თვისებებს 
იძენენ. 

ღვინის ადგილობრივი დამფასებლები აუცი
ლებლად გეტყვიან, რომ შვეიცარიული ღვინო 
მხოლოდ ეროვნულ კერძებთან ერთად 
(ფონდიუ, რაკლეტი და სხვ.) უნდა მიირთვათ. 

არადა, ეს ღვინოები შესანიშნავად ეთვისება 
და უხდება ეგზოტიკურ კერძებსაც, რომ 
აღარაფერი ვთქვათ სხვადასხვა სახეობის 
ყველზე, ბატის ღვიძლსა თუ დესერტებზე. 

შვეიცარიის კონფედერაციის ვენახები მსოფ
ლიოში ულამაზეს მამულებად მიიჩნევა. 
ამ პატარა ტერიტორიაზე ყურძნის ჯიშების 
ასეთ მრავალფეროვნებას განაპირო
ბებს შვეიცარიაში არსებული ურთიერთ
განსხვავებული კლიმატური გარემო – 
ატლანტის ოკეანის, ხმელთაშუა ზღვისა და 
კონტინენტური. ალპებისა და მისი მყინვარების 
ჩამოყალიბებისას შვეიცარიაში ნიადაგის სხვა
დასხვა სახეობა გაჩნდა.

განსაკუთრებულ როლს თამაშობს შვეიცარი
ისთვის დამახასიათებელი თბილი ქარიც 
„ფიონი“ (Föhn), რომლის სახელი თმის საშრობ 
ხელსაწყოსაც  კი უწოდეს.

დაახლოებით  
50 ჯიშის ყურძენი 
შვეიცარიის მთიან 
რეგიონებში 
(ყველაზე მაღალი 
წერტილი ზღვის 
დონიდან  
1 100 მ)  15 000 ჰა 
ფართობზე ხარობს 
– ევროპის არც ერთ 
ქვეყანაში ვაზს 
ასეთ სიმაღლემდე  
არ მიუღწევია.

ქვეყანა ექსპორტზე საკუთარი 
ღვინის ნაწარმის მხოლოდ  

2%-ს ყიდის. შვეიცარიული 
ფრანკის ამჟამინდელმა, ძალიან 
მყარმა სავალუტო პოზიციამ 
ეს მაჩვენებელი კიდევ უფრო 
შეამცირა.

2013 DOMAINE DES MUSES  
PETITE ARVINE TRADITION 

Petite Arvine-ის ჯიშის ყურძნის 
შვეიცარიული 
ნაირსახეობისაგან 
დამზადებული ამ ღვინის 
წრუპვა არასოდეს 
მოგბეზრდება კაცს. მსუბუქი 
სურნელის გარდა მის 
გამორჩეულ მახასიათებლად 
მიიჩნევა სიმკვრივე, 
სასიამოვნო ზომიერი 
მჟავიანობა და სიმშრალე. 
მასში ალკოჰოლის 
შემცველობა 13.5%-ია, 
დალევა კი ერთნაირად 
მისაღებია სადილზე თუ, უბრალოდ, 
ყელის გასასველებლად. 

ღვინო

შვეიცარიული 
ღვინოების 
კლასიფიკაცია:

შვეიცარიაში 
ღვინოთა 
კლასიფიკაციის 
ადგილობრივი 
სისტემა არ 
არსებობს, ამიტომაც 
აქაურები გერმანული 
ან ფრანგული  
(Appellation  
d’origine contrôlée) 
კლასიფიკაციით 
სარგებლობენ. 

1990-იან წლებში 
დამკვიდრდა 
ღვინის ხარისხის 
კლასიფიკაციის 
შემდეგი სისტემა:

I კატეგორია – 
„კონტროლირებადი 
ხარისხისა და 
წარმოშობის 
ღვინოები“, 
აღინიშნება 
აბრევიატურით 
АОС (Appellation 
d’origine contrôlée) 
ან სახელდებით 
Grand Cru და მათ 
კანტონის სახელით 
მოიხსენიებენ; 

II კატეგორია 
– მოიცავს 
ადგილობრივ 
ღვინოებს, მათზე 
მითითებულია 
წარმოების რეგიონი, 
რომელიც კანტონის 
ფარგლებს სცილდება;

III კატეგორია – ეს 
სუფრის ღვინოებია, 
წარმოების რეგიონის 
მითითების გარეშე.

ისტორიკოსები მიიჩნევენ, რომ ღვინის წარმოება 
შვეიცარის ტერიტორიაზე რომაელებმა ჩვ. 
წელთაღრიცხვამდე 100 წ. დაიწყეს, თუმცა  
მოგვიანებით ადგილობრივ მეღვინეობაზე 
უდიდესი გავლენა მოახდინეს საფრანგეთმა და 
გერმანიამ.

წარმოების ნახევარზე მეტი თეთრ ღვინოებზე 
მოდის, დანარჩენი – წითელსა და ვარდისფერზე. 
ამ ღვინოთა მრავალფეროვნებაში, რა თქმა 
უნდა, არსებობს გამორჩეული „ლიდერები“, 
როგორც ევროპული, ისე ადგილობრივი, 
ენდემური ჯიშები; მათ შორის ყველაზე 
გავრცელებულია თეთრი Chasselas (შასლა), 
რომელიც მხოლოდ შვეიცარიაში ხარობს და 
იწარმოება. წითელი ღვინოების დიდი ნაწილი 
Pinot Noir-ის (პინო ნუარი) ან  Merlot-სგან 

(მერლო) მზადდება ქვეყნის იტალიურ ნაწილში. 
ნიადაგებისა და კლიმატის არსებითი სხვაობის 
მიხედვით, ამ ღვინოებს ინდივიდუალური 
მახასიათებლები აქვს.

შვეიცარიულ „მარგალიტებად“ აღიარებულია 
ყურძნის ადგილობრივი ჯიშები: Petite Arvine 
(პეტიტ არვინი), Amigne (ამინი), Humagne 
(უმანი), Heida (ჰაიდა) – ყურძნის უიშვიათესი 
ჯიში, რომელიც ევროპის უმაღლეს ადგილებში 
ხარობს. შვეიცარიული ღვინის წარმოება, რომე
ლიც მსოფლიო სტანდარტებს შეესატყვისება, 
ინდუსტრიული არასოდეს ყოფილა. დღემდე 
უმთავრესი „მოთამაშეები“ კერძო ან საოჯახო 
მეურნეობის პატრონი მეღვინეები არიან, 
რომელთაც მარნები თუ მცირე ღვინის ქარხნები 
წინაპრებისგან ერგოთ. 

ყურძნის ჯიშები

ყველაზე გავრცელებული თეთრი:
•  Chasselas (შასლა);
•  Chardonnay (შარდონე);
•  Pinot Blanc (პინო ბლანი);
•  Silvaner (სილვანერი);
•  Pinot Gris (პინო გრი);
• Müller Thurgau (მიულერ ტურგაუ);
•  Muscat (მუსკატი);
•  Riesling (რისლინგი).

ყველაზე გავრცელებული წითელი:
•  Merlot (მერლო);  
•  Pinot Noir (პინო ნუარი);
•  Cornalin (კორნალინი);
•  Malbec (მალბეკი);
•  Bondola (ბონდოლა);
•  Humagne Rouge (უმან რუჟი).

შვეიცარიული ღვინის პოპულარული ბრენდები: 

• 		ARVINE (არვინი) – მშრალი თეთრი, წარმოებული ვალეს კანტონში;

• 		HUMAGNE ROUGE (უმან რუჟი) – უმაღლესი ხარისხის მშრალი წითელი, ვალეს კანტონი;

• 		MERLOT DEL TICINO (ტიჩინოს მერლო) – მშრალი წითელი, ტიჩინოს კანტონი; 

• 		RIESLING (რისლინგი) – მშრალი თეთრი, რომელიც მცირე რაოდენობით მოჰყავთ ვალეს 

კანტონში; 

• 		PINOT NOIR (პინო ნუარი) – მშრალი წითელი, რომელიც მოჰყავთ რაინის ველებზე;

• 		FENDANT (ფენდანი) – მშრალი თეთრი, ვალეს კანტონი; 

• 		BIANCO DI MERLOT (ბიანკო დი მერლო) – მშრალი თეთრი, ტიჩინოს კანტონი; 

• 	CHASSELAS (შასლა) – მსუბუქი თეთრი, შაბლეს რეგიონი; 
• 		BLAUBUR-GUNDER (ბლაუბურ-გუნდერი) – წითელი, წარმოებული შაფჰაუზენში.

მათთვის ღვინის 
ხარისხი და 
ეკოლოგიურად სუფთა 
ნაწარმი  ღირსებისა 
და სიამაყის საქმეა, 
მით უმეტეს, დღეს, 
როცა ღვინის მარნები 
თანამედროვე 
ტექნიკითაა 
აღჭურვილი. 
შვეიცარიელი 
მეღვინეების დევიზია: 
„მთავარი ხარისხია და 
არა რაოდენობა“.

ადგილობრივ მოსახლეობას შორის 
მეტად პოპულარულია თეთრი მშრალი 
ღვინოები, რადგან სწორედ მათ აქვთ 
მდიდარი არომატული პალიტრა და 
არაჩვეულებრივად ხალისიანი გემო. 

წითელ ღვინოებს ადგილობრივი ღვი
ნის მოყვარულები ნაკლებად ეტა
ნებიან (მიუხედავად იმისა, რომ ისინი 
შედარებით ძვირადღირებულია). შვეი
ცარიული წითელი ღვინო  მარტივი და 
მომჟავო გემოთი გამოირჩევა, რადგან 
წითელი ყურძნის მწიფობას მეტი მზე 
სჭირდება და ამიტომ ის საკმარის 
სიტკბოსა და არომატებს ვერ იკრებს. 

ამ მიწაზე არსებულ თეთრი ყურძნის 
კულტივირებულ ჯიშებს ხანგრძლივი 
ისტორია აქვთ და ისინი მეტად შეესა
ტყვისებიან მთის გარემო პირობებს. 
განსხვავებული ჯიშების სიმრავლეს 
კი საფუძვლად უდევს ქვეყნის სხვა
დასხვაგვარი მიკროკლიმატი, ამიტომაც 
ღვინის სტილისტურად სუფთა ტიპები 
შვეიცარიულ მარკებთან მიმართებაში 
ძნელად თუ მოიძებნება.

წითლისა და თეთრის გარდა შვეი
ცარიელები დიდებულ ვარდისფერ ღვი
ნოებსაც აყენებენ, რომლებიც თეთრი და 
წითელი ყურძნის შერევით მზადდება. 

2013 HENRI BADOUXAIGLE 
LES MURAILLES 

ეს სახელგანთქმული   
თეთრი ღვინო შვეიცარიაში  
ერთ-ერთი ყველაზე 
გავრცელებულია.

 ის გამოირჩევა 
განსაკუთრებული 
სიმსუბუქითა და 
დახვეწილობით. 

მის დასამზადებლად  
Chasselas ჯიშის ყურძენს 
იყენებენ და მასში 
ალკოჰოლის შემცველობა 
11.5%-ია. 

2011 DOMAINE DES MUSES 
EUTERPE SÉDUCTION  
BLANCHE 

მეღვინე რობერტ  
ტარამარკაშმა განათლება  
დიჟონში მიიღო და რაღაც 
ბურგუნდიული ხიბლი 
მის მიერ დაყენებულ 
ამ ჩინებულ ღვინოსაც 
ნამდვილად ეტყობა. 

როგორც შვეიცარიულ 
ღვინოთა უმეტესობა,  
ისიც ნაჯერობით 
გამოირჩევა და მშრალ, 
სასიამოვნო გემოს ტოვებს. 
ალკოჰოლის შემცველობა 
მასში 13%-ია.

€40 €37 €45

შპიცის ვენახები

შვეიცარიული 
მევენახეობის 
გეოგრაფია

შვეიცარიული ღვინის 
90 პროცენტი 15 ჯიშის 
ყურძნისგან მზადდება. 
რა თქმა უნდა, ყოველ 
რეგიონში ის ჯიშები მოჰყავთ, 
რომლებიც საუკეთესოდ 
ერგება ადგილობრივ 
ნიადაგს. გურმანები 
განსაკუთრებით აფასებენ 
წითელ კონალინსა და 
უმანს, თეთრ ამინს, არვინსა 
და, უპირველესად, თეთრ 
შასლას. ღვინის წარმოება  
6 უმთავრეს რეგიონს 
მოიცავს. სამი ტბის  
(ნევშატელი, ბილი, 
მიურტენი) რეგიონი ქვეყნის 
დასავლეთ ნაწილში 
მდებარეობს და ჟურის მთიან 
მასივს ეკვრის. ვენახები, 
რომლებიც ნევშატელის ტბის 
ნაპირებზე, სამხრეთიდან 
ჩრდილოეთისკენაა 
გადაჭიმული, სამი 
ტბის რეგიონის ღვინის 
წარმოებისათვის ყველაზე 
დიდ მოსავალს იძლევა. 

ტრადიციული, საყოველთაოდ 
ცნობილი ჯიშების 
გარდა აქ გამორჩეულია 
ეი-დე-პერდრი (L'oe-
il-de-perdrix), დიდებული, 
დახვეწილი ხილისა და 
ვარდის არომატით. აქვე 
ამზადებენ ცქრიალა 
ღვინოებსა და შარდონეს 
რამდენიმე სახეობას; 
ვენახები განსხვავებულ 
ნიადაგებზეა გაშენებული, 
რაც ღვინის ბუკეტის საოცარ 
მრავალფეროვნებას 
განაპირობებს.

ღვინო

ლურჯ და ყვითელ 
ფერებში შეღებილი 
„სავენახე 
ორთქლმავალი“ 
(TRAIN DES VIGNES) 
ყველაზე გამოსადეგი 
სამოგზაურო 
საშუალებაა. სულ 
რაღაც 12 წუთის 
განმავლობაში 
ვევეიდან ეს 
მატარებელი 
ამწვანებული 
ვენახების 
გავლით აგიყვანთ 
Puidoux-Chexbres-
ში. აქ შეძლებთ  
ადგილობრივი 
წარმოების ღვინო 
დააგემოვნოთ. 
სადეგუსტაციოდ მას 
ნებისმიერ მარანში 
შემოგთავაზებენ.

ადგილობრივი 
კერძების ნამდვილი 
გემო რომ შეიგრძნოთ, 
აუცილებლად უნდა 
ეწვიოთ რომელიმე 
საუცხოო „პინტს“ – 
პატარა რესტორანს, 
რომელიც ლავოში 
ტიპურად მიიჩნევა.

თუ გსურთ, 
ყველაფერი ერთად 
გასინჯოთ, პირდაპირ 
უნდა გაეშუროთ  
„ვინორამისაკენ“ 
– საგანგებო 
მოედნისკენ, სადაც 
300 სახეობის 
ღვინიდან შეგიძლიათ 
სასურველი აირჩიოთ. 

წარმოიდგინეთ ბორცვებზე შეფენილი ვენახები, 
მოკამკამე ალპური ტბის გარშემო; ირგვლივ 
შემოჯარული მაღალი მთები, აქა-იქ გაბნეული, 
შუასაუკუნეების დროინდელი სოფლები, ზვრებს 
შორის გაკვალული 20-მილიანი საცალფეხო 
ბილიკები და თვალწინ დაგიდგებათ შვეიცარიის 
ლავოს მხარე. მსგავსი სილამაზე ჯერ არსად 
მინახავს. 

ლოზანასა და მონტრეს შორის, ჟენევის ტბის 
გასწვრივ 30 კილომეტრზე, 840 ჰექტარზე 
გადაჭიმული  ლავოს ტერასოვანი ვენახები 
მსოფლიოს საუკეთესო პანორამათა ნუსხაშია. 

ეს უნიკალური კულტურული ლანდშაფტი 
მრავალი თაობის მევენახეთა რვასაუკუნოვანი 
ძალისხმევისა და შრომის შედეგად შეიქმნა. 
ამიტომაც 14 დასახლებულ პუნქტსა და 6 სავენახე 
მეურნეობას 2007 წლიდან იუნესკო იცავს. 
ლავოს 200-მა მამულმა ამ მხარის ეკონომიკის 
განვითარებაში განსაკუთრებული როლი 
ითამაშა. ადგილობრივი მოსახლეობა (28  000) 

აქაურობას ურბანიზაციის მავნე გავლენისაგან 
თავდადებით იცავს. წამყვან ჯიშებს შორისაა 
შასლა (Chasselas), გამე (Gamay) და პინო 
ნუარი (Pinot Noir). ღვინის ისეთი მარკები, 
როგორებიცაა Calamin, Chardonne, Dézaley, 
Epesses, Lutry, St-Saphorin, Vevey-Montreux, 
Villette სერტიფიცირებულია АОС სისტემით, 
ამიტომაც მათი დალევისას გახსოვდეთ, რომ 
საუკეთესო ხარისხის ღვინოს შეექცევით.

აქაურობის მონახულება ლოზანასა და 
მონტროს შორის მდებარე რამდენიმე 
პატარ-პატარა ქალაქთაგან ნებისმიერიდან 
შეგიძლიათ დაიწყოთ. მე საამისოდ ვევეი 
ვამჯობინე და იქიდან გავემგზავრე პირდაპირ 
Chexbres Villages-ის გაჩერებამდე, რომელიც 
სულ რაღაც ათიოდე წუთის სავალზე 
აღმოჩნდა. რკინიგზა ულამაზეს ადგილებში 
მიიკლაკნებოდა, ვენახებს შორის, და 
ერთმანეთს ენაცვლებოდა ბორცვებზე 
შეფენილი ზვრების, ჟენევის ტბისა და ალპების 
ხედები. 

კასტელგრანდეს ციხესიმაგრის ვენახები, 
ბელინცონა, ტიჩინო

აიგლის ციხესიმაგრე, ვოს კანტონი

მსოფლიოში 

ულამაზესი 

მეღვინეობის 

მხარე: 

ლავოს 

რეგიონი 

შვეიცარიაში

ქვეყნის სამხრეთ-დასავლეთ კუთხეში 
მდებარე ჟენევის კანტონი 
მესამეა ვენახების სიხშირის მიხედ
ვით. მთები, რომლებიც ჟენევის ტბის 
დასავლეთ ნაწილს ერტყმის, საუკეთესო 
კლიმატს ქმნის. ფერდობები გაზაფხულზე 
არ იყინება და მზისკენ მიმართული 
ვენახები დილაობით სწრაფად თბება. 
აქ მეღვინეობის სფეროში ყველაზე 
თანამედროვე ტექნოლოგიებს იყენებენ. 
წითელ ჯიშებს შორის გამე (Gamay) 
დომინირებს, თუმცა პინო ნუარი და 
სხვა წითელი ღვინოებიც არანაკლებ 
მნიშვნელოვანია, ხოლო აქაური შასლას 
(Chasselas) ბუკეტი ძალზე ფაქიზი და 
დახვეწილია.

ვო ჟენევის ტბის მიდამოებს მოიცავს. ის ოთხ 
ძირითად ოლქად იყოფა და შვეიცარიული 
ღვინის მეოთხედს აწარმოებს. აქ მსუბუქი და 
ხილის არომატიანი თეთრი შასლას ღვინოები 
მზადდება – ფაქიზი ტექსტურითა და მრავალგვარი 
შეფერილობით. აქაური წითელი ღვინოებიც 
– გამეს (Gamay)  და პინო ნუარის (Pinot Noir) 
ჯიშებისაგან დაყენებული – წარმოების მეოთხედს 
შეადგენს. მეღვინეობის ტრადიციას დეზალეს 
(Dézaley) ვენახებში შუასაუკუნეების ბერებმა 
ჩაუყარეს საფუძველი. ტბებისა და მყინვარების 
სიახლოვე სპეციფიკურ გარემო პირობებს ქმნის 
მრავალსახოვანი ბუკეტის მქონე ღვინოების 
წარმოებისათვის.

ტიჩინოს რეგიონს ალპების 
სამხრეთი ფერდობები უკავია, 
რომლებიც იტალიისკენაა მიმართული. 
ეს იტალიურენოვანი მხარე  ალპების 
მზიანი კლიმატითა და ხმელთაშუა 
ზღვიდან წამოსული რბილი ჰავითაა 
გამორჩეული. აქაური ვენახების 90 
პროცენტი მერლოს (Merlot) ჯიშის 
ვაზითაა გაშენებული. ღვინის ხარისხით 
ტიჩინო საფრანგეთის ბორდოს რეგიონს 
ეჯიბრება. ხშირი მზიანი დღეები და 
ნალექების სიუხვე ტიჩინოს ღვინოებს 
გამორჩეულ თვისებებს სძენს. აქ ასევე 
დიდ ყურადღებას უთმობენ წარმოების 
თანამედროვე ტექნოლოგიებს.

ვალე მევენახეობის უდიდესი და 
ყველაზე ალპური რეგიონია, თავისი 
მდებარეობის, კლიმატისა და მიწების 
მიხედვით. აქაური ვენახების მოსავლით 
შვეიცარიული ღვინის მთელი 
პროდუქციის მესამედი მზადდება. ზოგ 
ადგილას, მაგ., ვისპერტერმინენში 
ვენახები ზღვის დონიდან 1100 მეტრის 
სიმაღლეზე ხარობს. სასიამოვნო, მზიანი, 
მშრალი ჰავა და მრავალფეროვანი 
ნიადაგი საოცრად მდიდარ, უნიკალურ 
მოსავალს იძლევა. გვიან მოწეული 
ნაყოფისგან მზადდება რთული, 
სრული სპექტრის ღვინოები. ვალეს 
კანტონი ნამდვილი სამოთხეა ღვინის 
მოყვარულებისთვის.



მარადიული კალენდრის  
დიზაინი გენიალური 
გამოგონებაა, რომელმაც 
კომპანია IWC-ს საათების 
მაღალი ხელოვნების 
სამყაროსკენ გაუხსნა გზა.  
მარადიული კალენდარი  
ნაკიანი წელიწადის გამოთვ
ლის ყველა სირთულეს 
ითვალისწინებს. ეს ეხება 
ნებისმიერ წელს, რომელიც 
უნაშთოდ იყოფა 4-ზე და ნე- 
ბისმიერ საუკუნეს, რომე- 
ლიც უნაშთოდ იყოფა 400-ზე.  
ახალი ათასწლეულის პირ- 
ველი წელი არ იქნება ნაკი
ანი, თუ არ იყოფა უნაშთოდ 
400-ზე. ასეთ შემთხვევაში 

IWC 1868 წლიდან იწყებს თავის ტრადიციას და დღემდე 
ახალი ტექნოლოგიებისა და უნაკლო დიზაინის მაგალითად 
რჩება. კომპანია ამერიკელმა ფლორენტინ არიოსტო ჯონსმა 
შვეიცარიაში  დააფუძნა. 

IWC-ს სათავო ოფისი და მუზეუმი შაფჰაუზენში სათუთად 
ინახავს  მის სამუშაო ყუთს, რომელიც საათის მექანიზმების 
დეტალებითაა სავსე. ამერიკული წარმოების პროგრესულობისა 
და შვეიცარიული მაღალკვალიფიციური მუშახელის მეშვე
ობით, სრულიად ახალგაზრდა მესაათემ მოახერხა ინოვაციური 
და უმაღლესი ხარისხის საათების წარმოების წამოწყება.  

IWC-ს საათები განსაკუთრებულად ფასობდა თავისი სიზუსტის 
გამო. იმ დროს, როცა მესაათეების განკარგულებაში მაღალი 
ტექნოლოგიები არ იყო, ისინი მხოლოდ საკუთარ ტალანტსა 
და გამოცდილებას ეყრდნობოდნენ. IWC-ს ჯიბის საათის ქონა 
სიზუსტისა და ხარისხის ფლობის ეკვივალენტი იყო.

შაფჰაუზენში, კომპანიის მუზეუმში IWC-ს განვითარების 
ყველა ეტაპია წარმოდგენილი. თუ საათები, მათი მექანიზმი 
და სიზუსტე გნუსხავთ, აუცილებლად უნდა ეწვიოთ ამ მუზეუმს. 
IWC-ში ძალიან უფრთხილდებიან ტრადიციებს. 2015 წელსაც 
მათ დიდი პომპეზურობით იზეიმეს სტილისა და პრესტიჟის 
სიმბოლოდ ქცეული Portugieser-ის 75 წლისთავი. ამ საათის 
იუბილეს სპეციალური კოლექცია მიეძღვნა და Portugieser-ის 
თემაზე რამდენიმე ვარიაცია მოევლინა სამყაროს. IWC-მ 
არაერთი საათის მოდელი გადააქცია ლეგენდად. მაგალითად, 
IWC AQUATIMER ან IWC PILOT’S WATCHES, რომელსაც 2016 
წელს ახალი მოდელები შეემატა. კომპანია ძიებას არ წყვეტს, 
სრულყოფილებას ხომ საზღვარი არ აქვს. 

სალომე დადუნაშვილი

შვეიცარია ყოველთვის იყო ქვეყანა, სადაც დროის ფასი შესანიშნავად იცოდნენ და, შესაბამისად, მისი 
გაზომვის საშუალებასაც აფასებდნენ. შვეიცარიული საათი საიმედოობისა და მუდმივობის უცვლელ 

ასოციაციას იწვევს. ყველაზე არასტაბილურ გარემოშიც კი, ამ კარგად გამართული მექანიზმის მაჯაზე  

მოთავსებით, ადამიანი საკუთარი სივრცის შვეიცარიული სიზუსტით ორგანიზებას ახერხებს.  

დროის მცველები
ეს პატარა ცოცხალი, 
მოწიკწიკე მექანიზმი 
ცივილიზაციის 
ინტელექტუალური 
მიღწევების ერთ-ერთი 
უმაღლესი საფეხურია. 
ადამიანი ყოველთვის 
ცდილობდა მუდმივად 
ქვიშასავით თითებს 
შორის გამსხლტარი 
დროის შეჩერებას თუ 
არა, მის აღრიცხვას 
მაინც _ წამების ჩარჩოში 
მოქცევას, წუთების 
დათვლას. 

ამისთვის მან 
სილამაზის, პრაქტიკული  
დანიშნულებისა და 
სოციალური სტატუსის 
ერთობლიობა შექმნა, 
რომლის ტარებაც მაჯაზე 
შეგიძლიათ.

საათი _ ეს ერთადერთი 
მექანიზმია მსოფლიოში, 
რომელიც საშუალებას 
გვაძლევს, ისეთი 
ეფემერული სუბსტანცია 
დავიჭიროთ კუდით, 
როგორიც დროა. ეს 
სრულიად სუბიექტური 
მოვლენა ამ მექანიზმის 
ციფერბლატზე დიდი და 
პატარა ისრების ნებას 
ემორჩილება.

IWC-ს სათავო ოფისში, შაფჰაუზენში, ლეგენდარული 
ბრენდის  მუზეუმში შეგიძლიათ ციურიხიდან მატარებ­
ლით გაემგზავროთ.  გზაში ერთ სთ-ზე ოდნავ მეტ დროს 
დახარჯავთ. ღიაა: სამშაბათი-პარასკევი 15:00-17:00, 
შაბათი 10:00-15:00. ბილეთის ფასი 6 CHF. 

Baumgartenstrasse 15, Schaffhausen

Big Pilot's Watch  "Antoine De Saint- 
Exupéry", ლიმიტირებული სერია,  
სულ დამზადებულია 750 ეგზემპლარი.PORTUGIESER PERPETUAL CALENDAR

საათს წარწერა  
SWISS MADE ამშვენებს, 
თუ დაცულია შემდეგი 
წესები: სერტიფიცირებული 
და ბოლომდე აწყობილია 
შვეიცარიაში; ან შემადგე
ნელი ნაწილების ნახევარზე 
მეტი შვეიცარიაშია 
წარმოებული.

ზოგიერთ საათზე დატანილია 
წარწერა GENEVA, რაც 
ნიშნავს, რომ მისი ხარისხი 
სრულად შეესატყვისება 
მოთხოვნებს და წარმოების 
თუნდაც ერთი ძირითადი 
ოპერაცია ჟენევის კანტონში 
განხორციელდა. 

უფრო პრესტიჟულ წარწერად 
მიიჩნევა POINÇON DE 
GENÈVE ან GENEVA SEAL 
(ჟენევის ბეჭედი), რომელსაც 
ნაწარმს ფაკულტატიური 
კონტროლის ბიურო ანიჭებს.  
არსებობს 12 მკაცრი ტექნი
კური კრიტერიუმი, რომელსაც 
საათი უნდა აკმაყოფილებდეს.

თუ მექანიზმის ნაწილები 
შვეიცარიაშია დამზადებული, 
მაგრამ საათი ქვეყნის 
ფარგლებს გარეთ აიწყო, ეს 
დეტალებზე უნდა მიეთითოს. 
ასეთი საათი შვეიცარიულად 
არ მიიჩნევა.

რას ნიშნავს établisseur, 
termineur და ébauche?
კომპანიას, რომელიც საათის 
ძირითად ნაწილებს ამზადებს, 
მათგან საათებს აწყობს და 
საბოლოო პროდუქტს თავისი 
სახელით ყიდის, établisseur 
(მწარმოებელი) ჰქვია.  
Termineur-ს (ამწყობი) 
დამოუკიდებელ სახელოს
ნოებს ან მესაათეებს 
უწოდებენ, რომლებიც 
ძირითად ნაწილებს მათი 
მწარმოებელი კომპანიისგან 
იღებენ და საათებს აწყობენ,  
საბოლოო პროდუქტი კი 

თავად კომპანიებს გააქვთ 
ბაზარზე. Ébauche _ საათის 
მექანიზმის ფუძის წარმოებას 
ნიშნავს, რომელიც 60 
დეტალისგან შედგება.

თარიღის ანალოგური 
ინდიკაციის მქონე საათები 
ხელოსანმა ერთი დღით წინ 
უნდა გადაწიოს პირველ 
მარტს, ხოლო ციფრული 
ინდიკაციის მექანიზმის 
მქონე საათის შემთხვევაში 
კორექტირებას თავად 
მფლობელიც შეძლებს.

რა ღირს მთვარის ციკლების, 
თვეების, კვირებისა 
და დღეების, საათების, 
წუთებისა და წამების მაჯაზე 
ტარება, თანაც ისე, რომ 
მაჯის სიმძიმე გაკეთებულ 
კეთილ საქმეს გახსენებდეს? 

ანტუან დე სენტ 
ეგზიუპერისადმი 
მიძღვნილი საათი საათების 
მოყვარულთა სურვილის 
ობიექტია, რომელიც 
ყველა ამ მოთხოვნას 
აკმაყოფილებს. საათის 
გაყიდვებიდან შემოსული 
თანხის ნაწილი ეგზიუპერის 
საქველმოქმედო ფონდში 
გადაირიცხება და თან, 
უბრალოდ, ძალიან მაგარი  
საათი გექნებათ. 

IWC PILOT’S WATCHES-ის 
ქრონოგრაფები მართლაც 
რომ მაგარია, უძლებს 
დარტყმას, წყალგამძლეა 
და, ვგონებ, ცეცხლშიც 
არ იწვის, მაგრამ ამის 
შემოწმებას არ გირჩევთ. 
ეს ქრონოგრაფი მართლაც 
საფრენადაა შექმნილი. მისი 
44-მილიმეტრიანი ფოლადის 
კარკასი შიდა რკინის გარსს 
იცავს, რომელიც, თავის 
მხრივ, მაგნიტური ველების 
გავლენისგან იცავს საათის 
სიზუსტეს. საფირონის შუშა 
კი წნევის უეცარი ვარდნისას 

ეხმარება ქრონოგრაფს, რომ 
ყოველთვის პილოტისთვის 
შესაფერის სიმაღლეზე 
დარჩეს. 

IWC PILOT’S WATCHES 
მექანიკური დაქოქვის 
შემდეგ 42 საათს ძლებს. 

ახალი სერიის ყველა 
მოდელი დახვეწილობისა 
და საიმედოობის განსა­
ხიერებაა და მათთვისაა 
განკუთვნილი, ვისაც 
ძალიან მაღლა ფრენა 
სურს. 

ციურიხის მთავარ სავაჭრო ქუჩაზე, 
ბანჰოფშტრასეზე რამდენიმე ასეთი 
მაღაზიაა, მაგრამ „ბაიერი“ სწორედ ის 
ადგილია, სადაც ვინტაჟური საათების 
შეძენაა შესაძლებელი. მაღაზია 
სიამოვნებით შეისყიდის თქვენს ძველ 
საათს, თუ ის კარგ მდგომარეობაშია. 
ანტიკვარული ან ვინტაჟური საათების 
შეგროვება და მათი ტარება რჩეულთა 
ხვედრია, რადგან ეს ძალიან დიდ 
ფინანსურ შესაძლებლობებს მოითხოვს. 
კარგი ხარისხის კარგად შემონახული 
გარკვეული სერიის საათები შეიძლება 
500 000 CHF-მდე ღირდეს. 

მაღაზია, რომელშიც საქმიანი წესრიგი 
სუფევს, ერთი შეხედვით, ბანკს უფრო 
ჰგავს. ინდივიდუალური კონსულტანტი 
სიამოვნებით გაჩვენებთ ყველა მოდელს, 
აგიხსნით თითოეულის უპირატესობას, 
მოგიყვებათ ფირმის ისტორიას და, თუ 
სურვილი გექნებათ, „ბაიერის“ საათების 
მუზეუმსაც კი დაგათვალიერებინებთ. 
ვინტაჟური საათების კონსულტანტი აქ 
ცალკე ჰყავთ და, ძირითადად, ეს ადამიანი 
თავს ართმევს საათების კოლექციონერების 
რთულ დავალებებს _ მოძებნოს და შე
ისყიდოს იშვიათი საათების ყველაზე 
წარმატებული სერიები. 

ვინტაჟურ საათებს არა მხოლოდ 
კოლექციონერები ეტანებიან. ძალიან 
ბევრ ადამიანს ურჩევნია არა ბოლო 
გამოშვების, არამედ რომელიმე განსა
კუთრებული სერიის „როლექსი“ იყიდოს. 
ეს ხშირად უფრო ძვირი სიამოვნებაცაა. 
კარგ საათს ხომ, ღვინოსავით, ყავლი არ 
გასდის. თანაც ეს გარკვეულ წრეებში იმის 
ჩვენების საშუალებაცაა, რომ შესაძლოა 
ფული ახალია, მაგრამ საათი ძველი და 
პრესტიჟულია.  

„ბაიერის“ საათების მუზეუმი მსოფლიოში 
ერთ-ერთ საუკეთესო საათების კოლექ- 
ციას ფლობს. მაღაზიის მეპატრონე ბაიე- 
რების ოჯახი ყოველთვის დიდი პატივის
ცემით ეკიდებოდა დროის აღრიცხვის 
ისტორიას. აქ ნახავთ ექსპონატებს, 
რომლებიც ჩვენი წელთაღრიცხვის 

 LES AMBASSADEURS
საათების მრავალფეროვნებით 
გამორჩეულია LES AMBASSADEURS.  
ამ მაღაზიის 7 სართულზე არა 
მხოლოდ საათები, არამედ სამკაულიც 
იყიდება და მისი ვიტრინები ასობით 
ბრილიანტის ათინათით ბრწყინავს: 
შეგიძლიათ POMELATO-ს, PASQUALE 
BRUNI-ს, WELLENDORFF-ის, MIKIMOTO-ს, 
GRAFF-ის სამკაული შეიძინოთ. 

მაღაზიაში წარმოდგენილი საათები 
კი Longines-ის, Breitling-ის, Audemars  
Piguet-ს, Jaeger - Le Coultre-ის, Blan
cpain-ის, Omega-ს, A. Lange & Söhne-ის, 
Cartier-ს, Vacheron Constantin-ის, Ulysse 
Nardin-ის, Breguet-ს სამარკო ნიშნითაა 
აღბეჭდილი. 

აქვეა ეგრეთ წოდებული მცოდნეთა 
კუთხე, სადაც გამორჩეული ან ლიმი
ტირებული გამოშვების პროდუქტებს 
სთავაზობენ განსაკუთრებით მომთხოვნ 
კლიენტებს. Les Ambassadeurs-მა, რო
მელიც თავდაპირველად ჟენევაში გაიხ

სნა, 1971 წელს დიდი პომპეზურობით 
იზეიმა ციურიხის მაღაზიის გახსნა. 
მას შემდეგ ბანჰოფშტრასეს ერთ-
ერთი გამორჩეული შენობა მუდმივად 
იზიდავს გამვლელებს და მაღაზიის 
პოტენციურ თუ ერთგულ კლიენტებს. აქ 
წარმოდგენილი საათები უნიკალურია 
და მოწვეულ კლიენტებს შეუძლიათ 
ნებისმიერ კითხვაზე მიიღონ პასუხი 
სფეროს წამყვანი სპეციალისტებისაგან.

ამ კლასის მაღაზიებში, ცხადია, სხვა 
სერვისებიცაა ხელმისაწვდომი _ 
მაგალითად, საათების შეკეთება, წმენდა, 
საგარანტიო მომსახურება, უბრალოდ, 
სამაჯურის გამოცვლა; აგრეთვე, საათის 
შეფასება, სამკაულების წმენდა და 
შეკეთებაც.

1400 წლით თარიღდება. აქ საათის ყვე
ლა მოდიფიკაციაა წარმოდგენილი: 
ჩრდილის საათებიდან ქვიშის ქრონო
მეტრებამდე, ჯიბის და კედლის საათები.

ბაიერები თავად აწარმოებენ საათებსაც 
და სამკაულსაც. მაღაზიის მეორე სარ
თულზე განთავსებული საიუველირო 
სახელოსნო ხელნაკეთი ექსკლუზიური 
საიუველირო კოლექციების დამზადე
ბითაა დაკავებული. კოლექციის დი
დი ნაწილი მანამდე იყიდება, სანამ 
მაღაზიის ვიტრინებამდე მიაღწევს, ვი
ნაიდან მსოფლიოს სამეფო ოჯახთა 
უმრავლესობა ამ სახელოსნოს კლიენტია. 
Beyer-ის სამკაულების გარდა აქვე 
Wellendorff-ის, Chopard-ის, Schoef-
fel-ის, SCHEFFEL-ისა და Stenzhorn-ის 
შედევრების შეძენაცაა შესაძლებელი.

საათებს რაც შეეხება, აქ Rolex-ის, Patek 
Philippe-ის, A. Lange & Söhne-ის, Breg-
uet-ს, Jaeger-LeCoultre-ის, Hublot-ს, Bre-
itling-ის, Cartier-ს, Chopard-ის, Baume & 
Mercier-ს, IWC-ს, Tudor-ის, Jaquet Droz-
ის პროდუქციაა წარმოდგენილი. 

Beyer Watches and Jewellery
 Bahnhofstrasse 31, Zürich

LES AMBASSADEURS ZURICH
Bahnhofstrasse 64

n
LES AMBASSADEURS GENEVA

Rue du Rhône 62

 BEYER

შვეიცარიაში საათების მაღალი დონის მაღაზია არა 
მხოლოდ პრესტიჟული ფირმების ქრონოგრაფების 
კარგი არჩევანია, არამედ განსაკუთრებული ნდობა აქვს 
მოპოვებული ათწლეულების მანძილზე. ასეთ მაღაზიაში 
შეძენილი საათი ნიშნავს მეგობრების შეძენასაც, 
რომლებიც დაუზარლად გაგცემენ პასუხს ყველა 
შეკითხვაზე, შეაკეთებენ და გაწმენდენ თქვენს საათს 
და ზოგიერთ შემთხვევაში უკანაც კი ჩაიბარებენ წლების 
შემდეგ, თუმცა ეს სერვისი ყველა მაღაზიას არ აქვს.

საათი

* საათები იწარმოება ბრენდის მფლობელთან შეთანხმებული ლიცენზიით.
** კომპანიები ჯგუფისა და ბრენდის ერთობლივი საწარმოებია.

გზამკვლევი საათების სამყაროში
საათების წარმოების დარგში ზოგადი სურათი ხშირად იცვლება _ ესა თუ 
ის ცნობილი ბრენდი შეიძლება ხელიდან ხელში გადავიდეს უმსხვილეს 
მოთამაშეთა შორის. ბოლო წლების მნიშვნელოვანი ცვლილებაა HARRY 
WINSTON-ის გაერთიანება შვეიცარიულ SWATCH GROUP-ში, ისევე როგორც 
ფრანგული Kering-ის მიერ Ulysse Nardin-ის შეძენა.

  SWATCH GROUP

Breguet, Harry Winston, Blancpain, Glashütte 
Original, Jaquet Droz, Léon Hatot, Omega. 
Longines, Rado, Union Glashütte.
Tissot, Balmain, Certina, Mido, Hamilton;  
Calvin Klein watches + jewelry. 
Swatch, Flik Flak.
 
Swatch Group-ი  მსოფლიოში უმსხვი
ლესი საათის მწარმოებელი კომპანიაა, 
რომლის შემადგენლობაშიც 18 დასახე
ლების ბრენდი შედის. მათ შორის Breg-
uet-ი  ყველაზე ძვირადღირებულია, 
ხოლო  Omega-ს  ყველაზე დიდი 
შემოსავალი მოაქვს და სიდიდით მესამე 
საათების მწარმოებელია ქვეყანაში.

Harry Winston-ის შეძენის შემდეგ Swatch 
Group-მა არა მარტო სამკაულების კატე
გორიაში გაიმყარა მდგომარეობა, რაც 
მანამდე მისი ბიზნესის შედარებით 
მოკრძალებულ სფეროდ მიიჩნეოდა, 
არამედ კომპანიისათვის უფრო მეტად 
ხელმისაწვდომი გახადა ალმასების 
მსოფლიო ბაზარი.

  RICHMOND GROUP

Vacheron Constantin, A. Lange & Söhne, 
Jaeger-LeCoultre, Roger Dubuis, Piaget, 
IWC Schaffhausen, Officine Panerai, Ralph 
Lauren**, Baume & Mercier, Cartier,  
Van Cleef & Arpels, Montblanc, Dunhill.

კომპანია Financière Richemont SA 
ძვირფასეულობის ბაზრის უმსხვილეს 
მოთამაშეთა შორის მეორეა LVMH Moët 
Hennessy _ Louis Vuitton S. A.-ს შემდეგ. 
ის ფლობს 20 ბრენდს, რომელთაგან 
13 საათების მწარმოებელია, თუმცა 
უშუალოდ ძვირადღირებული საათების 
გაყიდვების თვალსაზრისით მას 
მეტოქეობას ვერავინ უწევს. 

Richemont-ის ბრენდები რამდენიმე მი
მართულებადაა დაჯგუფებული: საათე
ბის: Lange & Söhne, Baume & Mercier, 
IWC Schaffhausen, Jaeger-LeCoultre, 
Officine Panerai, Piaget, Ralph Lauren, 
Roger Dubuis და Vacheron Constan-
tin;  სამკაულის: Maisons Cartier  და  Van 
Cleef & Arpels.  

  FRANCK MULLER GROUP

Franck Muller, Pierre Kunz,  
European Company Watch, Rodolphe,  
Martin Braun, Barthelay, Backes & Strauss**, 
Pierre Michael Golay, Smalto Timepieces*, 
Roberto Cavalli*

Franck Muller Genève  ასევე ძვირფასეუ
ლობის მწარმოებელი შვეიცარიული 
ჯგუფია. თუ არ ჩავთვლით თავდაპირველ 
ბრენდს  _ Franck Muller-ს,  ჯგუფმა ყველა 
სხვა კომპანია ბოლო ათწლეულის განმავ
ლობაში შეიძინა.  

შვეიცარიაში 
წარმოებული 
საათების  
95 პროცენტი 
უცხოეთში 
იყიდება. მთავარი 
მომხმარებლები 
არიან ჰონკონგი, 
აშშ, ჩინეთი, იტალია, 
იაპონია. 2015 
წელს ექსპორტის 
ღირებულებამ 21,5 
მლრდ შვეიცარიული 
ფრანკი შეადგინა. 
FONDATION DE LA 
HAUTE HORLOGERIE-ს  
შეფასებით, ყოველ­
წლიურად ბაზარზე 
40 მლნ ყალბი 
შვეიცარიული საათი 
იყიდება.

ჟენევა თავისი ჰუმანური ტრადიციების, 
მულტიკულტურული სულისკვეთების, 
ასევე გაეროს ევროპული შტაბ-ბინისა და 
წითელი ჯვრის მთავარი სამმართველოს 
მდებარეობის გამო „მსოფლიოს 
დედაქალაქადაა“ აღიარებული. ის 
შვეიცარიული საათების ინდუსტრიული  
ცენტრიცაა.
 

ამ „ყველაზე პატარა მეგაპოლისის“ სიმბოლოდ 
იქცა JET D’EAU – 140 მეტრის სიმაღლის 
შადრევანი, რომელიც ჟენევის ტბიდან იფრქვევა. 
დიდი სასტუმროების ძირითადი ნაწილი და 
რესტორნების უმეტესობა ტბის მარჯვენა მხარეს 
მდებარეობს, ხოლო ჟენევის გული – ძველი 
ქალაქი, საქმიანი კვარტალითა და სავაჭრო 
ქუჩით, მარცხენა სანაპიროზეა გადაჭიმული.

ჟენევა არც მაინცდამაინც დიდი, თუმცა კი 
სიცოცხლით სავსე, მხიარული და ერთგვარად 
კოსმოპოლიტური ქალაქია. ნებისმიერ სხვა 
ევროპულ ქალაქთან შედარებით აქ ყველა
ზე მოკლე დროში გახვალთ ცენტრიდან აერო
პორტამდე (სულ რაღაც 4 კმ-ია დასაფარი); 

GENEVA CERN

წმინდა პეტრეს 
ტაძარი
ეკლესიის საძირკველი 1150 
წელს გაიჭრა. XVIII საუკუნეში 
ის გადააკეთეს, ამიტომაც 
ნაგებობის პირველადი 
ნაწილი რომანულ სტილშია 
აგებული, შემდგომ 
მშენებლობა გოთიკურ 
სტილში გაგრძელდა და 
კლასიციზმის ეპოქაში 
დასრულდა. 

ჟენევის ტბაზე რამდენიმესაათიანი გასეირნება განუმეორებელი 
შთაბეჭდილებაა. ყველაზე ძვირადღირებული და ლამაზი სახლები (მათ 
უწოდებენ pieds dans l’eau _ „ფეხები წყალში“) ტბის ნაპირზეა გაშე
ნებული, რათა მფლობელებს წყალზე საკუთარი გასასვლელი ჰქონდეთ. ამ 
სასახლეებს ხმელეთიდან ვერ დაინახავთ, რადგან გარე სამყაროსგან მათ 
მაღალი ღობეები ყოფს. ბილეთი 31 CHF დაგიჯდებათ.

ჟენევის ტბის მხარე 
ცხოვრების სრულიად 
განსაკუთრებული 
ხარისხითაა 
გამორჩეული:  
ჟენევა, უპირველეს 
ყოვლისა, ბუნების 
სიმშვენიერით 
ხასიათდება _ 
ლემანის ტბის პირას 
მდებარე, ყოველი 
მხრიდან მთებით 
გარშემორტყმულ 
ჟენევას მონბლანის 
თვალშეუდგამი 
მწვერვალი და  
ალპების ქედი 
გადმოსცქერის. 

PATEK PHILIPPE MUSEUM
იმ შემთხვევაშიც კი, თუ საერთოდ არ 
გაინტერესებთ არანაირი სახის მექანიზმები, 
საათების დედაქალაქად წოდებულ ჟენევაში 
აუცილებლად უნდა ნახოთ, როგორ ეწყობა 
საათი და თვალი გადაავლოთ ამ გამორჩეული 
საინჟინრო ხელოვნების ისტორიას, რომელიც 
მუზეუმში უიშვიათესი ექსპონატების სახითაა 
წარმოდგენილი. 

Rue des Vieux-Grenadiers 7 

LES AMBASSADEURS
ჟენევა შვეიცარიული საათების სამშობლოა. თუ 
თანამედროვე დიზაინის მოდელები მოგწონთ, 
უნდა ესტუმროთ მაღაზიას Les Ambassadeurs; 
ანტიკვარული საათების მოყვარულებს კი ვურ
ჩევთ, ეწვიონ აუქციონის სახლს Antiquorum და 
ბაზრობას პლენპალეში. 

Rue du Rhône 62

ჟენევის საათების წარმოების მსოფლიოში 
ცნობილი სიმბოლო –  დიდი საათი Horloge 
Fleuri ინგლისურ ბაღში (Jardin Anglais).

რა უმნიშვნელოვანეს შეკითხვებს სვამს თანა
მედროვე ფიზიკა? რა არის „ჰიგსის ბოზონი“ 
და რას გვეუბნება იგი სამყაროს წარმოქმნის 
თაობაზე? 

როგორია CERN-ის როლი, რაა მისი კვლევის 
მიზანი და ამოცანები? რა ექსპერიმენტები 
ტარდება მისი ეგიდით? 

„ცერნი“ მზადაა, ნებისმიერი მსურველი ჩაახე
დოს სამყაროს საიდუმლოებებში და უამბოს,   
თუ რა მუშაობა მიმდინარეობს მსოფლიოში 
ფიზიკის ამ უმსხვილეს ლაბორატორიაში, 
საამისოდ კი უფასო დათვალიერებისა თუ 
მუდმივმოქმედი გამოფენების პრაქტიკა 
არსებობს. ჯგუფურად, მეგობრებთან ერთად თუ 
სრულიად მარტო, ფეხითა თუ ველოსიპედით, 
შეგიძლიათ მოიაროთ „ცერნის“ სამყარო და 
საკუთარი თვალით იხილოთ ყოველივე _ ეს არც 
არაფერი დაგიჯდებათ. 

სპეციალური ტურები განსაზღვრულია ცალკეული 
პირებისა თუ ჯგუფებისათვის, რომელთა 
რაოდენობა 11 ადამიანს არ უნდა აღემატებოდეს. 
ლაბორატორია განთავსებულია საფრანგეთი-
შვეიცარიის საზღვრის ორივე მხარეს და 
თქვენი იქ ყოფნის დროს შეიძლება საზღვრის 
გადაკვეთაც მოგიხდეთ. აუცილებელია თან 
გქონდეთ პასპორტი  შენგენის მოქმედი ვიზით. 

საგანგებოდ გამოყოფილი მეგზური გიამბობთ 
„ცერნის“ დაარსების ისტორიას და გაგაცნობთ 
ამ ლაბორატორიის უახლეს სამეცნიერო 
მიღწევებსაც; დაგათვალიერებინებთ მუზეუმსა 
თუ იმ ლაბორატორიებს, სადაც ამჟამინდელი 
ექსპერიმენტები მიმდინარეობს.  ურთიერთობის 
ენა აქ ინგლისური და ფრანგულია, თითოეული 
ტურის ხანგრძლივობა _ ორი საათი. 

მრავალეროვანი და 
მრავალფეროვანი ჟენევა 
კულტურული ცხოვრების საოცრად 
ფართო არჩევანსაც იძლევა: სხვა 
ყველაფერს რომ თავი დავანებოთ, 
აქაურ 1200-ზე მეტ რესტორანში 
ნებისმიერი ქვეყნიდან ჩამოსულ 
გურმან სტუმარს შეუძლია 
დაიკმაყოფილოს საკუთარი 
სურვილები.

ინგლისურენოვანი 
ტურები:
ორშაბათიდან 
შაბათამდე _  
11:00-13:00 სთ;
ორშაბათს, 
სამშაბათს, 
ხუთშაბათს და 
პარასკევს _  
13:00-15:00 სთ. 

დამატებითი 
ინგლისურენოვანი 
ტურები ზაფხულის 
თვეებში:
ორშაბათიდან 
შაბათამდე:  
8:45-10:45 სთ და  
15:00-17:00 სთ.

ვიზიტორების სიმ- 
რავლიდან გამომ- 
დინარე, აუცილე­
ბელია ტური 15 
დღით ადრე მაინც 
დაჯავშნოთ „ცერნის“ 
ვებგვერდზე. 
„ცერნში“ მატარებ- 
ლები ჟენევა-კორნა­
ვინის რკინიგზის 
სადგურიდან გადის,  
ტრამვაით ჩასასვ­
ლელად კი #18 მარ- 
შრუტს უნდა გაჰყვეთ,  
რომლის ბოლო 
გაჩერებაც სწორედ  
„ცერნის“ შესასვლე­
ლთანაა. მგზავრობის 
ფასია 3 CHF.

სურვილის 
შემთხვევაში, 
დამატებით 
შეგიძლიათ ორი 
მუდმივმოქმედი 
გამოფენაც 
დაათვალიეროთ: 
„მიკროკოსმოსი“ და 
„მცირე ნაწილაკების 
სამყარო“.

ჟენევა

Palais des Nations

LE TSÉ FUNG 
სასტუმრო La Réserve  
Genève-ში მდებარე რესტო- 
რანი Le Tsé Fung შვეიცა
რიაში საუკეთესო ჩინურ 
რესტორნად მიიჩნევა, ამიტო
მაც პეკინურად შემწვარი 
იხვის მოყვარულები ხშირად 
საქმეებს იმიზეზებენ, რომ 
ჟენევაში გაემგზავრონ 
და გამორჩეული ვახშამი 
მიირთვან. აუცილებლად 
გასინჯეთ ცხარე კრევეტები 
სეჩუანურად, რომელიც  
30 CHF დაგიჯდებათ. ზღვის  
პროდუქტების უგემრიელეს 
წვნიანს კი სულ რაღაც  
26 CHF-ად შემოგთავაზებენ. 

Route de Lausanne 301

CHEZ PHILIPPE
ხორციანი კერძების 
მოყვარულები უთუოდ უნდა 
ეწვიონ Passage des Lions-
ზე მდებარე ამ ადგილს, 
რომელიც ნიუ-იორკის მცირე 
ანკლავის შთაბეჭდილებასაც 
ქმნის. პირველ სართულზე 
თავისი ბურგერებითა და 
სალათებით ცნობილი ბარია 
განთავსებული, ზემოთ _  
უფრო მყუდრო, ბიზნეს-
ლანჩისა თუ შედარებით 
ინტიმური შეხვედრებისათვის 
შესაფერისი ვითარება 
დაგხვდებათ.

ზაფხულობით თქვენს 
განკარგულებაშია ღია 
ტერასაც, საიდანაც ტბის 
სიახლოვესაც უთუოდ 
შეიგრძნობთ. ხორცის მენიუ 
აქ მრავალფეროვანია და, 

LA PLANCHA
ჟენევის გულისგულში, Place des Eaux-Vives-ის შორიახ
ლოს მდებარე „ლა პლანჩა“ ნამდვილი კლასიკური ბისტროს 
მშვენიერ მაგალითად რჩება და, ამავე დროს, თანამედროვე 
ტენდენციებსაც კარგად უწყობს ფეხს. დღის საათებში მუდამ 
გამოცოცხლებული ეს ბისტრო საღამოობით მეტი სიმშვიდისა 
და ინტიმურობისათვის განგაწყობთ. აქვე ხშირად ენაცვლება 
ერთმანეთს ჟენეველ მხატვართა გამოფენები, ხოლო თავად 
რესტორანში შეფ-მზარეულის მიერ შემოთავაზებულ კერძებზე 
ძნელად თუ იტყვის ვინმე უარს. 

Place des Eaux-Vives 2

LE BISTROT DU BOUCHER
აქაურობას  გვერდს ნამდვილად ვერ აუვლიან ხორცის ჭეშ
მარიტი მოყვარულები. ტარტარის ანტრეკოტი,  pot-au-feu... 
ყველაფერი ხარისხიანად და წამებშია დამზადებული! 
საოჯახო ბისტროს დიასახლისი ტარტარებს თავად კმაზავს, მისი 
მეუღლე კლიენტებს სიამოვნებით  იქცევს საუბრით, ამასობაში 
კი ბისტროს მცირერიცხოვანი გუნდი ხორცს ამზადებს. 

დეკორაციაც შესაბამისადაა შერჩეული: როკოკოს ჭერი, 
კაფელი, ხის სკამები, კედლებზე არც ნახატები და
ავიწყდათ  _ ყველა მათგანზე  ძროხაა გამოსახული. სხვათა 
შორის, ძროხის ბუნებრივი სიმაღლის ფიგურა რესტორ- 
ნის შესავლელშიც დგას და მზადაა სტუმარ-მასპინძლობის 
გასაწევად: თითქოს გვეუბნება, შეკვეთას მალე მოგართმევენო.

 Avenue Pictet-De-Rochemont 15

LE RELAIS DE L’ENTRECÔTE
ეს ერთადერთი რესტორანია ჟენევაში, რომელში 
მოსახვედრადაც რიგში დგომა მოგიწევთ, მიუხედავად 
იმისა, რომ აქ მენიუში მხოლოდ ერთი კერძია _ ანტრეკოტი 
კარტოფილი ფრით და მწვანე სალათით. მისი ფასი 45 
შვეიცარიული ფრანკია. არჩევით კი, მხოლოდ ხორცის შეწვის 
ხარისხი და ღვინო შეგიძლიათ აირჩიოთ. მაგიდის წინასწარი 
დაჯავშნაც შეუძლებელია.

Rue Pierre Fatio 6

LE GRILL
ტბის ქორჭილა ჟენევაში 
ყველაზე ცნობილი 
დელიკატესია. ამ ქალაქში 
ყოველდღიურად იმდენ 
ქორჭილას მიირთმევენ, 
რომ ამ რაოდენობის 
თევზის დაჭერა ჟენევის 
ტბაში შეუძლებელია, 
ამიტომ ზოგან ნორვეგიულ 
ან სანკტპეტერბურგულ 
სახეობებსაც მოგართმევენ. 
სასტუმრო Kempinski-ის 
რესტორანი Le Grill კი 
აუცილებლად ადგილობრივ 

ROOFTOP 42
როგორც დაწესებულების 
დასახელებიდანაც ჩანს, 
ბარი ფეშენებელურ  
ქუჩაზე (Rue du Rhône)  
მდებარე სახლის 
სახურავზეა განთავსებული. 

ეს თავისუფალი 
განწყობით გაჯერებული 
მოდური გარემოა, სადაც 
ყველანაირი სასმლისა 
და ორიგინალური 
კოქტეილების გარდა 
გემრიელ საჭმელსაც 
შემოგთავაზებენ. 

კოქტეილის ფასი  
15 CHF-იდან იწყება.

Rue du Rhône 2 

LES VOILES
ეს არის ადგილი, 
რომელსაც საცურაო და 
სააფროსნო სეზონის 
დროს საგანგებოდ 
გამოპრანჭული 
საზოგადოება სტუმრობს 
კოქტეილის დასალევად.

აქ გემრიელად წახემსებაც 
შეიძლება _ მაგ., 
იტალიური ბურგერი 
მოცარელათი და 
ბალზამიკოს საწებლით  
27 CHF დაგიჯდებათ. 

Quai de Cologny 5

LIPP
აქ სტუმრობა ნებისმიერი 
ჟენეველისთვის ლამისაა 
ვალდებულებად ქცეულა. 
კლასიკურ, შავ-თეთრ 
სამოსში გამოწყობილი 
მიმტანების გუნდიც 
შესანიშნავად ართმევს 
თავს საქმეს.მენიუს ფართო 
არჩევანი ითვალისწინებს 
როგორც ამ ტიპის ფრანგული 
რესტორნების კლასიკურ 
კერძებს, ისე უშუალოდ 
შვეიცარიული სამზარეულოს 
ნიმუშებსაც, როგორიცაა: 
choucroute, confit duck, cas-
soulet, steaks, moules frites 
თუ ზღვის პროდუქტებისაგან 
დამზადებული სხვა კერძები. 

CAFÉ DU CENTRE
აქ თევზისა და ზღვის პროდუქტებისგან მრავალფეროვან 
საუცხოო კერძებს ამზადებენ, თუმცა ხორცის მოყვარულებსაც 
შეუძლიათ მიირთვან შესანიშნავი დელიკატესები. ეს 
ტურისტების საყვარელი კაფეა, თუმცა  ჟენეველებიც დიდი 
სიამოვნებით მოდიან. საუკეთესო კერძებს შორისაა რიზოტო 
კრევეტებითა და ასთაკვებით, რომლის ფასი 42 CHF-ია.

Place du Molard 5

სასტუმროებისა 
და რესტორნების 
ანგარიშებში, ტაქსის 
ტარიფსა და ა. შ. 
შეტანილია დამატებითი 
გადასახადები და 
მომსახურების 
ღირებულება, ამიტომ 
ვალდებული არ ხართ, 
მომსახურე პერსონალს 
ფეხის ქირა გადაუხადოთ, 
თუმცა, თუ მადლიერების 
გამოხატვა გსურთ, 
შეგიძლიათ ასეც 
მოიქცეთ.

რეკომენდაცია

 რესტორნები / ჟენევა

სურვილისამებრ, შეგიძლიათ 
დააგემოვნოთ:  Australian 
Beef /Ireland Beef (Angus) /
Ireland Beef (Hereford dry 
aged)/Japanese Beef (Wagyu 
Kobe 12 +)/ Porcfermier (GRTA 
Château du Crest – Jussy)
Swiss Beef from the Alps 
(Molard stale 5 weeks on the 
bone) /Swiss Veal.

Passage des Lions,  
rue du Rhône 8

ქორჭილას შემოგთავაზებთ, 
რადგან მას მხოლოდ 
შვეიცარიელი მეთევზეები 
ამარაგებენ. აქვე შეგიძლიათ 
მიირთვათ შემწვარი თინუსი  
უგემრიელესი საწებლით, 
რომელიც 46 CHF 
დაგიჯდებათ.

Quai du Mont-Blanc 19

ზაფხულის თვეებში 
აქაურობას კიდევ უფრო 
მეტ მიმზიდველობას მატებს 
ვრცელი ღია ტერასა. თუ 
ვერ გადაგიწყვეტიათ, 
სად წაიხემსოთ ჟენევაში 
ყოფნისას, Lipp-ი ნამდვილად 
არ იქნება ურიგო არჩევანი _ 
მით უფრო, რომ რესტორანი 
კვირაში 7 დღეს მუშაობს და 
გვიანობამდეა ღია. 

მართალია, Lipp-ი ზედ 
დიდი სავაჭრო მოლის 
_ Confédération Centre-
ის ბოლო სართულზე 
მდებარეობს, მაგრამ იქ მაინც 
შესვლისთანავე იგრძნობა 
ტიპური ძველი ფრანგული 
ყაიდის მომცრო რესტორნის 
მთელი ხიბლი, რასაც ასევე 
ძველებური დახლი, რბილი 
სავარძლები თუ შანდლები 
კიდევ უფრო უსვამს ხაზს. 

სტანდარტული ლანჩი  
35 CHF ღირს, არჩევითი 
მენიუ _ 54/100 CHF.

Rue de la Confédération 8

ლუცერნი

ბუტიკები, ბარები, ძველი ქალაქის 
კაბარეები კამაროვან სარდაფებშია 
მოწყობილი. ევროპაში ყველაზე გრძე
ლი, ექვსკილომეტრიანი თაღოვანი 
გალერეა, რომელშიც სავაჭრო 
ცენტრებია განთავსებული, აქაურების 
სიამაყის საგანია. მას „ლაუბენს“ 
უწოდებენ. 

საათის კოშკი ZYTGLOGGE 
1530  წელს აგებულ კოშკს  ასტრო
ნომიული საათი ამშვენებს  თავისი 
მოძრავი ფიგურებით.

არც ისე ბევრ ქალაქშია შენახული 
ისტორიული მემკვიდრეობა ისე 
სათუთად და საგულდაგულოდ, როგორც 
შვეიცარიის დედაქალაქ ბერნში, 
რომლის ძველი ნაწილი იუნესკომ 
კულტურული მემკვიდრეობის სიაში 
შეიტანა.

აინშტაინის სახლი
ყველაფერი ფარდობითია! ბერ
ნში აინშტაინმა მე-20 საუკუნის 
დასაწყისში შვიდი წელი იცხოვრა. 
ამ დროს იგი შვეიცარიის საპა
ტენტო ბიუროს ჩინოვნიკის დაბალ 
თანამდებობაზე მუშაობდა, პარალე
ლურად, თავის რევოლუციურ მეც
ნიერულ იდეებს ნაშრომებად გარ
დაქმნიდა, რომელთაგან პირველი _ 
„ფარდობითობის სპეციალური თეო
რია“ 1905 წელს გამოქვეყნდა. 

ამ შენობაში გენიოსი ორ წელიწადს 
ცხოვრობდა. პირველ სართულზე 
მდებარეობს სტილიზებული, ქალაქის 
ერთ-ერთი საუკეთესო კაფე, სახე
ლად „ალბერტ აინშტაინი“.

Kramgasse 49 / Münstergasse 44

ZENTRUM PAUL KLEE
პაულ კლეეს ცენტრი ქალაქის განაპირას 
მდებარეობს და დამთვალიერებელს ამ 
მხატვრის ყველაზე სრულ კოლექციას 
სთავაზობს. კულტურული ცენტრის 
შენობა დიდი იტალიელი არქიტექტორის, 
რენცო პიანოს დაპროექტებულია და 
სამი ტალღისებური ნაგებობისაგან 
შედგება.

Monument im Fruchtland 3 

დათვების პარკი
დათვები _ ბერნის ჰერალდიკური სიმ- 
ბოლო _ ქალაქისაგან განუყოფე
ლია. აუცილებლად ეწვიეთ ამ შესა
ნიშნავ პარკს, სადაც დათვების 
ოჯახი ცხოვრობს. 6000 კვ.მ ფარ
თობის თანამედროვე მწვანე ზონას
თან ერთად დაათვალიერებთ მსოფ- 
ლიოში ცნობილ უძველეს „დათვების 
ორმოს“ ტერიტორიასაც (ცხოველების 
მომვლელის თანხლებით).

Grosser Muristalden 6

BECK GLATZ
მარციპანისგან დამზადებული დათუნია 
Mandelbärli ბერნის ტრადიციული 
საკონდიტრო სუვენირია, რომელიც 
ცნობილი საფუნთუშის, Beck Glatz-
ის ნაწარმია. აქ ნამცხვრების გარდა 
შესანიშნავ ცომეულს, სენდვიჩებსა და 
ყავასაც ამზადებენ. ლეგენდარული 
Mandelbärli იდეალური სასაჩუქრე 
ნამცხვარია, რომელსაც ბერნიდან 
ახლობლებს ჩამოუტანთ. 

Waisenhausplatz 21

ZUNFT ZU WEBERN 

მთავარ დარბაზშიცა და მისი სარდაფის 
კამაროვან ჭერქვეშაც სტუმრებს ელო
დებათ დიდებული სამზარეულო, რომე
ლიც ტრადიციულ შვეიცარიულ კერძებს 
აერთიანებს. დელიკატესებს შორის 
გამორჩეულია კერძები, რომლებსაც 
ადგილობრივ ტბებში ყოველდღიურად 
დაჭერილი ახალ-ახალი თევზისგან 
ამზადებენ. 

Gerechtigkeitsgasse 68

ბერნში 100-ზე მეტი შადრევანია, 
ბევრი მათგანი ჯერ კიდევ 
მე-16 საუკუნიდან ამშვენებს 
ქალაქის მოედნებს  ულამაზესი 
ალეგორიული ფიგურებით.

ლუცერნი ცენტრალური შვეიცარიის 
ჭიშკარია. ღირსშესანიშნაობების, 
ბუტიკებისა და საათების მაღაზიების 
წყალობით, ასევე, მთებისკენ 
გაჭრილი გზების გამო (აქედან 
მოხვდებით პილატუსის, რიგისა და 
შტანსერჰორნის მწვერვალებზე), 
ლუცერნი ცენტრალურ შვეიცარიაში 
მიმავალ ტურისტებსაც იზიდავს და 
მთების მოყვარულ მოგზაურებსაც.
 
ფრესკებით დეკორირებული  
ისტორიული შენობები ლუცერნის 
ფერადოვან მოედნებს ამშვენებს. 
ძველი კვარტალი (WEINMARKT) 
საფეხმავლოა.

კაპელბრიუკე (KAPELLBRÜCKE) 
ქალაქის მთავარი სიმბოლოა _ 
1365 წელს აგებული შუასაუკუნეების 
სამლოცველოს ხიდი მდინარე როისზე 
ორმაგი სახურავითა და გუმბათის 
ფერწერული მოხატულობით. აქ 
111 სამკუთხა ფორმის მხატვრობაა 
დაცული, რომელიც შვეიცარიის  
ისტორიაზე მოგვითხრობს. 

LUZERN

Marlin, Luzern Palace
ლუცერნის ერთადერთ თევზის 
რესტორანში თევზისა და ზღვის 
პროდუქტების  კერძებს შემოგთავა
ზებენ. გამორჩეულად თანამედროვე 
ინტერიერში შეგიძლიათ მიირთვათ 
ვეგეტარიანული კერძები და სხვა 
კულინარიული შედევრებიც; აქ სხვა
დასხვა ქვეყნის რჩეული ღვინოების 
უზარმაზარ კოლექციასაც აღმოაჩენთ. 

Luzern Palace-ის ტერასა, კეთილ
მოწყობილი ლაუნჯის ზონა, ტბას 
გადაჰყურებს და დილის 9 საათზე 
იხსნება. აქ დილას არაჩვეულებრივი 
ყავის ან უგემრიელესი ჩაის სმით 
იწყებენ, დღისით კი კოქტეილების 
მრავალფეროვანი მენიუ 
გელოდებათ. 

Hotel Palace, Haldenstrasse 10

MUSEUM SAMMLUNG 
ROSENGART 
ლუცერნში ეს ყველაზე „ახალგაზრდა“ 
მუზეუმია. ის თავის პოპულარობას 
პაბლო პიკასოსა და პაულ კლეეს 
ნამუშევრებს უნდა უმადლოდეს. აქ 
კლეეს 125 უნიკალური ფერწერული, 
აკვარელში შესრულებული და გრა- 
ფიკული ნამუშევარი ინახება, რომ
ლებიც მხატვრის შემოქმედების ყველა 
პერიოდს მოიცავს, ხოლო პიკასოს 
შემოქმედება წარმოდგენილია 1938 
წლის შემდგომ შექმნილი ნახატებით 
და ადრეული გრაფიკით. 

ამას გარდა, კოლექციაშია XIX–XX საუ
კუნეების 20 დიდი მხატვრის (სეზანი, 
მონე, მატისი, ბრაკი, ლეჟე, მირო და 
ა.შ.) ნამუშევრებიც.

Pilatusstrasse 10

ბერნი

BERN

ტრადიცია და თანამედროვეობა ლუ
ცერნში ერთმანეთს ერწყმის. ამ ქა
ლაქმა თანამედროვე არქიტექტურული 
ნაგებობებითაც მოიხვეჭა სახელი: 

ფუტურისტული კონგრეს-
ცენტრი კულტურული ღონისძიე- 
ბებისათვის, რომელიც ცნობილმა ფრა
ნგმა არქიტექტორმა ჟან ნუველმა დაა- 
პროექტა, მთელი წლის განმავლობაში 
მასპინძლობს უამრავ ფესტივალსა თუ 
სემინარს. 

„ლუცერნი – ფესტივალების ქალაქი“ 
– ამ ლოზუნგით უამრავი კულტურული 
ღონისძიება ტარდება. Blue Balls – ეს 
ფესტივალი ივლისში იმართება. სხვა
დასხვა ჟანრის (ბლუზი, ჯაზი, სოული, 
როკი) თანამედროვე მუსიკის ვარს- 
კვლავებს ტბის პირას აგებულ სცენაზე 
იხილავთ. Summer Night – ამ ფეს
ტივალზე აგვისტოში ათიათასობით 
მსმენელი ჩამოდის, რათა ჯადოსნური 
კლასიკური მუსიკითა და ტბაზე გამარ
თული ფეიერვერკებით დატკბეს.

კლდეში გამოკვეთილი 
მომაკვდავი ლომი 
შვეიცარიელი გვარდიელების ხსოვნის 
სიმბოლოა, რომლებიც 1792 წელს 
ტიუილრის სასახლის დაცვისას 
დაიღუპნენ. 

ჩაპლინის სახლი („დევნილის მამული“) კორსიე-
სიურ-ვევეის კომუნაში მდებარეობს. მასში  
მსახიობი ოჯახთან ერთად 25 წელი ცხოვრობდა. 
მუზეუმი წელს გაზაფხულზე გაიხსნა და დაბე
ჯითებით გირჩევთ, შვეიცარიის რომელ 
წერტილშიც  არ უნდა იყოთ, გამონახეთ დრო  ამ 
საოცარი ადგილის სანახავად.  ვევეის რკინიგზის  
სადგურიდან ავტობუსი ყოველ 40 წუთში ერთხელ 
გადის კორსიე-სიურ-ვევეის მიმართულებით. გზას 
დაახლოებით 15 წუთი დასჭირდება.

ჩაპლინის სამყარო

მსახიობის ცხოვრე- 
ბასა და შემოქმედე­
ბაზე მოგვითხრობს  
ექსპოზიცია – 
პირადი ნივთები, 
ფოტოები, ხელნაწე­
რები, საოჯახო 
არქივი, პოსტერები, 
პერსონაჟთა ცვილის 
ფიგურები. სახლს 
გარს აკრავს 14 ჰექ­
ტარის ფართობის 
პარკი ჟენევის ტბის 
ულამაზესი ხედებით. 
აქვე ჩაპლინის 
ფილმებსაც უჩვე­
ნებენ. აუცილებლად 
დააგემოვნეთ ღვინო 
ადგილობრივი 
მამულებიდან და 
მუზეუმის მაღაზიაში 
საუკეთესო სუვენი­
რებიც შეიძინეთ.

ვევეი – ჟენევის ტბის პირას მდებარე 
შვეიცარიული რივიერის მარგალიტი – 
ზომიერი კლიმატითა და ვენახებით, ალპების 
სულისშემძვრელ პანორამას გვთავაზობს. 
ვევეი ჩაპლინის და ნესტლეს ქალაქია.

ALIMENTARIUM
კომპანია Nestlé-ს კვების მუზეუმი 
Alimentarium მსოფლიოში 
ერთადერთია.  ეს უნიკალური 
დაწესებულება მნახველს შეახედებს 
ადგილობრივ და მსოფლიოს 
ხალხების ძველ და ახალ სამზარე
ულოებში. ინტერაქტიული ექსპო
ზიციები დამთვალიერებელს კვებას
თან დაკავშირებულ ეთნოკულ
ტურულ ფენომენებს აცნობს.

Quai Perdonnet Case Postale 13

1867 წელს ანრი ნესტლემ რძის ფხვნილის 
წარმოების მეთოდი შეიმუშავა და მსოფლიოს 
უმსხვილეს კომპანიას ჩაუყარა საფუძველი. 
ვევეიში Nestlé-ს შოკოლადის ფაბრიკა და 
კომპანიის შტაბ-ბინა მდებარეობს. 

VEVEY

ჩარლი ჩაპლინი ინგლისში დაიბადა და პირველი 
კარიერული ნაბიჯებიც იქვე გადადგა. 1912 წელს, ამე
რიკაში გასტროლების დროს, მსახიობმა გადაწყვიტა, 
აშშ-ში გადასახლებულიყო.  

40 წლის შემდეგ ჩაპლინი ლონდონში „რამპის 
ჩირაღდნების“ მსოფლიო პრემიერაზე დასასწრებად 
ჩავიდა. მან სახლში, აშშ-ში დაბრუნება ვეღარ 
შეძლო, რადგან გფბ-ს მაშინდელმა უფროსმა 
ედგარ ჰუვერმა დიდი ძალისხმევა გამოიჩინა, რათა 
მსახიობისთვის ვიზაზე უარი ეთქვათ და შტატებში 

ჟენევის ტბაში 
„ჩარჭობილია“ 
რვამეტრიანი  
ქანდაკება – „ჩანგალი“. 
ის ALIMENTARIUM 
რეკლამირებისათვის 
დაიდგა.

დაბრუნების უფლება აღარ მიეცათ. ამის მიზეზი 
გახდა ბრალდებები ჩაპლინის ანტიამერიკული 
საქმიანობისა და კომუნიზმისადმი სიმპათიის თა
ობაზე. როცა საკუთარ სახლს მოწყვეტილი აღმოჩნ
და, ჩაპლინმა გადაწყვიტა, შვეიცარიის პატარა ქალაქ 
ვევეიში, ჟენევის ტბის პირას დაედო ბინა, სადაც მან 
სიკვდილამდე იცხოვრა. 

ღიაა ყოველდღე: 10:00-18:00.

Route de Fenil 2

გაყიდვების ოფისი:  ი. ჭავჭავაძის გამზ. #29   / ტელ: 032 225 91 91

ჩვენი მიზანია  დიზაინის კონცეფციით, ადამიანთა საცხოვრებელ  
გარემოსა და ბუნებას შორის ჰარმონიის დაცვა.  

ასევე, ქალაქ თბილისის ლანდშაფტის გაუმჯობესება და ავარიული შენობა-
ნაგებობების  ორგანული,  საიმედო  და  ინოვაციური  არქიტექტურით  ჩანაცვლება.

იცხოვრე ვაკეში 
       ზ. ფალიაშვილის ქ.  N13/8 - ში

ბინები ბარდება მწვანე კარკასით  და

საცხოვრებლად გადასვლისთვის მხოლოდ

კოსმეტიკურ რემონტს საჭიროებს

მშენებლობისთვის  გამოყენებულია 

საუკეთესო ხარისხის, ეკოლოგიურად 

სუფთა სამშენებლო მასალები

10 ბინა
 მაღალი ხარისხისმხოლოდ

ქალაქის ყველაზე პრესტიჟულ უბანში

შვეიცარიის რივიერის დედაქალაქი მონტრე 
რბილი ჰავითა და ჟენევის ტბის მშვენიერი 
სანაპიროთი გიზიდავთ, ის სავსეა მდიდრული 
სასტუმროებით. აქ უამრავი რესტორანი და კაფეა 
მყუდრო ტერასებითა და გემრიელი კერძებით.

მონტრე მსოფლიოში 
ცნობილია თავისი 
დახურული სკოლე­
ბით, სილამაზის 
ინსტიტუტით, 
ღამის კლუბებით, 
კაბარეებით, 
ბარებით, კაზინო­
ებითა და ფესტივა­
ლებით. სანაპირო 
ზოლის შენობათა 
უმრავლესობა ე. წ. 
„მშვენიერ ეპოქაშია“ 
აგებული. მათ 
შორისაა FAIRMONT LE 
MONTREUX PALACE და 
CONVENTION CENTRE.

შილიონის ციხესიმაგრე
გაემგზავრეთ შილიონის ციხესიმაგრეში,  
რომელიც კუნძულზე მდებარეობს;  
თავდაცვითი კედლები, კოშკები, სატუსაღო 
– აქაურობა ლორდი ბაირონის შთაგონების 
წყაროდ იქცა და მან 1816 წელს თავისი ერთ-
ერთი საუკეთესო ნაწარმოები „შილიონის ტყვე“ 
დაწერა. ამჟამად ციხესიმაგრეში მუზეუმია.

სანაპიროზე, PLACE DU 
MARCHÉ-ს მოედანთან 
აღმართულია ფრედი მერ­
კურის ბრინჯაოს ქანდა- 
კება, რომლის წინაც მუდ- 
მივად აწყვია თაიგულები.  
ეს მისი ერთადერთი 
ქანდაკებაა მსოფლიოში. 
ფრედი მერკური მონტრეში  
გარდაიცვალა 1991 წელს. 

FAIRMONT LE MONTREUX  
PALACE _ 1906 წელს აშენებული 
ეს სასტუმრო „მშვენიერი ეპოქის“ 
არქიტექტურის ნამდვილი მარგალი
ტია. აქ 236 მდიდრულად მოწყობილი 
ნომერია. სტუმრებს ალპებისა და 
ტბის უმშვენიერესი ხედები და 
უგემრიელესი სამზარეულო იზიდავს.

MP’S BAR & GRILL _ 
გრილზე მომზადებული კერძებით 
სახელგანთქმული. დახვეწილი, 
მყუდრო გარემო დაგხვდებათ 
როგორც კოქტეილის ბარში, ისე  

GRAND HOTEL SUISSE MAJESTIC _ 
Belle Epoque-ის სტილის სასტუმრო მონტრეს 
ცენტრში მდებარეობს და შესანიშნავი ადგილია 
დასვენებისთვის. 

ბარი 45-Bis - ზაფხულის სეზონზე Grand  
Hotel-ის ლაუნჯ-ბარი ტერასაზე გიწვევთ, 
რომლიდანაც თვალწარმტაცი ხედით დატ
კბებით, ხოლო შემოდგომიდან გაზაფხულამდე 
ზამთრის ბაღის თბილი, მყუდრო გარემო და 
იდეალური ატმოსფერო გელოდებათ.

Avenue des Alpes 45 

 MONTREUX

მონტრეს ჯაზ-ფესტივალის ისტორია  
60-იანი წლებიდან იღებს სათავეს და 
ყოველ წელს, ივლისის დასაწყისში 
ორკვირიანი ღონისძიებით ახალ 
ფურცელს მატებს ჯაზის ისტორიას.  
ფესტივალის მთავარი სცენა  Stravinski 
Auditorium  მდებარეობს კომპლექსში, 
სადაც ორ სხვადასხვა დარბაზში 
ყოველ საღამოს ტარდება მთავარი 
კონცერტები. დარბაზები წარსულში 
ცნობილი მუსიკოსების სახელობისაა: 
Stravinski Hall და Miles Davis Hall. 
მუსიკოსების შეფასებით, დარბაზების 
აკუსტიკა იდეალურია. ვარსკვლავების 
კონცერტების პარალელურად ქალაქის 
პატარა ღია სცენებზე დამწყები მუსი
კოსების კონცერტებიც იმართება. 

და კიდევ ერთი ძალიან საინტერესო 
შტრიხი: არც ევრო, არც დოლარი, არც 
ფრანკი აქ არ არის მთავარი ვალუტა. 
ფესტივალის პერიოდში სტუმრებს შეუძ
ლიათ ივაჭრონ ფესტივალის დამაარ
სებლის, ნობსის მიერ გამოგონილი 
ფულის ერთეულით _ „ჯაზით“. ეს არის 
შუაში გახვრეტილი რკინის მონეტა. 
მაღაზიები კი, რომლებიც ამ მონეტებზე 
ვაჭრობენ, საკმაოდ დიდი საგადასახადო 
შეღავათებით სარგებლობენ სახელმწი
ფოსგან. აბონემენტი All Music Pass 
საშუალებას აძლევს მფლობელს, the 
Auditorium Stravinski-სა და the Montreux 
Jazz Lab-ის ნებისმიერ ღონისძიებას 
დაესწროს მთელი ფესტივალის განმავ
ლობაში.

მშვენიერ ტერასაზე, სუფთა, ალპურ 
ჰაერზე. მენიუს ძირითადი ნაწილი 
ახალი ხორცისა და თევზის, აგრეთვე, 
უნიკალური საავტორო კერძებისაგან 
შედგება.

MONTREUX JAZZ CAFE _  
თუ სასტუმრო Fairmont Le Montreux  
Palace-ში დაბინავდებით, Montreux 
Jazz Café თავისი ზღაპრული 
დიზაინით თქვენს ყურადღებას აუცი
ლებლად მიიპყრობს.  
აქ  მრავალფეროვანი სამზარეულოა, 
რეგიონის საუკეთესო ღვინოების 
ასორტიმენტითა და აპერიტივებით. 

ერთი კონცერტის 
ბილეთის ფასი:  

CHF 60 / 120 / 140 / 180

ჰერმან ჰესეს მუზეუმი
პატარა მყუდრო მუზეუმი იმ ციხე
სიმაგრესთან ახლოს მდებარეობს, რო
მელშიც მწერალი ნახევარ საუკუნეზე 
მეტხანს ცხოვრობდა. 

რამდენიმე მნიშვნელოვანი ნაწარმოები, 
მათ შორის, „სიდჰარტჰა“ ჰერმან ჰე
სემ ამ ციხესიმაგრეში, ფერწერულ 
სოფელ მონტალონეში დაწერა. ის დღეს 
ქალაქის ნაწილია. 

Ra Cürta 2

MASI LUGANI
ლუგანოს სახვითი 
ხელოვნების მუზეუმის 
ექსპოზიციაშია კლეეს, 
რენუარის, დეგას, 
პისაროს ნამუშევრები. 

Riva Caccia 5

THE GRAND HOTEL VILLA 
CASTAGNOLA AU LAC
სასტუმრო გამოირჩევა საუკეთესო 
ადგილმდებარეობით და საკუთარი 
სუბტროპიკული პარკით, კომფორტით 
და მყუდრო ატმოსფეროთი. აქ 78 
ოთახია, აქედან 28 ლუქსი. ყველა 
ნომერს აქვს ტერასა ან აივანი ტბის 
ხედით. სტანდარტული ნომრის ფასი 
450 CHF-იდან იწყება.

Viale Castagnola 31

ეს შვეიცარიული 
იტალიაა _ ტიჩინოს 
კანტონის უდიდესი 
ქალაქი.

PARCO CIVICO CIANI _ 63 ათასი კვ. მ ფართობის უმშვენიერესი პარკი ქალაქის 
ცენტრთან ახლოს მდებარეობს და სეირნობისა და დასვენებისთვის საუკეთესო 
ადგილია.  აქვეა Villa Ciani, რომელშიც ქალაქის მუზეუმია განთავსებული.

SANTA MARIA DEGLI ANGELI 
სამლოცველო Santa Maria degli Angeli, რომლის 
არქიტექტორი მარიო ბოტაა, ხოლო მხატვარი _ 
ენცო კუჩი, თანამედროვე არქიტექტურის სასწაუ
ლადაც კი შეიძლება მივიჩნიოთ. 

ამ ეკლესიის მონახულება „სავალდებულოა“ ლუ
განოს ნებისმიერი სტუმრისთვის: მთის წვერზე 
შემომდგარი ეს შთამბეჭდავი ნაგებობა არა მარტო 
ზედგამოჭრილი ადგილია „ფიქრთ გასართველად“, 
არამედ აქედან მთელი მიდამოც განსხვავებულად 
და ახლებურად აღიქმება. რელიგიური არქი
ტექტურის თანამედროვე გააზრების თვალსაზ
რისით, ეს ტაძარი სრულიად გამორჩეულია.

ლუგანოს უნიკალური მუზეუმები, 
მთები, ტბა, ფერწერული ხედები, 
პალმები, ზეთისხილის ხეები, 
ღია კაფეები... აქ მხოლოდ ამ 
ქალაქისთვის დამახასიათებელი 
ატმოსფერო სუფევს, რომელსაც 
DOLCE FAR NIENTE-ს (სასიამოვნო 
უსაქმურობა, ურთიერთობა და 
ცხოვრებით ტკბობა) უწოდებენ.  
ლუგანოში ჩასვლას  გაზაფხულზე, 
კამელიების ყვავილობისას 
გირჩევთ. 

Church San 
Abbondino

ლუგანო, ქვეყნის მესამე  საბანკო 
და ბიზნეს-ცენტრი, მშვენიერი 
ყვავილოვანი პარკების, მდიდრული 
ვილებისა და ძველი ტაძრების 
ქალაქია. ლუგანოში ხმელთაშუა 
ზღვის განწყობა იგრძნობა – მსხვილი 
საფინანსო ცენტრის ღირსებები და 
პატარა ქალაქის მომხიბვლელობა 
აქ ერთმანეთს ერწყმის. მისი ჰავისა 
და ტემპერამენტის გამო ტბისპირა 
ლუგანოს „ძველი სამყაროს  
რიო-დე-ჟანეიროსაც“ უწოდებენ. 

LUGANO

ლუგანო

